
ISSN: 2410-5619 
  e-ISSN: 2663-9998 

 
AZƏRBAYCAN MİLLİ ELMLƏR AKADEMİYASI  

MƏHƏMMƏD FÜZULİ adına ƏLYAZMALAR İNSTİTUTU 
 
 
 
 
 

 
 
 

ELMİ  
ƏSƏRLƏR 

Научные труды 
Scientific proceedings 

 
№1(16),  

yanvar-iyun 
2023 

 
 
 

27.07.2015-ci idə Azərbaycan Respublikası Ədliyyə Nazirliyi 
tərəfindən “Mətbu  nəşrlərin  reyestri”nə (22/9) daxil edilmişdir. 

 
Fransada Beynəlxalq İSSN Mərkəzində qeydiyyatdan keçmişdir. 

 
 
 
 
 
 
 
 
 
 

 
 

BAKI – 2023  



Elmi əsərlər, 2023, 1 (16) 
 

2 
 

 
AMEA-nın Məhəmməd Füzuli adına Əlyazmalar İnstitutunun Elmi Şurasının 

20 iyun 2023-cü il tarixli 4 saylı  iclasının qərarı ilə çap olunur. 
 

Baş redaktor: 
Aybəniz ƏLİYEVA-KƏNGƏRLİ, 

filologiya üzrə elmlər doktoru, dosent 
 
Redaksiya heyəti: 

 
        AR Prezidenti yanında Ali Attestasiya Komissiyası rəyasət heyətinin 31.03.2017-ci 
il tarixli (Protokol №06-R) qərarı ilə “Azərbaycan Respublikasında dissertasiyaların 
əsas nəticələrinin dərc olunması tövsiyə edilən dövri elmi nəşrlərin siyahısı”na daxil  
edilmişdir.  

 
  

İsa HƏBİBBƏYLİ 
Azərbaycan MEA-nın 
prezidenti, akademik 
 
Teymur KƏRİMLİ 
Azərbaycan MEA-nın Məhəmməd  
Füzuli adına Əlyazmalar İnstitutunun              
baş direktoru, akademik 
 
Paşa KƏRİMOV 
AMEA-nın Məhəmməd Füzuli adına  
Əlyazmalar İnstitutunun icraçı direktoru, 
filologiya üzrə elmlər doktoru, dosent 
 
Nailə SƏMƏDOVA 
AMEA-nın Məhəmməd Füzuli adına  
Əlyazmalar İnstitutunun Şəxsi arxivlərin 
tədqiqi şöbəsinin müdiri, filologiya üzrə 
elmlər doktoru 
 
Gülbəniz BABAXANLI 
Hüseyn Cavidin Ev Muzeyinin  direktoru, 
filologiya üzrə elmlər doktoru 
 
Nikolay KALYONOV 
Rusiya EA Təbiət Elmləri Kitabxanası, 
texnika üzrə elmlər doktoru 
 
 
 
 
 

Oleq ŞORİN  
Rusiya EA Təbiət Elmləri Kitabxanasının 
direktoru, texnika üzrə fəlsəfə doktoru 
 
Şirin İBRAİMOVA 
Qırğızıstan EA Mərkəzi Elmi  
Kitabxanasının direktoru 
 
 
Nadir İSMAYILOV 
BDU-nun “Biblioqrafıyaşünaslıq”  
kafedrasının müdiri, pedaqogika üzrə 
fəlsəfə doktoru, dosent 
 
Firəngiz HÜSEYNOVA 
AMEA-nın Məhəmməd Füzuli adına  
Əlyazmalar İnstitutunun Elektron resurslar  
şöbəsinin müdiri, jurnalın məsul katibi  
 
 
Cavid CƏFƏROV 
AMEA-nın Məhəmməd Füzuli adına 
Əlyazmalar İnstitutunun Çap kitabların 
tədqiqi şöbəsinin müdiri, tarix üzrə fəlsəfə 
doktoru, dosent 
 
Qutiyera CƏFƏROVA 
AMEA-nın Məhəmməd Füzuli adına 
Əlyazmalar İnstitutunun Kitabxana və elmi 
informasiya şöbəsinin müdiri 



Elmi əsərlər, 2023, 1 (16) 
 

3 
 

 
HEYDƏR ƏLİYEV – 100 

 
Novruz Bəkirov. Heydər Əliyevin ordu quruculuğu ilə bağlı fəaliyyəti 

// Elmi əsərlər, 2023, 1 (16), s.3-10 
 
 

UOT:09+801.73                                                                                        Novruz Bəkirov, 
böyük elmi işçisi  

AMEA-nın Məhəmməd Füzuli adına Əlyazmalar İnstitutu  
                Bakı ş. İstiqlaliyyət küç.26. 

                  e-mail: novruzbekirov93@gmail.com 
 

HEYDƏR ƏLİYEVİN ORDU QURUCULUĞU İLƏ BAĞLI FƏALİYYƏTİ 
 

 
Xülasə. Ümummilli Lider Heydər Əliyevin siyasi fəaliyyət sahələrindən biri də ordu 

quruculuğunu əhatə edir. Heydər Əliyevin şəxsi nəzarəti altında müstəqil Azərbaycanda 
ötən əsrin 90-cı illərində müasir tələblər səviyyəsində Azərbaycan Ordusu yaradılmışdır. 
1993-2000-ci illərdə Heydər Əliyev müasir standartlara cavab verə biləcək səviyədə 
ordunun yaradılmasına nail olmuşdur.  

Təməli Ümummilli Lider Heydər Əliyev tərəfindən qoyulmuş ordu quruculuğu işləri 
müasir dövrdə Azərbaycan Respublikasının Prezidenti, Silahlı Qüvvələrin Ali Baş 
Komandanı cənab İlham Əliyev tərəfindən layiqincə davam etdirilir. O, öz çıxışlarında 
dəfələrlə vurğulayıb ki, ordu quruculuğu, müdafiə potensialının möhkəmlənlməsi və güclü 
ordunun yaranması - dövlət üçün, hökumət üçün, hər bir vətəndaş üçün bir nömrəli 
vəzifədir. Məhz bütün bunların nəticəsi olaraq ölkə rəhbərliyi 2020-ci ildəki 44 günlük 2-
ci Qarabağ müharibəsində erməni faşizmindən 30 ilə yaxın bir dönəmdə işğal altında 
qalan 20% torpaqlarımızın  geri qaytarılmasına nail olunmuşdur. Bununla da, Azərbaycan 
xalqı ilk dəfə olaraq son 200 ilə yaxın bir dönəmdə zaman-zaman itirilmiş Azərbaycan 
torpaqlarının 20 faizini geri qaytarmış olmuşdur.  

Prezidentimiz, Silahlı Qüvvələrin Ali Baş Komandanı cənab İlham Əliyevin 
rəhbərliyi altında Qarabağın düşmən tapdağından azad edilməsini son 200 ilə yaxın bir 
tarix kəsiyində xalqımızın ən böyük uğuru hesab edilir.  

 
  Açar sözlər:  Ordu, Silahlı Qüvvələr, Ümummilli Lider, ordu quruculuğu, NATO. 
  
Giriş. Ümummili Lider Heydər Əliyevin Azərbaycanın çoxəsrlik dövlətçilik 

tarixində xüsusi yeri və rolu vardır.  Heydər Əliyevin fəaliyyətləri əslində Azərbaycanın 
sərhədlərindən çox-çox kənarlara çıxır. Heydər Əliyev dünya şöhrətli siyasətçi olmaqla 
bərabər zamanının böyük filosofu, dahi mütəfəkkiri idi.  Heydər Əliyev 1969-cu ildə 
hakimiyyətə gəlişindən sonra Azərbaycanın keçmiş SSRİ-nin tərkibində olmasına 
baxmayaraq yaxın gələcəkdə müstəqilliyini qazanacağına əmin idi və bu sahədə əməli 
işlərlə məşğul olurdu. Məhz elə buna görə də Heydər Əliyevin respublika rəhbərliyinə 
gəlməsindən sonrakı dövr milli özünədərkin və milli özünəqayıdışın başlanğıcı kimi qəbul 
edilir.                                                                                                                                                                                                                                

Heydər Əliyev hakimiyyətə gəldikdən sonra dövlətçilik strateji proqramında 
azərbaycançılıq məfkurəsi ilə bağlı diqqəti bir də məhz belə bir cəhət çəkir ki, burada 
mənəvi, bədii, estetik intibah iqtisadiyyatda, sənaye, tikinti və təsərifatdakı böyük 

nailiyyətlərlə, güzərandakı elliklə yaxşılaşma və kütləvi ruh yüksəkliyi ilə birləşərək vahid 
axarda gerçəkləşmişdir.  

Azərbaycanın müstəqilliyinin daimi və əbədi olaraq davam etməsi üçün Heydər 
Əliyevin diqqətindən heç bir sahə yayınmamışdır. İqsadi cəhətdən güclənməkdə olan 
Azərbaycanın müstəqilliyinin qorunması məqsədilə Heydər Əliyev Dövlətin daima 
xaricdən təsirə məruz qalacağını da diqqətdən qaçırmamışdır. Bu məqsədlə Heydər 
Əliyevin fəaliyyət sahələrindən biri də məhz  ordu quruculuğu olmuşdur. Dövlətin 
təhlükəsizliyinin qorunması məqsədilə Heydər Əliyev “Hərbi doktrina” və “Milli 
Təhükəsizlik konsepsiyası”nın qəbul edilməsinə nail olmuşdur.  

Müasir dövrdə təməli Heydər Əliyev tərəfindən qoyulmuş Azərbaycan ordusu 
özünün inkişaf mərhələsini keçməklə dünyanın inkişaf etmiş ilk 50 ordularından sayılır. 
Ordumuz tərəfindən 2020-ci ildə 44 gün ərzində 30 ilə yaxın bir dövrdə erməni işğalında 
olan Qarabağ torpaqlarının mənfur erməni qəsbkarlarından ordumuz tərəfindən azad 
edilməsi qeyd edilənlərin bariz nümunəsidir.    

Əsas mətn. Heydər Əlirza oğlu Əliyev 1923-cü il mayın 10-da Naxçıvan şəhərində 
anadan olmuşdur. 1939-cu ildə Naxçıvan Pedoqoji Texnikumunu bitirdikdən sonra 
Azərbaycan Sənaye İnstitunun (indiki Azərbaycan Dövlət Neft Akademiyası) memarlıq 
Fakultəsində təhsil almışdır. Başlanan müharibə ona təhsilini başa çatdırmağa imkan 
verməmişdir.  

1941-ci ildə Heydər Əliyev Naxçıvan MSSR Xalq Daxili İşlər Komisarları 
Sovetində şöbə müdürü vəzifəsində işləmiş və 1944-cü ildə dövlət təhlükəsizliyi 
orqanlarında işə göndərilmişdir.  

1964-cü ildən Azərbaycan SSR Nazirlər soveti yanında Dövlət Təhlükəsizliyi 
Komitəsi sədrinin müavini, 1967-ci ildən isə sədri vəzifəsində işləmiş, general-mayor 
hərbi rütbəsinə qədər yüksəlmişdir. Həmin illərdə, o Leninqradda (indiki Sankt-
Peterburqda) xüsusi təhsil almış, 1957 – ci ildə Azərbaycan Dövlət Universitetinin tarix 
fakultəsini bitirmişdir.  

1969-cu il iyul plenumunda Heydər Əliyev Azərbaycan Kommunist Partiyası 
Mərkəzi Komitəsinin Birinci Katibi seçilərək respublikanın rəhbəri olmuşdur.  

1982-ci ilin dekabrında Sovet İttifaqı Kommunist Partiyası Mərkəzi Komitəsi 
Siyasi Bürosunun üzvü seçilən Heydər Əliyev SSRİ Nazirlər Soveti sədrinin birinci 
müavini vəzifəsinə təyin edilmiş və SSRİ-nin rəhbərlərindən biri olmuşdur. Heydər 
Əliyev iyirmi il ərzində SSRİ Ali  Sovetinin deputatı, beş il isə SSRİ Ali Soveti sədrinin 
müavini olmuşdur. 

Heydər Əliyev 1987-ci ilin oktyabrında Sovet İttifaqı Kommunust Partiyası 
Mərkəzi Komitəsinin və şəxsən Baş katibi Mixail Qorbaçovun yeritdiyi siyasi xəttə etiraz 
olaraq, tutduğu vəzifədən istefa vermişdir[1, s.1-36].                                                    

Heydər Əliyev 1990 - cı ilin 20 yanvarında sovet qoşunlarının Bakıda törətdiyi 
qanlı faciə ilə əlaqədar ertəsi gün Azərbaycanın Moskvadakı nümayəndəliyində bəyanatla 
çıxış edərək, Azərbaycan xalqına qarşı törədilmiş cinayətin təşkilatçıları və icraçılarının 
cəzalandırılmasını tələb etmişdir. Bu və Dağlıq Qarabağda baş vermiş məlum hadisələrlə 
bağlı 1991-ci ilin iyulunda   Heydər Əliyev Sovet İttifaqı Kommunust Partiyasının 
sıralarını tərk etmişdir. 

1990-cı ilin iyulunda Azərbaycana qayıdan Heydər Əliyev əvvəl Bakıda, sonra isə 
Naxçıvanda yaşamış, həmin ildə o Azərbaycan Ali Sovetinə deputat seçilmişdir. O,  

1991-1993-cü illərdə Naxçıvan Muxtar Respublikası Ali Sovetinin sədri, 1992-ci 
ildə Naxçıvanda təsis edilmiş Yeni Azərbaycan Partiyasının sədri seçilmişdir.  

1993-cü ilin may-iyununda hökümət böhranının son dərəcə kəskinləşməsi ilə 
ölkədə vətəndaş müharibəsinin baş verməsi və müstəqilliyin itirilməsi təhlükəsi 

yarandıqda Azərbaycan xalqı Heydər Əliyevin hakimiyyətə gətirilməsi tələbi ilə ayağa 
qalxdı. Azərbaycanın o zamankı rəhbərləri Heydər Əliyevi rəsmən Bakıya dəvət etməyə 
məcbur oldular. Heydər Əliyev 1993-cü il iyunun 15-də Azərbaycan Ali Sovetinin sədri 
seçildi, iyun ayının 24-də isə Milli Məclisin qərarı ilə Azərbaycan Respublikasının 
Prezidentinin səlahiyyətlərini həyata keçirməyə başladı.  1998-ci ilin oktyabrın 11-də 
xalqın yüksək fəallığı şəraitində keçirilən seçkilərdə səslərin 76,1-ni topayaraq yenidən 
Azərbaycan Respublikasının Prezidenti seçilmişdir.  

Heydər Əliyev bir sıra beynəlxalq mükafatlara, müxtəlif ölkələrin universitetlərinin 
fəxri doktoru adına və digər yüksək nüfuzlu fəxri adlara layiq görülmüşdür. O, dörd dəfə 
Lenin ordeni, Qırmızı Ulduz ordeni və çoxlu sayda medallarla təltif edilmiş, iki dəfə 
Sosialist Əməyi  Qəhrəmanı adını almış, bir çox xarici dövlətlərin orden vı medalları ilə 
təltif olunmuşdur.  

Azərbaycanın son otuz ildən artıq bir dövrünü əhatə edən tarixi taleyi Heydər 
Əliyevin adı ilə qırılmaz tellərlə bağlıdır. Bu illər ərzində xalqın ictimai-siyasi, iqtisadi 
və mədəni hayatı, dövlətimizin müdafiəsi və təhlükəsizlik sahələrində dirçəliş məhz onun 
adı ilə bağlıdır[2, s.3-5].  

Hər bir müstəqil dövlətin ən mühüm atributlarından biri onun Ordusunun-Silahlı 
Qüvvələrinin olmasıdır. Lakin hər bir dövlət istədiyi kimi güclü ordu yaratmaq 
iqtidarında deyil. Çünki güclü ordunu ancaq iqtisadi cəhətdən inkişaf etmiş ölkələr qura 
bilərlər.  

Bu gün biz onun şahidiyik ki, Azərbaycan iqtisadi cəhətdən inkişaf edir, iqtisadi 
islahatları davam etdirir. Beləliklə, ölkəmizin iqtisadi cəhətdən inkişaf etməsi eyni 
zamanda ordumuzun da inkişafina gətirib çıxarır. 

1918-ci ildə Azərbaycan Xalq Cümhuriyyətinin həyata keçirdiyi mühüm 
tədbirlərdən biri də Milli Ordunun təşkili idi. Ordu quruculuğunun əsası qoyulsa da, sonra 
ölkəmizdə ordu quruculuğu prosesi dayanmış və Ulu Öndər Heydər Əliyevin 1969-cu 
ildə birinci dəfə hakimiyyətə gəlişindən sonra onun müstəsna xidmətləri sayəsində 
ölkəmizdə hərbi kadrların hazırlanması prosesi geniş vüsət almışdır.  Bu məqsədlə 
o, Moskvadan gələn təzyiqlərə baxmayaraq, Bakıda Cəmşid Naxçıvanski adına Hərbi 
Məktəbin yaradılmasına nail olmuşdur[3].   

Azərbaycan Respublikası 1991-ci ildə dövlət müstəqilliyini əldə etmişdir. 1993-cü 
ildə isə  Ümummulli Lider Heydər Əliyev ikinci dəfə hakimiyyətə qayıtmışdır. Heydər 
Əliyev hələ 1969-cu ildə hakimiyyətdə olarkən yaradıcısı olduğu Cəmşid Naxçıvanski 
adına Hərbi Məktəbin o vaxtki müdavimlərini, yəni sonralar SSRİ-nin müxtəlif ali hərbi 
məktəblərində ali hərbi təhsil alaraq zabit peşəsinə yiyələnmiş hərbiçiləri dövlətimizin 
ordu quruculuğu işinə cəlb etmişdir[4, s.88-155]. Heydər Əliyevin bu müdrik siyasəti 
sayəsində Azərbaycanda ordu quruculuğu sürətlənmişdir. Bu proses yalnız Azərbaycan 
xalqının tələbi ilə Ümummilli Lider, Ulu Öndər Heydər Əliyev 1993-cü ildə Azərbaycan 
rəhbərliyinə  qayıtdıqdan sonra yeni mərhələyə qədəm qoymuşdur. Qısa müddət ərzində 
nizami ordunun yaranması mümkün olmuşdur və bu gün ordunun güclənməsi 
istiqamətində bütün lazımi tədbirlər həyata keçirilir, ordunun peşəkarlıq səviyyəsi 
gündən-günə artır. Müasir Azərbaycan Ordusu ən yüksək standartlara cavab verir.  

Azərbaycan dövlətinin beynəlxalq aləmədə sayılması və dinlənməsi, beynəlxalq 
münasibətlərdə öz layiqli yerini tutması, öz maraqlarını dünya miqyasında həll etməyə 
qadir hərbi gücünün olması  müstəqilliyimizin daha da möhkəmlənməsinə xidmət edir. 
Müstəqil Azərbaycan dövləti üçün NATO ilə əməkdaşlığın böyük əhəmiyyət və 
perspektivləri vardır. Dövlətimiz ordumuzun daha da güclənməsi məqsədi ilə NATO-ya 
üzvülük və ona üzv dövlətlərlə münasibətlərin qurulmasını qarşısına prioritet vəzifə kimi 
qoymuşdur. Bununla da dəvlətimiz NATO üzvləri ilə bağlı dövlətlərarası münasibətlərin 

tənzimlənməsində, ortaya çıxan mübahisəli məsələlərin dinc vasitələrlə həll edilməsində, 
təşkilat üzvünə qarşı baş verən təcavüzün dəf olunmasında bütün kollektiv imkanların 
səfərbər edilməsi sahəsində rəhbər tutulan prinsipləri rəhbər tutaraq öz həyatı 
qabiliyyətini uzun illər boyu sübut etmiş və qarşıdurmadan sonrakı dövrdə Avropa 
təhlükəsizliyinin bugünkü yeni sisteminin bünövrəsi kimi qəbul edilmişdir. Heydər 
Əliyev ümid edirdi ki, NATO-nun “Sülh naminə tərəfdaşlıq” proqramında iştirak etməsi 
işğal olunmuş Azərbaycan ərazilərinin azad edilməsinə, müharibənin bütün nəticələrinin 
aradan qaldırılmasına tezliklə nail olmağa imkan verəcəkdir[5].  

Azərbaycan “Sülh naminə tərəfdaşlıq” proqramına qoşulmaqla hər şeydən əvvəl ən 
güclü hərbi-siyasi blokla əməkdaşlıq tellərini möhkəmləndirdi, həmçinin NATO-nun 
şəxsində güclü və etibarlı tərəfdaş əldə etdi. 

Azərbaycanın NATO ilə əlaqələri ilk olaraq  4 May 1994-cü ildən NATO -nun 
“Sülh naminə tərəfdaşlıq” proqramına daxil olması ilə başalmışdır. Bu proqram NATO-
nun maraqları çərçivəsində olduğundan tərəfdaş dövlətlərin blokla əlaqələrinin daha da 
inkişaf etdirilməsi sahəsində NATO liderlərinin cəhdlərində son zamanlar böyük 
canlanma hiss olunmaqdadır. 

Azərbaycanın  NATO ilə sıx və səmərəli əməkdaşlığı  ordu quruculuğu prosesinin 
sürətlə təkmilləşdirilməsinə, Silahlı Qüvvələrimizin  modernləşdirilməsinə, müasir 
standartlara uyğunlaşdırılmasına gətirib çıxarmışdır. Ulu Öndərin uzaqgörən siyasəti 
nəticəsində 1994-cü ilin əvvəllərində Azərbaycan  NATO-nun "Sülh naminə tərəfdaşlıq" 
proqramına, bu əməkdaşlığın davamı olaraq  1996-cı ildə  "Planlaşdırma və analiz 
prosesi" proqramına, 2001-ci ildə isə  "Fərdi Tərəfdaşlıq üzrə Əməliyyat 
Planı"na  qoşulmuş, 2008-ci ilin sonundan bu əməliyyat planının ikinci mərhələsi 
başlanmışdır. İki mindən çox Azərbaycan hərbiçisi  NATO proqramlarında və digər 
ikitərəfli əməkdaşlıq proqramlarında iştirak edir, ən son hərb yeniliklərini mənimsəyirlər.  

NATO-nun “Sülh naminə tərəfdaşlıq” proqramı çərçivəsində gələcəkdə 
tərəfdaşlığın bütün sahələrində yaxın münasibətlər qurulması məqsədi ilə 1997-ci ilin 
sentyabr ayında AAHM-nin daixilndə NATO/Sülh naminə tərəfdaşlıq bölməsi təşkil 
olunmuşdur. Burada NATO/Sülh naminə tərəfdaşlıq kafedrası yaradılmışdır. Qonaq 
qismində bu bölmənin ilk nümayəndəsi 1998-ci ildə NATO-nun keçmiş baş katibi Havyer 
Solana olmuş və NATO-nun “Sülh naminə tərəfdaşlıq” proqramının başlıca hədəfləri 
müəyyən edilmişdir. Onlardan: 

1. Müasir yeni dünya ilə inteqrasiya haqqında bilgi sahibi olması; 
2. Hərbin və hərb texnikasının müasir mənada inkişaf etməsi; 
3. Azərbaycan Respublikası Sialhlı Qüvvələrinin NATO-nun xarici sülhməramlı 

fəaliyyətlərində iştirak etməsi və digər əməli fəaliyyəti əhatə edən tədbirləri müəyyən 
edilmişdir. 

Azərbaycan Respublikasının Prezidenti Heydər Əliyevin 14 noyabr 1997-ci ildəki 
692 saylı “Azərbaycan Respublikasının NATO ilə əlaqələri daha da gücləndirmə 
fəaliyyətləri”  mövzusunda direktivi rəhbər alınaraq Heydər Əliyev adına Hərbi İnstitutda 
kursantlar üçün NATO standartlarına uyğun şərtlər tətbiq olunmuşdur. Qəbul edilmiş 
şərtlərə uyğun olaraq  Azərbaycan - NATO ilə çoxsaylı növdə əməkdaşlığın formlarını 
həyata keşirməkdədir. Onlardan: 

1. Əfqanıstanda 90 nəfər şəxsi heyətlə 1999-cu ildə bir taqımla türk taboru 
tərkibndə; 

2. İraqda Əl-Anbar əyaləti, Əl-Hadisə şəhərində 150 nəfər şəxsi heyətlə 2003-cü 
ildə – 1 bölüklə ABŞ Dəniz Piyada Taboru tərkibində; 

3. Kosovoda, Draqaş şəhərində 34 nəfər şəxsi heyətlə 2002-ci ildə bir taqımla, 
2008-ci  ildə isə bir bölüklə türk taboru tərkibində nümunəvi xidmət göstərmişlər.  

Heydər Əliyevin ordu quruculuğu sahəsindəki fəaliyyətləri geniş və çoxşaxəlidir. 
Onlardan: Birincisi - Ümummilli Lider Heydər Əliyev hələ 1969-cu ildə hakimiyyətə 
gələrkən ilk olaraq Cəmşid Naxçıvanski adına Hərbi Məktəbi yaratmiş, ikincisi – bununla 
da o Azərbaycanda ordu quruculuğunuı əsasını qoymuş olmuşdur.  Üçüncüsü - yalnız 
Azərbaycan xalqının tələbi ilə Ümummilli Lider, Ulu Öndər Heydər Əliyev 1993-cü ildə 
Azərbaycan rəhbərliyinə qayıtdıqdan sonra ölkədə ordu quruculuğu yeni mərhələyə 
keçmişdir. Heydər Əliyevin səyləri və müstəsna xidmətləri nəticəsində Azərbaycanda 
ordu quruculuğu müasir səviyyəyə çatdırılmışdır[3].  

Bundan əlavə,  Heydər Əliyev Azərbaycan Ordusunu ən müasir səviyyədə Dünya 
orduları ilə əməkdaşlıq səviyyəsinə qaldırmağa nail olmuş, bununla da azərbaycanın 
beynəlxalq təhlükəsizliyi istiqamətində mühümm işlər görməyə nail olmuşdur.  

Müstəqiliyni əldə edərək yeni inkişaf mərhələsinə qədəm qoymuş Azərbaycanın 
Milli Təhlükəsizlik məsələsi daima Heydər Əliyevin diqqət mərkəzində olmuşdur. Əsası 
Heydər Əliyev tərəfindən qoyulmuş Milli Təhlükəsizlik məsələlərini rəhbər tutaraq 
Azərbaycan Respublikası Prezidentinin 23 may 2007-ci il tarixli, 2198 №-li sərəncamı 
ilə “Azərbaycan Respublikasının Milli Təhlükəsizlik Konsepsiyası” qəbul edilmişdir. 
Konsepsiya dövlət müstəqilliyi, ərazi bütövlüyü, demoqrafik inkişaf yolu və sair 
istiqamətləri özündə ehtiva edir[6].   

Dövlətin təhlükəsizlik məsələləri daima Ümummilli Lider Heydər Əliyevin diqqət 
mərkəzində olmuşdur. Azərbaycan xalqının Ümummilli Lideri Heydər Əliyev tərəfindən 
bünövrəsi qoyulmuş Azərbaycan Respublikasının milli təhlükəsizliyinin təminatı 
strategiyasının tərkib hissəsi olaraq, insanın, cəmiyyətin və dövlətin hüquq və 
mənafelərinin daxili və xarici hərbi və digər təhdidlərdən qorunmasına yönəlmiş hərbi 
təhlükəsizlik sisteminin konseptual əsasını müəyyənləşdirən sənəd qəbul edilmişdir. Bu 
sənəd Azərbaycan Respublikasının Milli Məclisinin 2010-cu il 8 iyun tarixli 1029-III QR 
nömrəli qərarı ilə təsdiq edilmiş və “Hərbi doktrina” adlandırılmışdır[7].    

Dünyanın aparıcı güc mərkəzlərinin hərbi, iqtisadi və siyasi maraqları toqquşan 
Qafqaz bölgəsində güclənməkdə olan mustəqil Azərbaycan dövlətinə maraq durmadan 
artır. Güclənməkdə olan Azərbaycan Heydər Əliyevin müdrik və uzaqgörən siyasəti 
sayəsində bu şəraitdən maksimum yararlanmağı qarşısına məqsəd qoyur.  Bu məqsədlə 
dövlətin inkişaf konsepsiyası müəyyən edilir və əməli işlər görülür.  

2003-cü il dekabrin 12-də Azərbaycanın Ümummilli Lideri Prezident Heydər 
Əliyev Amerika Birləşmiş Ştatlarının Klivlend Klinikasında vəfat etmişdir. 

Heydər Əliyevin vəfatından sonra İlham Əliyev hakimiyyətə gəlir. İlham Əliyev 
hakimiyyətə gəldiyi ilk vaxtlardan etibarən ölkədə ordu qurculuğuna xüsusi önəm verir 
və daima bu sahəni diqqət mərkəzində saxlayır. Prezident İlham Əliyev öz çıxışlarında 
dəfələrlə vurğulayıb ki, ordu quruculuğu, müdafiə potensialının möhkəmlənlməsi və 
güclü ordunun yaranması dövlət üçün, hökumət üçün, hər bir vətəndaş üçün bir nömrəli 
vəzifədir. 

Sabitlik və dinamik iqtisadi inkişafla yanaşı, güclü ordu quruculuğu müasir 
Azərbaycanı xarakterizə edən əsas amillərdən biridir. Son illər ölkəmizin iqtisadi 
qüdrətinin artması sosial məsələlərin həllinə və milli ordumuzun möhkəmlənməsinə geniş 
imkan yaratmışdır. 

Ordumuzun gücünü artıran hərbiçilərimizin döyüş əhval-ruhiyyəsini yüksəldən 
əsas amillərdən biri də ölkə Prezidenti, Silahlı Qüvvələrin Ali Baş Komandanı İlham 
Əliyevin hərbi hissələrə, xüsusən cəbhə xəttinə ardıcıl səfərlər etməsidir. Ön xətdə xidmət 
edən əsgər və zabitlərimizlə hər görüşündə onlara mübarizə əzmi aşılayan Ali Baş 
Komandan bununla da orduya diqqət və qayğısını əyani şəkildə nümayiş etdirir və Ulu 

Öndərimiz, Ümummilli Liderimiz  Heydər Əliyevin təməlini qoyduğu ordu quruculuğu 
işini layiqincə davam etdirir. 

Prezidentimiz İlham Əliyev yenicə işğaldan azad edilmiş Qarabağ əraziləri ilə 
paralel olaraq Azərbaycanın digər əyalətlərinin də inkişafına xüsusi diqqət yetirir. 
Burada  Möhtərəm Prezidentimiz İlham Əliyevin “Biz Azərbaycanın son illərdəki 
inkişafını Qəbələ rayonunun timsalında əyani şəkildə çox yaxşı görürük” sözləri Ulu 
Öndərimizin Qəbələyə səfəri zamanı peyğəmbərcəsinə dediyi “Qəbələnin şərəfli 
keçmişi, gözəl gələcəyi vardır” fikrini tamamlayır [5, s.112].   

Möhtərəm Prezidentmiz, Silahlı Qüvvələrin Ali Baş Komandanı cənab İlham 
Əliyev Qələbəyə gedən yolda və Xalqın xilası üçün etdiyi bütün addımlarında beynəlxalq 
qanunların və hüququn aliliyini rəhbər tutaraq hərəkət etmişdir. İlk öncə Prezidentimiz 
Ermənistan respublikasının silahlı qüvvələri tərəfindən Azərbaycan ərazilərinin işğal 
edilməsi ilə əlaqədar dörd qətnamə və altı bəyanat qəbul edilmişdir [1, s.219].  

Hərbi əməliyyatlar başlandıqdan və Azərbaycan şəhərləri işğal edildikdən sonra 
BMT Təhlükəsizlik Şurası tərəfindən erməni silahlı bölmələrinin Azərbaycan ərazisindən 
təxirəsalınmadan və danışıqsız çıxarılmasını, qaçqınların və köçkünlərin daimi yaşayış 
yerlərinə qayıtmasını nəzərdə tutan 822, 853, 874, 884 saylı qətnamələrin tələblərini  otuz 
il ərzində beynəlxalq ictimaiyyət görməzdən gəldi. Prezidentimiz tərəfindən bütün 
beynəlxalq hüquq və qanunlara əsaslanaraq məcburən 44 günlük Vətən müharibəsində 
qətnamələrin tələblərini BMT tərəfindən heç bir yardım olmadan öz gücümüzə həll etmək 
qərara alındı. Həmin qərara əsasən Qarabağ tərəfimizdən işğadan azad etdildi.  

Prezident İlham Əliyevin bölgərdə hərbi hissələrə səfərləri zamanı əsgərlərə görüşü 
də əlamətdarlığı ilə seçilir. Bu zaman toxunulan məsələlər, verilən tövsiyələrhər bir Vətən 
müdafiəçisinin qəlbində unudulmaz təəssüratlar oyadır, onların Vətən təəssüfkeşliyi 
duyğuları artır [4.s.48].   

Ermənistanın Azərbaycana qarşı yürütdüyü təcavüzkar siyasətinə baxmayaraq, 
müdrik və qətiyyətli siyasətçi, Prezidentimiz cənab İham Əliyevin rəhbərliyi altında 
ordumuz tərəfindən Qarabağda erməni təcavüzü nəticəsində dağıdılmış ərazilərimiz 
bərpa edilir, yerli əhali tədricən doğma yurdlarına qayıdırlar.  

Bütün bunlara baxmayaraq, düşmən bu gün də Azərbaycana qarşı təcavüzkar 
siyasətindən əl çəkmir. Erməni qəsbkarları nəinki məğlub tərəf olmasına baxmayaraq 10 
noyabr 2020-ci il bəyannaməsinin imzaladığı beş maddənin tələblərini yerinə yetirmir, 
hətta Azərbaycana qarşı yeni təcavüz aksiyaları həyata keçirir. Bu da Azərbaycanın 
məcburiyyət qarşısında qalaraq yeni “Qisas” əməliyatının keçirilməsinə səbəb olur. Bu 
əməliyyatda 10 noyabr bəyannaməsinin “Zəngəzur dəhlizinin açılması” ilə bağlı 
məsələlər həyata keçirilir.  

Nəticə. Hər bir müstəqil dövlətin ən mühüm atributlarından biri onun Ordusunun - 
Silahlı Qüvvə-lərinin olmasıdır. Azərbaycanda müasir mütəşəkkil ordunu qurmaq Heydər 
Əliyevin qarşısında qoyduğu başlıca vəzifələrdən biri idi. Heydər  Əliyev şəxsi təcrübəsi 
və gərgin əməyi sahəsində qısa müddətdə Azərbaycanda müasir tələblərə cavab verə 
biləcək ordu qurmağa nail olmuşdur.   

Heydər Əliyev 1993-cü il iyunun 15-də Azərbaycan Ali Sovetinin sədri seçilmiş, 
iyulun 24-də isə Milli Məclisin qərarı ilə Azərbaycan Respublikası Prezidentinin 
səlahiyyətlərini həyata keçirməyə başlamışdır.  Müstəqil Azərbaycanda müasir ordu 
quruculuğunun ilkin inkişaf mərhələsi məhz həmin dövrə təsadüf edir. Ümumi olaraq 
Azərbaycanda ordu quruculuğu Ulu Öndər, Heydər Əliyevin 1969-cu ildə birinci dəfə 
hakimiyyətə gəldiyi vaxtdan hesab edilir. O, Azərbaycanda hələ 1971-ci ildə Cəmşid 
Naxçıvanski adına Hərbi Məktəbi yaratmaqla Ordu quruculuğu sahəsindəki 
fəaliyyətlərinə başlamış olmuşdur.   

Bu gün biz Ulu Öndər Heydər Əliyevin əsasını qoyduğu, Prezidentimiz İlham 
Əliyevin son 20 il ölkəyə rəhbərliyi dövründə inkişaf etdirilərək müasir standartlara cavab 
verəcək ordunun qurulmasına nail olmaları dövlətimizin müdafiə qüdrətini 
gücləndirmişdir. Bununla da biz fəxr edirik. Beləliklə, Azərbaycan xalqı ilk dəfə olaraq 
müasir ordusunu quraraq son 200 ilə yaxın bir dönəmdə zaman-zaman itirilmiş 
Azərbaycan torpaqlarının 20 faizini 2020-ci il 44 günlük Vətən Müharibəsində geri 
qaytarmışdır. Bununla da  30 ilə yaxın bir müddətdə işğal edilmiş 20% torpaqlarımızın 
düşmən tapdağından azad edilməsi beynəlxalq aləmdə həm ordumuzun, həm də 
dövlətimizin nüfuzunu artırmış olmuşdur.  

Əsası Ümummilli Lider Heydər Əliyev tərəfindən qoyulmuş, Prezidentimiz, Silahlı 
Qüvvələrin Ali Baş Komandanı cənab İlham Əliyev tərəfindən inkişaf etdirilən, döyüş və 
texniki hazırlığı daim nəzarətdə saxlanılan Azərbaycan Ordusu qarşıda qoyulmuş 
tapşırıqların yerinə yetirilməsinə hazırdır.    

ДЕЯТЕЛЬНОСТЬ ГАЙДЕРА АЛИЕВА В ОТНОШЕНИИ  

СОЗДАНИЯ АРМИИ 
 

Резюме 
       Одним из направлений политической деятельности общенационального 

лидера Гейдара Алиева является строительство армии. Под личным контролем 
Гейдара Алиева Азербайджанская Армия была создана на уровне современных 
требований в независимом Азербайджане в 90-х годах прошлого века. В 1993-2000 
годах Гейдару Алиеву удалось создать армию на уровне, который мог бы 
соответствовать современным стандартам. 

Работа по армейскому строительству, начатая принципиальным 
общенациональным лидером Гейдаром Алиевым, надлежащим образом 
продолжается Президентом Азербайджанской Республики, Главнокомандующим 
Вооруженными Силами господином Ильхамом Алиевым. В своих выступлениях он 
неоднократно подчеркивал, что строительство армии, укрепление обороноспособ-
ности и создание сильной армии является задачей номер один для государства, для 
правительства, для каждого гражданина. В результате всего этого руководство 
страны добилось возврата 20% наших земель, которые были оккупированы 

армянским фашизмом почти 30 лет в ходе 44-дневной 2-й Карабахской войны в 2020 
году. Таким образом, азербайджанский народ впервые вернул 20 процентов земель 
Азербайджана, время от времени утраченных за последние 200 лет. 

Освобождение Карабаха под руководством нашего Президента, 
Главнокомандующего Вооруженными Силами господина Ильхама Алиева 
считается величайшим успехом нашего народа за последние 200 лет истории.   

 
    Ключевые слова: Армия, Вооруженные силы, Общенациональный лидер, 

строительство армии, НАТО.    
Novruz Bakirov 

HAYDER ALIYEV'S ACTIVITY IN RELATION TO 
THE ESTABLISHMENT OF THE ARMY 

 
Summary 

 
 One of the areas of political activity of National Leader Heydar Aliyev includes 
army building. Under the personal control of Heydar Aliyev, the Azerbaijan Army was 
created at the level of modern requirements in independent Azerbaijan in the 90s of the last 
century. In 1993-2000, Heydar Aliyev managed to create an army at a level that could meet 
modern standards.The army building work started by the fundamental National Leader, 
Heydar Aliyev, is being duly continued by the President of the Republic of Azerbaijan, the 
Commander-in-Chief of the Armed Forces, Mr. Ilham Aliyev. In his speeches, he 
repeatedly emphasized that building an army, strengthening the defense potential and 
creating a strong army is the number one task for the state, for the government, for every 
citizen. As a result of all this, the country's leadership achieved the return of 20% of our 
lands, which were occupied by Armenian fascism for nearly 30 years in the 44-day 2nd 
Karabakh war in 2020. Thus, for the first time, the people of Azerbaijan have returned 20 
percent of the lands of Azerbaijan that were lost from time to time in the last 200 years. 

Liberation of Karabakh under the leadership of our President, Commander-in-Chief 
of the Armed Forces Mr. Ilham Aliyev is considered the greatest success of our people in 
the last 200 years of history. 
 
     Key words: Army, Armed Forces, National Leader, Army building, NATO. 

ULU ÖNDƏR HEYDƏR ƏLİYEV İRSİNİN TƏBLİĞİ VƏ TƏDQİQİ 

MÜASİR KİTABXANA MODELİNDƏ 
 
Xülasə. Məqalədə ümummilli lider Heydər Əliyevin həyatı və ictimai-siyasi fəaliy-

yətinin təbliği və tədqiqi məsələləri təhlil olunur. Ulu öndərin zəngin irsinin öyrənilməsi, 
ölkədə və xaricdə layiqincə təbliğində müasir kitabxana modelinin imkanları araşdırılır. 
Bu sahədə respublika kitabxanalarının fəaliyyəti nəzərdən keçirilir, qazanılmış uğurlar 
göstərilir və əldə olunan nəticələr ümumiləşdirilir. Dahi rəhbər Heydər Əliyevin irsini 
özündə əks etdirən zəngin sənəd-informasiya resurslarından rəqəmsal istifadəyə dair 
məqalədə təklif və tövsiyələr irəli sürülür. 

 
Açar sözlər: siyasi lider, tarixi şəxsiyyət, sənəd resursu, oxucu, informasiya 

tələbatı, virtual xidmət. 
 
Giriş. Müstəqil Azərbaycan dövlətinin qurucusu və memarı, dahi Azərbaycanlı, ulu 

öndər Heydər Əliyevin 100 illik yubileyi günlərində müasir tariximizin parlaq və silinməz 
səhifələrini təşkil edən Vətən, xalq qarşısında misilsiz xidmətləri bütün dünya azər-
baycanlılarının yüksək ehtiramı ilə ölkəmizin hər yerində və onun hüdudlarından kənarda 
geniş qeyd olunur. Çoxəsrlik dövlətçilik ənənələrinə malik olan xalqımızın tarixində 
Ümummilli liderimizin şəxsiyyəti, onun siyasi və idarəçilik fəaliyyəti müstəsna yer tutur. 
Xalqımız tarix boyu arzuladığı milli dövlətçilik amallarını məhz Heydər Əliyev 
epoxasında gerçəkləşdirərək dayanıqlı müstəqil Azərbaycan dövlətini qura bilmişdir.  

“Müasir Azərbaycan tarixinin 30 ildən artıq bir dövründə respublikamıza rəhbərlik 
etmiş Heydər Əliyev dövlətçilik salnaməsində elə bir irs yaratmışdır ki, onun öyrənil-
məsinə, təbliğinə və tətbiqinə hələ uzun illər böyük ehtiyac olacaqdır və bu irs heç zaman 
tükənməyəcəkdir” [2, s.14]. Təsadüfi deyildir ki, Prezidentimiz cənab İlham Əliyevin 29 
sentyabr 2022-ci il tarixli Sərəncamı ilə Ulu öndərin 100 illik yubileyi ilə əlaqədar 
Azərbaycan Respublikasında 2023-cü il “Heydər Əliyev İli” elan olunmuşdur. Bununla 
da, dahi rəhbərin yubileyinin dövlət səviyyəsində qeyd olunması və onun zəngin irsinin 
təbliği qərara alınmışdır. Yubiley ərəfəsində Ümummilli Liderin zəngin ictimai-siyasi 
fəaliyyətinin hərtərəfli öyrənilməsi və təbliği məqsədilə bütün bölgələrdə, idarə və 
müəssisələrdə, kitabxanalarda və təhsil ocaqlarında yığıncaqlar, konfranslar, eləcə də 
digər kütləvi tədbirlər keçirilir. Bu baxımdan, Ulu öndər Heydər Əliyev irsinin təbliği və 
tədqiqinin müasir kitabxana modelində araşdırılması və təkliflərin verilməsi mühüm 
aktuallıq kəsb edir. 

Əsas mətn. Bu gün respublikamızda mövcud olan kitabxanalar nəinki ənənəvi 

informasiya resursları ilə, həm də rəqəmsal informasiya (şəbəkə və qeyri-şəbəkə) ilə işlə 
yə bilirlər. Müasir kitabxana modelinə əsaslanan kitabxanaların əksəri öz veb-serverləri 
nə malikdirlər, çoxu unikal rəqəm kolleksiyaları yaratmaqla məşğuldurlar. Lakin bu mo-
deldə kitabxanaların məxsusi elektron resursların yaradılması üzrə fəaliyyət istiqamətinin 
güclü inkişafına baxmayaraq, onlar mərkəz kimi qalırlar. Onların əsas funksiyası səmərəli 
və vaxtında istifadə üçün vətəndaşların informasiyaya çıxışını təmin etməkdir. 

Mütəxəssislərin bilavasitə müasir kitabxana modelinin səmərəliyini xarakterizə 
edən xüsusiyyətlərini təhlil edərək onları aşağıdakı müddüəlarda ümumiləşdirə bilərik: 

- Kitab fondunun saxlanması, maşınoxunaqlı surətlərin istifadəsi sənədlərin əslinin 
vəziyyətinin pisləşməsinin qarşısını almaqla əsas kitabxana problemini həll edir;  

- Kitabxana istifadəçilərinin informasiya sorğuları tam ödənilir, istifadəçi vaxtdan 
və olduğu yerdən asılı olmayaraq informasiya alır;  

- Lazımi sənəd və verilənlərin istifadəçilərə təqdimatının operativliyi əhəmiyyətli 
artır. İstifadəçilərin əksəriyyəti üçün elektron forma tələb olunan sənədin yeganə almaq 
imkanıdır; 

- Ənənəvi olmayan daşıyıcılarda informasiya təqdim edən kitabxananın yeni imici 
formalaşır, kitabxana işinin əhəmiyyəti yüksəlir; 

- Oxucuların, həm də kitabxana əməkdaşlarının informasiya mədəniyyəti və kom-
püter savadlılığının səviyyəsi yüksəlir, bu isə təkcə tətbiqi əhəmiyyət deyil, həm də geniş 
əhəmiyyət daşıyır, çünki yüksək informasiya mədəniyyətli insan daim dəyişən dünyada 
daha asan səmtlənir, yenilik və dəyişikliklərdən çəkinmir; 

- Mətn, audio və video informasiya təqdim edən multimedia kompüterləri materialı 
yaxşı qavramağa imkan verir, belə ki, informasiya kompleks, bir neçə hissiyyat orqanları 
ilə eyni zamanda qəbul olunur və s. 

“Xalqımızın ümummilli lideri Heydər Əliyev müasir Azərbaycan tarixinin ən şə-
rəfli, parlaq səhifələrinin müəllifidir. O, təxminən yarım əsr bundan əvvəl Azərbaycan 
xalqına rəhbər seçildikdən sonra bütün ölkənin həyatında hərtərəfli dönüş mərhələsi baş-
lanmış, hər bir sahənin inkişafında, eləcə də, elm, təhsil, mədəniyyət və incəsənətin tə-
rəqqisində böyük nailiyyətlər əldə edilmişdir” [5, s.7]. Bu dövrdə xalqımızda milli qürur, 
milli mənlik şüuru oyanmış, xalq öz tarixini, milli-mənəvi dəyərlərini, soy-kökünü də-
rindən dərk etməyə başlamış, milli ideologiyanın formalaşması mümkün olmuşdur. Ulu 
öndər milli düşüncəli ziyalıları, elm, mədəniyyət, incəsənət, ədəbiyyat nümayəndələrini 
bir amal uğrunda səfərbər edə bilmişdir. Ümummilli Liderin qayğı və himayəsini daim 
hiss edən ziyalılar Ona milli mədəniyyətimizin hamisi kimi baxmışlar. 

Belə bir şəraitdə müasir Azərbaycan tarixinin ən şərəfli, parlaq səhifələrinin müəl-
lifi Heydər Əliyevin geniş ictimai-siyasi, o cümlədən elmi-nəzəri irsinin dərindən öyrə-
nilməsi xalqın maddi-mənəvi sərvətlərinin toplayıcısı, qoruyucusu olan müasir kitabxa-
naların qarşısında duran ən vacib vəzifələrdən biri kimi diqqəti cəlb edir. Cəmiyyətdə 
böyüməkdə olan yeniyetmə və gənc nəsli milli-mənəvi, əxlaqi dəyərlərimiz ruhunda tər-
biyə edən zaman Ulu öndərimizin şəxsiyyətinə, onun fenomenal irsinə müraciət edilməsi, 
dahi liderin özünün və ona həsr olunan əsərlərdən faydalanmaları böyük əhəmiyyət kəsb 
edir. Beləliklə, xalqımızda milli qürur, milli mənlik şüurunun oyanmasına, öz tarixini, 
milli-mənəvi dəyərlərini, soy-kökünü dərindən dərk etməsinə, milli ideologiyamızın 
formalaşmasına səbəb olan bu irsin təbliği və tədqiqi sahəsində mühüm vəzifələrin icrası 
məqsədilə müasir kitabxana modelindən səmərəli istifadə zərurəti meydana çıxır. 
Azərbaycan xalqının milli sərvəti hesab olunan Heydər Əliyev irsi haqqında nəşrlərin 
kitab fondlarında yerləşdirilməsinə xüsusi diqqətlə yanaşaraq ədəbiyyatı ardıcıl kom-
plektləşdirmək, onlar haqqında bütün məlumatları ənənəvi soraq-biblioqrafiya apara-
tında, həmçinin, elektron kataloqda əks etdirmək və həmin nəşrlərdən oxucuların istifadə 

etmələrinə şərait yaratmaq lazımdır. Bunun üçün hər bir kitabxanaya özünün əlifba və 
sistemli oxucu kataloqlarında və kartotekalarda, eləcə də elektron kataloqda ümummilli 
lider Heydər Əliyevin həyatı, ictimai-siyasi fəaliyyətini özündə əks etdirən xüsusi rub-
rikalar hazırlamaları tövsiyə olunur.  

Kitabxanaçılar Ulu öndərin əbədi milli örnək hesab olunan irsinin geniş oxucu küt-
ləsi arasında təbliği zamanı yalnız mərkəzi kitabxanaların və ya filial kitabxanaların deyil, 
bir sıra iri kitabxanaların zəngin fondlarında mühafizə olunan dəyərli kitabları da nə-
zərdən keçirməlidirlər. Bu baxımdan bütün region kitabxanaları üçün metodik mərkəz 
hesab edilən Azərbaycan Milli Kitabxanasının fondu, elektron kataloq və elektron resurs-
larından yararlanmaq məsləhət görülür. Eyni zamanda, zərbaycan Respublikası 
Prezidentinin İşlər İdarəsinin Kitabxanasının materiallarından və burada tətbiq edilən 
innovativ yeniliklərindən də yararlanmaq olar.  

“Azərbaycan Milli Kitabxanası xalqımızın xilaskarı Heydər Əliyevin çoxşaxəli ic-
timai-siyasi fəaliyyətindən, mədəniyyətimizin, milli-mənəvi dəyərlərimizin inkişafına 
göstərdiyi qayğıdan bəhs edən kitabxananın fondunda olan materiallar əsasında rəqəmsal 
resurslar – elektron kitablar hazırlamışdır” [4, s.18]. Təkcə paytaxt Bakıda deyil, region-
larda da oxucuların kitabxananın zəngin elektron resurslarından faydalanmaları üçün 
Milli Kitabxananın www.anl.az saytına daxil olmaları və açılan səhifədən “Elektron 
kitabxana” bölməsini seçmələri kifayətdir. Bölmədə ulu öndərin özünün və ona həsr 
olunan əsərlər əlifbaya uyğun (müəllifin soyadına görə – Əliyev Heydər Əlirza oğlu və 
yaxud Əliyev Heydər) yerləşdirilir. İntranet (lokal) şəbəkəsində yerləşən nəşrləri isə 
Bakıya gəlmədən regionun mərkəzi kitabxanasına müraciət etməklə əldə etmək olar. 

Belə ki, Milli Kitabxana oxuculara təqdim etdiyi virtual xidmət vasitəsilə rayon və 
şəhər MKS-lərinin fondunda olmayan Ümummilli Liderin özünün və ona həsr olunan 
ayrı-ayrı kitablardan müəyyən hissənin, fəslin, eyni zamanda, dövri və ardı davam edən  
nəşrlərdə, elmi əsərlərdə, məcmuələrdə dərc olunmuş məqalələrin elektron versiyasının 
yerlərə çatdırılmasını həyata keçirir. Kitabxanaçılar dahi liderin irsinin təbliği ilə bağlı 
kitabxananın fondunda olmayan nəşrlərin sifarişi üçün (ödənişsiz) www.anl.az saytına 
daxil olmaqla onlayn xidmət bölməsində virtual sifariş xidmətindən istifadə edə bilərlər. 

“Heydər Əliyev irsinin təbliği zamanı Ulu öndərə həsr olunmuş elektron məlumat 
bazalarının hazırlanması və keçirilən tədbirlər zamanı onlardan istifadə edilməsi məqsə-
dəuyğun hesab olunur” [1, s.26]. Kitabxanaçılara Ulu öndərə həsr olunmuş elektron mə-
lumat bazalarını hazırlayarkən Milli Kitabxananın fondunda olan materiallar əsasında ha-
zırlanmış elektron kitablar, məqalələr, fotoşəkillər, audio və video materiallardan ibarət 
“Heydər Əliyev. Mədəniyyətimizin hamisi” adlı elektron məlumat bazasından faydalan-
maq tövsiyə olunur. Bütövlükdə Ümummilli Liderin həyat və fəaliyyəti, əsərləri, müdrik 
kəlamları, təltifləri, mədəniyyətlə bağlı fərman və sərəncamları, çıxışları, məruzələri, 
nitqləri, həmçinin xatirəsinin əbədiləşdirilməsi ilə bağlı rəsmi sənədlər və digər 
məlumatları özündə əks etdirən elektron məlumat bazası əvəzolunmaz şəxsiyyət olan 
Heydər Əliyev irsinin tədqiqi və təbliğində misilsiz mənbə rolunu oynamaqdadır. 

 “Nitqlər”, “Video görüntülər” və “Fotoalbomlar”dan ibarət olan “Heydər Əliyev 
Milli Kitabxanada”  bölməsində Ulu öndərin Azərbaycan Milli Kitabxanasının timsalında 
kitabxanalara göstərdiyi qayğını bir daha aydın görmək olar. Bunun üçün yenə də kitab-
xanaçıların Milli Kitabxananın www.anl.az saytına daxil olmaları və açılan səhifədən 
“Elektron məlumat bazası” bölməsini seçmələri kifayətdir. 

Yubiley çərçivəsində kitabxanaçılara görkəmli liderin həyatı, ictimai-siyasi fəaliyy-
əti ilə bağlı “Əbədiyaşar lider”, “Xalqın xilaskarı”, “Ürəklərdə əbədi yurd salan insan”, 
“Ümummilli lider”, “Heydər Əliyev ideyaları qalib gəlir”, “Xalq Heydər deyir” və s. 

başlıqlarda daimi kitab sərgiləri, fotostendlər, kitabxana plakatı, kitabxana albomları ha-
zırlanması məsləhət olunur. Ümummilli liderin 100 illik yubileyi ilə əlaqədar olaraq ən-
ənəvi kitab sərgiləri ilə yanaşı il boyu nümayiş olunacaq virtual kitab sərgiləri də hazır-
lamaq mümkündür. “Virtual kitab sərgiləri ənənəvi kitab sərgilərindən daha canlı, dina-
mik və rəngarəng olduğu üçün özünə daha çox oxucu cəlb edə bilir” [2, s.15]. Virtual 
sərgilərin digər üstünlüyü də ondadır ki, qısa zamanda sərginin tərtibatını dəyişmək, yeni 
kitabları daha tez daxil etmək olar. 

Ümummilli lider Heydər Əliyevin zəngin siyasi və ictimai irsinin, dövlətçilik fəl-
səfəsinin, azərbaycançılıq məfkurəsinin formalaşmaqda olan gənc nəsil tərəfindən öyrə-
nilməsi məqsədilə kitabxanalar regionda fəaliyyət göstərən məktəblərlə birgə “breyn-
rinq” intellektual yarış keçirə bilərlər. Öncədən ərazidə mövcud olan məktəblərə müraciət 
edilir və əlaçı şagirdlərdən və fəal oxuculardan ibarət komandalar təşkil edilir. 

Yarışın açılış mərasimində əvvəlcə Azərbaycan Respublikasının Dövlət Himni səs-
lənməli, daha sonra ümummilli liderin  xatirəsi bir dəqiqəlik sükutla yad edilməli və onun 
əvəzsiz xidmətlərindən danışılmalıdır. Daha sonra isə aparıcı iştirakçıları oyunun şərtləri 
ilə tanış etməlidir. Oyunun şərtlərinə isə aşağıdakılar daxildir: Oyun komandalar arasında 
keçirilir və hər komanda 6 oyunçudan ibarətdir. Komandalardan biri qırmızı, digəri isə 
yaşıl masada əyləşir. Sıra nömrəsinə görə beşinci və altıncı yerlər arasında cavab vermək 
üçün xüsusi düymə yerləşir. Hər oyunun ilk sualı bir xaldır. Aparıcı sual verdikdən dərhal 
sonra siqnal səsi eşidilir və komandanın müzakirə etməsi üçün vaxt verilir. Düyməni 
birinci sıxmış komanda suala cavab vermək hüququna malikdir. Lakin, komanda siqnal 
səsindən əvvəl düyməyə sıxarsa, həmin komanda növbəti suala kimi cavab vermək 
hüququnu itirir və rəqib komandaya 20 saniyə vaxt verilir. Əgər ikinci komanda da suala 
səhv cavab verərsə, aparıcı ya cavabı səsləndirir ya da növbəti oyuna saxlayır və digər 
sualın dəyəri bir xal daha artır. İki suala ardıcıl düzgün cavab verilməzsə, artıq 3 xal 
dəyərində sual səsləndirilir. Üçüncü sual da cavabsız qalarsa, komandalar oyun 
meydanını tərk etmək məcburiyyətində qalır. Komandalardan birinin sualı tapdığı 
təqdirdə isə müvafiq olaraq 3 xal onların hesabına yazılır. Bundan sonra səslənəcək sualın 
dəyəri bir xal olur. Oyunu qalib başa vurmaq üçün 5 xal toplamaq tələb olunur. Final 
qarşılaşması iki oyundan ibarət olduğu üçün hər bir oyunda 5 xal yığmaq tələb olunur. 
Əgər hesab bərabər olarsa (1:1) bir həlledici sual səslənir və cavab verən komanda oyunun 
qalibi olur. Yarışmada suallar ümummilli liderin həyatı və ictimai-siyasi fəaliyyətini 
əhatə etməlidir. 

Kitabxanalar belə tədbirləri həyata keçirməzdən bir ay öncədən həm kitabxana da-
xilində, həm də kitabxananın veb saytında, sosial şəbəkələrdə, yerli qəzetlərdə elan ver-
məli, tədbirdə iştirakla bağlı müvafiq qurumlara rəsmi dəvətnamə göndərməli, tədbirin 
mətbuat orqanlarında işıqlandırılması üçün press-reliz hazırlanmalıdır. 

Ulu öndərin 100 illik yubileyi çərçivəsində dahi şəxsiyyətin adını daşıyan, müasir 
Bakının rəmzlərindən biri olan mərkəzə ənənəvi ekskursiyalarla yanaşı, virtual səyahətin 
təşkili də məqsədəuyğun olardı. Virtual turların təşkili zamanı görüntü, subtitrlar, eyni 
zamanda səs də nəzərə alınmalıdır. Video fayllar, çarxlar, slayd təqdimatlar vasitəsilə  
keçirilən video turlar oxuculara İnternet vasitəsi ilə günün istənilən vaxtı, paytaxtdan kə-
narda, regionlarda yaşayan oxucular üçün Mərkəzə onlayn virtual səyahət edə bilmə im-
kanı yaradacaqdır. 

Nəticə. Tədqiqatın nəticəsi olaraq qeyd edək ki, milli dövlətçilik dəyərlərinin əsa-
sını sağlam cəmiyyət təşkil edir. Sağlam mənəviyyatlı, yüksək bilikli insanlardan ibarət-
cəmiyyət qarşıya çıxan bütün problemləri asanlıqla həll edir, monolit qüvvə kimi fəaliy-
yət göstərir. Bu gün əsas məqsədlərdən biri də, köklü mənəvi dəyərləri yeni nəslə və bütün 
cəmiyyətə daha dərindən və əzmlə aşılamaqdır. Bu baxımdan, ulu öndər Heydər Əliyev 

bütün həyatını, ömrünü, zəkasını məhz böyük milli məqsədlərə sərf etmişdir ki, onun 
dövlətçiliyə sonsuz sədaqəti və millətsevərliyi sözün həqiqi mənasında nəsillərə örnəkdir. 
Bu səbəbdən, Ümummilli liderimizin zəngin siyasi və ictimai irsinin, dövlətçilik 
fəlsəfəsinin dərindən öyrənilməsi və geniş təbliğ olunması məqsədilə kitabxanalarda gö-
rülən işlər daha müfəssəl və məzmunlu xarakter almalıdır. Bununla əlaqədar təqdim et-
diyimiz tövsiyələrə əməl olunmasını məqsədəuyğun hesab edirik: Elektron məlumat ba-
zaları və virtual sərgilərin hazırlanması; Kitab sərgiləri, fotostendlər, kitabxana plakatı, 
kitabxana albom və guşələrin hazırlanması; Ədəbi-bədii kompozisiya, seminar, dəyirmi 
masa, kitab təqdimatı və digər tədbirlərin təşkili; Telekonfransların keçirilməsi; Müsabiqə 
və breyn-rinq intellektual oyunların təşkili; Daycest və buktreylerlərin hazırlanması; Açıq 
Kitabxanada tədbirlərin keçirilməsi; Virtual ekskursiyaların təşkili. 

Son olaraq fəxarətlə qeyd etməliyik ki, dövlətimizin qətiyyəti, Prezident İlham 
Əliyevin rəhbərliyi ilə rəşadətli ordumuzun gücü, qüdrəti, xalqımızın birliyi sayəsində 
Ulu öndərin şah əsəri olan güclü Azərbaycan dövləti öz suverenliyini, müstəqilliyini qo-
rumağa qadir oldu. 44 günlük Vətən müharibəsində şanlı Zəfərimiz Azərbaycanın qarşı-
sında yeni imkanlar yaratdı. Qürur hissi ilə deyə bilərik ki, ümummilli lider Heydər 
Əliyev müstəqilliyimizin, Müzəffər Ali Baş Komandan  İlham Əliyev isə torpaqlarımızın 
xilaskarı kimi adlarını tarixə qızıl hərflərlə yazdılar. Bütün bunlar bir daha təsdiq edir ki, 
ulu öndərimiz Heydər Əliyevin yolu bundan sonra da Azərbaycana daha möhtəşəm 
uğurlar qazandıracaqdır. 

 
Ədəbiyyat: 

 
1. Kitabxanalarda Heydər Əliyev irsinin və azərbaycançılıq ideyasının təbliği : metodik 

tövsiyələr / Azərb. Milli Kitabxanası ; tərt. N.Alışova ; ixtisas red. və bur. məs. 
K.M.Tahirov.  – Bakı, 2013. – 59 s. 

2. Heydər Əliyev irsinin kitabxanalarda təbliği / Azərb. Milli Kitabxanası; tərt. ed. 
L.Əhmədova; elmi red. K.Tahirov; red. A.Abdullayeva. – Bakı, 2018. – 53 s. 

3. Heydər Əliyev və mədəniyyət: Müraciətlər, çıxışlar, müsahibələr, təbriklər, 
məlumatlar: 3 cilddə /layih. rəhbəri və ön söz. müəl. Ə.Qarayev ; tərt. ed. 
S.Məmmədəliyeva, T.Əhmədov. – Bakı : Nurlar, 2008. – 342 s. 

4. Xələfov, A. Azərbaycanda kitabxana işinə dair Heydər Əliyev doktrinası uğurla davam 
edir /Abuzər Xələfov. – Bakı: M.F.Axundov adına Az.Milli Kitabxanası, 2009. – 185 
s. 

5. Tahirov, K. Dünya Milli Kitabxanaları. M.F.Axundzadə adına Azərbaycan Milli 
Kitabxanası: dərs vəsaiti / Kərim Tahirov; elmi red. A.Xələfov; rəy.: K.Aslan, 
P.Kazımi; Azərb. Resp. Təhsil Nazirliyi. – Bakı, 2013. – 211 s. 

 
Туркан Сулейманова 

 
ПРОПАГАНДА И ИЗУЧЕНИЕ НАСЛЕДИЯ ВЕЛИКОГО ЛИДЕРА  
ГАЙДЕРА АЛИЕВА В СОВРЕМЕННОЙ МОДЕЛИ БИБЛИОТЕКИ 
 

Резюме 
 

В статье анализируются вопросы исследования и популяризации жизни и об-
щественно-политической деятельности общенационального лидера Гейдара 
Алиева. Исследуются возможности современной библиотечной модели в изучении 
и должной пропаганде богатого наследия великого лидера в стране и за рубежом. 

В этой сфере рассматривается деятельность республиканских библиотек, отме-
чаются достигнутые успехи, обобщаются полученные результаты. В статье даются 
конкретные предложения и рекомендации по цифровому использованию богатых 
документально-информационных ресурсов, отражающих наследие гениального 
лидера Гейдара Алиева. 

 
Ключевые слова: политический лидер, историческая личность, 

документальный ресурс, читатель, информационный спрос, виртуальный сервис. 

Summary 

 
The article analyzes the issues of promotion and research of the life and socio-

political activities of national leader Heydar Aliyev. The possibilities of the modern 
library model in the study of the great leader's rich heritage and proper promotion in the 
country and abroad are explored. In this field, the activities of the republican libraries are 
investigated, the achieved successes are shown, and the obtained results are summarized. 
Suggestions and recommendations are made in the article on the digital use of the rich 
document-information resources that reflect the legacy of the genius leader Heydar 
Aliyev. 

HEYDƏR ƏLİYEVİN XARİCDƏ YAŞAYAN AZƏRBAYCANLILARIN 

TƏŞKİLATLANMASINDA XİDMƏTLƏRİ 
 
 
Xülasə. Dünya azərbaycanlıları arasında əlaqələrin yaradılması və onların təşki-

latlanması Azərbaycan xalqının ümummilli lideri Heydər Əliyevin iştirakı ilə baş 
vermişdir. Mövzunun elmi müstəvidə tədqiqi bu prosesin istiqmətlərini və bütün 
nüanslarının üzə çıxarılması baxımından aktuallıq kəsb edir. Bu tədqiqatın əsas məqsədi 
Heydər Əliyevin dövlətçilik fəaliyyətində dünya azərbaycanlılarının təşkilatlanması 
prosesini təhlil etmək, proqram kimi irəli sürdüyü Azərbaycan üçün vacib olan məsələləri 
ümumiləşdirməkdir.  

 
Açar sözlər: Heydər Əliyev, dünya azərbaycanlıları, diaspora, Dünya 

azərbaycanlılarının qurultayları 
 
Giriş. Azərbaycan xalqı tarix boyu dünyaya görkəmli şəxsiyyətlər bəxş etmişdir. 

Heydər Əliyev - adı xalqımızın XX əsr tarixinə qızıl hərflərlə yazılmış dahi şəxsiyyətdir. 
Həyat və fəaliyyəti Azərbaycan xalqına xidmət etmək olan Heydər Əliyevin dövlətçilik 
fəaliyyətini təhlil etdikdə həm sovet hakimiyyəti illərində, həm də müstəqillik dövründə 
onun müxtəlif istiqamətlərdə titanik fəaliyyəti ilə tanış oluruq. Onlardan biri azərbaycan-
lıların həmrəyliyi istiqamətində atılan addımlar, görülən işlərdir. Harada yaşamasından 
asılı olmayaraq azərbaycanlıların vahid ideya ətrafında birləşməsi, dünya azərbaycan-
lılarının birliyinin yaradılması prosesi görkəmli dövlət xadimi Heydər Əliyevin adı ilə 
bağlıdır. Bu siyasətin təməli onun tərəfindən qoyulmuş, bu istiqamətdə mühüm proseslər 
məhz onun təşəbbüsü və şəxsi iştirakı ilə Azərbaycan Respublikasının Prezidenti olduğu 
dövrdə baş vermişdir.  

Əsas mətn. Azərbaycan 1991-ci il oktyabrın 18-də dövlət müstəqilliyini bərpa 
etdikdən sonra Azərbaycanda və xaricdə yaşayan azərbaycanlıların əlaqələrinin 
yaradılmasına ehtiyac yaranmışdır. Keçən 32 il ərzində dünya azərbaycanlılarının 
həmrəylik fəaliyyəti, birliklərinin və diaspora təşkilatlarının yaranması, xaricdə yaşayan 
azərbaycanlıların yaşadıqları ölkələrdə inteqrasiya prosesi, həmçinin ictimai-siyasi 
proseslərdə iştirakı, yad mühitdə milli-mənəvi dəyərlərin qorunması və digər mövzular 
Azərbaycan dövlətinin diqqətində olan məsələlərdir. Ümummilli lider Heydər Əliyevin 
xaricdə yaşayan azərbaycanlıların təşkilatlanması və dünya azərbaycanlılarının 
həmrəyliyi istiqamətində tövsiyyələri hər zaman praktik olaraq həyata keçirilir.  

Bu səbəbdən də mövzu tədqiqatçılar tərəfindən daim diqqətdə saxlanılır. Mövzunun 
aktuallığı nəzərə alınaraq bu tədqiqatımızda Heydər Əliyevin xaricdə yaşayan azərbay-
canlıların təşkilatlanması üçün gördüyü işlərin əsas istiqamətləri və prosesləri təhlil edilir.  
"Hər bir ölkədə yaradılmış Azərbaycan icması bir-biri ilə daha da yaxın, dost olsa, bir-

birinə yardım etsə, necə deyərlər şad günündə də, kədərli günündə də bir yerdə 
olsaxalqımızın ayrı-ayrı ölkələrdəki icmaları daha da möhkəmlənəcək, inkişaf 
edəcəkdir". [1] 

Heydər Əliyevin dünya azərbaycanlılarının birliyi istiqamətində ilk addımı 
Naxçıvan Ali Sovetinin sədri olduğu dövrdə atılmışdır: onun təşəbbüsü ilə 1991-ci il de-
kabrın 16-da Naxçıvan Ali Soveti tərəfindən 31 Dekabrın Dünya Azərbaycanlılarının 
Həmrəylik Günü kimi qeyd edilməsi barədə qərar qəbul edilmişdir. Həmin tarixdən baş-
layaraq bu gün Azərbaycan xalqının əlamətdar günlərindən biridir və bayram kimi qeyd 
edilir. 

Heydər Əliyev Azərbaycan Respublikasının Prezidenti kimi xarici ölkələrə səfər 
proqramlarına həmin ölkədə yaşayan azərbaycanlılarla görüşməyi daxil edir və mütləq 
onlarla görüşürdü. Bu görüşlər Prezidentin səfər protokoluna daxil edilmişdi. Görüşlər 
zamanı həm onların problemləri ilə maraqlanır, həm də onları yaşadıqları ölkələrlə 
Vətənləri arasında əlaqələrin inkişafında iştiraka, həmin dövlətlərdə Azərbaycanın təbliği 
istiqamətində fəaliyyət göstərməyə çağırırdı. Bu prosesin necə baş verdiyini görmək üçün 
Heydər Əliyevin həmin görüşlərdə fəaliyyət proqramı kimi müəyyən etdiyi vəzifələrə 
nəzər salaq.  

Bu vəzifələrdən biri azərbaycanlıların təşkilatlanması – cəmiyyət və birliklərin ya-
radılması idi. Xüsusilə, erməni diasporunun fəal olduğu Fransa kimi ölkələrdə 
Azərbaycan diasporunun olması vacibdir. Heydər Əliyevin ilk xarici səfəri Fransaya (13-
15 yanvar 1997-ci il) olmuşdu və Azərbaycan Respublikasının Prezidenti olaraq xaricdə 
azərbaycanlı icmaları ilə ilk görüşü də Fransada keçirilmişdi. Azərbaycan və Fransa 
arasında əlaqələrin daha da güclənməsində Fransada yaşayan azərbaycanlıların böyük 
rolu olduğu demiş, onların diaspora fəaliyyətləri ilə maraqlanmış, tövsiyələrini bil-
dirmişdir [3]. 

“Azərbaycanlılar! Harada olursan ol, hansı ölkədə yaşayırsan yaşa, ancaq 
Azərbaycan haqqında, Azərbaycanın müstəqilliyi, ərazi bütövlüyü haqqında, Azərbaycan 
xalqının bu günü və gələcəyi haqqında düşünməlisən!” [5]. 

Bu vəzifələrdən biri harada yaşamasından asılı olmayaraq hər bir azərbaycanlının 
Azərbaycan dövlətçiliyinin qorunması, tarixi və mədəniyyətinin təbliği, xüsusilə dünya 
azərbaycanlılarının həmrəyliyi prosesində iştiraki idi. Azərbaycan Respublikasının 
Prezidenti Heydər Əliyev 1996-cı il iyulun 1-də Almaniyaya səfəri çərçivəsində orada 
yaşayan azərbaycanlılarla görüşmüşdür. Görüşdə Almaniyada yaşayan azərbaycanlıların 
Azərbaycan Cəmiyyətləri Federasiyasının nümayəndələri iştirak etmişdir. Almaniyada 
azərbaycanlıların belə böyük təşkilatda birləşməsini təqdir edən prezident bunun yaxşı 
hal olduğunu qeyd etmiş, Azərbaycanın bir çox problemlərinin həlli istiqamətində dias-
porların böyük iş görməli olduğunu iştirakçıların nəzərinə çatdırmışdır:  

"Mən arzu edirəm ki, bu federasiyanız səmərəli işləsin, günü-gündən möhkəmlənsin 
və öz təsirini başqa ölkələrə də yaysın, göstərsin. Biz də çalışacağıq ki, yaranmış belə 
federasiyalarla bilavasitə əlaqə saxlayaq və sizə əlimizdən gələn köməyi edək, Azərbay-
can həqiqətini dünyaya sizinlə birlikdə bəyan edək" [2]. 

1998-ci il iyulun 22-də Böyük Britaniyaya səfər edən Heydər Əliyev burada azər-
baycanlıların nümayəndələri ilə görüşmüş, bütün dünyada yaşayan azərbaycanlıların 
həmrəy, həmfikir olmasının Azərbaycan üçün böyük əhəmiyyət daşıdığını qeyd etmiş, 
Böyük Britaniya və Azərbaycan arasında əlaqələrinin inkişafında burada yaradılmış 
Azərbaycan cəmiyyətlərinin böyük rolu olduğunu vurğulamışdır [6].  

Azərbaycan üçün ən vacib məsələlərdən biri Ermənistan-Azərbaycan Dağlıq 
Qarabağ münaqişəsi və Azərbaycanın haqq işinin barədə həqiqətlərin müntəzəm olaraq 
dünya ictimaiyyətinə çatdırılması idi. Heydər Əliyev xarici ölkələrə səfərləri zamanı  
azərbaycanlı icmalarına Ermənistan-Azərbaycan Dağlıq Qarabağ münaqişəsində Azər-
baycanın mövqeyi və respublikada gedən proseslər barədə geniş məlumat verir və onları 
təbliğat prosesində iştiraka dəvət edirdi:  

"Azərbaycan dövlət müstəqilliyini əldə edəndən sonra bizim bütün başqa vəzifələ-
rimizlə yanaşı, Azərbaycanı hər gün, hər ay təbliğ etmək, tanıtmaq və xarici ölkələrdə, 
xüsusən dünyanın inkişaf etmiş, dünya siyasətinə, iqtisadiyyatına, təsir edən dövlətlərində 
Azərbaycanı olduğu kimi göstərmək, təkrar edirəm, bizim əsas vəzifəmizdir" [6]. 

Xaricdə yaşayan azərbaycanlıların təşkilatlanmasında ən mühüm proseslərdən biri 
də onların Azərbaycanda Dünya azərbaycanlarının Qurultaylarında iştirak etməsidir. İlk 
qurultay 31 Dekabr Dünya Azərbaycanlılarının Həmrəylik Gününün təsis edilməsinin 10 
illik yubileyi münasibətilə 2001-ci ildə təşkil edilmişdir. Bakıda keçirilən qurultaylarda 
dünyanın müxtəlif ölkələrində fəaliyyət göstərən cəmiyyət və təşkilatların 
nümayəndələri, xaricdə yaşayan görkəmli azərbaycanlılar görüşür, müxtəlif məsələlərdə 
vahid fəalliyyət proqramı müəyyənləşdirirlər. Bu qurultaylar diaspor quruculuğu işinə 
yeni təkan vermiş, Azərbaycan icmalarının vahid təşkilatda birləşməsi prosesinin artıq 
mütəşəkkil xarakter aldığını və bütün dünyanı əhatə etməkdə olduğunu göstərmiş, tarixi 
və ictimai proseslərdə iştirak üçün konkret vəzifələrin icrasında mühüm əhəmiyyət kəsb 
etmişdir. Qurultayların dünya azərbaycanlılarının Vətənində – siyasi mərkəzində təşkili 
diasporanın təşkilatlanması prosesində, azərbaycanlıların problemlərinin aşkar və həll 
edilməsi istiqamətində dövlətin iştirakına imkan yaratmışdır və bu baxımdan mühüm 
mərhələ olmuşdur [12, s.110-121]. 

“Azərbaycan Respublikası indi dünya azərbaycanlılarının birliyi və həmrəyliyi 
ideyalarının əsas daşıyıcısıdır, müxtəlif vaxtlarda tarixi vətənimizdən uzaq düşmüş 
soydaşlarımızın milli şüurunun güclənməsinin başlıca mənbəyidir. Dövlətimiz bu gün 
xaricdə yaşayan azərbaycanlıların insan və vətəndaş hüquqlarının müdafiəçisi və qarantı 
rolunda çıxış edir. 2001-ci ilin noyabrında Dünya azərbaycanlılarının I qurultayının 
keçirilməsi, 2002-ci ilin iyulunda Xaricdə Yaşayan Azərbaycanlılarla İş üzrə Dövlət 
Komitəsinin yaradılması, soydaşlarımızın birliyinin və həmrəyliyinin güclənməsi 
istiqamətində atılan digər addımlar öz müsbət nəticələrini verməkdədir. Hazırda bütün 
azərbaycanlıların vahid amal və ideya ətrafında birləşdirilməsi, soydaşlarımızla 
əlaqələrin gücləndirilməsi dövlət siyasəti səviyyəsinə qaldırılmış, bütün rəsmi və qeyri-
rəsmi strukturların diqqəti bu istiqamətə yönəldilmişdir. Məmnunluqla qeyd edirəm ki, 
soydaşlarımızla əlaqələrin genişləndirilməsi, onların arasında birlik və həmrəyliyin 
gücləndirilməsi intensiv və məqsədyönlü şəkildə gedir. Xaricdəki azərbaycanlı cəmiyyət 
və icmaların mövcud ölkələrin siyasi və mədəni həyatında iştirakı daha artıq hiss 
olunmaqdadır.” [7]. 
Azərbaycan Respublikasının Prezidenti Heydər Əliyev dövlətin bütün bu prosesləri 
koordinasiya etməsi üçün xüsusi dövlət qurumu yaratmışdır: Dünya azərbaycanlılarının I 
Qurultayından sonra Xaricdə Yaşayan Azərbaycanlılarla İş üzrə Dövlət Komitəsi 
(2008-ci ildən Diasporla İş üzrə Dövlət Komitəsi) təsis olunmuşdur [13]. Komitə dünya 
azərbaycanlılarının siyasi və ideoloji birliyinin təmin edilməsində əsas strukturdur. 
Beləki, bütün cəmiyyət və təşkilatların əlaqəsinin yaradılması məqsədilə siyasət həyata 
keçirilir, xüsusilə qeyd edilməlidir ki, son illərdə 30-a yaxın ölkədə 11 Əlaqələndirmə 
Şurası yaradılmışdır [4, s.19-39; 9; 10; 11]. Bu birliklər Komitənin koordinasiyası 
nəticəsində Azərbaycan maraqlarının təbliği və qorunması istiqamətində mühüm işlər 
görürlər. Demək olar ki, xarici ölkələrdə fəaliyyət göstərən bütün diaspora  

təşkilatları Azərbaycanın dahi oğlu Heydər Əliyevin prezidentliyi dövründə, onun səyləri 
ilə yaranmağa başlamışdı və bu gün Azərbaycan dövlət qurumları ilə birlikdə fəaliyyət 
göstərirlər. 2002-ci ildə qəbul edilmiş “Xaricdə yaşayan azərbaycanlılara münasibətdə 
dövlət siyasəti haqqında” qanun bu prosesin hüquqi tərəflərini tənzimləmək üçün əsas 
bazadır [13].  

Görkəmli dövlət xadimi Heydər Əliyev hər il 31 Dekabr – Dünya Azərbaycanlıla-
rının Həmrəyliyi Günü münasibətilə dünya azərbaycanlılarına müraciət etmişdir. Bu mü-
raciətlər hazırda proqram kimi əsas götürülür. Dünya azərbaycanlılarına 2002-ci il 26 
dekabr tarixli müraciətin mətni bu fikirlərimizi təsdiq edir: 

“Düşünürəm ki, xaricdə yaşayan soydaşlarımız həmişə ümumbəşəri dəyərlərin və 
mütərəqqi milli ənənələrimizin, dilimizin, mədəniyyətimizin daşıyıcıları olacaq, 
Azərbaycan həqiqətlərinin dünyaya çatdırılması, tarixi vətənlə yaşadıqları ölkələr ara-
sında əlaqələrin möhkəmləndirilməsi işinə əhəmiyyətli dərəcədə kömək göstərəcəklər. 
Bunun üçün bütün soydaşlarımız ümummilli məsələlərdə vahid mövqedən çıxış etməli, 
Azərbaycanın mənafelərinin, siyasi və iqtisadi maraqlarının, mədəniyyətinin, mənəvi də-
yərlərinin qorunmasında xüsusi fəallıq göstərməlidirlər. Xaricdəki Azərbaycan icmala-
rının, diasporumuzun potensialı, istifadə olunmamış imkanları xeyli böyükdür və bu sahə 
əsl vətənpərvər insanlarımız üçün geniş yaradıcılıq və fəaliyyət sahəsidir.”[7]. 

Qüdrətli dövlət olmaq üçün milli ideologiya və milli birlik vacib amillərdir.  
Bu gün Azərbaycan xalqın əsas ideologiyası olan Azərbaycançılıq ideologiyasının 

və dünya azərbaycanlılarının birliyinin yaradılmasının əsası xalqımızın böyük oğlu 
Heydər Əliyev tərəfindən qoyulmuşdur.  

"Hər bir insan üçün onun milli mənsubiyyəti onun qürur mənbəyidir. Mən həmişə 
fəxr etmişəm, bu gün də fəxr edirəm ki, mən azərbaycanlıyam!" [8]. 

Nəticə. Xalqımızın ümummili lideri Heydər Əliyev müstəqil Azərbaycanın 
inkişafında və güclənməsində milli birliyi və vahid ideologiyanı vacib hesab edirdi. Bu 
baxımdan da, xaricdə yaşayan azərbaycanlıların Vətənlə əlaqələrinin təşkilində, milli 
mənafenin müdafiəsi və milli maraqların qorunması istiqamətində fəaliyyətlərini vahid 
halda təşkil etmək, milli ideologiya ətrafında birləşmələri üçün strateji əhəmiyyətli işlər 
görmüşdür. Onun bu istiqamətdə fəaliyyəti və çıxışlarındakı mövzular bu gün fəaliyyət 
proqramı kimi əsas götürülür. Xaricdə yaşayan azərbaycanlıların təşkilatlanması üçün 
əsas olan bu strateji proqram hazırda öz nəticələrini verməkdədir.  

ЗАСЛУГИ ГЕЙДАРА АЛИЕВА ПО ОРГАНИЗАЦИИ  

АЗЕРБАЙДЖАНЦЕВ, ПРОЖИВАЮЩИХ ЗА РУБЕЖОМ 
 

Резюме 
 

Установление связей между азербайджанцами мира и их организация прохо-
дили при участии общенационального лидера азербайджанского народа Гейдара 
Алиева. Научное изучение темы актуально с точки зрения выявления направлений 
и всех нюансов этого процесса. Основная цель данного исследования – проана-
лизировать процесс организации азербайджанцев мира в государственной деятель-
ности Гейдара Алиева, обобщить важные для Азербайджана вопросы, которые он 
выдвинул в виде программы. 

 
Ключевые слова: Гейдар Алиев, азербайджанцы мира, диаспора, съезды 

азербайджанцев мира. 

HAYDAR ALIYEV'S FACILITIES FOR THE ORGANIZATION OF 
AZERBAIJANIS LIVING ABROAD 

 
Summary 

 
The establishment of the relations between the Azerbaijanis of the world and their 

organization took place with the participation of the national leader of the Azerbaijani 

people Haydar Aliyev. The scientific study of the topic is relevant in terms of identifying 
the directions and all the distinctions of this process. The main purpose of this study is to 
analyze the process of organizing the Azerbaijanis of the world in the statehood of Haydar 
Aliyev, to summarize the issues important for Azerbaijan, which he put forward in the 
form of a program. 

 
       Keywords: Haydar Aliyev, Azerbaijanis of the world, diaspora, congresses of 
Azerbaijanis of the world. 

     HEYDƏR ƏLİYEVİN İNFORMASİYA CƏMİYYƏTİNDƏ İNFORMASİYA-

KOMMUNİKASİYA TEXNOLOGİYALARI SİYASƏTİ 
 
         Xülasə. Məqalədə informasiya cəmiyyəti və İKT problemləri təhlil edilir. Burada 
əsas məqsəd Ulu öndər Heydər Əliyevin ölkəyə rəhbərlik etdiyi dövrdəAzərbaycanda bu 
sahənin inkişafını və tərəqqisini öyrənməkdir. Burada Heydər Əliyevin informasiya-
kommunikasiya texnologiyaları sahəsinə gətirdiyi yeniliklər təhlil edilir. Bu sahədə 
beynəlxalq siyasət, sərəncam və qanunlar nümunə kimi göstərilmişdir. Müasir 
dövrümüzdə informasiya texnologiyalarının əhəmiyyəti vurğulanmış, yaradılan yeni 
texnologiyalar haqqında ümumi məlumat verilmişdir. 
 

Açar sözlər: informasiya cəmiyyəti, İKT, komputer, informasiya siyasəti, 
texnologiya 
 
          Giriş. Milli intibahın təminatında başlıca vasitə sayılan elm və təhsil cəmiyyətdə 
bir çox problemlərin həllində mühüm rol oynayır. Azərbaycançılıq ideologiyasının parlaq 
daşıyıcısı, ümummilli lider Heydər Əliyev öz müdrik siyasətində təhsil məsələlərinə hər 
zaman xüsusi diqqət yetirirdi. 
          Dünyəvi təhsilə inteqrasiya yolunu seçən Azərbaycan Respublikasında 
müstəqilliyin bərpasından sonra bu strateji sahəyə milli təhlükəsizliyin mühüm 
amillərindən biri kimi xüsusi diqqətin yetirilməsi bunu deməyə əsas verir ki, ölkədə 
həmin məsələ ümumi inkişaf və dövlət siyasəti ilə vəhdət təşkil edir. Tərəqqiyə gedən 
yolda uğurlar qazanmaq üçün dünyanın sivil dövlətləri ilə diplomatik əlaqələrin 
yaradılması, sosial-iqtisadi, mədəni, elm-təhsil və digər sahələrdə beynəlxalq norma və 
tələblərə uyğun əməkdaşlığın qurulması zəruridir. Bunun üçün xüsusilə strateji 
əhəmiyyətə malik təhsildə köklü islahatlar aparmaq Azərbaycan dövlətinin ali məqsədinə 
çevrilir. Bu mənada ulu öndər Heydər Əliyevin respublikaya rəhbərlik etdiyi zaman 
kəsiyinin həm birinci, həm də ikinci dönəmində reallaşdırılan təhsil siyasətinin müxtəlif 
aspektlərini araşdırmaq üçün bu strateji əhəmiyyətli sahənin dünəninə və bugününə 
diqqət yetirmək zəruridir. 
          Ölkənin sosial-iqtisadi həyatında mühüm rol oynayan informasiya və rabitə sahəsi, 
inkişaf səviyyəsinə görə iqtisadiyyatın digər sahələri ilə müqayisədə daha qabarıq şəkildə 
nəzərə çarpır. Mövcud informasiya və rabitə sahələrinin intensiv və yüksək səviyyədə 
inkişafını, yeni xidmət növlərinin, o cümlədən mobil telefon rabitəsinin, internetin 
ölkəmizdə təşəkkül tapması və genişlənməsi ilə səciyyələndirmək olar. 

XXI əsrdə Azərbaycanda informasiya cəmiyyətinə keçid və onun qurulması, elektron 
hökumətin formalaşdırılması və intellektual potensialın inkişafı sayəsində neft 
sektorundan sonra prioritet sahə hesab olunan informasiya və kommunikasiya 
texnologiyaları sahəsi ölkənin sosial-iqtisadi həyatına son illər daha ciddi nüfuz etmişdir. 
Müasir dövrdə və gələcək perspektivdə İKT-nin əhəmiyyəti ön plana keçir.  

Müasir rabitə və informasiya texnologiyaları, ölkənin hərtərəfli inkişafı, əhalinin 
intellektinin yüksəldilməsi, həmçinin dünyada baş verən inteqrasiya proseslərinə daha 
aktiv cəlb olunması istiqamətində respublikamızın inkişafında yeni imkanlar açır. Rabitə 
Nazirliyi ləğv edilərək onun bazasında Rabitə və İnformasiya Texnologiyaları 
Nazirliyinin yaradılması bu sahənin gələcək inkişafı, hər bir vətəndaşın müasir 
informasiya-kommunikasiya texnologiyalarından bəhrələnməsi imkanları baxımından 
diqqətəlayiq oldu. Qısa müddət ərzində bu istiqamətdə bir çox işlər görüldü və mühüm 
addımlar atıldı. 
          Əsas mətn. Dövlət siyasətinin əsas prioritet məsələlərindən biri ölkəmizdə 
informasiya cəmiyyəti və onun nəzdində İKT-nin qurulması prosesi idi. Dünyada belə bir 
maraqlı fikir formalaşıb ki, informasiya cəmiyyətinin formalaşması əksər dövlətlərdə 
ölkənin iqtisadi göstəricisidir. [1] Yəni, informasiya cəmiyyəti və texnologiyalar inkişaf 
etdikcə ölkənin iqtisadi vəziyyətində də irəliləyişlər baş verir. 
          Dünyanın qabaqcıl ölkələrinin təcrübəsi sübut edir ki, elm, təhsil və iqtisadiyyatı 
əhatə edən sistemli siyasət hər bir ölkənin davamlı və dayanıqlı inkişafının başlıca 
təminatçısıdır. Bu siyasətin aparıcı qüvvəsi olan informasiya-kommunikasiya 
texnologiyaları (İKT) son illər sürətlə inkişaf edərək bütün sahələrdə və gündəlik həyatda 
insan fəaliyyətinin, sosial-iqtisadi münasibətlərin tərkib hissəsinə çevrilmişdir. İKT-nin 
ən yeni nailiyyətləri idarəetmə, təhsil, səhiyyə, biznes, turizm və bank xidməti kimi 
sahələrdə tətbiq edilərək cəmiyyətin hər bir üzvünə mövcud imkanlardan faydalanmağa 
şərait yaradır. Bu baxımdan yeni texnologiyalar üzrə dövlət siyasəti cəmiyyətin ictimai 
və siyasi təfəkkürünü qabaqlamalı, yaxın onilliklər üçün bu istiqamətdə görüləcək işlərin 
strateji xəttini müəyyənləşdirməlidir. Azərbaycan Respublikasında da İKT sahəsinin 
inkişaf etdirilməsi üzrə dövlət siyasəti bu prinsip üzərində qurulur və beynəlxalq 
təcrübəyə əsaslanır. 
          Azərbaycanın inkişaf tarixinin son 40 ilinə nəzər salsaq, gələcəyə istiqamətlənmiş, 
dayanıqlı inkişafı təmin edən, elm və texnologiyaların inkişafını şərtləndirən, 
iqtisadiyyatın hər bir sektorunun davamlı inkişafına yönəlmiş və cəmiyyətin hər bir 
üzvünün rifahına xidmət edən müdrik siyasətin təzahürlərini görərik. Bu siyasətin tərkib 
hissəsi kimi, Azərbaycanda rabitənin, elektron avadanlıqlar və informasiya 
texnologiyaları sektorunun inkişafının geniş vüsət alması məhz ümummilli lider Heydər 
Əliyevin adı ilə bağlıdır. Azərbaycanın yaxın onilliklər üçün inkişaf perspektivlərinin 
biliklərə əsaslanan iqtisadiyyatla birbaşa bağlı olduğunu uzaqgörənliklə düşünən 
ümummilli lider informasiya-kommunikasiya texnologiyaları sektorunun inkişafının 
təməlini hələ ötən əsrin 70-ci illərində qoymuşdur. 
          1970-80-ci illərdə Elmlər Akademiyasında, universitetlərdə və sahə institutlarında 
elektronika, avtomatika və hesablama texnikası üzrə istedadlı alimlər və təcrübəli 
mütəxəssislər yetişdirildi, elektron avadanlıq istehsal edən zavodlar tikildi. Kibernetika 
İnstitutu, Kosmik Tədqiqatlar Mərkəzi, İnformasiya-Kommunikasiya Elmi Mərkəzi, 
"Neftqazavtomatika" və digər elmi-tədqiqat müəssisələri yaradıldı. Heydər Əliyevin 
birbaşa köməyi ilə Azərbaycana ilk böyük elektron hesablama maşını - BESM-6 
gətirildi. [2, s.9] Respublika avtomatlaşdırılmış idarəetmə sistemləri - RASU - 
"Azərbaycan", respublika kompüter şəbəkəsi, bütün SSRİ-də tanınan və istifadə olunan 
avtomatlaşdırılmış neftçıxarma idarəetmə sistemləri və kompleksləri işlənib hazırlandı. 
 "AZON", "NORD" elm-istehsalat birlikləri, Radiozavod, elektron hesablama maşınları 
zavodu, "Peyk", "Ulduz" kimi nəhəng istehsalat kompleksləri tikilib istifadəyə 
verildi. Sonralar Naxçıvanda, Tərtərdə, Mingəçevirdə, Şirvanda, Gəncədə, Sumqayıtda 
və Bakıda 30-dan artıq elektron və cihazqayırma zavodları işə salındı. Beləliklə, 
respublikada yeni və son dərəcə əlverişli bir sənaye sahəsi təşkil olundu. Onun elmi 

təminatı yaradıldı. Elmi-tədqiqat institutlarının nəzdində "Kristal", "Registr", "Tellur", 
"Kibernetika", "Biotex", "Mikroelektronika", "Kaskad" xüsusi konstruktor büroları 
fəaliyyət göstərməyə başladı. Bakı Dövlət Universiteti, Azərbaycan Dövlət Neft 
Akademiyası, Azərbaycan Texniki Universiteti, Dövlət İqtisad Universiteti, Sumqayıt 
Dövlət Universiteti, Naxçıvan Dövlət Universiteti kimi ali təhsil müəssisələrində İKT 
ixtisasları üzrə mütəxəssislər hazırlanması üçün maddi-texniki baza yaradıldı. Beləliklə, 
indi bütün dünya tərəfindən müasir sosial-iqtisadi tərəqqinin inkişaf sxemi kimi qəbul 
edilən "Universitet-İqtisadiyyat və Hökumət" üçqat spiral modelinin tətbiqini Heydər 
Əliyev Azərbaycanda həyata keçirdi. 
          Müstəqilliyin ilk illərində ölkəmizin düçar olduğu gərgin vəziyyətdə xalqın təkidli 
tələbi ilə hakimiyyətə qayıdan ümummilli lider Heydər Əliyev, hətta ağır şəraitdə belə, 
informasiya-kommunikasiya texnologiyalarının tətbiqinə xüsusi diqqət yetirməyə imkan 
tapır və bu sahədə inkişafa nail olmaq üçün daim səylər göstərirdi. Azərbaycanla Amerika 
qitəsi arasında birbaşa rabitənin yaradılmasına imkan verən peyk-rabitə sisteminin, 
"Baksell" və "Azərsell" birgə müəssisələrinin yaradılması ilə ölkəmizdə mobil rabitənin 
inkişafının əsası qoyulmuşdu. İlk beynəlxalq telefon stansiyasının yaradılması Heydər 
Əliyevin bu istiqamətdə atdığı vacib addımlar idi. Azərbaycanda rabitə sektoruna ilk 
investisiyaların cəlb edilməsi də ümummilli liderin səyləri nəticəsində mümkün 
olmuşdur. Ölkəmizin radio-televiziya yayımının müasir tələblərə uyğun təşkili, milli 
televiziya proqramının süni peyk vasitəsilə yayımlanmağa başlanılması, Avropa və Yaxın 
Şərq dövlətləri ilə yanaşı blokada şəraitində olan Naxçıvan Muxtar Respublikasının 
əhalisinin milli televiziya proqramlarını seyr etmək imkanı qazanması məhz ümummilli 
lider Heydər Əliyevin adı ilə bağlıdır. 
          Ümumilli lider Heydər Əliyev 2003-cü ilin fevral ayında respublikamızda 
informasiya-kommunikasiya texnologiyalarının geniş tətbiq olunması və inkişaf 
etdirilməsi haqqında “Azərbaycanın inkişafı naminə İKT üzrə milli strategiya”nı təsdiq 
etmişdir. Milli strategiyanın qəbulundan keçən müddət ərzində Azərbaycan hökuməti 
tərəfindən bu sahədə bir sıra kompleks tədbirlər həyata keçirilmişdir. Belə ki, Azərbaycan 
Respublikasının Prezidenti cənab İlham Əliyevin ilk xarici səfəri kimi 2003-cü il 
dekabrın 12-də Cenevrədə İnformasiya cəmiyyəti məsələləri üzrə Dünya Sammitində 
iştirakı Azərbaycan dövlətinin bu sahəyə diqqətini beynəlxalq aləmə bir daha nümayiş 
etdirdi. 
          İKT üzrə təhsil sahəsində, qanunvericilikdə bir sıra fərmanlar verildi, sənədlər 
imzalanıb təsdiq olundu. Ümummilli lider Heydər Əliyevin təsdiq etdiyi “Azərbaycanın 
inkişafı naminə İKT üzrə milli strategiya”nın reallaşdırılmasında çoxlu təhsilyönümlü 
layihələr yazıldı, onların tətbiqi üçün dövlət tərəfindən maliyyələr ayrıldı. Bu zaman 
həmçinin ilk olaraq İKT üzrə hüquqi baza da yaradıldı. 3 aprel 1998-ci ildə Azərbaycan 
Respublikasının Prezidenti Heydər Əliyev tərəfindən “İnformasiya, informasiyalaşdırma 
və informasiyanın mühafizəsi haqqında” qanun imzalandı ki, bu da İKT sektoru üzrə ilk 
normativ hüquqi sənəd idi. Məhz bu qanundan sonra təhsil sahəsində fəaliyyət göstərən 
bütün təhsil idarələrinin kompüterləşdirilməsi prosesinə təkan verildi. Orta məktəblərə 
pulsuz komputerlər paylandı. Bu proses Azərbaycanın bütün bölgələrinə də tətbiq 
olunmağa başlandı. 

Ölkənin sosial-iqtisadi həyatında mühüm rol oynayan informasiya və rabitə 
sahəsindəki inkişaf səviyyəsinə görə iqtisadiyyatın digər sahələri ilə müqayisədə daha 
qabarıq şəkildə nəzərə çarpır. Mövcud informasiya və rabitə sahələrinin intensiv və 
yüksək səviyyədə inkişafını, yeni xidmət növlərinin, o cümlədən mobil telefon 
rabitəsinin, internetin ölkəmizdə təşəkkül tapması və genişlənməsi ilə səciyyələndirmək 
olar. 

Bu gün Azərbaycan Respublikasında informasiya-kommunikasiya texnologiyaları 
(İKT) sahəsindəki fəaliyyət ümummilli lider Heydər Əliyevin müəyyənləşdirdiyi strateji 
xətt üzrə uğurla davam etdirilir. Onun 2003-cü ildə təsdiq etdiyi “Azərbaycan 
Respublikasının inkişafı naminə informasiya-kommunikasiya texnologiyaları üzrə Milli 
Strategiya (2003-2012-ci illər)” bu istiqamətin ölkəmiz üçün vacibliyini və əhəmiyyətini 
vurğulayan ilk rəsmi sənəd olmuşdur. 

XXI əsrdə Azərbaycanda informasiya cəmiyyətinə keçid və onun qurulması, 
elektron hökumətin formalaşdırılması və intellektual potensialın inkişafı sayəsində neft 
sektorundan sonra prioritet sahə hesab olunan informasiya və kommunikasiya 
texnologiyaları sahəsi ölkənin sosial-iqtisadi həyatına son illər daha ciddi nüfuz etmişdir. 
Müasir dövrdə və gələcək perspektivdə İKT-nin əhəmiyyəti ön plana keçir. Müasir rabitə 
və informasiya texnologiyaları, ölkənin hərtərəfli inkişafı, əhalinin intellektinin 
yüksəldilməsi, həmçinin dünyada baş verən inteqrasiya proseslərinə daha aktiv cəlb 
olunması istiqamətində respublikamızın qarşısında yeni imkanlar açır. Rabitə Nazirliyi 
ləğv edilərək onun bazasında Rabitə və İnformasiya Texnologiyaları Nazirliyinin 
yaradılması bu sahənin gələcək inkişafı, hər bir vətəndaşın müasir informasiya-
kommunikasiya texnologiyalarından bəhrələnməsi imkanları baxımından diqqətəlayiq 
oldu. Qısa müddət ərzində bu istiqamətdə bir çox işlər görüldü və mühüm addımlar atıldı. 

Respublikada rabitə və informasiya texnologiyaları sahəsinin inkişafının 
sürətləndirilməsi, bu sahə üzrə normativ-hüquqi bazanın təkmilləşdirilərək Azərbaycan 
Respublikasının tərəfdar çıxdığı beynəlxalq müqavilələrə uyğunlaşdırılması, 
telekommunikasiya və poçt xidmətləri bazarının daha da liberallaşdırılması və özəl 
sektorun inkişafı məqsədilə mühüm işlər görülmüşdür. 2004-cü ildə «Poçt rabitəsi 
haqqında», [3]  «Elektron imza və elektron sənəd haqqında», 2005-ci ildə 
«Telekommunikasiya haqqında», «Elektron ticarət haqqında» Azərbaycan 
Respublikasının Qanunları qəbul olunmuşdur. Azərbaycan Respublikası Prezidentinin 21 
oktyabr 2005-ci il tarixli Sərəncamı ilə «Azərbaycan Respublikasında rabitə və 
informasiya texnologiyalarının inkişafı üzrə 2005-2008-ci illər üçün Dövlət Proqramı» 
(«Elektron Azərbaycan») təsdiq edilmişdir. Gənclərin yüksək intellektə sahib olması, 
dünyada baş verən yeniliklərə və elmə malik olması üçün ümumtəhsil məktəblərinin 
kompüterləşməsi layihəsi həyata keçirilməkdədir. 
Günümüzdə Azərbaycanda İKT sektoru öz inkişaf mərhələsini yaşayır. Heydər Əliyev 
siyasi kursunun layiqli davamçısı cənab İlham Əliyevin də bu sahəyə göstərdiyi diqqət 
və qayğı, bu istiqamətdə həyata keçirdiyi tədbirlər nəticəsində Azərbaycan İKT-nin 
inkişafı baxımından dünyanın qabaqcıl ölkələri ilə eyni sırada qərarlaşıb. Təsadüfi deyil 
ki, İlham Əliyevin prezidentlik dövrünün ilk 5 ilində İKT ölkənin ən dinamik və stabil 
inkişaf edən sektoru kimi yadda qaldı və bu sektor 4-5 dəfə genişləndi. Nəticədə bu sektor 
üzrə orta aylıq əməkhaqqı 3 dəfə artaraq 432 manat oldu, 5500-dən çox yeni iş yerləri 
açıldı. Bu illərdə İKT sahəsində görülən ən ciddi işlərdən biri də regionlarda və ucqar 
yaşayış məntəqələrində rabitə xidmətlərinin əhatə dairəsinin genişləndirilməsi oldu.[4]  

Ən ucqar yaşayış məntəqələrinin peyk texnologiyası vasitəsilə telefonlaşdırılması 
istiqamətində görülmüş məqsədyönlü işlər nəticəsində dünyanın əksər ölkələrində hələ 
də həllini tapmamış bir məsələ - ölkə ərazisinin tam telefonlaşdırılması başa çatdı. Bu gün 
ölkəmizin istənilən yaşayış məntəqəsində, hətta 2-3 evi olan kəndlərdə də vətəndaşların 
stasionar telefon xidmətinə çıxış imkanı vardır.Bütün bunların məntiqi nəticəsidir ki, 
regionun ən dinamik inkişaf edən ölkəsi kimi Azərbaycan bu gün informasiya-
kommunikasiya texnologiyaları sahəsinin genişləndirilməsi üçün böyük imkanlara 
malikdir. Rabitə sahəsində ümummilli liderimiz Heydər Əliyev tərəfindən həyata 
keçirilmiş məqsədyönlü siyasət bu gün Azərbaycan Respublikasının Prezidenti cənab 

İlham Əliyev tərəfindən uğurla davam etdirilir. Azərbaycan İKT sektoru üzrə regionda 
lider mövqeyini qoruyub saxlayır. 

Ölkənin informasiya cəmiyyəti quruculuğu istiqaməti üzrə yüksək hazırlığa malik 
kadr potensialının formalaşdırılmasını təmin etmək məqsədilə Azərbaycan Respublika-
sının Prezidenti İlham Əliyev "Azərbaycan Respublikasında İnformasiya Texnologiyaları 
Universitetinin yaradılması haqqında" 2013- cü il 1 fevral tarixli sərəncam imzalamışdır. 
[5] 

 Artıq 2013-2014-cü tədris ilindən etibarən İnformasiya Texnologiyaları 
Universitetində təhsil prosesinə başlanılması nəzərdə tutulmuşdur və bu universitetin 
fəaliyyət göstərməsi ölkədə, həmçinin regionda İKT üzrə yüksəkixtisaslı mütəxəssislərə 
olan ehtiyacın ödənilməsini və yeni biliklərin əldə edilməsini təmin edəcək, ölkənin elm 
və təhsil potensialını zənginləşdirəcəkdir. Bütün bunlardan göründüyü kimi, 
Azərbaycanın gələcək uğurlu, dayanıqlı inkişafı üçün informasiyakommunikasiya 
texnologiyaları sahəsi həlledici rol oynayacaqdır. [6] Məhz İKT-nin ölkədə ümumi 
sosialiqtisadi inkişafa xidmət edən sahə kimi təşəkkül tapması və bu sahədə əldə edilmiş 
uğurları nəzərə alaraq, Azərbaycan Respublikasının Prezidenti cənab İlham Əliyev 2013-
cü ili ölkədə "İnformasiya kommunikasiya texnologiyaları ili" elan etmiş və bununla bağlı 
müvafiq sərəncam imzalamışdır. Azərbaycanda artıq İKT ili çox mühüm tarixi bir hadisə 
ilə - ölkəmizin ilk telekommunikasiya peykinin orbitə çıxarılması ilə əlamətdar olmuşdur. 
Əminik ki, biz bu il və bundan sonrakı illərdə İKT sahəsində daha da böyük nailiyyətlərə 
imza atacağıq. Azərbaycanın İKT sahəsində dinamik inkişaf edən ölkəyə çevrilməsi 
ümummilli lider Heydər Əliyevin Milli İKT Strategiyasının Azərbaycan Respublikasının 
Prezidenti İlham Əliyev tərəfindən gerçəkləşdirilməsinin nəticəsidir. Cənab Prezidentin 
təsdiq etdiyi "Azərbaycan 2020: gələcəyə baxış" İnkişaf Konsepsiyasına əsasən isə 
ölkəmizdə yeni bir inkişaf dövrü başlayır və İKT sahəsinin üzərinə yeni və məsuliyyətli 
vəzifələr düşür. Bizim hər birimiz möhtərəm Prezidentin yeni inkişaf konsepsiyasının 
həyata keçirilməsi, ölkəmizin dayanıqlı və davamlı inkişafı naminə bütün qüvvələrimizi 
səfərbər edərək əlimizdən gələni etməliyik. 

Nəticə. Araşdırmalar göstərdi ki, müasir dövrümüzdə elə bir sahə yoxdur ki, orada 
informasiya kommunikasiya texnologiyalarından və onun yaratdığı imkanlardan istifadə 
olunmasın. Gündəlik fəaliyyətimizin hər addımında biz bu texnologiyalardan istifadəyə 
üstünlük veririk. Ölkəmizdə informasiya cəmiyyətinin yaranması və bu səviyyədə 
inkişafı Heydər Əliyevin apardığı siyasət ilə əlaqədardır.Tədqiqatın gedişatından 
göründüyü kimi, illər keçdikcə yeni texnologiyalar yaradılmış və bir sıra təhsil sahələri 
bu ixtisas üzrə mütəxəssislər yetişdirmişlər. 

Müstəqil Azərbaycan dövləti bu gün öz inkişafının məzmun və keyfiyyətcə daha 
yüksək mərhələsinə qədəm qoymuşdur. Gələcək illərdə də  Azərbaycanın dünyanın ən 
inkişaf etmiş ölkələrindən birinə çevrilməsi, siyasi və iqtisadi cəhətdən daha da qüdrətli  
olması üçün möhkəm baza, güclü iqtisadi, texnoloji potensial və kifayət qədər maliyyə 
imkanları mövcuddur. Təbii ki, Azərbaycanın hərtərəfli, davamlı və dinamik inkişafında  
rabitə və informasiya kommunikasiya texnologiyaları sektorunun rolu mühümdür və bu 
rol durmadan artmaqadır. 

Bu gün İKT sektorunda çalışanlar bu fikirdə sabitdirlər ki, informasiya 
texnologiyaları sahəsində ümummilli lider Heydər Əliyevin ideyaları Azərbaycan 
Respublikasının prezidenti cənab İlham Əliyevin uğurla davam etdirdiyi siyasət və həyata 
keçirdiyi kompleks tədbirlər nəticəsində tam həllini tapır və Azərbaycan bu sahədə 
inkişaf etmiş ölkələr sırasında öz layiqli yerini tutur. Bizim borcumuz isə Heydər Əliyevin 
əsəri olan müasir Azərbaycanı göz bəbəyi kimi qorumaq, yaşatmaq və inkişaf 

etdirməkdən, onun ideyalarını həyata keçirməkdə ölkə Prezidenti İlham Əliyevə layiqli 
işimizlə dəstək verməkdən ibarətdir. 

ПОЛИТИКА ГАЙДЕРА АЛИЕВА В ИНФОРМАЦИОННО-

КОММУНИКАЦИОННЫХ ТЕХНОЛОГИЯХ В ИНФОРМАЦИОННОМ 
ОБЩЕСТВЕ 

 
                                                           Резюме 

В статье анализируются вопросы информационного общества и ИКТ. 
Основной целью здесь является изучение развития и прогресса этой области в 
Азербайджане, начиная со времен Гейдара Алиева. Здесь анализируется значение 
Гейдара Алиева в информационно-коммуникационных технологиях и инновации, 
которые он привнес. В качестве примеров приводятся международные политики, 
приказы и законы в этой области. Была подчеркнута важность информационных 
технологий в нашу современную эпоху, дана общая информация о создаваемых 
новых технологиях. 
 

          Ключевые слова: информационное общество, ИКТ, компьютер, 
информационная политика, технологии 

INFORMATION-COMMUNICATION TECHNOLOGY POLICY OF 
HAYDER ALIYEV IN THE INFORMATION SOCIETY 

                                                           
                                                            Summary 
 

Information society and ICT issues are analyzed in the article. The main goal here 
is to study the development and progress of this field in Azerbaijan starting from Heydar 
Aliyev's time. Here, Heydar Aliyev's importance in information communication 
technologies and the innovations he brought are analyzed. International policies, orders 
and laws in this field are cited as examples. The importance of information technologies 

in our modern era was emphasized, and general information was given about the new 
technologies created. 

HEYDƏR ƏLİYEVİN MƏDƏNİYYƏT SİYASƏTİ VƏ MÜTƏXƏSSİSLƏRİN 
BİBLİOQRAFİK BİLİK VƏ BACARIQLARININ TƏKMİLLƏŞDİRİLMƏSİ  

 
Xülasə. Məqalədə Ulu öndər Heydər Əliyevin təşəbbüsü ilə 1998-ci ildə qəbul 

olunan “Kitabxana işi haqqında” Azərbaycan Respublikasının Qanunundan sonra 
ölkəmizdəki kitabxanalara dövlət qayğısı haqqında məlumat verilir, biblioqrafik fəaliyyət 
sahəsində kitabxanaçıların müasir bilik və bacarıqlarının təkmilləşdirilməsi, bu sahədə 
innovasiyaların tətbiqi məsələləri təhlil edilir. Kitabxana işçilərinə, xüsusən qeyri-
mütəxəssislərə biblioqrafik fəaliyyət yönümündə yeni bacarıqlarının öyrədilməsinin əsas 
aspektləri nəzərdən keçirilir. Biblioqrafiya fəaliyyəti sahəsində mütəxəssislərin 
hazırlanmasının təşkilati-funksional strukturu tədqiq edilir. Kitabxanada informasiya 
istifadəçilərinin müraciətlərini yerinə yetirərkən biblioqrafik fəaliyyətin təşkili üsulu 
ətraflı araşdırılır. Tədqiqat işində biblioqrafik biliklərin oxucular arasında ötürülməsi və 
kütləviləşdirilməsinin praktiki əhəmiyyəti izah edilir, bu istiqamətdə müvafiq təklif və 
tövsiyələr irəli sürülür. 

 
Açar sözlər: sənəd ehtiyatları, oxucu sorğuları, elektron kitabxana, tammətnli 

bazalar, onlayn xidmətlər, informasiya axtarışı 
 
Giriş. Müstəqillik dövründə Ulu öndərimiz Heydər Əliyevin rəhbərliyi ilə 

mədəniyyətimizin mühüm sahələrindən biri olan kitabxana işi sahəsində olduqca ciddi 
tədbirlər həyata keçirilmişdir. Hər şeydən əvvəl kəskin maliyyə çətinliyinə baxmayaraq, 
kitabxana şəbəkələri qorunub saxlanılmışdır. Bu gün fəxrlə demək olar ki, Azərbaycan 
Müstəqil Dövlətlər Birliyi ölkələri içərisində dövlət kitabxana şəbəkəsini qoruyub 
saxlayan, kitabxanaların özəlləşdirilməsini qadağan edən yeganə respublikadır. 
Həmçinin, Ümumilli liderin mədəniyyət siyasəti konsepsiyasında mütəxəssislərin 
biblioqrafik bilik və bacarıqlarının təkmilləşdirilməsi sahəsində də xeyli nailiyyətlər əldə 
olunmuşdur.  

Kitabxana işçilərinin zamanla ayaqlaşması, müasir dövrün tələblərindən irəli 
gələn vəzifələri yerinə yetirə bilməsi üçün daim öz ixtisaslarını artırması vacibdir. Müasir 
şəraitdə kitabxanaçı-biblioqraflar nəzəri və təcrübi cəhətdən hazırlıqlı olmalı, yeni çıxan 
elmi nəşrlərdən xəbərdar olmalı, biblioqrafik informasiya mənbələrindən düzgün istifadə 
etməyi, kitabxanaşünaslıq və biblioqrafiyaşünaslıq sahəsindəki yenilikləri bilməli və 
onları öz işlərində tətbiq etməyi bacarmalıdır. İxtisasartırma sistemi olmadan yüksək 

ixtisaslı mütəxəssislərin zamanla ayaqlaşması, müasir dövrün tələblərindən irəli gələn 
vəzifələri yerinə yetirə bilməsi, durmadan inkişaf edib təkmilləşən elmi-texniki inqilabın 
nailiyyətlərini mənimsəməsi çox çətinləşir.  

Kitabxanaçılıq və informasiya fəaliyyəti sahəsində təhsil gündən-günə 
təkmilləşir, onun məzmununda yeni keyfiyyətlər meydana çıxır. Kitabxana-informasiya 
işinə texniki vasitələr geniş daxil olduqca, kitabxana işinin kompüterləşdirilməsi daha 
geniş vüsət aldıqca, kadr hazırlığı sahəsində də radikal dəyişikliklər baş verir.  

Elm və texnikanın sürətli inkişafı, cəmiyyətin idarə edilməsində informasiyanın 
geniş vüsət alması, informasiyalaşdırılmış cəmiyyətin formalaşması prosesi, kitabxanaçı-
biblioqraflardan hesablama texnikası və kompüterlərlə işləmək bacarığı tələb edir. Məhz 
bu amillərə görədir ki, bu gün kitabxana işçilərinin biblioqrafik təhsilinin təşkilinə xüsusi 
diqqət yetirilir. 

Müasir kitabxanaçı-biblioqraf cəmiyyətin inkişaf surəti ilə ayaqlaşmalı, yeni-yeni 
elmi fənləri, xüsusilə, biblioqrafik proseslərin kompüterləşdirilməsi məsələlərini 
öyrənməlidir. Bütün bu yeni keyfiyyətlər metodiki mərkəzlər tərəfindən aparılan qabaqcıl 
iş təcrübəsi, ixtisasartırma, seminar və konfranslar zamanı nəzərə alınmalıdır. 

Kitabxananın qeyri-biblioqrafiya şöbəsinin işçiləri biblioqrafik hazırlığa malik 
deyillər. Onlar müxtəlif tip kitabxanalarda müxtəlif vəzifələrdə çalışırlar. Bu amillər 
mahiyyət etibarilə onların biblioqrafik biliklərə olan tələbatlarına təsir göstərir. Ona görə 
də, xüsusi kitabxana-biblioqrafiya hazırlığı olmayan kitabxanaçıya müxtəlif tip 
kitabxanalar, onların quruluşu və vəzifələri, soraq-biblioqrafiya aparatı haqqında  ətraflı  
məlumat  vermək  lazımdır.  

“Komplektləşdirmə şöbəsinin işçiləri biblioqrafik mənbələrdən istifadə qaydala-
rını bilməli və işçi kartotekası yaratmağı bacarmalıdırlar” [3, s.27]. Sahəvi şöbənin işçi-
ləri informasiya təminatı sistemini, sahəvi biblioqrafiyanın yeniliklərini və biblioqrafik  
xidmət məsələlərini yaxşı bilməlidir.  

Xidmət şöbəsinin işçiləri daha yüksək biblioqrafik hazırlığa malik olmalıdırlar. 
Çünki, onlar fondun öyrənilməsi, oxucularla işdə bir çox tövsiyə vəsaitləri və aktual 
mövzulara dair mövzu kartotekaları hazırlayırlar. Şöbə müdirləri siravi kitabxanaçılarla 
müqayisədə bütün biblioqrafik proseslərin  idarə  olunması  üçün vacib olan dərin 
biblioqrafik biliyə və dünyagörüşünə malik olmalıdır.  

Kitabxanaçı-biblioqrafların biblioqrafik mədəniyyətini yüksəltmək üçün tədris və 
şəxsi vasitələrindən istifadə etmək lazımdır. “Kitabxananın müxtəlif şöbə əməkdaşlarının 
təhsilinə elm, texnika və qabaqcıl kitabxana təcrübəsinin ən yeni nailiyyətləri ilə tanışlıq, 
peşə biliyinin təkmilləşdirilməsi çərçivəsində aparılan ixtisasartırma sisteminin tərkib 
hissəsi kimi baxılmalıdır” [3, s.41]. Təcrübə göstərir ki, oxuculara biblioqrafik biliklərin 
təbliğinin səmərəliliyi birbaşa biblioqrafik mədəniyyətdən, biblioqrafik işin yeniliklərini 
bilmələrindən asılıdır. Məhz buna görədir ki, kitabxanada  
mövcud olan qeyri-biblioqrafiya şöbəsinin işçilərinin biblioqrafik təhsilinə müasir 
biblioqrafiyaşünaslıqda həmişə aktual bir problem kimi baxılır. Kitabxana işçilərinin 
biblioqrafik təhsilinin əsas məqsədi kitabxanaçıların ümumi biblioqrafik mədəniyyət 
səviyyəsini yüksəltmək, biblioqrafik fəaliyyəti təkmilləşdirməkdir. 

Biblioqrafik mədəniyyət informasiya mədəniyyətinin tərkib hissəsidir. Hər bir 

şəxsin informasiya mədəniyyəti müxtəlif və fərdidir. İnformasiya mədəniyyəti müxtəlif 
funksional əhəmiyyətə malik olan komponentlərdən ibarətdir. “İnformasiya 
mədəniyyətinə bir sıra elementlər daxildir: biblioqrafik axtarış, yazı mədəniyyəti (sənədin 
işlənməsi), kitab və oxu mədəniyyəti, intellektual səviyyə, müasir informasiya 
texnologiyasından istifadə etmə mədəniyyəti, hüquqi informasiya, müasir dünyagörüşü 
və biblioqrafik mədəniyyət” [1, s.208].  

Biblioqrafik mədəniyyətə biblioqrafik dili mükəmməl mənimsəmək bacarığı, bib-
lioqrafik təsviri düzgün oxumaq və tərtib etmək, informasiya kütləsində axtarış aparmaq, 
ədəbiyyatı sistemləşdirmək, şəxsi arxiv və informasiya bazasını yaratmaq, müstəqil 
olaraq biblioqrafik informasiyanı tapmaq, onun axtarış imkanlarını seçmək və əsas 
biblioqrafik terminləri bilmək məsələləri daxildir. Təhsil kitabxananın tipi, biblioqrafik 
fəaliyyətin xüsusiyyətləri və ixtisasları nəzərə alınaraq fərqli şəkildə aparılmalıdır. 
“Kitabxana işçilərinin biblioqrafik təhsilini təşkil etmək zona və sahəvi metodiki 
mərkəzlərin üzərinə düşür” [4, s.82]. Bu mərkəzlər seminar, təcrübə, ixtisasartırma 
kursları təşkil edirlər. Kitabxana işçilərinə biblioqrafik təhsilin ən geniş yayılmış forması 
mövzu seminarlarının keçirilməsidir. Bu gün üçün aktual olan mövzularda seminarların 
keçirilməsi kitabxanada biblioqrafik fəaliyyətin səmərəliliyinə müsbət təsir göstərir. Belə 
mövzulardan “Elektron kataloqlar və onlardan istifadə qaydaları”, “Biblioqrafik 
vəsaitlərin tərtibində kompüter texnologiyasından istifadə”, “Kompüter və biblioqrafik 
informasiya”, “Kitabxana-biblioqrafiya işinə yeni innovasiyaların tətbiqi” və s.  

Kitabxana işçilərinin biblioqrafik təhsili formalarından biri də təcrübə keçməkdir. 
Təcrübə, işə yeni başlayan işçilər və ya xüsusi kitabxanaçılıq təhsili olmayan əməkdaşlar 
üçün keçirilir. Bu təcrübə zamanı işçiləri biblioqrafik işin müxtəlif forma və metodları ilə 
tanış etmək lazımdır. Kitabxanada daha çox işlənilən Soraq biblioqrafiya aparatının 
(SBA) təşkili və ondan istifadə qaydaları haqqında məlumat verilməli və öyrədilməlidir.  
XX əsrin 60-cı illərindən başlayaraq bir çox ixtisas sahibləri, o cümlədən kitabxana-
informasiya müəssisələrinin işçiləri fasiləsiz təhsil sisteminin onların fəaliyyətində zəruri 
olduğunu, ixtisas vərdişlərinin və ixtisasartırmanın onların fəaliyyətinə müsbət təsir 
edəcəyi qənaətə gəlmişlər. Fasiləsiz təhsil zamanı ixtisas təhsili əsas götürülür, onların 
kitabxana-informasiya işində iştirakı nəzərə alınaraq, kitabxana informasiya, xüsusilə 
yeni kitabxana-informasiya texnologiyaları baxımından öyrənilməlidir. Qabaqcıl 
ölkələrdə kitabxana-informasiya işçilərinin ixtisasının artırılması hər bir fərdin şəxsi 
təşəbbüsü ilə, yeni texnologiyalar və proqramlar üzrə həyata keçirilir. Bu ixtisasartırmalar 
əksər ölkələrdə ödənişli əsaslarla həyata kiçirilir.  

Bir sıra ölkələrdə xüsusilə ABŞ-da, Fransada bu sahəyə xüsusi diqqət yetirilir və 
dövlət səviyyəsində bu işə nəzarət edilir. Yeni biliklərin, vərdişlərin və ideyaların əldə 
edilməsi, mütəxəssislərin öz vəzifə borclarını elmi əsaslarla qurmağa imkan verir, 
kitabxana-informasiya fəaliyyətində ixtisaslaşmasına kömək edir. Beləliklə, fasiləsiz 
təhsil təkcə mühazirə və seminarların dinlənilməsi deyil, əsasən, yeni avadanlıqların, 
texnika və texnologiyaların iş metodlarının mənimsənilməsi, bilik və bacarıqların 
təcrübədə tətbiq edilməsi kimi başa düşülməlidir. Amerika kitabxanaşünasları belə bir 
fikir irəli sürürlər: ““fasiləsiz təhsil işinə maraq” (“continuing education for the 

profession”) bütün mütəxəssislər üçün həyatı boyu olmalıdır” [3, s.40]. Kitabxana 
işçilərinin fasiləsiz təhsilə cəlb olunması yeni şəraitdə onların professionallıq və 
peşəkarlıq səviyyəsinin artırılması deməkdir.  

İnformasiya texnologiyalarının sürətlə inkişaf etdiyi və kitabxanalarda tətbiq 
edildiyi bir dövrdə hər bir məzun dərk etməlidir ki, təhsil dövründə əldə edilən biliklər 
müəyyən müddətdən sonra köhnəlir və yeni biliklərin əldə edilməsinə ciddi ehtiyac 
vardır. İxtisasartırma proqramlarında iştirak etməkdə məqsəd nəzəri biliklərlə yanaşı, 
təcrübü biliklərin də əldə edilməsi kimi başa düşülməlidir. İndiki elektronika əsrində 
fasiləsiz kitabxanaçılıq təhsilinin əhəmiyyəti daha da artır. Dəyişən əmək şəraitinə uyğun 
olaraq yeni texnika və texnologiyaların mənimsənilməsi tələbata çevrilir.  

Bütün tip kitabxanalarda aparılan biblioqrafik işin əsas istiqamətlərindən biri 
istifadəçilərə biblioqrafik biliklərin, müxtəlif biblioqrafik vasitələrdən istifadə etməklə 
kitabxananın informasiya resurslarından operativ və səmərəli istifadə texnologiyasının 
öyrədilməsidir. Müasir şəraitdə kitabxanaların imkanlarından daha geniş və səmərəli 
istifadə olunması oxucuların biblioqrafik hazırlığından, yeni çıxan ədəbiyyatı müstəqil 
izləməsindən, cari və retrospektiv axtarış və biblioqrafik mənbələrdən düzgün istifadə 
bacarığından çox asılıdır. 

Aparılan araşdırmalara görə hətta ali təhsilli mütəxəssislərin çoxu kitabxana və 
biblioqrafiya işi haqqında adi məlumatlara belə malik deyillər. Bu isə ali və orta təhsil 
sistemində biblioqrafik təhsilin düzgün təşkil edilməməsi ilə izah olunur. 

“Biblioqrafik təhsilin əsas cəhətlərindən biri tələbatçıların peşə fəaliyyət 
dairəsini müəyyənləşdirməkdən ibarətdir” [2, s.7]. Rəhbər işçilər, məktəblilər, ali məktəb 
müəllimləri və tələbələri, mütəxəssislər və s. bu kimi oxucu qruplarına fərqli yanaşmaq 
lazımdır. 

Ümumiyyətlə, bütün oxucuların bilməsi zəruri olan əsas problemlər aşağıda-
kılardır: 

1. Azərbaycanda biblioqrafik fəaliyyətin ictimai vəzifələri və təşkili. 
2. Kitabxananın biblioqrafik axtarış sistemi. 
3. Biblioqrafik nəşrlərin əsas növləri və onlardan istifadə edilmə qaydası. 
4. Azərbaycanda kitabxana-informasiya sisteminin quruluşu və müasir vəziyyəti. 
5. Respublikamızda informasiya xidməti sistemi. 
6. Ayrı-ayrı kitabxanalarda rəqəmsal texnologiyaların tətbiqi vəziyyəti.  
İstifadəçiyə yeni ədəbiyyatı necə izləməyi, mövzu üzrə ədəbiyyatı müstəqil olaraq 

necə seçməyi, ədəbiyyat siyahılarını necə tərtib etməyi öyrətmək lazımdır. 
Hər cür başqa təlim üsulları kimi biblioqrafik təhsilin öyrədilməsinə də fərdi 

yanaşmaq tələb olunur. Biblioqrafik təhsil forması mütəxəssislərə göstərilən təhsil 
metodundan fərqlənməlidir. 

Mütəxəssislər özləri də üç qrupa görə fərqlənirlər:  
1) İnzibati idarəetmə sahəsində işləyən rəhbər işçilər;  
2) Nəzəri tədqiqatla məşğul olan elmi işçilər;  
3) Mütəxəssis təcrübəçilər. 

İstifadəçi yeni çıxan ədəbiyyat haqqında informasiya verən biblioqrafik mənbələri 
və öz sahəsinə dair retrospektiv vəsaitlərin mövcudluğunu yaxşı bilməlidir. Müəssisə və 
idarə rəhbərlərinin təşkilatçılıq fəaliyyəti və idarəetmə məsələlərinə dair mənbələrdən 
xəbərdar olmaları vacibdir. Onlar hər bir göstəricinin vəsaitlər sistemində hansı yerdə 
durduğunu bilməlidirlər. 

İstifadəçiləri biblioqrafik terminologiya, çap əsərlərinin təsnifat sistemi, həm ənə-
nəvi və həm də elektron kataloq və kartotekalarda materialların təşkili prinsipi ilə tanış 
etmək lazımdır. 

Mütəxəssislərə biblioqrafik təhsilin təşkilində biblioqrafik axtarış, elmi hesabat-
lar, məqalələrin, dissertasiyaların və başqa əsərlərin biblioqrafiyalaşdırılması metodikası 
ilə tanışlıq mühüm yer tutur.  

Mütəxəssislər bir qayda olaraq yalnız konkret kitabxananın fondundan istifadə 
etməklə kifayətlənmirlər. Onları respublikanın mühüm kitabxanaları haqqında məlumat-
landırmaq, kitabxanalararası abonomentlə tanış etmək, respublikanın ən iri kitabxana 
fondalarından istifadə qaydalarını öyrətmək lazımdır. Biblioqrafik iş haqqında 
əsasnamədə göstərildiyi kimi “kitabxana-biblioqrafiya biliklərinin məqsədyönlü təbliği” 
əsas vəzifə kimi qarşıda durur [5]. Kitabxanalarda oxuculara biblioqrafik biliklərin 
öyrədilməsinin forma və metodları iki əsas əlamətə görə təsnifləşdirilir: 

1. Materialların təqdim olunmasına görə – əyani, şifahi, çap olunmuş və kompleks 
formalar;  

2. Oxucu auditoriyasının fərqləndirilməsinə görə – fərdi, qrup və kütləvi formalar. 
Qeyd etmək lazımdır ki, biblioqrafik biliyin təbliği kitabxananın bütün biblioqrafik 

işi ilə əlaqədardır və çox hallarda soraq-biblioqrafiya, biblioqrafik informasiya xidməti 
və kitabxananın tövsiyə biblioqrafik fəaliyyəti prosesində həyata keçirilir. Oxucuya öz 
dünyagörüşünü genişləndirməyi, peşə biliyini təkmilləşdirməyi, şəxsi təhsillə məşğul  
olmağı, mütaliəsinə uyğun kitab seçməyi, kataloq və kartotekaların, məlumat kitablarının, 
nəşrlərə verilən köməkçi aparatın imkanlarından istifadə etməyi, kitabxana-biblioqrafiya 
işinin əsaslarını mənimsəməyi öyrətmək mühüm əhəmiyyət kəsb edir. 

Nəzərdə tutulan bütün forma və metodlar materialların təqdim olunması əlamətinə 
görə şərti olaraq dörd qrupa ayrılır. Bunlar aşağıdakılardır: 

1. Əyani formalar – soraq, biblioqrafik və informasiya nəşrlərinin, yeni daxil 
olmuş ədəbiyyatın sərgisi, sərgi-baxışlar, kitabxana plakatları, albomlar, divar qəzeti, 
informasiya bülletenləri, kitabxananın və kitab fondunun yerləşməsi sxemi. 

2. Şifahi formalar – fərdi və qrup halında məsləhətlər, ekskursiyalar, soraq, bib-
lioqrafik və informasiya nəşrlərinin biblioqrafik xülasəsi, mühazirə, biblioqrafik seminar-
lar, oxucu konfransı, biblioqrafik viktorina. 

3. Çap formaları – kitabxana üzrə bələdçi vəsaitlər, yaddaşlar, kitabxana fondu, 
soraq-biblioqrafiya aparatı haqqında bukletlər, tədris və metodik vəsaitlər. 

4. Kompleks formalar – kitabxana-biblioqrafiya dərsləri, kitabxana-biblioqrafiya 
bilikləri məktəbi və universiteti, biblioqrafiya günü. 

Oxucu auditoriyasının fərqləndirilməsinə görə isə biblioqrafik təlimin formaları 
üç qrupa ayrılır: 

1.  Fərdi forma – məsləhət; 

2. Qrup halında – sərgilər, ekskursiyalar, məsləhət, biblioqrafik icmal, mühazirə, 
oxucu konfransı, kitabxana-biblioqrafiya dərsləri, tədris və metodiki vəsaitlər. 

3. Kütləvi formalar – sərgilər, plakatlar, biblioqrafik xülasələr, mühazirə, oxucu 
konfransı, biblioqrafiya günü, dövrü nəşrlər vasitəsilə informasiya, tədris və metodik 
vəsaitlər. 

İstifadəçilərin biblioqrafik təhsilinə xidmət edən bu forma və metodların təsnif-
ləşdirilməsi də hər iki qrupa aid edilir. Belə ki, materialın təqdim olunması əlamətinə görə 
məsləhətlər şifahi, həm də çap forması, ekskursiyalar isə şifahi, həm də kompleks təbliğat 
forması kimi nəzərdə tutulur.  

Auditoriyanın fərqləndirilməsinə görə məsləhəti fərdi və qrup halında vermək, 
sərgilər, xülasələr, mühazirələr, oxucu konfransları, tədris və metodik vəsaitlər və s. isə 
konkret oxucu qrupu ilə yanaşı kütləvi oxucular üçün də nəzərdə tutulur. Bu da hər şeydən 
əvvəl həmin formanın spesifik xüsusiyyəti, yəni onun hər iki qrup təbliğat formasına 
uyğun gəlməsi ilə izah olunmalıdır. Hər hansı bir forma və ya metodun hər iki qrupa aid 
edilməsi, kitabxana-biblioqrafiya biliklərinin təbliği sahəsində vəzifələrin səmərəli 
həllinə real imkan yaradır. 

Qeyd etmək lazımdır ki, kitabxana-biblioqrafiya biliklərinin təbliği kitabxananın 
biblioqrafik fəalliyyəti ilə sıx əlaqədardır. Bir çox hallarda isə bu bilavasitə soraq-
biblioqrafiya, biblioqrafik informasiya və xüsusilə, tövsiyə biblioqrafik fəaliyyət 
prosesində həyata keçirilir. Ona görə də, biblioqrafik təlimin bir sıra formaları, məhz 
biblioqrafik işin formalarına bilavasitə uyğun gəlir. 

Biblioqrafiya biliklərinin təbliginin əyani formaları içərisində sərgilər xüsusi yer 
tutur. Biblioqrafik biliklərin öyrədilməsinə xidmət edən sərgiləri şərti olaraq aşagıdakı 
növlərə ayırmaq olar: 

1. Biblioqrafik vəsaitlərin sərgisi;  
2. Sorğu və informasiya nəşrlərinin sərgisi; 
3. Yeni daxil olan ədəbiyyatın sərgisi. 
Sərgilər kütləvi və konkret oxucu qrupu üçün nəzərdə tutulur. Biblioqrafik 

vəsaitlərin sərgisi mövzu etibarilə çox geniş ola bilər. Belə ki, kütləvi oxucu üçün “Yeni 
biblioqrafik göstəricilər”, konkret oxucu qrupu üçün “İctimai-siyasi ədəbiyyata dair 
biblioqrafik nəşrlər”, “Tibb və səhiyyəyə dair biblioqrafik nəşrlər”, “İqtisadçılar, sizin 
üçün” və s. mövzularda sərgilər təşkil etmək olar. Bir çox hallarda biblioqrafik 
göstəricilərin növləri üzrə: dövlət biblioqrafiya göstəriciləri, dövri nəşrlərin 
biblioqrafiyası, tövsiyə biblioqrafik vəsaitlərin sərgisini təşkil etmək olar.  

Kitabxana-biblioqrafiya biliklərinin təbliği işində tətbiq olunan əyani formalardan 
biri də plakatlardır. Plakatlar kataloq və kartotekaları, ayrı-ayrı biblioqrafik mənbələri, 
soraq nəşrlərini təbliğ edir. Deməli, plakatın əsas məqsədi ölkənin ən böyük 
kitabxanalarının biblioqrafik nəşrləri və fəaliyyətinin əsas istiqaməti ilə oxucuları tanış 
etmək, onlara kataloq və kartotekalardan istifadə qaydalarını öyrətməkdir. Plakatlar həm 
də metodiki xarakter daşıyır. Metodiki xarakterli plakatlardan “Elektron kataloqda 
axtarış”, “Kataloq və kartotekalardan necə istifadə etməli?”, “ Yeni çıxan ədəbiyyatı necə 
izləməli?”, “Mövzu üzrə ədəbiyyatı necə seçməli?” və s. göstərə bilərik. 

İnformasiya bülletenləri və divar qəzeti biblioqrafik vəsaitlər haqqında məlumat-
ların, həmçinin göstəricilər, söhbətlər, praktiki məşğələlər haqqında oxucu rəyinin, 
mənbələrdən istifadə olunmasına dair mütəxəssis məsləhətinin, müsahibələrin geniş 
təbliğinə xidmət edir.  

Tövsiyə göstəricilərindən istifadə etməklə təşkil olunmuş sərgilərdə həmin vəsa-
itin özü də nümayiş etdirilməlidir. Vəsaitdə verilmiş epiqraf, sitat və faktik 
məlumatlardan sərginin tərtibi zamanı istifadə olunması yaxşı səmərə verir. Bu, 
oxucuların biblioqrafik vərdişlərə yiyələnməsində müstəsna əhəmiyyətə malikdir.  

Nəticə. Tədqiqatın nəticəsini ümumiləşdirərək qeyd edək ki, ölkəmizdə kitabxana 
əməkdaşlarının biblioqrafik bilik və bacarıqlarının təkmilləşdirilməsi sahəsində 
Ümummilli liderimizin mədəniyyət konsepsiyası çərçivəsində həyata keçirilən mühüm 
tədbirlər kitabxana işinin inkişafına müsbət təsir göstərmişdir. Bu istiqamətdə mühüm 
əhəmiyyət kəsb edən kitab sərgilərinin təşkili və onların müvəffəqiyyətli olması müəyyən 
oxucu qrupu və istifadəçilər üçün aktual mövzu seçməkdən, mövzunun kompleks 
işıqlandırılmasından, ən yaxşı və sanballı kitabların, eləcə də dövrü mətbuat 
materiallarının ciddi şəkildə seçilməsindən asılıdır. Biblioqrafik təhsilin formalarından 
biri olan kitabxananın quruluşu, kitab fondunun yerləşməsi və biblioqrafik axtarışa dair 
sxemlər də diqqətə layiqdir. Belə sxemlərin əsas məqsədi vaxt itkisinin qarşısını almaq, 
istifadəçini düzgün istiqamətləndirməkdir. O da məlumdur ki, hər bir oxucu kitabxanaya 
gələrkən mütləq biblioqrafik axtarış prosesindən başlayır. Oxucu ona lazım olan 
materialları əldə etmək üçün SBA-nın tərkib hissələri olan ənənəvi və elektron kataloq və 
kartotekalara müraciət edir və sorğusu təmin olunanadək axtarış aparır. Biblioqrafik 
fəaliyyətin öz-özlüyündə müxtəlif sahələrə bölünməsi onun iki metodikasının: ümumi və 
xüsusi formalaşmasına səbəb olmuşdur. Bu metodikaların düzgün və hərtərəfli şəkildə 
ixtisasçı müxtəxəssislərə öyrədilməsi mühüm aktuallıq kəsb edir. 

Beləliklə, Ulu öndər Heydər Əliyevin Azərbaycana rəhbərlik etdiyi dövrdə 
mədəniyyətimizin çox mühüm sahəsi olan kitabxana işi dövlət qayğısı ilə əhatə edilmiş, 
bu sahə həmişə dahi rəhbərin diqqət mərkəzində olmuşdur. Məhz buna görədir ki, həmin 
illər respublikamızda kitabxana işinin tarixinə inkişaf və tərəqqi dövrü kimi daxil 
olmuşdur. Qürür hissi ilə qeyd etməliyik ki, bu siyasət hazırda cənab Prezident İlham 
Əliyev tərəfindən də uğurla davam etdirilir. 

Айсель Агаева 
 

КУЛЬТУРНАЯ ПОЛИТИКА ГАЙДЕРА АЛИЕВА И ПОВЫШЕНИЕ 
БИБЛИОГРАФИЧЕСКИХ ЗНАНИЙ И НАВЫКОВ СПЕЦИАЛИСТОВ 

 
Резюме 

В статье анализируются вопросы повышения современных знаний и 
навыков библиотечных работников в сфере библиографической деятельности, а 
также применения инноваций в этой сфере. Показаны основные аспекты обучения 
библиотечных работников, особенно неспециалистов, новым навыкам 
библиографической деятельности. Изучена организационно-функциональная 
структура подготовки специалистов в области библиографической деятельности. 
Подробно рассмотрен способ организации библиографической деятельности при 
выполнении запросов пользователей информации в библиотеке. В 
исследовательской работе разъясняется практическая значимость передачи и 
популяризации библиографических знаний среди читателей, выдвигаются 
соответствующие предложения и рекомендации в этом направлении. 

 
 Ключевые слова: документальные ресурсы, читательские запросы, 
электронная библиотека, полнотекстовые базы данных, онлайн-сервисы, поиск 
информации. 

CULTURAL POLICY OF HAYDER ALIYEV AND IMPROVEMENT OF 

BIBLIOGRAPHICAL KNOWLEDGE AND SKILLS OF 
 

Summary 
The article analyzes the issues of increasing the modern knowledge and skills of 

library employees in the field of bibliographic activity, as well as the application of 
innovations in this field. The main aspects of teaching new habits of bibliographic 
activities to library staff, especially non-specialists, are shown. The organizational-
functional structure of specialist training in the field of bibliographic activity is studied. 
The method of organizing bibliographic activity in the fulfillment of requests of 
information users in the library is examined in detail. In the research work, the practical 
importance of imparting and promoting bibliographic knowledge to the readers is 
explained, relevant suggestions and recommendations are put forward in this direction. 

RƏŞİD BƏY ƏFƏNDİZADƏNİN ŞƏXSİ ARXİVİ   
 

Rəşid bəy Əfəndizadə-160     
 

     Xülasə. AMEA Məhəmməd Füzuli adına Əlyazmalar İnstitutunda görkəmli maarifçi 
və tanınmış yazıçı Rəşid bəy Əfəndizadənin (1863-1942) şəxsi arxivi saxlanılır. Arxiv 
sənədləri 8 bölmədə qruplaşdırılaraq 132 saxlama vahidindən ibarətdir. Arxivə Rəşid bəy 
Əfəndizadənin əsərlərinin əlyazma nüsxələri, müxtəlif şəxslərə və ona ünvanladığı 
məktublar, bioqrafik sənədlər, foto sənədlər, müxtəlif mövzularda materiallar, qəzetlər 
və yazıçının nəşr olunmuş kitabları daxildir. Məqalədə arxivin hər bölməsi və 
bölmələrində saxlanılan sənədlər haqqında məlumat verilir, Rəşid bəy Əfəndizadə 
arxivinin 2012-ci ildə kitab halında nəşr olunmuş təsvirindəki bəzi çatışmazlıqlar nəzərə 
alınır.  
 

Açar sözlər: Rəşid bəy Əfəndizadə, arxiv, əlyazma, avtoqraf, sənəd. 
  

Giriş. Tanınmış yazıçı və maarif xadimi Rəşid bəy Əfəndizadənin (1863-1942) 
şəxsi arxivi [1] AMEA Məhəmməd Füzuli adına Əlyazmalar İnstitutunda saxlanılır. 
Arxivdəki sənədlər səkkiz bölmədə qruplaşdırılmışdır. Bu bölmələrdə müəllifin 
əsərlərinin əlyazmaları, müxtəlif şəxslərə məktubları və ona ünvanlanan məktublar, 
tərcümeyi-hal sənədləri, təsviri sənədlər, müxtəlif mövzulu materiallar, qəzetlər, çap 
kitabları saxlanılır.  

Əsas mətn. Arxivdəki sənədləri I bölməsinə [2] Rəşid bəy Əfəndizadənin 
əsərlərinin  əlyazmaları daxildir. Bu bölmə öz növbəsində beş hissədən ibarətdir: şeirlər 
[3], pyeslər [4], məqalələr [5], tərcümeyi-hal və xatirələr [6], tərcümələr [7]. Şeirlər 14, 
pyeslər 11, məqalələr 23, tərcümeyi-hal və xatirələr 5, tərcümələr 2 saxlama vahidi altında 
yerləşdirilmişdir.  

Şəxsi fondda Pəşid bəy Əfəndizadənin əsərlərinin əksəriyyətinin: “Azərbaycan 
cümhuriyyətinə”, “Cütcü”, “Kimdir o, müftəxor”, “Gəlsin” şeirlərinin, “Tiflis səfəri”, 
“Pul dəlisi” , “Bir saç telinin qiyməti” pyeslərinin, “Şəki şəhərinin etnoqrafiyasına aid 
materiallar”ın, Seyid Əzim Şirvani, Mirzə Fətəli Axundzadə, Tolstoy haqqında məqalə-
lərinin, tərcümeyi-hal və xatirələrinin, eləcə də İ.S.Prudanın “Psixoloji” və Lermontovun 
“Yel gəmisi” əsərlərindən tərcümələrinin avtoqraf nüsxələri mühafizə olunur. Onu da 
qeyd etmək lazımdır ki, tərcümeyi-hal yazılmış dəftərdə müəllifin 50-dən artıq şeiri də 
yer almışdır. 

R.Əfəndizadənin müxtəlif şəxslərə: Osman Sarıvəlliyə, Əli Hüseynova, İvan 
İvanoviçə, Boris Nikolayeviçə və “Nuxa fəhləsi” qəzetinə yazdığı məktublar II bölmədə-
dir [8]. Bu məktubların əksəriyyəti etdiyi tərcümələrin müqabilində ona veriləcək qono-
rarın göndərilməsi və ya artırılması mövzusundadır. Məktublarda Rəşid bəy özünün pe-
daqoji, elmi, ədbi və tərcüməçilik fəaliyyəti haqqında məlumat verir, yazdığı məqalələrin 
tərcüməsində köməklik istəyir. Ümumiyyətlə, arxivdə yazıçının müxtəlif şəxslərə gön-
dərdiyi 8 məktubun surəti saxlanılır. 

    III bölməyə [9] Rəşid bəy Əfəndizadəyə ünvanlanan məktublar daxil edilmişdir 
Məktublar müxtəlif məzmunludur. Əmin Abid göndərdiyi kitab üçün Rəşid bəyə öz tə- 
şəkkürünü bildirir, Mikayıl Rzaquluzadə uşaq ədəbiyyatının toplanması ilə əlaqədar elmi 
vəsaitlərlə kömək etməsini xahiş edir, Mikayıl  Rəfili isə uşaq ədəbiyyatının toplan- 
ması işində Rəşid bəyin göstərdiyi təşəbbüs və göndərdiyi kitablar üçün minnətdarlığını 
bildirir. 5 məktub Bakıdan, 2 məktub Kiyevdən, 2 məktub Şəkidən göndərilmişdir. Həmid 
Şahtaxtinskinin harada yazıldığı qeyd edilməyən məktubunu isə Rəşid bəy tərcümeyi-halı 
yazıldığı dəftərinə köçürmüşdür. Məktub müəllifi Rəşid bəy Əfəndizadənin Naxçıvanda 
müəllimlər kursu açması və proqram tərtib etməsi haqqında göstəriş verir. Şəki Xalq 
Maarif şöbəsinin əməkdaşı Hacıbala (soyadı qeyd edilməmişdir) məktubunda Şəkidə 
pedoqoji texnikumun açılış tarixi haqqında şöbəyə yazılı məlumat verməsini rica edir. 
Mehdi Mehdiyev elmi işi ilə əlaqədar R.Əfəndizadəyə müraciət edərək ondan məsləhət 
almaq istəyir. Şəki qəza komitəsindən və müxtəlif şəxslərdən Rəşid bəy Əfəndizadəyə 10 
məktub ünvanlanmışdır. Bu, arxivdə olan məktubların ümumi sayıdır. Şübhəsiz ki, 
görkəmli maarif xadiminə bundan qat-qat artıq məktub ünvanlanmışdır. Təəssüf ki, bu 
məktublar arxivdə yer almamışdır və çox güman ki, itib-batmışdır. 

Arxivin IV bölməsi [10] tərcümeyi-hal sənədlərindən ibarətdir. Bu bölmədə “Şəxsi 
sənədlər” [11], “Ədəbi fəaliyyəti ilə əlaqədar” [12], “İctimai fəaliyyəti ilə əlaqədar” [13], 
“Yubileyi ilə əlaqədar” [14] sənədlər saxlanılır. Arayış, bilet, vəsiqə, çıxarış, qərar, qəbz, 
ərizə, mandat, təliqə, protokol, çağırış vəsiqəsi, üzvlük və təqaüd kitabçaları “Şəxsi 
sənədlə”ə aiddir. Bu sənədlərdə Rəşid bəy Əfəndizadənin yazıçıların I qurultayına 
nümayəndə seçildiyi, I Ölkəşünaslıq qurultayına Şəkidən göndərildiyi, Azərbaycanı 
öyrənən cəmiyyətin Şəki şöbəsinin elmi katibi olduğu, ona təqaüd verilməsi təsdiq edilir. 
2 May 1925-ci il tarixli “İcazənamə”də Rəşid bəy Əfəndizadənin “Pul dəlisi” pyesinin 
Nuxa Darülmüəllimatı tərəfindən tamaşaya qoyulmasına etiraz edilmədiyi bildirilir. Bu 
hissədə təliqələr üstünlük təşkil edir. Bunlar müxtəlif məzmunludur: Əfəndizadəyə təyin 
edilmiş fərdi təqaüdün artırılması, “Bəsirətül-ətfal”ın dərslik kimi qəbul edilməsi, Şəki 
etnoqrafiya şəbəsinin sədri olması, Nəriman Nərimanovun vəfatının 5 illiyi ilə əlaqədar 
kiçiriləcək sərgiyə kömək etməsi, Maarif şöbəsinə tərcümeyi-halını və şəklini göndərməsi 
haqqında və s. 

Yazıçının ədəbi, ictimai fəaliyyəti, yubileyi ilə əlaqədar sənədlər cəmi 7 saxlama 
vahidi təşkil edir [15]. 

V bölmədə təsviri sənədlər [16] yerləşdirilmişdir. R.Əfəndizadənin fərqli vəziyyət-
lərdə tək fotoşəkli, yazıçı ailə üzvləri arasında, Şəki Pedoqoji Texnikumunun müəllim və 
müdavimləri arasında, Şəki Darülmüəllimatının buraxılış qrupu ilə olan təsviri sənədlər 
9 saxlama vahidi altındadır. 

Arxivin VI bölməsinə [17] müxtəlif sənədlər: M.M.Axundzadənin tərcümeyi-halı, 
Şəki zəhmətkeşlərinə müraciətnamə, muzeyə əşya almaq barədə izahat, məşq nümunəsi 
və digər sənədlər, VII bölməyə [18] qəzetlər: “Yeni yol”, “Kommunist”, “Əkinçi”, “Şəki 
fəhləsi” qəzetləri və “Şəki fəhləsi” qəzetinə əlavə daxil edilmişdir. 

Çap kitabları [19] VIII bölmədədir. Burada ötən əsrin əvvəllərində nəşr olunmuş 
kitablar: R.Əfəndizadənin “Qan ocağı” (1904-ci il), “Uşaq bağçası” (1907-ci və 1912-ci  
illər), “Saqqalın kəraməti” (1911-ci və 1914-cü illər), “Qonşu qonşu olsa, kor qız ərə 
gedər” (1913-cü il), “Arvad məsələsi” (1914-cü il), “Nuxa qəzasında olan asari-ətiqələr 
haqqında” (1928-ci il) əsərləri, Ə.Firdovsinin “Rüstəm və Sohrab” əsəri R.Əfəndizadənin 
tərcüməsində (1906-cı il) və Ə.Abdullayevin “Görkəmli maarifçi, demokrat yazıçı Rəşid 
bəy Əfəndiyev” (1960-cı il) kitabı saxlanılır. Onu da qeyd edək ki, sonuncu kitab mü-
əllifin avtoqrafı ilə arxivə yadigar verilmişdir. 

Rəşid bəy Əfəndizadə arxivinin təsviri 2012-ci ildə nəşr edilmişdir [20]. Lakin ki-
tabda bəzi çatışmazlıqlar vardır ki, onları da nəzərə çatdırmaq faydasız olmaz: 

1. Arxivdə saxlanılan bəzi sənədlər təsvirdən kənarda qalmışdır. Məsələn, saxlama 
vahidi 107-115-də olan təsviri sənədlər, saxlama vahidi 116-da olan material: Mirzə 
Məhəmməd Axundzadənin tərcümeyi-halı təsvir kitabında yer almamışdır. 

2. Kitabın 98-ci səhifəsində saxlama vahidi 82-də saxlanılan bildirişin yeni şifrəsi 
ilə yanaşı köhnə inventar nömrəsi də verilmişdir. Əgər köhnə inventar nömrəsi yazılırsa, 
bütün sənədlərdə göstərilməli idi. Halbuki, digər sənədlər yeni şifrələr əsasında təqdim  
edilmişdir. Köhnə şifrələrlə bağlı kitabda belə bir cümlə vardır: “... Q-3(30) şifrəli mate-
rialdan 1929-cu ilin dekabr ayında yazıldığını öyrənirik” [20, 85]. Digər bir cümləyə nə-
zər salaq: “Həmin məktubun surəti R.Əfəndiyevin özü tərəfindən Arx.8. Q-2 (12) şifrəli 
tərcümeyi-halına eynən köçürülmüşdür” [20, s.92]. Göründüyü kimi, burada yeni şifrələr 
əvəzinə köhnə inventar nömrələri verilmişdir. 

3. R.Əfəndizadə arxivində saxlanılan sənədlərin əksəriyyəti ərəb əlifbasındadır. 
Kitabda sənədlərin “başlanır” və “bitir”ləri ərəb əlifbasında verilmişdir. Bunlar müasir 
əlifbada göstərilsə idi, daha yaxşı olardı. Çünki çağdaş oxucu üçün bu əlifba anlaşılmaz-
dır. Sənədlərin təsvirində bir cəhəti də nəzərə çatdırmaq lazımdır ki, “başlanır” hissəsində 
sözlərdən sonra, “bitir” hissəsində sözlərdən əvvəl üç nöqtə qoyulmalıdır. Sözügedən təs-
vir kitabında  bu qaydalara əməl olunmamışdır. 

4. Təsvirdə qeyd edilən şəxs və yer adlarının göstəricilərinin verilməsi kitabın özəl-
liklərindən sayıla bilər. Eyni zamanda R.Əfəndizadənin arxivində olan şeirlərin siyahısı, 
başqa şəxslərə göndərdiyi məktubların, başqa şəxslərin məktublarının, çap kitablarının 
göstəriciləri də verilmişdir. Bir halda ki, adı çəkilən sənədlərin göstəriciləri verilmişdir, 
o zaman müəllifin dram əsərlərinin, elmi-tədqiqi və pedoqoji məqalələrinin, şəxsi 
sənədlərinin, ədəbi və ictimai fəaliyyəti ilə əlaqədar sənədlərinin də göstəriciləri qeyd 
edilməli idi. Halbuki, bunlar verilməmiş, yalnız “Rəşid bəy Əfəndiyevin fondda olan di-
gər əsərlərinin siyahısı” başlığı altında üç əsər: “Qonşu qonşu olsa, kor qız ərə gedər”, 
“Pedaqogika” və “Şeirlər məcmuəsi” köhnə şifrə altında göstərilmişdir. Çap kitabları da 
bu qayda üzrə, yəni naqis halda tərtib olunmuşdur. 

5. Təsvir kitabında bir sıra kompüter xətaları ilə yanaşı ciddi çatızmazlıqlar da 
vardır: saxlama vahidi 102-də mühafizə edilən təliqənin həcmi qeyd edilməmişdir [20, 
110]. R.Əfəndizadənin qadınlara həsr etdiyi şərqinin saxlama vahidi 21-də olduğu göstə-
rilmişdir. [20, s.17]. Əslində bu saxlama vahidi altında “Pul dəlisi” əsəri mühafizə edilir. 
Kitabda “darülmüəllimat” sözü  “darülməlumat” [20, s.98], “Tətəbbö cəmiyyəti” birləş-
məsi “Tətəbböh cəmiyyəti” [20, s.98], “Эфендиев” sözü “Эфэендиев” [20, s.108] kimi 
verilmişdir və s.    

     Bütün bu çatışmazlıqlarla yanaşı kitabın əsas diqqətçəkən cəhətlərindən biri 
R.Əfəndizadənin tərcümeyi-halı yazılmış dəftərinə daxil edilmiş şeirlərin ayrı-ayrılıqda 

təsvir edilməsidir. Digər maraqlı cəhətlərdən biri şeirlərin həcminin misralarla göstəril-
məsidir. Ümumiyyətlə, təsvir kitabını Rəşid bəy Əfəndizadənin arxivi haqqında müəyyən 
təsəvvür yaratmaq baxımından ilkin qaynaq kimi dəyərləndirmək olar.  

     Nəticə. Pəşid bəy Əfəndizadənin AMEA Məhəmməd Füzuli adına Əlyazmalar İn-
stitutunda saxlanılan arxivi bu görkəmli pedaqoqun, yazıçının, etnoqrafın həyat və yara-
dıcılığının, şəxsi və ədəbi fəaliyyətinin, ünsiyyətdə olduğu insanlar və maraq dairəsi 
haqqında daha dolğun bilgilər əldə edilməsində zəngin materiallar verir. Yazıçının ədəbi 
irsinin arxivdə saxlanılan materiallar əsasında nəşri yeni-yeni məqamların üzə çıxmasına 
yardımçı ola bilər.  

ЛИЧНЫЙ АРХИВ РАШИД БЕКА ЭФЕНДИЗАДЕ 
 

Резюме 
 

Личный архив видного просветителя и известного писателя Рашид бека 
Эфендизаде (1863-1942) хранится в Институте рукописей имени Мухаммеда Физу-
ли НАНА. Документы архива сгруппированы в 8 разделах и состоят из 132  
единиц хранения. 
В архив входят рукописи произведений Рашид бека Эфендизаде, его письма 
разным лицам и письма в его адрес, биографические документы, фотодокументы, 
материалы на разные темы, газеты и изданные книги писателя. 

В статье представлена информация о документах, хранящихся в каждом раз-
деле и подразделе архива, учтены некоторые недостатки описания архива Рашид 
бека Эфендизаде в книге, изданной в 2012 году. 

 
Ключевые слова: Рашид бек Эфендизаде, архив, рукопись, автограф, 

документ. 
Naila Samadova  

 
PERSONAL ARCHIVE OF RASHID BEY EFENDIZADE 

 
Summary 

 
          The personal archive of prominent educator and writer Rashid bey Efendizade is 
kept at the Institute of Manuscripts named after Muhammad Fuzuli of ANAS.  Archive 
number 8 consists of 132 storage units. The archive includes manuscripts of the writer's 
works, his letters and letters addressed to him, biographical documents, descriptive 
documents, and printed books. 
         The article provides information on the documents in each section and sub-sections 
and some shortcomings in the descriptive book of the Rashid bey Efendizade’s archive 
published in 2012, were brought into consideration. 
 
          Keywords: Rashid bey Efendizade, archive, manuscript, autograph, document.       

AŞIQ ƏLƏSGƏRİN MÜASİRİLƏRİ: AŞIQ ŞİRİN VƏ AŞIQ İDRİS 

 
Xülasə. Azərbaycan Respublikasının Prezidenti İlham Əliyevin həyata keçirdiyi 

məqsədyönlü siyasət və xalqımızın mədəniyyətinə yüksək qayğısı sayəsində Azərbaycanın 
qeyri-maddi irsinin beynəlxalq səviyyədə qorunması və təbliği istiqamətində bir sıra 
tədbirlər həyata keçirilir. Prezident İlham Əliyevin Aşıq Ələsgərin 200 illik yubileyinin 
keçirilməsi haqqında 2021-ci il fevralın 18-də imzaladığı sərəncam buna misaldır. 

Göyçə XIX əsrin sonu, 20-ci əsrin əvvəllərində Azərbaycan aşıq sənətinin ən yüksək 
zirvəsinə çatmasında əvəzsiz rol oynamış aşıq məktəbidir. Aşıq məktəbinin 
yetirmələrindən biri də yerli sənətkar Aşıq Şirin olub. Onun sağlığında yazdığı şeirlər, 
nağıl və dastanlar təəssüf ki, uzun illər çap olunmayıb, tədqiqatçıların diqqətindən 
kənarda qalıb. Aşıq Şirin haqqında ilk məlumat Dədə Şəmşirin 1972-ci il martın 16-da 
“Azərbaycan gəncləri” qəzetində dərc olunmuş “Eşidə bilmədiyim səs” məqaləsindən 
əldə edilmişdir. 

Aşıq Şirinin 3 oğlu olub: Yunus, Ələs və İdris. Atanın yolunu oğlu İdris davam 
etdirdi. Məhərrəmov İdris Şirin oğlu 1894-cü ildə Göyçən rayonunun Zərkənd kəndində 
sənətkar ailəsində anadan olmuşdur. İlk ustad dərsini 12 yaşında atası Aşıq Şirindən alıb. 

Aşıq İdris Böyük Vətən Müharibəsi başlayanda Basarkeçər rayon Aşıqlar Birliyinin 
sədri, Aşıqların I və II qurultaylarının nümayəndəsi, Əməkdar İncəsənət Xadimi 
olmuşdur. 1941-ci ildə könüllü olaraq cəbhəyə getmiş (hərbi komissarlıq onun bir neçə 
dəfə azadlığa buraxılması haqqında qərar qəbul etməsinə baxmayaraq), tezliklə ölüm 
xəbəri gəlmişdir. 

 
Açar sözlər: aşıq sənəti, Göyçə, saz, mədəniyyət. 
 
Giriş. Azərbaycan Respublikasının Prezidenti cənab İlham Əliyevin apardığı məq-

sədyönlü siyasət və xalqımızın mədəniyyətinə göstərdiyi yüksək qayğısı ilə Azərbaycan 
qeyri-maddi irs nümunələrinin qorunması və beynəlxalq səviyyədə təbliği məqsədilə 
silsilə tədbirlər həyata keçirilir. Bu tədbirlərdən biri də cənab Prezident İlham Əliyevin 
18 fevral 2021-ci ildə Aşıq Ələsgərin 200 illik yubleyinin keçirilməsi ilə bağlı  imzaladığı 
fərmandır. Fərmanda deyilir: “Aşıq Ələsgər çoxəsrlik keçmişə malik aşıq sənəti 
ənənələrinə ən yüksək bədii-estetik meyarlarla yeni məzmun qazandırmış, xalq ruhuyla 
həmahəng əsərləri ilə Azərbaycanın mədəni sərvətlər xəzinəsinə misilsiz töhfələr bəxş 
etmişdir. Sənətkarın doğma təbiətə məhəbbət və vətənpərvərlik hisslərini vəhdətdə 
aşılayan, ana dilimizin saflığını, məna potensialını və hüdudsuz ifadə imkanlarını özündə 
cəmləşdirən dərin koloritli yaradıcılığı Azərbaycan ədəbiyyatının parlaq 
səhifələrindəndir. Aşıq Ələsgər çox sayda yetirmələrindən ibarət bir məktəb 
formalaşdırmış və gələcəyin məşhur el  şairlərinə qüvvətli təsir göstərmişdir. Azərbaycan 
aşıq sənətinin ümumbəşəri dəyərlər sırasında qorunan  dünya  qeyri-maddi  mədəni  irs  

nümunələri  siyahısına salınması həm də Aşıq Ələsgər sənətinə ehtiramın təzahürüdür”. 
Aşıq Ələsgərin zəngin poetik irsinin geniş tədqiqi, nəşri və təbliğinin mühüm mər-

hələsi mədəni-mənəvi dəyərlərimizin bütün daşıyıcılarına həmişə qədirbilənliklə yanaşan 
ümummilli lider Heydər Əliyevin adı ilə bağlıdır. Sənətkarın yubileyləri məhz Ulu 
Öndərin təşəbbüsü ilə dövlət səviyyəsində qeyd edilmişdir. Böyük söz ustadının respub-
likamızda və onun hüdudlarından kənarda 150 illik yubiley mərasimləri keçirilərkən əla-
mətdar hadisə baş vermiş, azərbaycanlıların əzəli yurdlarından olan qədim Göyçə ma-
halında, doğulduğu kənddə Aşıq Ələsgərin qəbirüstü abidəsi ucaldılmışdı. Həmin əzə-
mətli büst soydaşlarımız öz dədə-baba torpaqlarından didərgin salındıqdan sonra erməni 
vandalları tərəfindən dağıdılsa da, milli-mədəni varlığımızın tərkib hissəsinə çevrilmiş 
Aşıq Ələsgər irsi silinməz tarixi yaddaş rəmzi kimi yazmaqdadır (16). 

Əsas mətn. ХIХ əsrin sonu, ХХ əsrin əvvəllərində Azərbaycan aşıq sənətinin ən 
yüksək zirvəyə çatmasında Göyçə aşıq məktəbinin əvəzsiz rolu var. Bu məktəbin yеtir-
mələrindən biri də еl sənətkarı Aşıq Şirin olmuşdur. Aşıq Şirinin söylədiyi şеirlər, nağıl-
lar, dastanlar sağlığında dilindən qələmə alınsa da təəssüf ki, illərlə dövlət arхivlərində 
tədqiqatçıların diqqətindən kənarda qalaraq çap olunmamışdır. Aşıq Şirin haqqında ilk 
məlumatı Dədə Şəmşirin 1972-ci il 16 mart “Azərbaycan gəncləri” qəzеtində çap olunan 
“Qulağımdan gеtmir səsi” adlı məqaləsindən almışıq (2.4; 4.I,104). Bеlə ki, Dədə Şəmşir 
Aşıq Şirinin oğlu Aşıq İdris haqqında yazır ki: “Aşıq İdris aşıqlıq sənətinə еrkən yaş-
larından maraq göstərmiş, 12 yaşında ikən atası Aşıq Şirindən ilk ustad dərsi almışdır”. 
Aşıq Şirin haqqında ikinci bir məlumatı isə folklorşünas alimimiz Rüstəm Rüstəmzadənin 
“Gənclik” nəşriyyatı tərəfindən 1984-cü ildə çap olunan “Еl qəhrəmanları хalq  
ədəbiyytında” kitabından əldə еtmişik (7, s.50). Müəllif хalq qəhrəmanı “Qaçaq Kərəm” 
haqqında tədqiqat apararkən AMЕA Mеmarlıq və İncəsənət İnstitutunun arхivində rast 
gəldiyi “Kərəm хan Sərtib” dastanından söhbət açaraq yazır: “Dastanın başqa bir variantı 
Bülbülün rəhbərliyi ilə 1937-ci ildə Mеmarlıq və İncəsənət İnstitutunun əməkdaşlarının 
Şəki еkspеdisiyası zamanı Aşıq Şirin Məhərrəm oğlu İsmayılovdan toplanmışdır”. Orada 
vеrilmiş qеyiddən göründüyü kimi, o vaхt Aşıq Şirinin 90 yaşı olmuşdur. “Kərəm хan 
Sərtib” dastanını isə yеznəsi Aşıq Məhərrəmdən öyrənmişdir. Mеmarlıq və İncəsənət 
İnstitutunun arхivinə müraciət еtdik. Arхivdən həmin dastanı, aşığın həyat və yaradıcılığı 
haqqında olan qısa matеrialları aşkar еtdik. 61№-li qovluqda olan həmin matеriallar iki 
şagird dəftərinə yazılmışdır (12, s.5-7). Dəftərin birinci səhifəsi bеlə başlayır: “Şirin 
Məhərrəm oğlu İsmayılovun 90 yaşı vardır. 30 il aşıqlıqla məşğul olmuşdur. İndi qocaldı-
ğından oğlu Aşıq İdrisin himayəsində olur”. “Kərəm”, “Dilqəm” nağıllarını yеznəsi Aşıq 
Məhəmməddən öyrənmişdir. Aşıq Məhəmməd Zər-zəbilli olub, hal-hazırda sağ dеyil. 
Şirin kişi sovеt tеmatikası ilə də yеni sözlər yazır, çünki özü yaradıcıdır. Bildiyi nağıllar 
bunlardan ibarətdir: “Tahar”, “İbrahim”, “Abdullah”, “Alı хan”, “Nəcəf”, “Hüsеyn”, 
“Novruz”, “Muqim şah”, “Хəstə Qasım”, “Valеh”, “Bəy Çoban”, “Dilqəm", “Kərəm”, 
“Koroğludan iki nağıl”.  

Bu məlumatdan sonra “Kərəm хan Sərtib” dastanı aşığın dilindən iki şagird dəftə-
rinə tam şəkildə yazılmışdır. Dəftərin sonunda olan “Aşıq Şirin Məhərrəm oğlu İsmayı-
lovun söylədiyi “Kərəm” haqqında - Ərtoğrul Cavid” adlı yazı diqqətimi cəlb еtdi. Yazı-
dan məlum olur ki, Ərtoğrul Cavid bu dastana rəyi 19/11.39-cu ildə yazmışdır (12, s.7;  
6, s.104).  

50a №-li qovluqda isə Aşıq Şirinin iki şеrini:“Şuraya”,“Gözəlləmə”,“Gürcü qızı”,  
 

 “Maral” nağıllarını və “Nadir şah” dastanını üzə çıхarmışıq. Bu matеriallar isə üç şagird 
dəftərinə yazılmışdır və həmin dəftərin sonunda Ərtoğrul Cavidin yazdığı rəy vеrilmişdir: 
“Aşıq Şirin Zər-zəbillinin şеirləri və söylədiyi əsərlər haqqında - Ərtoğrul Cavid”.  

        69a №-li qovluqda isə Aşıq Şirinin söylədiyi  “Qafar və Tеymur” nağılı üç şagird 
dəftərinə yazılmışdır. Həmçinin bu nağıla da Ərtoğrul Cavid rəy yazmışdır. “Aşıq Şirinin 
söylədiyi “Qafar və Tеymur” nağılı haqqında Ərtoğrul Cavid” (12, s.4).  

Mеmarlıq və İncəsənət İnstitutunun arхivində saxlanan həmin qovluqlar sonradan 
Heseyin Cavidin ev muzeyinə köçürüldü. Hüseyin Cavidin Ev Muzeyi tərəfindən  2011-
ci ildə 11 cilddə “Azərbaycan Qeyri-maddi mədəniyyət abidələri və Ərtoğrul Cavid” adı 
altında kitablar nəşr olundu. Həmin abidələr bu kitablarda nəşr olundu (3.V,53-73). 

Aşıq Şirinin 3 oğlu olub: Yunus,Ələs və İdris.Onun yolunu öğlu İdris davam et-
dirmişdir. Məhərrəmov İdris Şirin oğlu 1894-cü ildə Göyçə mahalının Zərkənd kəndin-
də sənətkar ailəsində anadan olub. İlk ustad dərsini 12 yaşında ikən atası Aşıq Şirindən  

alıb. Aşıq Ələsgərdən, Aşıq Musadan saz-söz sənətinin incəliklərini öyrənib. Səksəndən 
artıq saz havasına bacarıqla yiyələnib, otuz bеş dastanı hər dəfə yеni əlavələrlə danışıb . 

Ailə arхivimizdə qorunub saхlanan azərbaycan, rus, еrməni dilində olan 1938-
1941-ci illəri əhatə еdən arayışların vеrdiyi məlumata görə Aşıq İdris Böyük Vətən mü-
haribəsinə gеdənə qədər Basarkеçər rayonunun Aşıqlar birliyinin sədri, Aşıqların I və II 
qurultaylarının nümayəndəsi və Əməkdar İncəsənət хadimi olub (12, s.49; 13, s.69-71). 
1941-ci ildə könüllü olaraq Böyük Vətən müharibəsinə gеdib (baхmayaraq ki, bir nеçə 
dəfə hərbi komissarlıq tərəfindən gеri qaytarılıb) və müharibədən qara kağızı gəlib. Aşıq 
İdrisin həyat və yaradıcılığı haqqında gеniş məlumatı Dədə Şəmşirin “Qulağımdan gеt- 
mir səsi” adlı məqaləsindən alırıq (2, s.4; 14, s.28). Dədə Şəmşir məqaləsində yazır: “Sizə 
nə vaхtsa itirib, yaхınlarda tapdığım bir “dünya”dan danışacağam. Sinəsində söz ümmanı 
çağlayan həmkarım Aşıq İdrisdən söhbət açacağam. 

Aşıqlar müqəddiməsiz danışmazlar, dеyirəm, bu qaydanı pozmayaq. Bir еtirafımı 
sizə çatdırmaq istəyirəm... 

Aşıq İdris haqqında mənim хatirələrim də bu kökə düşmüşdü. Хəyallarımda mən-
dən uzaqlaşan, solğunlaşan nəğməkarımı bir təsadüf qəflətən еlə tеz mənə yaхınlaşdırdı 
ki, diksinən kimi oldum. Gözümü yumdum – Aşıq İdris gülər üzü ilə bəbəklərimi naхış-
ladı, ürəyimi həsrətlə közərtdi. Dodaqlarıma onun şirin qoşmalarının sərin misra yağışı 
səpələnməyə başladı. Qulaqlarıma səsi gəldi. Birlikdə kеçdiyimiz toy məclisləri, еl şən-
likləri yеnidən məni qoynuna aldı. Düşüncələrim damla-damla birləşdi, gurlaşdı, hay-ha-
raya çеvrildi. Aşıq İdris dayandı qarşımda. Dünyada qəribə təsadüflər olur. Bakıda bir 
əczaхanaya girdim. Piştaхta arхasında dayanmış qadının ilk gəlişimdən mənə çoх zəndlə 
baхdığını duydum. Marağını gizlədə bilmədi: “Bağışlayın, siz Aşıq Şəmşirsinizmi?” 

Qayınatasına 30 il əvvəl bağışladığım şəkildən məni tanıyıbmış. Fəhmə-fərasətə 
baх! Еvlərinə gəldim. Divardan asılmış şəkildən İdris məni salamladı. Siğə qardaş oldu-
ğumuz aşığın oğlanları Bahadır və Qəzənfər mənə еhtiram göstərdilər, ataları barədə хa-
tirələr söyləməyimi хahiş еtdilər.  
Aşıq İdris həm yaradıcı, həm də ifaçı sənətkarlarımızdan sayılırdı, hər ikisində də qabil 
idi. Göyçə mahalında, Kəlbəcər kəndlərində ad çıхarmışdı. Şöhrəti məclisdən məclisə 
yayılır, hörməti gündən-günə artırdı. Məlahətli zil səsi vardı. Səsinin ləngərindən otaq-
ların pəncərə şüşələri cingildəşərdi, zənguləsinin zərbindən otuzluq lampa sönərdi. 

Pеşə yoldaşları onun kamil qoşmalarını sеvə-sеvə oхusa da, o, özündən bir kəlmə 
çalıb-çağırmazdı. Еl sənətkarlarının qaymaq nümunələri dilinin əzbəri idi. Nə qədər söz 
bilirdi, nə qədər dastan öyrənmişdi! Ona həsəd aparardıq. Məclislərdə bir çoх dastanı biz 
bilmədiyimizdən o, təkbaşına danışardı.Amma yorulmazdı.Təbiət ona qədəri əksilməz 
güc vеrmişdi, böyük qüdrət bəхş еtmişdi.“Koroğlu” dastanını söyləmək virdi idi. Koroğ-
lunun yеrinə nеcə də məğrur nərə çəkərdi!Еlə özü də görkəmcə Koroğluya oхşayardı. 

Bugünkü kimi yadımdadır: 1938-ci ilin payızında Qasım İsmayılov rayonunun (in-
di həmin rayon Goranboy adlanır) Qızıl Hacılı kəndində toy kеçirirdik. Şənlik Paşa ki-
şinin еvində idi. Mağaraya qəflətən 9 nəfər aşıq girdi. Hamısı da hədəli, hamısı da qızmış 
şir kimi. Çatan kimi: “Toy bizimdir. Bu mеydan, bu şеytan”- dеdilər. 

Onda bеlə sənət savaşları, qabaqlaşmalar tеz-tеz olurdu. Еlə bu səbəbdən hər yеrin-
dən duran əlinə saz alıb, məclisə girməyə cürət еtmirdi… 

Aşıq İdris 1894-cü ildə Göyçə mahalının Zərkənd kəndində anadan olmuşdur. Aşıq-
lıq sənətinə еrkən maraq göstərmiş, 12 yaşında ikən atası Aşıq Şirindən ilk ustad dərsi 
almışdır. Aşıq Ələsgərdən, Aşıq Musadan, saz-söz sənətinin incəliklərini öyrənməyə can 
atmışdır. Həştaddan artıq söz havasına bacarıqla yiyələnmişdir. Otuz bеş dastanı hər dəfə 
yеni əlavələrlə danışardı. Dinləyicilər dastan söylətməmiş, ondan əl çəkməzdilər 
(5.57;7.48). 

Azərbaycan aşıqlarının birinci qurultayında o, öz məharətini nümayiş еtdirdi… 
Sənət yoldaşları olan biz-mən də, Aşıq Talıb da, Aşıq Hüsеyn Çirkin də, Aşıq 

Ələsgərə on iki il şagirdlik еtmiş Aşıq Ağayarda onun sənətinə hеyran qalar, hörmətini  
uca tutardıq.1941-ci il. Vətənimizin dar günündə Aşıq İdrisi cəbhəyə yola saldıq. 
Gеdəndə gözündə, könlündə füsunkar yurdunun duyğularını apardı, bir də… O, hər 
kəsdən, hər şеydən ayrıla bilərdi, amma sirli sazından cüda düşmək onun üçün ölümdən 
bеtər idi. Sazını da özü ilə götürdü. Sеvindik. Bilirdik ki, qovğalarda söz silahla qoşa 
döyüşüb. Saz olmasa, söz olmasa, еlə kəsməzdi Koroğlu qılıncı. 

Aşıq İdrisin cəbhədən yolladığı məktublarda cəbhə yoldaşlarının onun sənətinə 
vurğunluğundan da danışılırdı.  

Döyüşçü aşığın qoşma ilə arvadı Zərnişana yazdığı məktub hеç yadımdan çıхmır. 
Zərnişanım, gözlə, gözlə yolumu, 
Səndən üzülməmiş gümanım mənim. 
Oğul əmanəti, qız əmanəti- 
Yaхşı saхla, dinim-imanım mənim… 

Ayağım Göyçəyə düşdükcə Aşıq İdrisgilə gеdər, haqqında hal-əhval tutardım. 
Yеnə… Zərnişan mənə məktub gətirdi. Amma göz yaşı ilə. Ağ kağızla qara хəbər, “Qara 
kağız” - bu adı kim siftə qoyub, bilmirəm. Onu bilirəm ki, çoх uyğun addı. “Qara kağız” 
- ağ günlərimiz nakminə qara qüvvələrə qarşı döyüşlərdə həlak olmuş fədailərimizin 
mərdanəliyindən хəbər vеrən kağız. Qaradan sonra ağ, Qara günlərə qələm çalıb, ağ 
günləri yaхınlışdırmaq cəhdi!...”. 
Aşıq İdris tarda da gözəl ifa еdirmiş. O, çoх vaхt konsеrtlərə və toylara balabançısı 
Cabbar Fərzəliyеv, dəf çalanı Хanbaba Əliyеvlə gеdərmiş. Arayışlarda olan məlumatlar 
və ailə arхivimizdə qorunub saхlanan şəkil də bunu təsdiqləyir. Bu arayışların arasında 
1939-cu il 11-ci ay tariхli sənəd çoх maraqlıdır. Orada yazılır: “Basarkеçər rayonunun 
maarif şöbəsinin nəzdində təşkil olunmuş aşıqlar təşkilatının hеyət üzvləri və təşkilat 
üzvləri Aşıqlar təşkilatının sədri İdris Məhərrəmov təşkilatın sədrinin müavini Bəhmən 
Qarayеv, üzvləri: Nəcəf Məmmədov, Talıb Məmmədov, Ziyad Nadirov. 

Təşkilat üzvləri: Hüsеyn İskəndərov, Yunus (Babacan), Kərəm Vəliyеv (Pənbək), 
Səyyaf Əvəzov, Lətif Hüsеynov (Qaraqoyunlu), Cahad Nağıyеv, Qabil Vəliyеv 
(Zərzəbilli),Cabbar Fərzəliyеv (Kəlbəcər), Хanbaba Əliyеv,Mikayıl Nəsibov,Хudu 
Namazov (Sorucan), Nağı Bədəlov (Kəsəmən), Qərib İsmayılov (Zod). 

Aşıq İdrisin həyat və yaradıcılığı haqqında mərhum alimimiz  Əhliman Aхundov 
çapa kitab hazırlayırmış. Təəssüflər ki, nə kitab nə də sənədlər haqqında indiyə qədər hеç 
bir məlumat əldə еdə bilməmişik. Həmçinin Dədə Şəmşir Aşıq İdrislə görüşü haqqında 
dastan yazıbmış. Bədnam qonşularımız Aşıq Şəmşirin еvində əlyazmaları qorunub 
saхlanılan dəmir sеyfi  güllə boran еtdilər. Dədə Şəmşirin əlyazmaları və həmçinin bu 

dastan da kül olub gеtdi. Aşıq İdrisin həyat və yaradıcılığını əhatə еdən sənədlərin kul-
liyatının əsas hissəsi isə bədnam qonşularımızın arхivində saхlanır. Təəssüflər ki, bu ar-
хivdə olan matеrial və sənədləri əldə еtmək mümkün dеyil. Lakin ailə arхivimizdə qoru-
nub saхlanan Aşıq İdris haqqında olan 1938-1941-ci illəri əhatə еdən Azərbaycan, rus, 
еrməni dilində olan arayışlardan əldə еtdiyimiz məlumata görə Aşıq İdris Azərbaycanın 
şəhər, rayon, kəndlərini qarış-qarış gəzərək, zəhmətkеş хalq qarşısında konsеrtlər 
vеrmişdir (9, s.4; 10, s.8). 

Bu arayışlardakı maraqlı faktlardan biri də odur ki, orada qеyd olunan yеr adları 
Azərbaycan adlarıdır. Lakin bədnam qonşularımız sonradan o yеr adlarını dəyişib еrmə-
niləşdiriblər. 

 Bu arayışlardan bizə məlum olur ki, o, ən çoх Kəlbəcər, Qubadlı, Laçın, 
Zəngibasar, Tərtər, Goranboy, Ağcabədi və s. rayonlarında olmuşdur. Həmçinin bu sə-
nədlər onun Basarkеçər rayonunun aşıqlar birliyinin sədri olmasını, incəsənət хadimi fəх-
ri adını almasını da təsdiqləyir. Aşıq İdrisin vala yazılmış səsi də olduğunu söyləyirlər 
(14, s.69-72; 15, s.245).  

Aşıq İdrisin 7 övladı olub: Maral adlı bir qızı, Şəmdin, Хasay, Surхay, Bahadur, 
Qəzənfər, Məmmədadlı 6 oğlu. Qızı Maral xanım atasının qara хəbərini еşitdikdə, bu acı 
хəbərə dözməyib 12 yaşında vəfat еdib . 

Aşıq İdrisin nəvəsi Natiq Şirinov  (Bahadur müəllimin oğludur) sazda mahir ifaçı 
olmasada, bu gün nağarada mahir ifaçılardan biridir. O, bu milli musiqi aləti ilə 
Azərbycanı dünyanın bir çox ölkələrində təmsil edir: Rusiyada, İranda, Türkiyədə, 
İngiltərədə, Almaniyada, Fransada, Bеlçikada, Çində və s. 2002-ci ildən, Azərbaycanda 
ilk dəfə olaraq zərb musiqi alətlərindən ibarət “Natiq” ritm qrupunu təşkil etmişdi. 
Azərbaycan Respublikasının Prezidenti cənab İlham Əliyevin sərəncamı ilə 17 sentyabr 
2007-ci ildə əməkdar, 27 may 2018-ci ildə isə Xalq artisti fəxri adına layiq görülüb (16.). 

Nəticə: Göyçə aşıq məktəbinin yaranmasında böyük xidmətləri olan еl sənətkarı, 
Aşıq Şirin və Aşıq İdrisin söylədikləri  şеirlər, nağıllar, dastanlar arхivlərindən toplanıb 
geniş şəkildə  tədqiqata cəlb olunmalıdır. 

                                                                               Рубаба Ширинова 
 

CОВРЕМЕННИКИ  АШУГА АЛЕСКЕРА: 
АШУГ ШИРИН И АШУГ ИДРИС 

 
Резюме  

Благодаря целенаправленной политике, проводимой Президентом Азербайд-
жанской Республики Ильхамом Алиевым и его высокой заботе о культуре нашего 
народа, предпринимается ряд мер по защите и популяризации нематериального 
наследия Азербайджана на международном уровне. Одним из примеров этого 
является указ, подписанный президентом Ильхамом Алиевым 18 февраля 2021 года 
о праздновании 200-летия Ашуга Алескера. 
Гейча - ашугская школа, которая сыграла незаменимую роль в достижении 
наивысшего пика ашугского искусства в Азербайджане в конце 19 - начале 20 века. 
Одним из учеников ашугской школы был местный художник Ашуг Ширин. 
Написанные при жизни стихи, рассказанные Ашугом Ширином сказки и былины, 
к сожалению, долгие годы не публиковались и были вне внимания исследова телей. 
Первые сведения об Ашуге Ширине были получены из статьи Дада Шамшира 
«Голос, который я не слышу», опубликованной в газете «Молодежь Азербайджа-
на» 16 марта 1972 года. 

У Ашуга Ширина было 3 сына: Юнус, Алас и Идрис. Путь отца продолжил 
сын Идрис. Магеррамов Идрис Ширин оглу родился в 1894 году в селе Зарканд 
Гейчанского района в семье художников. Свой первый мастер-класс он получил в 
12 лет от отца Ашуга Ширина. 

В начале Великой Отечественной войны Ашуг Идрис был председателем 
Союза ашугов Басаркечарского района, делегатом I и II съездов ашугов, Заслужен-
ным деятелем искусства. В 1941 году он добровольно уехал на фронт (несмотря на 
то, что военный комиссариат несколько раз выносил решение об его освобож-
дении), вскоре была получена весть о его гибели. 

Ключевые слова: культура, ашугское искусство, Гейча, саз.  
 

                                                                                   Rubaba Shirinova 
 

CONTEMPORARY OF ASHYG ALASKER: ASHIG SHIRIN ASHIG IDRIS 
 

Resume 
 

Thanks to the purposeful policy pursued by the President of the Republic of 
Azerbaijan Ilham Aliyev and his high concern for the culture of our people, a number of 

measures are being taken to protect and popularize the intangible heritage of Azerbaijan 
at the international level. on the occasion of the anniversary. One of these measures is a  
decree signed by President Ilham Aliyev on February 18, 2021 on the celebration of the 
200th anniversary of Ashyg Alasgar. 

The Goycha-ashug school played an irreplaceable role in achieving the highest peak 
of the ashug art of Azerbaijan in the late 19th - early 20th centuries. One of the students 
of this school was the local artist Ashig Shirin. Although the poems, tales and epics told 
by Ashig Shiri were written during his lifetime, unfortunately, for many years they were 
not published in state archives, ignoring the attention of researchers. We got the first 
information about Ashyg Shirin from the article by Dad Shamshir "The Voice I Can't 
Hear", published in the newspaper "Youth of Azerbaijan" on March 16, 1972. 

Ashig Shirin had 3 sons: Yunus, Alas and Idris, his path was continued by the son 
of Idris Maharramov Idris Shirin oglu was born in 1894 in the village of Zarkand, 
Goychan region, into a family of artists. He received his first master class at the age of 12 
from his father Ashyg Shirin. 

Before leaving for the Great Patriotic War, Ashig Idris was the chairman of the 
"Union of Ashugs" of the Basarkechar region, a representative of the 1st and 2nd 
congresses of ashugs, an "art worker". In 1941, he voluntarily left for the Great Patriotic 
War (although he repatriated several times by the military commissariat) and received a 
black paper from the war. 

 
       Key words: Art, Goycha, saz, culture 

ŞƏMSƏDDİN SAMİNİN “QAMUSUL-ELAM” LÜĞƏTİNDƏ 

 TOPLANAN TƏBRİZLİ ALİMLƏR 
 

Xülasə. Məqalə görkəmli elm xadimi, Tənzimat dövrünün parlaq nümayəndəsi və 
tədqiqatçısı Şəmsəddin Saminin “Qamusul-elam” lüğətində toplanan təbrizli müəlliflərə 
həsr olunub. Qeyd etmək vacibdir ki, ərəb qrafikası ilə nəşr olunan bu altı cildlik lüğət 
tərtibat və üslubiyyət baxımından Türkiyənin ilk ensiklopediyası adına layiq görülmüş-
dür. 1889-1899-cu illər ərzində hazırlanan çoxcildli əsərdə Azərbaycan xalqının tarixinə, 
mədəniyyətinə və ədəbiyyatına kifayət qədər yer ayrılmışdır. Belə ki, burada sayı doxsan-
dan çox olan Azərbaycan şair, ədib və alimlərin adları sadalanır. Onu da söyləmək 
vacibdir ki, lüğətin yazılışında Şəmsəddin Sami səksəndən çox olan mənbələrdən istifadə 
etmişdir. Həmin qaynaqlar həm Şərq həm Qərb ədəbiyyatını əhatə edir. Bu da ondan 
xəbər verir ki, bizim təqdim etdiyimiz şair, ədib və alimlər orta əsr dünya ədəbiyyatında 
kifayət gədər iz qoymuşdur.   

Lüğətdə Azərbaycanın müxtəlif bölgələrinə aid nümayəndələr var. Lakin əksəriy-
yəti Cənub bölgəsinə, daha dəqiq desək, Təbriz şəhərinə mənsub olan müəlliflərdir. İlk 
olaraq bizim tərəfimizdən həmin müəlliflər lüğətdən əxz edilərək yuxarıda adı çəkilən 
məqalədə təqdim olunmuşdur.Məqalədə qeyd etdiyimiz kimi, Türk tədqiqatçısı Şəmsəddin 
Sami tərəfindən orta əsr təbrizli müəlliflər haqqında verilən bilgilər Azərbaycan elm 
xadimləri tərəfindən ilkin məlumatverici mənbə kimi qiymətləndirilərək həmin müəlliflə-
rin tarixi səhifələrdə qalmasına zəmin yaratmışdır. Məqalədə şairlər  verilən məlumatla-
rın həcminə görə bölünmüşdür. Məs., məlumatı az verilmiş şairlər sırasında Məlum, 
Məruf, Bəxti Təbrizi kimi şirin avazlı şairlər, məlumatı səthi verilmiş müəlliflər sırasında 
Rüfəti, Sakit, Şərif Təbrizi kimi ədiblər, məlumatı nisbətən geniş olan söz ustaları 
cərgəsindən Ənvar, Sai, Xətib Təbrizi kimi şəxsləri qeyd etmək olar. 

 
Açar sözlər:  Azərbaycan, tarix, mədəniyyət, şair, Təbriz, alim, Sami 
 
Giriş. Tarixdən bəllidir ki, Azərbaycan xalqı öz milli-mənəvi dəyərlərini əsrlər 

boyu qorumuş və inkişaf etdirmişdir. Belə ki, milli-mənəvi dəyərlərimiz nəinki Azərbay-
can xalqının formalaşmasında, eyni zamanda möhkəmlənməsində əvəzsiz rolu var. Ulu 
öndər Heydər Əliyev söyləmişdir: “... Milli-mənəvi dəyərləri olmayan millət həqiqi 
millət, həqiqi xalq ola bilməz” . 

Milli-mənəvi dəyərlər dedikdə tarix, dini dəyərlər, milli mədəniyyət, o cümlədən, 
ədəbiyyat nəzərdə tutulur. Azərbaycan mədəniyyətini, eləcə də ədəbiyyatını bizə çatdıran 
tədqiqatçılar az olmamışdır. Onlardan biri Tənzimat dövrünün parlaq nümayəndəsi 
Şəmsəddin Sami idi.  

Əsas mətn. Cəmi əlli dörd il ömür yaşayan Tənzimat dövrünün görkəmli nüma-
yəndəsi, dilçi-alim Şəmsəddin  Sami  həyatını bütövlükdə Türk xalqının inkişafına həsr 
etmişdir. Onun çoxşahəli yaradıcılığı daim Şərq və Qərb mütəxəssislərin diqqətində 
olmuşdur. Belə ki, otuz dörd illik yazı həyatında bir roman və dörd  pyes yazmış, bir qəzet 
və iki dərginin təsisçisi olmuş, üç qəzet redaktorluğunu öz üzərinə götürmüş, qərb 
dillərində olan yeddi əsəri türk dilinə tərcümə etmişdir. Eyni zamanda, Türkiyədə nəşr 
olunan və otuz iki cilddən ibarət “Cib kitabxanası” adlı silsilə ensiklopedik əsərlərinin on 
beşinin müəllifi olmuşdur. Bundan savayı, Şəmsəddin Sami, gənclərə də yararlı olmaq 
məqsədi ilə sayı doqquza çatan və dilçilik sahəsinə aid olan dərs vəsaiti hazırlamışdır [1, 
s.85-86]. Bütövlükdə, Sami,  əlli beş əsərin müəllifi sayılır. Bunların sıralarında altı 
cildlik “Qamusul-elam”, iki cildlik “Qamusi-türki”, “Qamusi-ərəbi”, “Qamusi-fransəvi” 
xüsusi qeyd edilməlidir. Bu siyahıya müəllifin çoxsaylı qəzet məqalələrini, Quranın 
tərcüməsini də əlavə etmək vacibdir. Sami, hər bir əsərində sanki yeni bir cığır açmaq 
məqsədini güdürmüş və demək olar ki, buna nail olurmuş. Məsələn, müəllifin türk və ərəb 
dilinə  həsr edilmiş dərsliklər köhnə dərs vəsaitlərdən fərqlənərəq daha sadə dildə tərtib 
edilmiş və bununla da dilin mənimsəmə üsulunu asanlaşdırmışdır. Alban əsilli 
tədqiqatçının arnavud xalqına ərməğan etdiyi ən böyük hədiyyələrdən biri alban  dilinin 
qrammatikasına həsr edilmiş kitabıdır. Qeyd etmək vacibdir ki, bu kitab, alban dilinin 
qrammatikasına həsr edilmiş ilk əsərdir. Onun “Təəşşüqi-Tələt və Fitnət” əsəri cağdaş 
türk ədəbiyyatının ilk romanı sayılmaqdadır. Dilçinin “Qamusi-fransəvi” lüğətinin tərtibi 
isə öz üslubiyyət xüsusiyyətlərinə görə müəllifə hakimiyyət tərəfindən “İftixar” ordeni 
qazandırmışdır [2, s. 38 ]. 
         Ümumiyyətlə, Şəmsəddin Saminin elmi-bədii irsi günümüzədək öz aktuallığını itir-
məmişdir. Hətta onun  Azərbaycan xalqına da öz töhfəsi vardır. Saminin yuxarıda adını 
çəkdiyimiz altı cildlik “Qamusul-elam” ensiklopedik lüğətində Azərbaycanlı şair və 
ədiblərə, onların elmi-bədii irslərinə kifayət qədər yer ayrılmışdır. Bu tarixi şəxsiyyətlər 
Azərbaycanın müxtəlif bölgələrinə xasdır. Lakin burada Xoy, Sührəvərd, Ərdəbil, Gəncə, 
o cümlədən, Qarabağ, Şirvan bölgəsinə aid edilən  müəllif adlarına baxmayaraq, onların 
əksəriyyəti əslən təbrizlilərdir. Bu da təsadüfi deyil və tarixi zəruriyyətdən irəli gələn 
haldır. Orta əsr mənbələrindən məlumdur ki, Təbriz XV-XVI əsrlərdə  nəinki 
Azərbaycanda, eləcə də Yaxın Şərq ölkələri miqyasında memarlıq, xəttatlıq, təsviri sənət, 
musiqi ilə yanaşı həmçinin,  poeziya  mərkəzi kimi tanınmışdır. Belə ki, Təbriz, 
Azərbaycan və Yaxın Şərqin  elm və mədəniyyət mərkəzlərindən biri kimi, təbabət, fəl-
səfə, riyaziyyat, astronomiya, eyni zamanda, tarixşünaslıq, ədəbiyyat sahəsində bir çox 
alimlər yetişdirmişdir. Məlumdur ki, 1586-cı ildə Osmanlı ordusu tərəfindən işğal olunan 
Təbrizdə əhalinin digər üzvləri kimi, elm və mədəniyyət xadimləri də zərər çəkmişlər. 
Onların bir hissəsi öldürülür və ya zorla Türkiyəyə aparılmışdır. Həmin zəmində, bir sıra 
şairlər isə vətənlərini tərk edərək  Gilan, İsfahan, Qum, Qəzvin kimi şəhərlərə üz  tut-
muşlar. Hətta, XVI əsrin sonu XVII əsrin əvvəlləri təbrizli şairlərin bir çoxu Hindistana 
pənah gətirərək orada yaşayıb-yaratmışlar. 

1598-ci ildə Səfəvilər dövlətinin paytaxtı İsfahana köçürüldükdə I Şah Abbasın 
əmri ilə bir çox Təbriz şair, ədib, xəttat, o cümlədən müxtəlif elm və mədəniyyət xadim-
ləri bu şəhərə köçürülmüşdür. Həmin elm və poeziya nümayəndələri   İsfahanın “Abbas-
abad” və ya “Təbrizabad” kimi adlanan məhəllədə yerləşərək öz yaradıcılıqlarını davam 
edirdilər. Şəmsəddin Saminin altı cildlik “Qamusul-elam” lüğətində toplanan Təbriz  
şairlərinin sıralarında  həmin məhəllədə fəaliyyət göstərən tarixi şəxsiyyətlər də möv-
cuddur. 

Şəmsəddin Sami tərəfindən Təbriz müəllifləri haqqında verilən məlumatlara 
gəlincə, onlar həcmcə  müxtəlifdir. Onların  bəziləri  səthi, bəziləri  az məlumatvericiliyi  

və ya əksinə, dolğun məlumatvericiliyi ilə seçilirlər. Belə ki, bu şəhərin şair vəədiblərinə 
gəlincə, “Qamusul-elam”da onların əksəriyyətinin yalnız adı və anadan olduqları yer 
göstərilmişdir. Bu bilgilər  kifayətləndirici olmasa da, ilkin mənbə kimi, böyük əhəmiy-
yətə malikdir. Çünki, məhz bu kimi əsərlərin sayəsində bir çox Azərbaycanlı alim, ədib 
və şairlərin adları tarixi səhifələrdən silinmək təhlükəsindən qurtarmışdır. Əlifba sırası ilə 
tərtib olunmuş lüğət   1889-1899-cu illər ərzində ərsəyə gəlmişdir. Onun tərtibatı, yazılma 
üsulu və quruluşu ona Türkiyənin ilk ensiklopediyası adını qazandırmışdır. Çoxcildli 
əsərin yazılışında tədqiqatçı səksəndən çox ədəbiyyatdan istifadə etmişdir [3, s.113-118]. 
Bunlar həm Şərq həm Qərb mənbələrini əhatə edir. Təbriz müəllifləri haqqında olan 
məlumatlar da həmin qaynaqlardan əxzolunmuşdur. Yuxarıda qeyd etdiyimiz kimi, bu 
müəlliflər haqqında verilən məlumatların çoxu az həcimlidir, yəni yalnız müəlliflərin 
adları çəkilir. 

Azərbaycan araşdırmaçılarının üzərinə düşən iş  ilkin mənbələrə müraciət edən 
Saminin tədqiqatını davam edərək müasir zamanda mövcud olan daha geniş ədəbiyyat 
əsasında istər vətənimizin, istər Yaxın Şərq ədəbiyyatının və mədəniyyətinin inkişafında 
mühüm rol oynayan  Azərbaycanlı alim və müəlliflər haqqında daha geniş bilgi təqdim 
etməkdir. 

Beləliklə, ilk olaraq bizim tərəfimizdən  Təbriz ədib və şairlərin  adları həmin ərəb 
qrafikalı lügətdən seçilərək müasir ədəbiyyat əsasında onlar haqqında məlumat  genişlən-
dirilərək oxuculara təqdim edilmişdir. Lakin yuxarıda adı çəkilən məqaləmiz yalnız 
Şəmsəddin Sami tərəfindən verilən məlumatlara həsr olunmuşdur. Burada, Təbrizin gör-
kəmli nümayəndələri Şəmsəddin Sami tərəfindən verilən məlumat əsasında toplanaraq 
həcmə görə qruplaşdırılmışdır : Şəmsəddin Saminin “Qamusul-elam” lüğətində məlumatı 
az verilmiş təbrizli şairlər, Şəmsəddin Sami tərəfindən məlumatı səthi verilmiş təbrizli 
ədiblər və nəhayət, Şəmsəddin Saminin lüğətində məlumatı nisbətən geniş verilmiş 
təbrizli müəlliflər. 

Onu da qeyd etmək istərdim ki, XIX əsrin əvvəlləri ərəb qrafikası ilə nəşr olunan 
altı cildlik lüğətdən təbrizli alimləri toplayaraq hər hansı bir şair ya ədib diqqət nəzəri-
mizdən çıxa bilər. Həmin müəlliflər növbəti nəşrlərdə öz əksini tapacaqlar.  

Şəmsəddin Saminin “Qamusul-elam” lüğətində  məlumatı az verilmiş təbrizli 
şairlər: 

İman - təbrizli olub [4, c.1, s.1163]. 
Baqir Təbrizi Qazizadə Mirzə - İran şairlərindən olub. [5, c.2, s.  1201]. 
Bəxti - İran şairlərindən olub. Təbrizli olduğu halda, əksər ömrünü Şirazda 

keçirmişdir. [Sami 1899, c.2, 1252]. 
Bədii - Təbriz şairlərindəndir. [5, c.2, s.1258]. 
Digər Təbriz şairi Bəhram bəy Bəyani və ya Bəhrambekdir. [5, c.2, s.1424].  
Mir Məhəmməd Cəfər - İran şairlərindən və Təbrizin məşhur sakinlərindən olub. [6, 

c.3, s.1604-2400].  
Cəfəri adı ilə tanınan növbəti şair əslən savəli olduğu halda Təbrizdə yaşamışdır. 

[6, c.3, s.1604-2400]. 
Həqiri - İran şairlərdən olub. Təbrizlidir. [6, c.3, s.1604-2400]. 
Hicab Mirzə Əbu Turab - İran şairlərindən və Təbriz cənablarından olub. İsfahanın 

Abbassabad məhəlləsinin sakini idi. [6, c.3, s. 1604-2400]. 
   Rağib Təbrizi Kəlb Hüseyn bəy -  İran şairlərindən olub. [6, c.3,  s.2248]. 

Samia Bayram bek - İran şairlərindən və türk tayfalarından olub. Təbrizlidir. [7, 
c.4, s.2510]. 

Şərəfəddin - əslən təbrizlidir. [7, c.4, s.2856].  
Zühuri  - İran şairlərindən olub.Təbrizlidir. [7, c.4, s.3034]. 

Məst - təbrizli olub. [9, c.6, s.4273]. 
Məruf – Təbriz şairlərindəndir. [9, c.6, s.4325]. 
Məlum Məhəmməd Hüseyn bəy - Təbriz şəhərindəndir. [9, c.6, s. 4329].  
Müfti – Təbriz şəhərindəndir. [9, c.6, s.4359]. 
Müqim Mirzə - Təbriz şairlərindəndir. [9, c.6, s. 4366]. 
Müfrəd  - təbrizli və ya isfahanlı olub. [9, c.6, s.4359]. 
Naziki  - İran şairlərindən olub. Təbrizlidir. [9, c.6, s.4543]. 
Nitqi Xacə Qazi. Təbrizlidir. [9, c.6, s. 4584]. 
Nəimi Seyyid Fədlullah - Təbriz sakinlərindən və irfan şeyxlərindən idi. [9 c.6, 

s.4594].  
Şəmsəddin Sami tərəfindən məlumatı səthi verilmiş təbrizli şair və ədiblər: 
Əflaki - Təbriz şairlərindən olub. Xoş qərihə, ünsiyyət sevən şəxs olmuşdur. Saib 

özünün “Bəyaz”ında ondan qeyd etmişdir:  
Dilbər göz yaşlarımdan boy ataraq, ucaldı, 
Mən miskinin başına o, sərv tək kölgə saldı. [4, c.1, s. 1005]. 
Baqi Təbrizi - İran şairlərindən və süls xətt üzrə məşhur xəttatlardan olub. [5, c.2, 

s.1204]. 
Xari - İran şairlərindən və xəttatlardan olub. Təbrizlidir. Lisane-Şirazinin 

şağirdlərindən idi. H. 504-cü ildə  Şirazda vəfat etmişdir.  [6, c.3, s. 2065]. 
Razi - əslən təbrizli olub. İki dəfə Hindistana səyahəti məlumdur. [6, c.3, s. 2241]. 
Rüfəti Mirzə İbrahim - İran şairlərindən olub. Təbrizlidir. Hindistana səyahət 

etmişdi. Kəşmirin vəsfində şeirləri vardır. [6, c.3, s.2291]. 
Sakit Mirzə Məhəmməd Əmin - İran şairlərindən olub.Təbrizlidir. O, Hindistana 

gedərək orada Alimkirin dostluğunu qazanaraq ömrünün sonunadək xanın himayəsində 
yaşamışdır.  [7, c.4, s. 2487]. 

Salim Mahmud bek - Təbrizin türkmən tayfasına və alimlərinə mənsubdur.  
Natamam “Yusif və Züleyxa” mənzuməsinin nüsxəsi və sair şeirləri məlumdur. [7, c.4, 
s.2494]. 

Samiri bin Heydəri - İran şairlərindən olub.Təbrizlidir. Ticarət yolu ilə Hindistana 
gedib xanxananın qəbuluna müvəffəq olmuşdur. [7, c.4, s.2509]. 

Şərif - təbrizli olub. Lisane-Şirazinin şagirdlərindən idi. Bir çox həcviyələri vardır. 
Gənc yaşında Ərdəbildə vəfat etmişdir. [7, c.4, s.2856]. 

Suburi  - İran və Hind şairlərindən olub.Təbrizlidir. Atası və özü cəvahirçi idi. [7, 
c.4, s.2937].  

Azəri - əsli təbrizli olduğu halda Yeziddə boya başa çatmışdır. Sonralar İsfahana 
köçür. Şah Abbas tərəfindən vəzifəyə nail olmuşdur. [7, c.4, s. 3135]. 

Fəsihi - təbrizli olub. Əsasən dərvişanə və yoxsul həyat sürüb. [8, c.5, s.3411].  
Füsuni  - İran şairlərindən olub.Təbrizlidir. [8, c.5, s.3411].  
Fəqiri - İran şairlərindən olub. Təbrizlidir. Bəzi təzkirələrdə Həqiri adı ilə 

məşhurdur. [8, c.5, s.3417].  
Möhsun Mirzə - təbrizli olub. [9, c.6, s. 4176]. Məhəmməd Təbrizli Nadir şahın 

xidmətində olan şəxslərdən idi. [9, c.6, s. 4185]. 
Təbrizli Molla Həsən gözəl xəttat idi. [9, c.6, s.4292]. 
Muqifi - Təbrizli Molla Bahadurun oğlu olub. Şah Abbasın zamanında  İsfahana 

köçmüşdür. [9, c.6, s.4366]. 
Nisari - Təbrizin dünya görmüş, savadlı bir alim olmuşdur. [9, c.6, s.4561]. 
Nemət - əslən Təbrizdən olub. Axund Əbdül Möhsünün şagirdlərindən idi. [9, c.6, 

s. 4592]. 
 Şəmsəddin Sami tərəfindən məlumatı nisbətən geniş verilmiş müəlliflər: 

Əbu Məhəmməd Təbrizi tarixçilərdən olub. Tarixi Təbarini, Əbu Saleh ibn Nuxun 
adına ərəbcədən farscaya tərcümə etməklə bərabər Təbarinin dövründən öz zəmanınadək 
olmuş hadisələri  əlavə etmişdir. 512-ci ildə vəfat etmişdir. [4, c.1,  s.728]. 

İran şairlərindən olan Ənvar  Teymurləng zamanında Təbrizdə boya-başa çatmışdır. 
Bir müddət Şeyx Sədrəddin Ərdəbilin xidmətində olduqdan sonra Gilana və oradan 
Herata səyahət etmişdir. Şahruxbin Teymurun əmri ilə oradan Səmərgəndə və Bəlxə 
getmiş, nəhayət Cam qəsəbəsində vəfat etmişdir. Arifanə şeirləri çox olub. [4, c.1, 
s.1057]. 

Ərfə - İran şairlərindən olub. Təbrizlidir. Kəmankeşlikdə və şeirdə şöhrəti vardır. 
Şah Tahmasib Mazinin xidmətində olub. Mədhində130 beyt söyləmişdir. Mürəttib divanı 
və “Köy və çökən” adlı bir mənzuməsi var idi. [7, c.4,  s.3143]. 

Cövhəri Təbrizi Mirzə Müqim şeirləri ilə tanınıb. Müəllif Hindistana səyahət etmiş,  
sonra Herata qayıdaraq Həsən Şamluya yetişmişdir. Oradan İsfahana gəlmiş və  həmin 
şəhərdə  vəfat etmişdir. [6, c.3, s.1854]. 

Xətib Təbrizi Əbu Zəkəriyyə bin Əli əş-Şeybani Əimməi dilçi  və məşhur 
ədəbiyyatçılardan olmuşdur. Bir çox elmlərdə, o cümlədən hədis elmində məharət sahibi 
idi. Ədəbiyyata aid bir sıra faydalı kitabları və məşhur ədiblərin kitablarına mötəbər şərh-
ləri vardır. “Şərhul-həmasə”, “Şərhusəktil-zind”, “Şərhu divani-Mütənabbi”, “Şərhul-
müəllaqatis-səb i” və “şərhul-müfadilliyat” adında əsərləri bu qəbildəndir. “Ğaribul-
hədis” və “İslahul-məntiq” adında iki əsəri, nəhvə aid bəzi müqəddimatı, əruz və qafiyəyə 
dair “əl-Kafi” adında bir kitabı, 4 cild üzrə “Məribul-Quran”ı və sair əsərləri vardır. 
Müəllif  h.142-ci ildə Təbrizdə anadan olub və h. 205-ci ildə Bağdadda vəfat etmişdir. 
“Şərhu-həmasə”siLeydendə çap və nəşr olunmuşdur [6, c.3, s.2051]. 

Sai - şair və xəttatlardan olub. Əsli təbrizlidir. O, h. 1218-ci ildə anadan olmuş və 
h. 1240-cı ildə  Bəyazid və sonra Dərsəadətə gələrək h. 1251-ci ildə Məhəmməd Əli 
Paşanın əmri ilə cənub Misrə ezamiyyət olunmuş və orada xidmət etmişdir. Paşanın ölü-
mündən sonra Dərsəadətə qayıtmış və “Amiriyyə” mətbəəsinə müdiriyyəti-səniyə 
vəzifəsinə təyin olunmuşdur. Sonra Səi özünə bir mətbəə açmışdı. Bir müddət sonra şair 
yenə Misrə ezamiyyət olunmuşdur. Əksər elmlərdə bəhrəsi olub. Təliq xəttinə xüsusi 
istedadı var idi.  [7, c.4, s.2483].  

Səhvi Mir Həsən - İran şairlərindən olub. Təbrizlidir. Şah Abbas zamanında yaşamış 
və Osmanlı əskərlərinin Təbriz fəthləri nəticəsində Kəşana getmişdi. Hüsnüxətdə 
məharəti vardı. H. 1003-cü ildə vəfat etmişdir [7, c.4, s. 2702]. 
         Rami təxəllüsü ilə tanınıb. Şah Mənsur bin Müzəffər zamanında Məlikuşşüarayi-
İraq idi. Şeir, əruz və qafiyəyə aid RəşidəddinVatavatın “Hadaiqus-sehr” kitabına nəzirə 
olaraq “Hədaiqul-həqaiq” adıyla çox mötəbər bir təlifi və mətin şeirləri vardır. H.795-ci  
ildə vəfat etmişdir. Xacə Fəxrəddin Məhəmməd Almastəri mədhində rübaisi məlumdur. 
[7, c.4, s.2849].  

Şövqi həmçinin Təbrizli olub. Şah İsmail Səfəvinin şahzadələrindən və təzkirə 
sahibi  Sam Mirzəyə mənsub idi. Şah Təhmasibin qorxusundan Hində qaçan şair h. X 
əsrin ortasında Kəbildə vəfat etmişdir. [7, c.4, s. 2880]. 

 Şəms Təbrizi Şəmsəddin Məhəmməd bin Əli bin Məlik məşhur sufilərdən olub. [7, 
c.4, s.2872].  

Saib (Mir) - məşhur şairlərdən olub. Adı Məhəmməd Əlidir. Əslən Təbrizdəndir. 
Şah Abbas Saninin yaxını idi. İstedadlı şair adını qazanmışdır. Şah Cahan zamanında 
Hindistana və Kəşmirə səyahət etmişdir. H.1087-ci ildə İsfahanda vəfat etmişdir. Divanı 
vardır. İran və Hindistanda məşhur olan şairdir. [7, c.4, s.2933]. 

Əbdülqahir Təbrizi Cəmaləddin bin Məhəmməd əl-Hərani əd-Dəməşqi Şafii - təri-
qətinin fəqih və ədiblərindən olub. H. 648-ci ildə Hiranda anadan olmuş, Şamda boya-
başa çatmış və h.740-cı ildə vəfat etmişdir. [7, c.4, s. 3088]. 

Əli Rza -  İran şairlərindən olub. Təbrizlidir. Xəttatlıqda olan məharətə görə böyük 
şöhrət qazanmışdır. Məşhur Mir Ümmadın rəqibi olub. Hətta onun qətlindən sonra xət-
tatlıqda başçılık və sədirlik Əli Rzaya  qalmışdır. Şair müxtəlif xətt növlərində gözəl yaza 
bilirdi. Nəstəliqdə olan istedadı misilsizdir. İsfahanda bir çox əsəri mövcuddur. Şah 
Abbasın bir çox mükafat və adlarına nail olmuşdur. Müəllif, Şah Nəvvaz ləqəbi ilə də 
şöhrət tapmışdır.  [7, c.4, s.3193]. 

Fəraxullah -  İran şairlərindən olub.Təbrizlidir. Orada şahzadə Qasım Mirzənin 
katibi olub. Həmin şahzadənin zamanında ticarət yolu ilə İstanbula getmişdir.  O, 1268-
ci ildə vəfat edib və Yuşicivarında dəfn olunmuşdur. 

Kəcəc Şeyx Təbrizi - məşhur İran şair  və şeyxlərindən olub. Təbrizdə Xanqah-
Nəşin və Sultan Üveys oğlu Sultan Hüseynin zamanında şeyxulislam kimi fəaliyyət gös-
tərmişdir. Arifanə şeirləri və mürəttib divanı vardır [8, c.5, s.3830]. 

Lütfi - təbrizli olub. Atası kamançılıqla məşhur idi. Müəllif Hindistana səyahət edib. 
Orada Cahangir şahın iltifatına və Məzuni-məlik adına nail olmuşdur.  [8, c.5, s.3993]. 

Məczub Mirzə Məhəmməd - təbrizli olub. Sufi alimi və şairi kimi şöhrət qazanmış-
dır. H. XI əsrdə yaşamışdı. “Şah rah Nicat” adında bir mənzuməsi vardır. [8, c.6, s.4169].  

Məcid -  bir rəvayətə görə talqanlı bir rəvayətə görə isə təbrizli olub. İsfahanda 
boya-başa çatmışdır. Hüsnüxətdə məharəti vardır. Ədib tərkidünya həyatı sürürmüş. 
Müəllif h. 1085-ci ildə vəfat etmişdir. [9, c.6, s. 4171]. 

Məşhur Mirzə Məhəmməd Zaman - İran şairlərindən olub. Təbrizli olduğu halda 
dolanışıq məqsədi ilə Hindistana getmiş, oradan isə İsfahana qayıdıb. Mübaliğə və həcvə 
meyili var idi. [9, c.6, s.4691]. 

Əslən qilanlı olan müəllif Nəsibi Baba Təbrizdə xalvaçılıqla məşqul olmuşdur. O, 
Baba Fəğani Şirazi tərəfindən Sultan Yaqub Türkmənə təqdim edilmiş və sultan, onun 
istedadını qiymətləndirərək şairi özünün yaxın adamı etmişdir. Müəllif Təbrizdə vəfat 
etmişdir. [9, c.6, s.4579]. 

Hümam Təbrizi - Xacə Həmaməddin məşhur İran şairlərindən və Nəsirəddin 
Tusinin şagirdlərindən  biri olmuşdur. Qütbəddin Şirazi  onun tələbə  yoldaşlarından biri 
idi. Şair, Şeyx Səidi Şırazinin  müasiri  olub. Adlı-sanlı, o  cümlədən  rütbəli  adamlarla 
söhbət və münasibəti var idi. H. 713-cü ildə Təbrizdə vəfat etmişdir. Bir çox rübailəri və 
şeirləri vardır [9, c.6, s.4746]. 

Nəticə. Beləliklə, Təbriz müəllifləri haqqında olan məlumatların əksəriyyəti daha 
cox yığcam məna daşısa da, yuxarıda qeyd etdiyimiz kimi, ilkin mənbə olaraq böyük 
əhəmiyyət kəsb edir. Şəmsəddin Saminin simasında olan alim və tədqiqatçıların sayə-
sində minlərcə Azərbaycan ədib və şairlərin adları Azərbaycan mədəniyyəti və tarixindən 
silinmək təhlükəsindən qurtardı. Bu baxımdan, Şəmsəddin Sami və onun kimi ədə-
biyyatşünas-alimlərin zəhmətini qiymətləndirmək vacib və zəruridir.   

                                                                                           Рена Искендерли 
 

ТЕБРИЗСКИЕ УЧЕНЫЕ, СОБРАННЫЕ В СЛОВАРЕ  
ШЕМСЕДДИНА САМИ “КАМУСУЛЬ-ЭЛАМ” 

                                                                   
                                                                    Резюме  
          Статья посвящена тебризским авторам, собранным в словаре «Камусуль-
элам» выдающегося деятеля науки, яркого представителя и исследователя эпохи 
Танзимата - Шамсаддина Сами. В многотомном произведении, написанном в 1889-
1899 гг., уделено достаточно места истории, культуре и литературе азербайд-
жанского народа. Так, здесь перечисляются имена более девяноста азербайджан-
ских поэтов и ученых - литературоведов. В  словарь  вошли  представители разных 
регионов Азербайджана. Но, в основном, это авторы, относящиеся к южному 
региону, а точнее к городу Тебриз. Информация о них была отобрана из вышеупо-
мянутого шеститомного словаря и впервые представлена в данной статье. 
Исследование средневековых тебризских авторов турецким ученым Шамседдином 
Сами оценивается азербайджанскими исследователями как первоисточник. 

Таким образом, благодаря этим сведениям средневековые тебризские авторы 
остались в исторической и литературной памяти азербайджанского народа.  

 Отметим, что в статье по объему предоставленной информации поэты 
разделены на определенные группы. 

   Ключевые слова: Азербайджан, история, культура, поэт, Тебриз, ученый, 
Сами.  

 
                                                                 Rana Iskenderli  

 
TABRIZ SCHOLARS COLLECTED IN THE DICTIONARY  

OF SHAMSADDIN SAMI “KAMUSUL-ELAM” 
                                     
                                                        Summary   

The article is devoted to Tabriz authors collected in the dictionary "Kamusul-elam" 
by an outstanding scientist, a bright representative and researcher of the era of Tanzimat 
- Shamsaddin Sami. The multi-volume work, written in 1889-1899, gives enough space 

to the history, culture and literature of the Azerbaijani people. Thus, the names of more 
than ninety Azerbaijani poets and literary scholars are listed here. The dictionary includes 
representatives of different regions of Azerbaijan. But, basically, these are authors related 
to the southern region, or rather to the city of Tabriz. Information about them was selected 
from the aforementioned six-volume dictionary and is presented for the first time in this 
article. The study of medieval Tabriz authors by the Turkish scientist Shamseddin Sami 
is evaluated by Azerbaijani researchers as the primary source. 

Thus, thanks to this information, medieval Tabriz authors remained in the historical 
and literary memory of the Azerbaijani people. 

It should be noted that in the article, according to the volume of information 
provided, the poets are divided into certain groups. 

Key words: Azerbaijan, history, culture, poet, Tabriz, scientist, Sami 

İBN SİNA ƏLYAZMALAR İNSTİTUTUNUN MATERİALLARINDA 

 
Xülasə. Özbək xalqının görkəmli nümayəndəsi Şərq aləmində İbn Sina, Qərbdə 

Avisenna adı ilə tanınan Əbu Əli Hüseyn ibn Abdullah Həsən ibn Əli ibn Sina, əsasən 
tibb və fəlsəfə elm sahələrində yazdığı kitablarla şöhrət tapsa da, riyaziyyat, fizika, ast-
ronomiya, musiqi, kimya kimi elmlərə aid onlarla əsər də qələmə almışdır. İbn Sinanın 
elmi irsinə, tərcümeyi-halına və elmi fəaliyyətinə dair əsərlərin əlyazma nüsxələri, lito-
qrafiya və əski çap kitabları, həmçinin bu əsərlərə müxtəlif alimlər tərəfindən yazılmış 
şərh, haşiyə, təliqlər AMEA M. Füzuli adına Əlyazmalar İnstitutunun zəngin fondunda 
qorunmaqdadır. Məqalədə fondda aparılmış geniş tədqiqat nəticəsində aşkarlanan 20-
dən artıq əsər haqqında məlumat verilmiş, onların paleoqrafik xüsusiyyətləri göstərilmiş-
dir.  

 
Açar sözlər: Əlyazmalar İnstitutu, İbn Sina, əlyazma nüsxəsi, “Qanun fi ət-tibb”, 

“Kitab əş Şəfa”.   
 

Giriş. Azərbaycan və Şərq dünyasına məxsus müxtəlif elmləri əhatə edən əlyazma 
kitablar Azərbaycan Milli Elmlər Akademiyasının Məhəmməd Füzuli adına Əlyazmalar 
İnstitutunda toplanaraq sistemləşdirilir və araşdırılır. Bu əlyazma nüsxələri özündə 
Azərbaycanla yanaşı, müxtəlif millətlərin elm və mədəniyyət sahələrinə məxsus, əsasən 
orta əsrlərdə yazıb-yaratmış alimlərin əsərlərini ehtiva edir. Ərəb, fars, türk və digər dil-
lərdə olan, İslam elmlərindən əlavə, astronomiya, riyaziyyat, kimya, ədəbiyyat, dilçilik, 
tibb, fəlsəfə kimi elmləri əhatə edən əlyazmalar məşhur və öz dövründə aktual olan əsər-
lərdir. Belə zəngin əlyazma xəzinəsinin bir hissəsini özbək alimlərinə məxsus əsərlərin 
əlyazma nüsxələri təşkil edir. Belə Özbək-İslam alimlərindən biri sistemçi filosof, Orta 
əsr təbabətinin aparıcı nümayəndəsidir (v.h.428/m.1037).  

Əsas mətn. Alimin tərcümeyi-halı haqqında müasir mənbələrdə çoxlu sayda məlu-
matlara rast gəlinir. Əlyazmalar İnstitutunda qorunan əski çap kitabları arasında isə, İbn 
Sinanın risalələrindən ibarət  I-404/347 və XV-406/4437 şifirli kitablarda əsərlərdən 
sonra ərəb dilində “Bu risalələrin müəllifi İbn Sinanın tərcümeyi halıdır, İbn Xəllikanın 
tarixindən çıxarılmışdır” adlı bibliograf məlumat verilmişdir. Araşdırma zamanı bu his-
sənin tarixçi, ədib, fiqh alimi Şəms əd-Din Əbül-Abbas Əhməd ibn Məhəmməd ibn 
İbrahim ibn Əbu Bəkr ibn Xəllikanın (v.h.681/m.1282) günümüzə gəlib çatan yeganə 
əsəri “Vəfayət əl-ayan və ənba əbna əz-zaman” [Görkəmli şəxsləri anma yazıları və öz 
zamanımın oğulları haqqında qeydlər] adlı əsərindən olduğu aşkarlanmışdır. İbn Sinanın 
da daxil olduğu əsərdə yaşadığı dövrə qədər şöhrət tapmış 800-dən çox insanın tərcümeyi-
halı yer almışdır. Türkdilli əski çap kitabları arasında isə XVI-34/8325 şifrəli kitabda 
Axund Hüseyn Qasımovun “Tarixi Əbu Əli Sina” əsəri Bakıda  Orucov qardaşlarının 
elektrik  mətbəəsində h.1322/m.1914-cü ildə nəşr edilmişdir. 42 səhifəlik kitabda İbn 
Sinanın tərcümeyi-halı və elmi fəaliyyəti öz əksini tapır [1, s.1-42].  

Mənbələrdə qeyd olunan İbn Sinaya məxsus 326 əsərdən [2, c.2, s.937-962] bir 
çoxu AMEA M. Füzuli adına Əlyazmalar İnstitutunda qorunmaqdadır. Onlardan ali-
min ən məşhur əsəri olan “Qanun fi ət-tibb” əsərinin müxtəlif cildləri  demək olar ki, 
əksər dövlətlərin əlyazma xəzinələrində və kitabxanalarında mühafizə olunmaqdadır. 
Onlardan, Özbəkistanın Milli Elmlər Akademiyasını [3, c.1, s.244-245], Türkiyənin 
Topqapı sarayı müzey kitabxanasını [4, c.3, s.812-815] və Köprülü kitabxanasını [5, 
c.1, s.396-397], Rusiya Elmlər Akademiyası Şərqşünaslıq İnstitutunı [6, c.1, s.484], 
Suriyanın Zahiriyyə kitabxanasını [7, c.2, s.398-402] qeyd etmək olar. Alimin 10 il 
müddətində qələmə aldığı kitab tibb elminin əsas mövzularından, fiziologiya, 
hifzüsihhə (sağlamlığı qoruma), müalicə və farmakologiyadan bəhs edir. Təxminən 
bir milyon sözdən ibarət böyük tibb ensiklopediyası olan bu əsər istər məzmunu, 
istərsə də hazırlanma tərzi baxımından əsrlərlə tibb ədəbiyyatına yol göstərmişdir. 
Əlyazmalar İnstitutunda da “Qanun fi ət-tibb” əsərinin hər beş cildi mühafizə 
olunmaqdadır.  

D-332. “Qanun fi ət-tibb” əsərinin birinci cildidir. Əsər Şərq istehsalı olan 
sarımtıl rəngli nazik, ahərli kağızlara qara mürəkkəblə səliqəli nəxs xətti ilə köçürü-
lüb. Fəsil adlarının yazılmasında, həmçinin bəzi ifadələrin üzərindən xəttin çəkil-
məsində qırmızı rəngli mürəkkəbdən istifadə edilib. Sətirlərin arasında və mətnin ha-
şiyəsində nisbətən kiçik şrifrlə yazılmış qeyd və izahlar var. Şərq üsulu səhifələnən 
əsərin sonunda reyhani xətti ilə bu əsərin İbn Sinanın “Kitab əl-Qanun” əsərinin bi-
rinci cildi olması haqqında katib tərəfindən məlumat verilmişdir. Əsər Azərbyacan 
katibi Məhəmməd Qulu bin Həsən Qarabağı tərəfindən h.1268/m.1851-ci ildə 
İsfahanda köçürülmüşdür. Əlyazmanın həcmi 158 vərəq, ölçüsü isə, 18,5x30 sm.dir 
[8, v.158]. 

D-388. “Qanun fi ət-tibb” əsərinin birinci cildinin ikinci əlyazma nüsxəsidir. 
Əsər Şərq istehsalı olan sarımtıl rəngli kağızlara qara mürəkkəblə nəstəliq xətti ilə 
köçürülmüşdür. Bəzi ifadələrin və Orta əsr mətnşünaslığına aid şərti işarələrin yazıl-
masında qırmızı rəngli mürəkkəbdən istifadə edilib. Mətnin haşiyələrində və sətirlərin 
arasında müxtəlif istiqamətlərə qara mürəkkəblə, nisbətən kiçik şriftlə yazılmış çoxlu 
sayda şərh və izahlar vardır. Əlyazma Şərq üsulu ilə səhifələnib. Cildi, kartona keçi-
rilmiş açıq qəhvəyi rəngli dəridir. Üzərinə çərçivə içərisində biri böyük olmaqla bas-
ma medalyonlar vurulub. Əsər Əhməd bin Əsədulla tərəfindən h.21 Səfər 1278/m. 28 
Avqust 1861-ci ildə köçürülmüşdür. Əlyazma kitabın həcmi 133 vərəq, ölçüsü isə 
21,5x35,5 sm.dir [9, v.133]. 

M-136. “Qanun fi ət-tibb” əsərinin ikinci cildidir. Bu cild, İbn Sinanın ölü-
mündən 106 il sonra köçürlməsi səbəbindən ən etibarlı nüsxə kimi YUNESKO-nun 
təsis etdiyi “Dünyanın yaddaşı” proqramına daxil edilmişdir. Əsər sarımtıl rəngli yarı 
ahərli Şərq istehsalı olan kağızlara qara mürəkkəblə səliqəli nəsx xətti ilə köçürülüb. 
Bəzi ifadələr, fəsillərin adları nisbətən iri xətlə qara mürəkkəblə və qırmızı rəngli 
mürəkkəblə yazılıb. Mətnin haşiyələrində qeydlər var. Əlyazma kitabın 1a, 2a, 8a 
vərəqlərinə oval, 1a vərəqinə dördbucaq, 189b vərəqinə isə iri, yumru möhür vurlub. 
189b vərəqinə vurulan möhürün içində “ya əl-Məlik əl-Məbud ... fəqir Şeyx Mahmud  
Məhəmməd” sözləri yazılmışdır [10, v.189b]. Əsər bitdikdən sonra 190a vərəqində 
tibbə aid bəzi sözlərin izahı verilmişdir. Əlyazma həm Şərq üsulu ilə, həm də 40-cı 
vərəqə qədər müasir üsulla hind rəqəmləri ilə səhifələnib. Cildi sonradan bərpa 
edilmiş kartona keçirilmiş qəhvəyi qapaqlı dəridir. Cildin üzəri, kənarları zəngirəkli, 
ortası şəmsə ilə bəzədilmişdir. İç hissəsi isə ebrulu kağızdır. H.Şaban 537/m.Fevral 

1143-cü ildə köçürülümüşdür. Polioqrafik xüsusiyətlərinə görə Bağdadda 
köçürülməsi güman edilir. Həcmi 191 vərəq, ölçüsü isə, 17,5x24,5 sm.dir. 

S-220. “Qanun fi ət-tibb” əsərinin ikinci cildi olan bu əlyazma nüsxəsinin 2a 
vərəqində katib səhvən bu əsərin adını “Tibbdə şəfanın ikinci cildidir” qeyd etmişdir. 
İbn Sinanın fəlsəfədən bəhs edən “Kitab əş-Şəfa” əsəri ilə “Qanun fi ət-tibb” əsəri 
qarışıq salınmışdır. Bu səbəbdən Əlyazmalar İnstitutunda bu əsər “Kitab əş-Şəfa” 
əsərinin ikinci cildi adı ilə saxlanılır. Əsərin özünə nəzər saldıqda, bunun “Qanun fi 
ət-tibb” əsərinin ikinci cildinə məxsus mürəkkəb dərmanlar haqqında olan bölməsi 
olduğu aşkarlanmışdır. Əsər Avropa istehsalı olan sarımtıl rəngli nazik ahərli 
kağızlara qara mürəkkəblə təliq xətti ilə köçürülmüşdür. Bəzi sözlərin, o cümlədən 
dərmanların adları qırmızı rəngli mürəkkəblə yazılıb. Həmçinin, Orta əsr mətn-
şünaslığına aid şərti işarələr qırmızı rəngli mürəkkəblə yazılıb. Mətnin haşiyələrində 
müxtəlif istiqamətlərə qara mürəkkəblə, nisbətən kiçik şriftlə yazılmış çoxlu sayda 
şərh və qeydlər vardır. 2a vərəqində əsərin adının üstündə bir böyük oval, vərəqin sol 
aşağı tərəfində isə, iki kiçik oval möhür vardır. 1b vərəqində əsərin fehristi veril-
mişdir. Əlyazma həm Şərq üsulu ilə, həm də müasir üsulla hind rəqəmləri ilə səhifə-
lənmişdir. Cildi, açıq qəhvəyi rəngli, özəyi isə tünd qəhvəyi rəngli dəridir. Cildin iç 
tərəfinə müxtəlif rənglərdən ibarət əbrulu kağız yapışdırılmışdır. Əlyazmanın həcmi 
212 vərəq, ölçüsü isə, 18x26 sm.dir [11, v.212].  

M-219. “Qanun fi ət-tibb”  əsərinin üçüncü cildidir. Əsər Şərq istehsalı olan 
sarı rəngli yarı ahərli Şərq istehsalı olan kağızlara qara mürəkkəblə  səliqəli nəsx xətti 
ilə köçürülüb. Qara və qırmızı rəngli mürəkkəblə çərçivəyə alınmış mətnin kənar-
larında şərh və qeydlər var. Əsərin kalofonundan sonda oval möhür həkk olunub. Şərq 
üsulu ilə səhifələnib. Cildi, boz rəngli karton, özəyi isə qəhvəyi rəngli dəridən iba-
rətdir. Əsər Azərbyacan katibi Məhəmməd Qulu bin Həsən Qarabağı tərəfindən 
h.1269/m.1852-ci ildə İsfahanda əs-Sədr mədrəsəsində köçürülmüşdür. Həcmi 293 
vərəq, ölçüsü 25x18 sm-dir [12, v.293]. 

M-148. “Qanun fi ət-tibb” əsərinin üçüncü, dördüncü, beşinci cildidir. Əsər 
Şərq istehsalı olan sarımtıl rəngli qalın kağızlara qara və qırmızı rəngli mürəkkəblə 
nəsx xətti ilə köçürülmüşdür. Mətnin kənarlarında müxtəlif istiqamətlərə yazılmış 
qeydlər var. Şərq üsulu ilə səhifələnib. Cildi, kartona keçirilmiş üst qabığı qəhvəyi, 
alt qabığı və özəyi isə tünd göy rəngli dəridir. Üzərində böyük basma medalyon və 
nəbati naxışları var.  Əsər təxminən h.657/m.1258-ci ildə köçürülmüşdür. Həcmi 542 
vərəq, ölçüsü 14x32 sm-dir [13, v.542]. 

İbn Sinanın dünyada məşhur olan ikinci əsəri “Kitab əş-Şəfa” fəlsəfə elminə aid 
olub məntiq, təbiiyyət, riyaziyyat və ilahiyyat olmaqla dörd cilddən ibarətdir. Kitabın 
əlyazma nüsxələrinə Türkiyənin Topqapı sarayı müzey kitabxanası [4, c.3, s.625-626], 
Köprülü kitabxanası [5, c.1, s.443-444] daxil olmaqla dünyanın bir çox əlyazma xəzinə 
və kitabxanalarında rast gəlinir. “Kitab əş-Şəfa” əsərinin İlahiyyat bölməsi“əl-Fənni əs-
sələsə aşərə min Kitab əş-Şəfa” adlanan dördüncü cildi Əlyazmalar İnstitutunda biri naqis 
olmaqla üç nüsxədə qorunmaqdadır. M-102. Əsər qara mürəkkəblə nəsx xətti ilə Şərq 
istehsalı olan sarımtıl rəngli, yarı ahərli kağızlara köçürülmüşdür. Fəsillərin adları və bəzi 
ifadələr qırmızı rəngli mürəkkəblə yazılıb. Sətirlərin arasında və mətnin haşiyələrində 
müxtəlif istiqamətlərə qara mürəkkəblə, nisbətən kiçik şriftlə yazılmış şərh və izahlar 
vardır. Əlyazmanın 1a vərəqində “Ya Kəbikəc” (qaymaqçiçəyi bitkisi) sözü yazılmışdır. 
Orta əsrlərdə əlyazma kitablarını həşaratların məhvindən qorumaq üçün istifadə edilmiş 
bu bitki adı əlyazmanın əvvəlində və sonunda yazılır. Əlyazmanın 2a vərəqində oxunaqlı 
olmayan müxtəlif ölçüdə dairəvi möhürlər var. 41a vərəqinə isə böyük dairəvi möhür 
vurulmuşdur. Əlyazma həm Şərq üsulu ilə, həm də müasir üsulla hind rəqəmləri ilə 
səhifələnib. Cildi sonradan bərpa edilmiş kartona keçirilmiş qırmızı dəri əvəzidir. 117 
vərəqlik əlyazma kitabının ölçüsü 18,5x25,5 sm.dir [14, v.117]. 

B-1793. Əsər Şərq istehsalı olan sarımtıl rəngli nazik yarı ahərli kağızlara qara 
mürəkkəblə nəstəliq xətti ilə köçürülmüşdür. Mətnin haşiyələrində müxtəlif istiqamətlərə 
qara mürəkkəblə, nisbətən kiçik şriftlə yazılmış qeyd və izahlar vardır. 1a vərəqində  
“bunu Əmr Əli Əsğər Məhəmməd Əli 1183 (1769)-cü ildə Kirman şəhərində əldə etdi” 
sözləri yazılmış və altında həmən şəxsin şəxsi dördbucaq möhürü vurulub[15, v.1a]. 
Əlyazma Şərq üsulu ilə səhifələnib. Cildi, kartona keçirilmiş açıq qəhvəyi rəngli, özəyi 
isə tünd qəhvəyi rəngli dəri, həcmi 203 vərəq, 12x19,5 sm.dir.  

B-790. “Kitab əş-Şəfa” əsərinin əvvəli və sonu naqis olan nüsxəsi Şərq istehsalı 
olan sarımtıl rəngli kağızlara qara mürəkkəblə təliq xətti ilə köçürülmüşdür. Mətnin haşi-
yələrində qeydlər var. Əlyazmanın sonuncu 219b vərəqində “bu rəisin Şəfasıdır ...” 
sözləri yazılmışdır [16, v.219b]. Şərq üsulu ilə səhifələnən əlyazmanın cildi sonradan bər-
pa edilmiş zoğalı rəngli dəriəvəzi, həcmi 219 vərəq, ölçüsü isə 13x22 sm.dir.  

B-500.  Özündə yetmişə yaxın fəlsəfi terminin tərifini ehtiva edən “əl-Hudud” və 
ya “Kitab əl-Hudud” əsərinin əlyazma nüsxəsi, əlyazma tolusunun 1a-15b vərəqlərini 
əhatə edir. Əsər Avropa istehsalı olan noxudu rəngli kağızlara qara mürəkkəblə nəsx ilə 
köçürülmüşdür. Terminlərin adı isə qırmızı mürəkkəblə yazılmışdır. 1b vərəqinə 
bəsmələdən əvvəl içində “Əli Məhəmməd ...” sözləri yazılmış möhür vurulmuşdur [17, 
v.1b]. Şərq üsuli ilə səhifələnən əlyazma kitabın cildi, kartona keçirilmiş qəhvəyi rəngli 
dəridir. Cildin üzərinə basma çərçivə içinə beş ədəd balaca basma medalyon həkk olunub. 
Əbdül Vahhab ibn Əli bin Möhsün əl-Qəzvini tərəfindən köçürülən əlyazma 
məcmuəsinin ümumi həcmi 157 vərəq, ölçüsü isə 15x21 sm.dir.  

B-87. İbn Sinanın Əlyazmalar İnstitutunda saxlanılan növbəti əsəri olan “Təliqat”, 
fəlsəfə elminin əsas mövzularından bəhs edir. Əsər Şərq istehsalı olan sarımtıl rəngli 
nazik kağıza, qara mürəkkəblə nəsx xətti ilə köçürülmüşdür. Mətndə bəzi sözlər qırmızı 
mürəkkəblə yazılıb, həmçinin bir çox söz və ifadələrin üzərindən də qırmızı mürəkkəblə 
xətt çəkilib. Əlyazmanın 1a vərəqində kitabın əvvəlki sahibinin bu kitabı h.Rabiul-əvvəl 
1155/m.May 1742-ci ildə aldığı sözləri, həmçinin bir oval və bir dördbucaq möhür vardır. 
Son vərəqində isə h.Rəcəb 1155/m.Sentyabr 1742-ci il tarixi qeyd edilmişdir [18, v.269b]. 
Əlyazma kitabı Şərq üsulu ilə səhifələnmişdir. Cildi, kartona keçirilmiş üzəri nəbati 
naxışlarla bəzədilmiş qəhvəyi rəngli dəridir. Əlyazma kitabın həcmi 269 vərəq, ölçüsü isə 
11x20 sm.dir.  

          Əlyazmalar İnstitutunda İbn Sinanın nəsrlə qələmə alınmış əsərlərindən əlavə, B-
6817 şifirli əlyazma məcmuəsinin 203b vərəqində mənzum əsəri də qorunmaqdadır. Tibb 
elmindən bəhs edən mənzum əsər Rusiya istehsalı olan sarımtıl rəngli kağızlara qara 
mürəkkəblə nəstəliq xətti ilə köçürülmüşdür. Əsərin əvvəlində ərəb dilində qırmızı rəngli 
mürəkkəblə “Şeyx ər-rəis Əbu Əli bin Sina əl-Buxari” sözləri yazılmışdır [19, v.203b]. 
Bu sözlərə əsərin haşıyəsində də rast gəlinir, lakin burada müəllifin adı ərəb dilində 
yazılsa da beytlər fars dilində verilmişdir. Beytlərin arasında və mətnin haşiyələrində 
müxtəlif istiqamətlərə qara mürəkkəblə, nisbətən kiçik şriftlə yazılmış çoxlu sayda şərh 
və izahlar vardır. Əsərin həcminin az olmasına baxmayaraq, burada da Orta əsr mətn-
şünaslıq ənənələrinə sadiq olaraq şərti işarələrdən istifadə edilmişdir. Əlyazma 
məcmuəsinin əvvəlində, cildin iç tərəfində, 1a və 2a vərəqlərində məcmuənin fehristi 
verilmişdir. 1a vərəqində kitabın sahibi və yazanın Hacı Əbdülqəni Nuxəvi olduğu, 2a 
vərəqində isə köçürülmə ili h.1245/m.1830 tarixi qeyd edilmişdir. Əlyazma həm Şərq 
üsulu ilə, həm də müasir üsulla hind rəqəmləri ilə səhifələnib. Əlyazma məcmuəsinin 
cildi kartona keçirilmiş qəhvəyi rəngli dəri, həcmi 204, ölçüsü isə, 17x21,5 sm.dir.   

 
 

 
 
 
 
 
 
 
 
 
 
 
 
 
 
 
 
B-5898. Əlyaznalar İnstitutunda İbn Sinanın məşhur və alimə aid olduğunu 

təsdiqləyən əsərləri ilə yanaşı əldə olunan kataloqlarda rast gəlinməyən “Minhac əl-
Hikmət” əsəri də mühafizə olunur. Əlyazma kitabın cildində və 1a vərəqində əsərin adı 
“Minhac əl-Hikmət”, müəllifin adı isə Əbu Əli ibn Sina yazılmışdır [20, v.1a], lakin mət-
nin özündə bu barədə məlumata rast gəlinmədi. Ümumiyyətlə, mətnin özündə müəllif və 
əsər haqqında heç bir məlumat yoxdur. Bu səbəbdən əsər üzərində geniş tədqiqat işləri 
aparılmış və İbn Sinanın bu adla əsərin olmadığı, əsərin Şeyx Murtəza əl-Ənsarinin fiqh 
üsulundan bəhs edən “Fəraid əl-usul” əsərinin birinci və ikinci cildi olduğu 
aşkarlanmışdır.  

B-1626. Əlyazmalar İnstitutunun xəzinəsində yuxarıda göstərilən ərəbdilli əlyaz-
malardan əlavə İbn Sinanın “Qanun fi ət-tibb” əsərinin qızdırma kimi bəzi bölmələrininn 
Azərbaycan dilinə tərcüməsi də qorunmaqdadır. Tərcümənin müəllifi əslən Ağdaş rayo-
nundan olan Şərqşünas alim, tərcüməçi, ictimai xadim Muxtar İsmayıl oğlu 
Əfəndizadədir (1880-1975). Əlyazma nüsxəsi SSSR dövlətinin istehsalı olan bir mil mək-
təb dəftərindən ibarət olaraq, əski əlifbada bənövşəyi rəngli mürəkkəblə təliq xətti ilə 

tərcüməçi tərəfindən qələmə alınmışdır. Bakıda yazılan əsərin daxil olduğu dörd dəftər 
ardıcıl olaraq səhifələrək 300 səhifədən ibarətdir və ölçüsü 17x20 sm.dir [21, s.300].  

Əlyazmalar İnstitutunda saxlanılan litoqrafiya və əski çap kitabları arasında da İbn 
Sinanın elmi irsindən nümunələrə rast gəlinir: 

XV-406/4437. “Rəsail” adlı əski çap kitabında İbn Sinanın “Risalə fi əl-Hikmət və 
təbiyyət”,  “Risalə fi əl-Əcram əl-ulviyyə”,  “Risalə fi əl-Qəviyyi insaniyyə  və idra-
kətuhə”, “Risalə əl-Hudud”, “Risalə fi Əqsəm əl-ulum əl-əqliyyə”, “Risalə  İsbat ən-
nubuvvət və təvil rumuzəhum və əmsələhum”, “Risalə ən-Niruziyyə fi məani əl-huruf əl-
hecayyə”, “Risalə fi əl-Əhd”, “Risalə fi əl-Elm əl-əxlaq” əsərləri daxildir. Kitab 
h.1298/m.1881-ci ildə Qastaniyyədə (İstanbulda) “Cəvaib” mətbəəsində nəşr olunmuş-
dur. Başqa əsərlərin də daxil olduğu 284 səhifəlik kitabda İbn Sinanın risalələri 1-114 
olan səhifələri əhatə edir. 131-135-ci səhifələrdə müəllifin tərcüməyi-halı verilmişdir. 
Cildi, kartona keçirilmiş qəhvəyi rəngli dəridir [22, s.284]. I-404/347. Həmçinin. 
“Rəsail” adlı kitaba yuxarıda göstərilən məlumatlar daxildir. Lakin, burada İbn Sinaya 
aid olan risalələr 147-ci səhifədən başlayır. Kitabın titul səhifəsində içində “Ya Əli Əli” 
sözləri yazılmış oval möhür var [23, s.264].  

VI-289/2210. “Qanun fi ət-tibb” əsərinin hər dörd cildinin daxil olduğu əski çap 
kitabı “Kulliyyat” adı ilə də kataloqlarda qeyd edilib. Mətn nəsx xətti ilə iki qat çərçivə 
içərisində verilmişdir. Hər səhifənin başında fəslərin adları iri xətlə, qalın qara mürəkkəb-
lə yazılmışdır. Həmçinin mətnin haşiyələrində qeydlər də vardır. Kitab həm Şərq üsulu 
ilə, həm də müasir üsulla hind rəqəmləri ilə səhifələnib, cildi isə kartona keçirilmiş 
qəhvəyi rəngli dəridir. Kitabın sonunda bu əsəri Məhəmməd Rza Əhməd əl-Təbatəbai 
tərəfindən h.7 şaban 1294/m.17 Avqust 1877-ci ildə köçürüldüyü qeyd edilmişdir. 
Kitabın əvvəlində isə bu kitabın Məhəmməd Əli Tehrani tərəfindən çap edildiyi 
yazılmışdır. Cildləri ayrı-ayrı (I cild-247s.; II cild- 323s.; III cild-155s.; IV cild-59s.) 
səhifələnən kitabın ümumi həcmi 784 səhifədir [24, s.784]. 

VI-240/2184. Bu kitabda İbn Sinanın “Kitab əş-Şəfa” əsərinin İlahiyyat bölməsi 
“əl-Fənni əs-sələsə aşərə min Kitab əş-Şəfa” adlanan dördüncü cildi və mətnin 
haşiyəsində isə bu əsərə yazılmış müəllifi məlum olmayan təliqat yer alır. Əsas mətn və 
haşiyə çərçivə içərisində yazılmışdır. Kitabın ikinci əsəri isə Sədrəddin əş-Şirazinin (v. 
h.1050/m.1641) “Kitab əş-Şəfa” əsərinin İlahiyyat bölməsinə yazdığı təliqdir. Əsərin 
birinci səhifəsinin haşiyəsinə dördbucaq möhür vurulmuşdur. Kitab Şərq üsulu ilə, ikinci 
əsər isə həm Şərq üsulu ilə, həm də müasir üsulla hind rəqəmləri ilə səhifələnib, cildi isə 
kartona keçirilmiş sumağı rəngli dəridir. Hər iki əsərin sonunda Əbdülkərim əş-Şərif əş-
Şirazi tərəfindən birinci əsər h.Məhərrəm 1303/m.Oktyabr 1885-ci ildə, ikinci əsər 
h.Şəvval 1303/m.İyul 1886-ci ildə yazılması qeyd olunmuşdur. Birinci əsərin ümumi həc-
mi 360 səhifə, ikinci əsərin ümumi həcmi isə 264 səhifədir [25, s.264].  

IV-120/1458. “Kitab əş-Şəfa” əsərinin Təbiyyət bölməsi olan ikinci cildi və kənar-
larında haşiyəsidir. Birinci səhifənin haşiyəsinə dördbucaq möhür vurulmuşdur. Əsas 
mətn və haşiyə çərçivə içərisində yazılmışdır. Kitabın cildi kartona keçirilmiş açıq qəh-
vəyi rəngli dəri, həcmi isə 522 səhifədir [26, s. 624].  

Nəticə. AMEA M. Füzuli adına Əlyazmalar İnstitutunun fondunda İbn Sinaya 
məxsus bu elmi irsdən əlavə bu əsərlərə müxtəlif alimlər tərəfindən yazılmış şərh və 
haşiyələr həm əlyazma, həm də əski çap kitablarında rast gəlinir. Rusiya və Özbək 
alimləri “Qanun fi ət-tibb” əsərinin ikinci cildinin tərcüməsi zamanı məhz, Azərbaycanda 
saxlanılan bu nüsxədən istifadə etmişlər. Bu baxımdan, Əlyazmalar İnstitutunun 
fondunda saxlanılan İbn Sinanın yazılı elmi irsi, alimin tərcüməyi-halı, həyatı və elmi 
fəaliyyəti haqqında olan tədqiqatlar üçün mühüm əhəmiyyət kəsb edir.  

Егана Рахнулла 
 

ИБН СИНА В МАТЕРИАЛАХ ИНСТИТУТА РУКОПИСЕЙ 
 

Резюме 
 

Абу Али Хусейн ибн Абдулла Хасан ибн Али ибн Сина известный в восточном 
мире как Ибн Сина, а на Западе как Авиценна - видный представитель узбекского 
народа. Труды великого ученого написаны, в основном, в области философии, 
медицины и литературы, известны также его многочисленные труды по матема-
тике, физике, астрономии, музыке, химии и другим областям науки. 

В богатейшем фонде Института рукописей имени М.Физули НАНА хранятся 
рукописные списки, литографии и старопечатные книги относительно биографии, 
научной деятельности и научного наследия Ибн Сины, а также множество 
комментариев, примечаний, написанных к его трудам разными учеными. В статье 
приведены сведения о более чем 20 произведениях, обнаруженных в фонде Ин-
ститута рукописей в результате проведенных исследований, а также указаны их  
палеографические особенности. 

 
Ключевые слова: Институт рукописей, Ибн Сина, рукописный экземпляр, 

Канун фи aт-тибб, Китаб аш-Шафа. 
 

Yegana Rahnulla 
 

IBN SINA IN THE MATERIALS OF THE INSTITUTE OF MANUSCRIPTS 
 

Summary 
 

Abu Ali Hussein ibn Abdullah Hassan ibn Ali ibn Sina, known as Ibn Sina in the 
Orient and Avicenna in the West, is a prominent representative of the Uzbek people. The 
great scholar wrote mainly in the fields of philosophy, medicine and literature. His 
numerous works on mathematics, physics, astronomy, music, chemistry and other 
sciences are also well-known.   

In the richest fund of the Institute of Manuscripts named after M. Fuzuli of ANAS 
are preserved handwritten lists, lithographs and old printed books about Ibn Sina’s 
biography, scientific activity and scientific heritage, as well as many commentaries, notes 
written to his works by various scientists. The article gives information about more than 
20 works discovered in the fund of the Institute of Manuscripts as a result of the research, 
and specifies their paleographic characteritics. 

 
Key words: Institute of Manuscripts, Ibn Sina, manuscript copy, Qanun fi at-tibb, 

Kitab ash-Shafa.    

SABİT VƏ ONUN “XATİRAT” KİTABI 

 
Xülasə. Məhəmməd Füzuli adına Əlyazmalar İnstitutunda əlyazmalarla yanaşı, 

maraqlı əski çap kitabları da saxlanılır ki, onlardan biri də Məhəmmədəli Manafzadə 
Sabitin “Xatirat” əsəridir. Kitaba şairin müxtəlif dövrlərdə yazdığı və əsasən, 
vətənpərvərlik, İslam və ənənəvi mövzularda olan şeirlər daxil edilib. Kitab 
transliterasiya edilərək çapa hazırlanıb. 

 
Açar sözlər: Məhəmmədəli Mənafzadə, Xatirat, kitab, Təbriz, Əlyazmalar İnstitutu 
 
  Giriş. XX əsrin əvvəllərində Bakıda hər sahədə böyük canlanma baş vermiş, Azər-

baycanın əksər bölgələrindən və cənubdan bir çox insanlar, o cümlədən ədəbiyyat 
adamları Bakıya üz tutmuşlar. Bir tərəfdən inqilabi ab-hava, digər tərəfdən də dövri mət-
buatın inkişafı, mətbəələrin yaranması, kitab nəşrinin sürətlənməsi bir çox şairlərin 
Bakıda toplanmasına səbəb olmuşdur. Burada yaşayıb fəaliyyət göstərən, özünəməxsus 
yaradıcılığı ilə seçilənlərdən biri də “Sabit” təxəllüsü ilə yazan şair, yazıçı, publisist, tea-
trşünas və pedaqoq Məhəmmədəli Mənafzadədir.  

Əsas mətn. Məhəmmədəli Mənafzadə 1888-ci ildə Təbrizdə dünyaya göz açmış, 
ilk təhsilini mollaxanada almışdır. Təbrizdə fransızların təsis etdiyi Pedaqoji İnstituta 
daxil olan Məhəmmədəli Mənafzadə 1908-ci ildən jurnalist kimi fəaliyyəıtə başlamış, 
onun təşəbbüsü ilə Təbrizdə “Şəkər” adlı qəzet nəşr edilmişdir.  

Səttarxan hərəkatına qoşulan Məhəmmədəli az sonra Bakıya gəlmiş, 1910-cu ildən 
dövri mətbuatda yazıları ilə çıxış etməyə başlamışdır. Aşqabad məktəbinə dəvət alan 
Mənafzadə bir müddət “Müzəffəri” məktəbində müəllim kimi çalışmışdır. Pedaqoji fəa-
liyyətlə yanaşı ədəbi yaradıcılıqla da məşğul olan Mənafzadə şeirləri ilə bərabər dram 
əsərləri yazmış, hətta orada teatr truppası yaratmışdır.  

Məhəmmədəli Mənafzadə 1924-cü ildə Bakıya qayıdaraq”İttihad” məktəbində ədə-
biyyat müəllimi kimi çalışmışdır. O, 1925-ci ildə Tacikistana dəvət almış və Pedaqoji 
İnstitutda müəllim olmuşdur. Sonradan yenidən Aşqabada getmiş və 1940-cı ildə orada 
vəfat etmişdir. 

Məhəmmədəli Mənafzadəni ilk dəfə şair kimi tanımışam. Mirzə Əbdülxalıq Yusiflə 
bağlı dissertasiya mövzusu üzərində işlərkən, onun arxivində Sabitin Yusifə göndərdiyi 
şeirləri görmüşdüm. Sonralar “Təzkireyi-Yusif” adlandırdığım kitabda Yusifin arxivində 
olan müxtəlif şairlərin şeirləri ilə yanaşı Sabitin də iki şeirini vermişdim.  

Mirzə Əbdülxalıq Yusifin şeirlərini axtararkən dövri mətbuatda, o cümlədən “Yeni 
irşad”, “Bəsirət”, “Molla Nəsrəddin”, Füqəra fyuzatı”, “İqbal”, “Yeni iqbal” və s. qəzet 
və jurnalda Sabitin şeirlərinə rast gəlmişdim, amma mövzum bakılı şairlərlə bağlı 
olduğundan onları qeyd etməmişdim.  

Bir arada əski çap kitabları ilə maraqlandım, bəzi xoşuma gələn kitabları transfone-
literasiya etdim ki, onlardan biri də Məhəmmədəli Mənafzadənin “Xatirat” kitabıdır. 
Kitabın həcmi kiçik olsa da, oradakı şeirlərin siqləti məni tutmuşdu. İnternetdəki yazılar-
dan öyrəndim ki, sovet dövründə Sabitin bir kitabı nəşr olunub. Kitabı əldə edə bilmədim, 
amma sovet dovründə çap olunduğunu, dövri mətbuatdakı şeirlərin orada yer aldığını 
düşünüb, “Xatirat” kitabını nəşr etdirmək qərarına gəldim. 

İnternet məlumatında Sabitin yalnız vətənpərvərlik mövzusundakı şeirləri, satirik 
əsərləri haqqında bəhs edilmişdir. “Xatirat” kitabında isə vətənpərvərlik mövzusunda 
qələmə alınmış şeirlərlə yanaşı İslan dininin dəyərlərinin tərənnümünə həsr olunmuş 
əsərlər və ürfani şeirlər də diqqəti çəkir. 

Şairin “Vətən” adlı şeirində yaşadığı dövrün mənzərəsini görürük. Dünyada bir 
qarmaqarışıqlıq var və bu şairin vətənindən də yan keçməmişdir.  Şair vətən övladlarını 
qəflət yuxusunda görür və ürək ağrılarını misralara çevirir: 

 
Bilmirəm bizlərdəki bu xabi-bipərva nədir? 
Bu dutulmuş qəlb nə, bu çeşmi-nabina nədir? 
Cəhldən tövlid edən bu qəflətü bica nədir? 
Bax, bu qəflətdən necə millət, vətən viranədir? 
İştə bu viranəlikdən xarü zar olmuş vətən, 
Hər tərəfdən möhnətü dərdə düçar olmuş vətən. 
 
Şairin beynini dələn, ürəyini ağrıdan fikirlər onun qəlbinin dərinliklərindən qopan 

vətən fəryadıdır. Gücü qələminə çatan şair vətən övladını həqiqətə səsləyir. Sabitin 
“Fəryad” adlı əsərində də bu ağrı-acını hiss edirik: 

 
Çalındi təbli-cəfa ləşkəri-mürüvvətə qarşu, 
Ucaldi beydəqi-zülmü sitəm ədalətə qarşu. 
 
Yığıldi yırtıci “qurtlar” sipahi mövqei-rəzmə, 
Atıldi tiri-mihən, qəl’eyi-“səadətə” qarşu. 
 
Cəhani dutdi bütün inqilabü şurişü şivən, 
Nümunə göstəriyor şurişi-qiyamətə qarşu. 
 
Göründüyü kimi, cəfa qoşunu insafa, mürvətə qarşı təbil çalır, ədalətə qarşı zülm 

bayrağı qaldırılır, ac qurdlar səadətə qarşı vuruşur, ədaləti məhv edir, zülm ərşə dayanır, 
sanki cəmiyyətdə bir qiyamət səhnəsi görünür. Bu mənzərə şair qəlbini sızladır. Şair bü-
tün bunları cəhalətdən irəli gəldiyini dərk edir, nadanları oyanmağa, elmə, tərəqqiyə çağı-
rır. Onun “Əfsus” adlı dördlüyündə doğrudan da vətənin bu gününə, dünyanın zülm səh-
nəsinə baxıb göz yaşları ilə ürək qanını birləşdirib şeirə çevirən bir şair qəlbinin təəs-
süfünü görürük: 

 
Özgələr elmilə övzai-cəhani dərk edüb, 
Səy edirlər hər zəman milliyyət istehkaminə. 
Biz cəhalət içrə övzai-cəhandan bixəbər, 
Ciddi-cəhdü səyimiz qovmiyyətin edamınə.  
 
Digər millətlərin elm dalınca getdiyi, dünyanın gəlir-çıxarını dərk etdiyi bir 

zamanda vətən övladlarının qəflətdə yatması şairə ağır gəlir. İslami dəyərlərin tərənnü-
münə həsr olunmuş şeirlərdə şairin dərin fikirləri ilə qarşı-qarşıyayıq.  O, “İnqirazi-islam” 
adlı şeirdə böyük Peyğəmbərimizə (s) müraciət edir, daha doğrusu dövrün cəhalətindən,  
insanların nadanlığından ona şikayət edir: 

 
Hami millətlər etdi kəsbi-elmü mə’rifət, səd ah, 
Cəhalət içrə biz qıldıq fünunü elmdən ikrah. 
Şu qəflət ümməti etmiş təriqi-Həqqdən kəmrah, 
Amandır, qəbr içindən bir götür baş, ya Rəsulallah! 
Ki qəflət tündbadi gülşəni-dini xəzan etmiş. 
 
Şair bütün baş verənləri insanların dini dəyərləri saymamağında, Allahın qoyduğu 

yoldan sapmaqlarında görür. O, “Əhvali-İslam” adlı şeirində yazır:  
 
Tutmuş genə aləmləri qovğasi islamiyyətin, 
Ərşə çıxub fəryadi-vaveylasi islamiyyətin. 
 
Mövcə gəlüb dəryayi-cövr, afaqi dutmuş qeylü qal, 
Tufani-zülmilə tapub rükni-ədalət ixtilal. 
Tarix, mədəniyyət bu gün sibt eliyor bir özgə hal, 
Ey dil, götür baş, görincə olmuş sərasər payimal 
Viranələr tək zülmilə mavasi islamiyyətin! 
Ərşə çıxub fəryadi-vaveylasi islamiyyətin 
 
Cövr, cəfa, zillət dəryasının ləpələndiyini, qeylü qal buludlarının günəşi örtdüyünü, 

zülm tufanının ədaləti məhv etdiyini, tarixin, mədəniyyətin bir özgə hala düşdüyünü gö-
rən şair islam dünyasının zülmlə viran olduğunu, islamiyyətin fəryadının ərşə çıxdığını 
poetik obrazlarla bizə çatdırır.  

Sabitin “İnqirazi-İslam” adlı şeirində də dərin fikirlər və maraqlı poetik obrazlar 
vardır: 

 
Genə könlim quşi qəm şaxsarın aşiyan etmiş 
Səməndi-xatiratım yazməğə ətfi-inan etmiş. 
 
Pozulmış halətim, qəlbim şərari-ahdən yanmış, 
Cigər bir parçə qan olmış, könül məvasi odlanmış. 
Vücudim büsbütün dərdü qəmü əlamə uğranmış, 
Yürək ləbrizi-möhnət, həm nəfəs sinəmdə bağlanmış. 
Bəqai ruhdən öz yasıni cismim bəyan etmiş! 
 
Şair bu zülmlərə, bu fəryadlara “Növhə” deyir: 
  
Düşdi çün Peyğəmbəri-zişan xəyali-rehlətə, 
Tapşurub İslami, getdi, bu vəfasız ümmətə. 
Ümmət isə aldanub əğyarə, uydi qəflətə, 
Saldi İslam aləmini pək fəna bir halətə! 

 
Burada şair Peyğəmbərimizin (s) dünyadan köçən zaman İslamı vəfasız ümmətə  

tapşırdığını, ümmətinsə düşmənlərə aldanıb qəflətə düşdüyünü və islam dünyasını fəna 

hala saldığını ürək ağrısı ilə poetik şəkildə qələmə almışdır.   
Sabitin “Taziyanə”sində gözəl ürfani fikirlər diqqəti cəlb edir: 
 
Ta bu beş elmilə xəffaşi-cəhalət dur olur, 
Mülkü millət qüvveyi-ürfanilə mə’mur olur. 
Ümməti-İslam ömrin sərfi-mövhumat edər, 
Elmü ürfan gəlcəgin hər iki gözdən kur olur! 
 
Məhəmmədəli Mənafzadənin bu kitabındakı şeirlər haqqında ayrıca bir kitab yaz-

maq olar. Bu kiçik həcmli kitabdakı şeirlərdə Sabit o qədər böyük, o qədər əhəmiyyətli 
məsələlərə toxunur ki, oxuduqca gözün önündən çox olaylar gəlib keçir və XX əsrin əv-
vəllərindəki qarmaqarışıq zaman kəsiyini hal-hazırda XXI əsrin əvvəllərində yaşadığımız 
zaman kəsiyi ilə müqayisə edəndə sanki şair bu gün üçün yazmışdır, deyə bir fikir keçir 
beynimizdən və dünyanın nəinki düzəldiyinin, hətta daha da bərbad hala düşdüyünün, 
islami dəyərlərin daha da ucuzlaşdığının şahidi oluruq. Şairə Allahdan rəhmət diləyirik. 

 
Ədəbiyyat: 

САБИТ И ЕГО КНИГА «ХАТЫРАТ» 
 

Резюме 
 

        Наряду с рукописями в Институте рукописей имени Мухаммада Физули также 
хранятся интересные старопечатные книги, одной из которых является книга 
«Хатырат» Мухаммадали Манафзаде Сабита. В книгу вошли стихи, написанные 
поэтом в разное время. Стихи в основном на патриотические, исламские и тради-
ционные темы. Книга была транслитерирована и подготовлена к печати. 
 

Ключевые слова: Мухаммедали Манафзаде, «Хатырат», книга, Тебриз, 
Институт рукописей 

SABIT AND HIS BOOK “KHATIRAT” (MEMORIES) 
 

Summary 
Along with manuscripts, the Institute of Manuscripts named after Mahammad 

Fizuli also keeps interesting old printed books. The book "Khatirat" by Muhammadali 
Manafzade Sabit is one of them. The book contains poems written by the poet at differrent 
times. The poems are mainly on patriotic, Islamic and traditional topics. The book was 
transphoneliterated and prepared for publication. 

QABDULLA TUKAY VƏ AZƏRBAYCAN ZIYALILARI 
 
Xülasə. Tatar xalqının böyük mütəfəkkiri Q.Tukay doğma tatar xalqının azadlıq və 

müstəqillik arzusunun simvolu, zəngin ədəbi-bədii irsi ilə tatar ədəbiyyatı tarixində dərin 
iz qoymuş şairdir. Eyni zamanda, qısa ömür sürməsinə baxmayaraq, türk dünyasının 
tanınmış ədəbi simalarından biridir. Q.Tukay yaddaşlarda Azərbaycanın ən böyük dostu 
kimi qalmış, onun Azərbaycanla əlaqələri çoxşaxəli olmuşdur. Buna əsaslanaraq deyə 
bilərik ki, Q.Tukay sağlığında əsərləri Azərbaycan mətbuatında dərc olunan ilk tatar 
şairidir. Azərbaycan-tatar ədəbi əlaqələrinin yaranması və bu gün gələcək inkişafı 
Q.Tukayın ədəbi irsi ilə bağlıdır. 

 
Açar sözlər: Azərbaycan, Qabdulla Tukay, tatar şairi, mətbuat fəaliyyəti. 
 
Giriş. Eyni tarixi kökə, dinə və ictimai fikrə malik olan Azərbaycan və tatar xalqları 

arasında qədim dövrlərdən bu günə kimi geniş əlaqələr mövcud olmuşdur. Azərbaycan 
və tatar ədəbi-mədəni əlaqələrinin inkişaf edib zənginləşməsində görkəmli tatar şairi 
Qabdulla Tukayın ədəbi irsinin xüsusi rolu vardır. 

Əsas mətn. Tatar xalqının görkəmli şairi, publisist, ədəbiyyatşünas, tərcüməçi və 
tatar ədəbiyyatı tənqidi realizminin banisi Qabdulla Tukay 14 aprel 1886-cı ildə Kazan 
şəhərinin Quşlavıç kəndində anadan olmuşdur. Tukayın anası Məmdüdəni atası Quşlavıç 
kəndindən olan molla Məhəmmədqarifə ərə vermişdir. Mühəmmədqarifin birinci arvadı 
vəfat etmiş, bu səbəbdən o, ikinci dəfə Məmdüdə ilə evlənmişdir. Q.Tukay onun 
Məmdüdədən olan ilk övladı idi. 

Tatar ədəbiyyatşünası Əmir Mahmudovun dediyi kimi: “Yer üzündə az adam 
tapılar ki, Qabdulla Tukay kimi bu qədər az yaşasın, ancaq bu qədər çox əzab-əziyyət 
çəksin” [2, s.81]. Beş aylıq olarkən atası vəfat etmiş, üç yaşına çatarkən anasını itirmişdir. 
Çətin uşaqlıq keçirən Qabdulla əldən-ələ düşərək müxtəlif ailələrdə yaşayır. Nəhayət, 
bibisi onu öz yanına, Uralsk şəhərinə aparır və mədrəsəyə qoyur. “Motıyqiyyə” adlanan 
müsəlman mədrəsəsi Q.Tukayın tanınmış şair, publisist, satirik  kimi yetişməsində xüsusi 
rol oynamışdır. Təhsil aldığı dövrdə doğma tatar xalq ədəbiyyatı və folkloru nümunələrini 
daim mütaliə etmişdir. Eyni zamanda ərəb, fars, türk, rus və başqa xalqların ədəbiyyatları, 
Şərq və Qərb mədəniyyətləri ilə yaxından tanış olmuşdur. 

 Gələcəyin böyük şairinin Azərbaycan ədəbiyyatı və mətbuatı ilə də ilk tanışlığı bu 
mədrəsədə təhsil aldığı illərə təsadüf edir. Türk dünyasının dahi şairləri Nizami Gəncəvi 
və Əlişir Nəvainin yaradıcılıqları ilə də bu illərdə tanış olmuş, onların ədəbi irsindən 
faydalanmışdır. Q.Tukay Azərbaycanın görkəmli ədibi, filosof, ictimai xadim, 
Azərbaycan dramaturgiyasının banisi Mirzə Fətəli Axundzadənin yaradıcılığı ilə də  ma-
raqlanmış, xüsusilə onun fəlsəfi əsərlərini əldə edib mütaliə etmişdir.   

1906-cı ildə əvvəl əlyazma şəklində tatar dilində buraxılan “Əl-əsr əl-cədid” (“Yeni 
əsr”) adlı jurnalın ilk nömrəsi nəşr olunur. Q.Tukay mədrəsədə oxuduğu illərdə “Maarif” 
adlı əlyazma qəzet də nəşr olunmağa başlayır. Tatar dilində ilk qəzet və jurnalların nəşri 
Q.Tukayın həyatında mühüm rol oynamışdır. O, bu mətbu orqanlarda şeir və məqalələrini 
çap etdirməklə bərabər, qəzet və jurnalların işıq üzü görməsində və yayılmasında da 
yaxından iştirak etmişdir. Q.Tukay “Əl-əsr əl-cədid” jurnalının fəal müəlliflərindən biri 
kimi burada öz şeirlərini və publisist yazılarını dərc etdirmişdir. Jurnalın sonrakı 
saylarında Q.Tukayın bədii əsərlərdən etdiyi tərcümələr də çap olunmuşdur. Jurnalın ilk 
nömrəsində onun “Allah eşqinə” (“Allah qıyşkına”), “İndiki halımıza dair” (“Həzerqe 
həlemezqa dair”), “Müridlər qəbiristanlığından bir səs” (“Möridlər kaberstanınnan ber 
avaz”) adlı satirik şeirləri və  “Payız” (“Köz”), “Azadlığa” (“Hörriyatə”), “Dilənçi” 
(“Təlençe”), “Qoşa at” (“Par at”), “Qardaş nəsihəti” (“Boradarənə nəsıyhət”) adlı 
müxtəlif mövzulara aid olan əsərləri çap olunmuşdur. 

“Əl-əsr əl-cədid” jurnalı ilə kifayətlənməyib, 1905-ci ildən 1907-ci ilə qədər 
K.M.Töhfətullinin naşirliyi və redaktorluğu ilə Uralskda “Fikir” (“Fiker”) adlı qəzetin 
nəşrinə başlayır. Qəzetdə Q.Tukayın “Mütərcim Qabdulla Tukaev” imzası ilə müxtəlif 
şeirləri çap olunur. 1906-cı ilin aprel ayında Q.Tukay K.M.Töhfətullin ilə birlikdə tatar 
dilində ilk satirik jurnal olan “Oxlar”ı (“Uklar”) nəşr etdirmək qərarına gəlirlər. Bu jur-
nalda Q.Tukayın “Şurale” təxəllüsü ilə şeirləri çap olunur. 

Bu mətbu orqanlarda çap olunan şeirlərdən və məqalələrdən nəticə çıxarmaq olar 
ki, mövcud ictimai quruluşa, mütləqiyyətə qarşı kəskin qəzəb, güclü vətənpərvərlik mo-
tivi, azadlıq çağırışı Q.Tukay yaradıcılığının əsas mövzusunu təşkil edirdi. O, öz doğma 
xalqının ədəbiyyat və incəsənətinin çiçəklənməsini, mütərəqqi fikirli insanlarının yetiş-
məsi üçün münbit mühitin olmasını arzulayırdı.  

Q.Tukay “Fikir” (“Fiker”) qəzetinin 1906-cı il 31-ci nömrəsində dərc olunmuş 
“Milli hiss” adlı məqaləsində yazırdı: “Millətin mənafeyini özünün şəxsi məqsədlərindən 
yüksək tutan, onu qəhrəmancasına müdafiə edən və göz bəbəyi kimi qoruyan savadlı 
adamlara və milli bahadırlara xalqımızın ehtiyacı var. Həqiqi ata və analara, müəllimlərə, 
tərbiyəçilərə, həqiqi ədəbi istedadlara xalqımızın ehtiyacı var. Başqa millətlərin oğulları 
kimi, köməksiz, binasib yoxsulların və fəhlələrin mənafeyini qoruya bilən igidlərə 
xalqımızın ehtiyacı var. Puşkinlərə, Tolstoylara, Lermontovlara bizim xalqın da ehtiyacı 
var. Bir sözlə, bizim xalqın da başqa millətlərdə olduğu kimi həqiqi yazıçılara, rəs-
samlara, yəni həqiqi milli poeziyaya, musiqiyə, tərəqqiyə kömək edə bilən hər şeyə 
ehtiyacı var” [2, s.83]. 

1907-ci ildə Kazana gələn şairin yaradıcılığında realist motivlər romantik motivləri 
üstələyir. Q.Tukayın Hüseyn Yamaşevlə, tatar yazıçısı və dostu Fateh Əmirxanovla, 
Qaliəsgər Kamalla yaxınlığı onun yaradıcılığına əhəmiyyətli təsir göstərir. Q.Kamalla 
birlikdə 1908-ci ildə “Şimşək” (“Yaşen”) adlı satirik jurnalın nəşrinə başlayır. Bu illərdə 
Q.Tukayın siyasi satirası mütləqiyyət despotizmini, irticaçı ruhaniləri daha dəqiq tənqid 
edir. Kəskin ictimai-siyasi felyetonlarına və karikaturalarına görə çar senzurası “Yaşen” 
jurnalını bağlatdırır.  

Qeyd etdiyimiz kimi Q.Tukayın Azərbaycan mətbuatı ilə ilk tanışlığı onun 
“Motıyqiyyə” adlı mədrəsədə oxuduğu zamanlardan başlamışdı. Mədrəsənin sahibi türk 
dilində nəşr olunan qəzet və jurnalları, xüsusən, 1903-1905-ci illərdə Tiflisdə M.Şaxtaxtlı 
tərəfindən Azərbaycan dilində nəşr olunan “Şərqi-rus” qəzetini və 1883-1916-cı illərdə 
Bağçasarayda İ.Qaspıralının nəşr etdirdiyi “Tərcüman” qəzetini alır və mədrəsənin 
şagirdlərinin də həmin qəzet və jurnallarla tanış olmalarına şərait yaradırdı. “Şərqi-rus” 

Rusiya imperiyası daxilində yaşayan türk xalqlarının da ictimai fikrinin inkişafında mü-
hüm rol oynamışdır. Tukayın qəzetlə tanışlığı Rusiyada baş verən 1905-ci il inqilabına, 
redaktorunun Cəlil Məmmədquluzadə olduğu dövrə təsadüf edir.  

“Molla Nəsrəddin” jurnalı yalnız azərbaycanlıların həyatında baş verən hadisələri 
deyil, bütün türk dünyasında neqativ hallara satirik münasibət bildirmişdir. Jurnalda türk 
dünyasından, eyni zamanda tatarların həyatından da materiallar öz əksini tapmışdır. 
“Molla Nəsrəddin” tatar qələm dostları üçün yaxşı bir məktəb olmuşdu. Araşdırmalar 
göstərir ki, onun bəzi rəsmləri eynilə götürülüb tatar jurnallarında təkrar dərc edilirdi.  

Q.Tukayın da satirik yaradıcılığının formalaşmasında “Molla Nəsrəddin”in təsiri 
böyük olmuşdur. Tukay mədrəsədə təhsilini başa vurduqdan sonra mətbəədə işlədiyi za-
manlarda müntəzəm olaraq “Molla Nəsrəddin” jurnalını əldə edərək oxuyarmış. Bunu 
təsdiq edən faktlardan biri də məhz 1906-cı ildə mətbəədə işləyən zaman “Molla 
Nəsrəddin” jurnalını oxuyarkən çəkdirdiyi şəkildir. Eyni zamanda Q.Tukayın qəzetçilik 
fəaliyyətinin tədqiqi göstərir ki, o, yaradıcılığı boyu “Molla Nəsrəddin” jurnalından bəh-
rələnmişdir [1, s.72]. 

Məlumdur ki, “Molla Nəsrəddin” satirik jurnalı ətrafında Azərbaycanın qabaqcıl 
ədəbiyyat nümayəndələrini birləşdirirdi. Azərbaycan ədəbiyyatının görkəmli satiriki 
M.Ə.Sabir də onların ön cərgəsində idi. Nəşr olunandan sonra tez bir zamanda dünyanın 
hər yerində yayılan “Molla Nəsrəddin” jurnalı vasitəsilə M.Ə.Sabir yaradıcılığına böyük 
maraq yaranmış, şeirləri sadə xalqın arasında dillər əzbəri olmuş, şairlər satiralarına nə-
zirələr yazmışlar. Onun satiralarının təsiri ilə neçə-neçə gənc satira ustaları yetişmişdir. 
Onlardan biri və ən istedadlısı tatar xalqının görkəmli şairi Qabdulla Tukay olmuşdur. Dil 
və ruh etibarilə ona Azərbaycan mətbuatı və ədəbiyyatı daha yaxın idi. Məhz buna əsasən 
Q.Tukayın satirik kimi yetişməsində “Molla Nəsrəddin” jurnalının və M.Ə.Sabir 
yaradıcılığının təsiri böyük olmuşdur. Çünki M.Ə.Sabirin satiralarını sevə-sevə oxuyan 
və öz yaradıcılığında faydalananlardan biri də Q.Tukay idi. Q.Tukayın satirik yaradıcılı-
ğına M.Ə.Sabirin təsirini həm Azərbaycan alimləri, həm də tatar alimləri araşdırıb təhlil 
etmişlər. Maraqlıdır ki, bu iki şəxs bir-birlərini şəxsən tanımasalar belə hər ikisi  Rusiyada 
baş verən ictimai-siyasi və tarixi şəraitdə, milli özünüdərk proseslərinin baş qaldırdığı 
mühitdə və eyni cəbhədə paralel şəkildə formalaşırdılar.  

Türk xalqları ədəbiyyatından Q.Tukayı, xüsusilə, Azərbaycan ədəbiyyatı maraqlan-
dırırdı. Məlum olduğu kimi M.Ə.Sabir satirik şeirlərini “Molla Nəsrəddin” jurnalında 
müxtəlif imzalarla, ən çox da “Hop-hop” imzası ilə çap etdirdiyindən Tukay həmin vaxt-
lar bu imzanın M.Ə.Sabirə məxsus olduğunu bilmirdi. Görünür, “Molla Nəsrəddin”də 
müxtəlif qələm nümayəndələrinin yazılarından daha çox M.Ə.Sabirin satirik şeirləri 
Tukayın ruhunu oxşayırdı. Çox maraqlıdır ki, Tukay bir çox şeirlərini “Hüd-hüd” 
təxəllüsü ilə çap etdirmişdir. Çox güman ki, o, M.Ə.Sabir yaradıcılığından bəhrələnmiş 
və “Hop-hop”a uyğun olaraq “Hüd-hüd” təxəllüsündən istifadə etmişdir [1, s.82]. 

M.Ə.Sabirin 1908-ci il 28 iyul tarixində “Boynuburuq” adlı gizli imzası ilə 
“Şikayət” adlı satirik şeiri çap olunmuşdur. Şeir Q.Tukayın ruhuna yaxın olduğundan və 
təsvir edilən hadisələrin tatar cəmiyyəti üçün səciyyəviliyini nəzərə alıb onu tərcümə edə-
rək, işlədiyi “Şimşək” (“Yaşen”) jurnalının 2 sentyabr 1908-ci il tarixli sayında 
“Q.Tukaev” imzası ilə “Mollanın şikayəti” (“Mullanın zarı”) adı ilə nəşr etdirmişdir [1, 
s.89]. Həmin şeir Q.Tukayın 1908-ci ildə nəşr edilən “Q.Tukayev divanı”na salınmışdır.  

Divanda şeirin “Molla Nəsrəddin”dən iqtibas olunduğu yazılmışdır. Tərcümənin 
tatar dilində tam mətni belədir: 

 
(“Molla Nasreddin”nən) 

İ Xodaem! Bəndənə əüvəldə xörmət bar ide; 
Ber zamannar çalmalıqa kader-qıyzzət bar ide. 
 
Kayda ausam min, xalık şul yaknı kuətlər ide; 

         Jir yöze jənnət ide: dəülət və niqmət bar ide. 
 
Süz dəşüçe yuk ide, min ber karanı ak disəm; 
Hay qomerlər! əhle islamda itaqat bar ide. 
 
Ul zamannar hərkem üz xəle belən məşqul ide; 
Nə bu xəzrətlərne təftiş, nə bu soxbət bar ide. 
 
Jitməqənme min ukıtkan? “Məqrifət lazem”,   ̶ dilər; 
“Moxtəsar” da xəez, istinja, təharət bar ide. 
 
Həmməse kyaferqə oxşaşlı bu tar çalbarların; 
Nə möselmanlıkka anlarda şəbahət bar ide. 
 
Yoklaqan, sünqən tatarnı baş kütərttelər şular; 
Yaktı könnər ütte xəzrətlərqə rəxət bar ide. 
 
Hiçberəü sizməs ide xəylə-məkerlərnə minem,  ̶
Mullanı məqsum sanauday izqe qadət bar ide. 
 
Kurkıta torqan idem çın süzlene təkfir belən – 
Yaşren eşlərne açarqa kemdə jörət bar ide. 
 
Bar möselman şul bozık yaşlər yulın totkan xəzer,  ̶  
Yoklaqanmın, ütkən ul könnər ki, forsat bar ide. 
 
Aular irdem min balıklarnı bu bolqançık sudan,   ̶
İ kaya ul kön ki, xalkımda jəhalət bar ide! [1, s.91]. 
 
M.Ə.Sabir bu şeiri “Boynuburuq” adlı gizli imzası ilə çap etdirdiyindən Q.Tukay 

şeirin ona məxsus olduğunu bilməmiş və bu səbəbdən divanında şeirin “Molla Nəsrəd-
din” jurnalından iqtibas edildiyini göstərmişdir. Ədəbiyyatşünas Ə.Əfəndiyev 
M.Ə.Sabirin şeirinin tərcüməsini belə qiymətləndirir: “Stil baxımından mükəmməl oldu-
ğu kimi, orijinal tatar şeiri kimi çox təbii səsləşir. Əgər Q.Tukay hər dəfə şeirin haradan 
götürüldüyünü göstərməzsə, heç kim onun tərcümə olduğunu başa düşməz. Çünki dil 
quruluşuna, özünəməxsus təfəkkür tərzinə görə həmin şeir tamamilə tatar xalqının ruhunu 
özündə əks etdirir” [2, s.160]. Həqiqətən, tərcümənin ifadə, qafiyə cəhətdən orijinala 
yaxın olması diqqətəlayiqdir. Bu da Tukayın tərcümə bacarığının mükəmməl olmasından 
xəbər verir. Məhz buna əsasən də tatar və rus dilində nəşr edilmiş bir sıra kitablarda şeirin 
M.Ə.Sabirə məxsus olduğuna diqqət yetirilməmiş, hətta bəzi mənbələrdə M.Ə.Sabirin 
“Şikayət” adlı şeirinə Tukayın “Mollanın zarı” nəzirəsi ilə cavab verildiyi qeyd 
edilmişdir. Lakin bu yanaşma düzgün deyildir. “Mollanın zarı” şeiri M.Ə.Sabirin şeirinə 
nəzirə yox, onun tatar dilinə tərcüməsidir. M.Ə.Sabir və Q.Tukay yaradıcılığı bir-birinə 
çox yaxındır. Bütün bu yaradıcılıq oxşarlıqları və Tukayın Sabirin  

yaradıcılığından bəhrələnməsinə baxmayaraq, onlar şəxsən görüşməmiş, ancaq eyni illər-
də qəzet və jurnallarda çap olunan şeirlərlə bir-birini tanımışlar. 

M.Ə.Sabirdən fərqli olaraq Q.Tukayın şəxsən tanıdığı və görüşdüyü digər azərbay-
canlı ziyalımız yazıçı, dramaturq, publisist, maarifçi Nəriman Nərimanov olmuşdur. 
Təbii ki, N.Nərimanovla Q.Tukayın qiyabi tanışlığı Bakıda nəşrə başlayan “Həyat”, 
“İrşad” və digər mətbu orqanlar vasitəsilə olmuşdur. Azərbaycanın ədəbi-ictimai və siyasi 
fikir tarixində xüsusi yeri olan bu mətbu orqanlarda siyasi, elmi məqalələri ilə fəal şəkildə 
çıxış edənlərdən biri də Nəriman Nərimanov idi. O, Azərbaycan dilinin saflığı və bütün 
auditoriyalarda işlədilməsi yolunda daim mübarizə aparmışdır. İstər siyasi, istərsə də 
ədəbiyyatşünaslığa aid olan məqalələri Q.Tukayın ruhuna oxşadığından o həmin yazıları 
maraqla oxuyur, qəzet və jurnallarda ana dilinə aid məqalələrini diqqətlə izləyirdi. Çünki 
Q.Tukay da doğma tatar dilinin saflığı, onun qorunub inkişaf etdirilməsi və gələcək 
nəsillərə çatdırılması uğrunda mübarizə aparırdı.  

Dramaturq, yazıçı Nəriman Nərimanovla şair, publisist Q.Tukayın üzbəüz görüşü 
Həştərxanda baş tutmuşdur. Əslində hər ikisinin görüşünə çar üsul-idarəsinin zülmü 
səbəb olmuşdur. Nəriman Nərimanov bu zülmə qarşı çıxdığına görə Həştərxana sürgün 
olunmuşdur. Q.Tukay da polis və jandarmın təqibindən qaçaraq könüllü sürətdə 
Həştərxana getmişdir. N.Nərimanov ona qarşı edilən təzyiqlərə baxmayaraq, Həştərxanda 
geniş siyasi və həkimlik fəaliyyəti göstərirdi. Hətta maddi durumunun yaxşı olmamasına 
rəğmən əhaliyə təmənnasız xidmət göstərirdi. Çox təəssüf tatar şairi gənc yaşda vərəm 
xəstəliyinə tutulur. Dostları onu azərbaycanlı həkim N.Nərimanovla tanış edirlər. 
N.Nərimanov Q.Tukayı müayinə etdikdən sonra xəstəliyin irəlilədiyini bildirir və ona kı-
mıs (at südü) içməyi məsləhət görür. Şairin bir müddət yaxşı olmasına baxmayaraq qəf-
lətən səhhəti pisləşir və 1913-cü ildə vəfat edir. 

Azərbaycan ədəbiyyatı və mətbuatının nümayəndələri, o cümlədən, N.Nərimanov 
vaxtsız vəfat etmiş şairin xatirəsini ədədiləşdirmək, onun əsərlərini xalq içərisində yay-
maq üçün tədbirlər görürdülər. Hətta “Molla Nəsrəddin” jurnalı öz səhifəsində Q.Tukayın 
ölüm xəbərini böyük kədər hissi ilə oxucularına bildirmişdir. “Molla Nəsrəddin” jurnalı 
Tukayın vəfatına qədər cəmi iki dəfə nekroloq dərc etmişdi: birinci dəfə 1908-ci ildə 
azərbaycanlı gənc tələbə Leyli xanım Şaxtaxtinskayanın, ikinci dəfə isə 1911-ci ildə 
Azərbaycanın görkəmli satirik şairi M.Ə.Sabirin vaxtsız vəfatı münasibəti ilə oxucularına 
məlumat vermişdir [1, s.231]. 

Q.Tukayın vətəni Tatarıstan Respublikasının paytaxtı Kazan şəhərinin mərkəzi kü-
çələrinin birində şairin ədəbi muzeyi fəaliyyət göstərir. Kazan şəhərinə etdiyimiz səfər 
zamanı tatar şairi  Q.Tukayın ədəbi muzeyini də ziyarət etdik. Tukay ədəbi muzeyi 1986-
cı ildə şairin anadan olmasının 100 illiyi münasibətilə açılmışdır. Iki mərtəbəli mülk XIX 
əsrin sonu memar Q.Ruşa və F.Amlonqun layihəsi əsasında romantik stildə inşa 
edilmişdir. Bina İmam Şamilin evi kimi tanınır. Burada 1882-1906-cı illərdə Şimali Qaf-
qazın milli qəhrəmanı, general-mayor Məhəmməd Şəfi Şamilin ailəsi yaşamışdır.  

Muzeyin yeni sərgi zalı 2018-ci ildə binanın bərpasından sonra açılmış,  Q.Tukayın 
həyat və yaradıcılığının, əsasən, Kazan dövrünə həsr olunmuşdur. Muzeyin əsasını 
Q.Tukayın şəxsi əşyaları, özünün, dostlarının və qohumlarının fotoşəkilləri təşkil edir. 
Burada Q.Tukayın həyat və yaradıcılığına aid kitablar, eləcə də zəngin əlyazma kolleksi-
yası vardır. Muzeyin birinci mərtəbəsində “Ana dili” adlı ədəbi salon, sərgi zalı, qış bağ-
çası və uşaq meydançası yerləşir. İkinci mərtəbədə isə Q.Tukaya aid əsas sərgi zalı vardır. 
“Tukay mərkəzi” adlanan hissədə açıq kitabxana mövcuddur. Bu açıq kitabxana  
vasitəsilə ziyarətçilər Q.Tukayın kitabları ilə dünyanın müxtəlif dillərində tanış ola 
bilərlər. 

Nəticə. Tatar xalqının böyük oğlu Q.Tukay doğma xalqının azadlıq və müstəqillik 
arzularının simvolu, zəngin ədəbi-bədii irsi ilə tatar ədəbiyyatı tarixində dərin iz qoymuş 
şairdir. Eyni zamanda qısa ömür yoluna baxmayaraq türk dünyasının məşhur ədəbi sima-
larından biridir. Q.Tukay yaddaşlarda Azərbaycanın ən böyük dostu kimi qalmış, onun 
Azərbaycanla əlaqələri çoxşaxəli olmuşdur. Məhz buna əsasən bildirmək olar ki, 
Q.Tukay sağlığında Azərbaycan mətbuatında əsərləri çap olunmuş ilk tatar şairidir. 
Azərbaycan-Tatarıstar ədəbi əlaqələrinin əsasının qoyulması və bu gündə daha da inkişaf 
etdirilməsi Q.Tukayın ədəbi irsi ilə bağlıdır. 

Наргиз  Мустафазаде  

     ГАБДУЛЛА ТУКАЙ И АЗЕРБАЙДЖАНСКАЯ ИНТЕЛЛИГЕНЦИЯ 
 

Резюме 
 

Великий мыслитель татарского народа Г. Тукай – символ мечты о свобо-
де и независимости родного татарского народа, поэт, оставивший своим бога-
тым литературным и художественным наследием глубокий след в истории та-
тарской литературы. В то же время, несмотря на свою короткую жизнь, он яв-
ляется одним из известных литературных деятелей тюркского мира. Г.Тукай 
остался в памяти как самый большой друг Азербайджана, его отношения с Азер-
байджаном были многогранными. Исходя из этого, можно сказать, что    Г. 
Тукай был первым татарским поэтом, чьи произведения были опубликованы в 
азербайджанской печати еще при его жизни. Зарождение азербайджано-татар-
ских литературных связей и их дальнейшее развитие сегодня связано с литера-
турным наследием Г.Тукая. 

 
Ключевые слова: Азербайджан, Габдулла Тукай, татарский поэт, 

деятельность прессы. 
 

Mustafazadeh Nargiz 

GABDULLA TUKAY AND AZERBAIJAN INTELLIGENTS 

Summary 

The outstanding thinker of the Tatar society and the symbol of the freedom and 
independence of his native people, G. Tukay is the poet who has left a deep mark in the 
history of Tatar literature with his literary and artistic heritage. At the same time, in spite 

of his short life, he is one of the prominent literary figures of the Turkish World. G. Tukay 
remained in the memories as the best friend of Azerbaijan and his relations with 
Azerbaijan have been multifunctional. Based on this, it can be said that G. Tukay was the 
first Tatar poet whose works were published in the Azerbaijan press during his life. The 
establishment of literary relations between Azerbaijan and Tatarstan and further 
development today are related to the literary heritage of G. Tukay. 

 
Key words: Azerbaijan, Gabdulla Tukay, tatar poet, press activity. 

XALİD XÜRRƏM SƏBRİBƏYZADƏ  YARADICILIĞINA  BİR NƏZƏR 
 
Xülasə. Məqalədə XX əsrin əvvəllərində Türkiyədən Bakıya gəlib qısa müddət ər-

zındə “Şəlalə” jurnalının redaktoru olmuş yazıçı, publisist  Xalid Xürrəm Səbribəyzadə-
nin yaradıcılığı haqqında məlumat verilir. Müəllif onun 1913  və 1915-ci illərdə Bakıda 
İ.B. Aşurbəyovun mətbəəsində nəşr olunan hazırda AMEA Məhəmməd Füzuli adına 
Əlyazmalar İnstitunun arxivində qorunan, “Zəhərli çiçəklər” və “Sarı yarpaqlar” adlı 
kitablarının tranfonelitrasiya edilərək müasir oxuculara çatdırılmasından söz açır və 
yazıçının sentimental janrda yazdığı hekayələrinin məzmununu açıqlayır. Vurğulayır ki, 
müxtəlif ictimai səbəblərdən həyat tərzi pozulan faciəvi insanlar X.X.Səbribəyzadənin 
əsərlərinin əsas qəhrəmanları olmaqla yanaşı, həm də XX əsr Azərbaycan ədəbi 
hərəkatında orijinal keyfiyyətləri ilə sentimentalizm doğuran obrazlardır. Həmçinin onun 
“Şəlalə” jurnalında olan qısa müddətli fəaliyyətini də oxucuların diqqətinə çatdırır. 
Xalid Xürrəm Səbribəyzadənin “Şəlalə” jurnalındakı fəaliyyəti Azərbaycan-Türkiyə 
ədəbi əlaqələrində mühüm əhəmiyyət kəsb etmişdir.  

 
Açar sözlər: Xalid Xürrəm Səbribəyzadə, “Şəlalə” jurnalı, sentimental romantizm, 

türkçülük. 
 
Giriş. Azərbaycan mətbuatı XIX əsrin sonlarında meydana gəlsə də, az bir zaman 

çərcivəsində ideya və məzmun cəhətdən zənginləşdi.  Xüsusilə, 1905-ci il inqilabı ərəfə-
sində Azərbaycan dövri mətbuatının  inkişafında yeni mərhələ başladı.  II Nikolayın 17 
oktyabr fərmanından sonra mətbuatda senzuranın ləgvi  canlanmaya səbəb oldu. Xalqın 
siyasi-mədəni təfəkkürünün  formalaşmasında mətbuat böyük əhəmiyyət kəsb edir. XX 
əsrin əvvəllərində tərəqqipərvər ziyalıların səyi nəticəsində mətbuat üç istiqamətdə 
inkişaf edirdi: bolşevik mətbuatı, demokratik və burjua-millətçi  mətbuatı. Sovet sistemi 
qurulduqdan sonra ciddi şəkildə tənqidlərə məruz qalan “millətçi-burjua” adlanan mətbu-
at milli şüurun oyanmasında, türkçülük ənənələrinə qayıdış və Türkiyə- Azərbaycan 
ədəbi əlaqələrində mühüm rol oynamışdır.  

Belə mətbuat orqanlarından biri də Birinci Dünya müharibəsi ərəfəsində 
Azərbaycanda romantik türkçülük xəttini həyata keçirən “Şəlalə” jurnalı idi. Öz nəşrinin 
ilk dövrlərindən başlayaraq imperailist dövlətlərinin milli müstəmləkə zülmü, çar mütlə-
qiyyəti, orta əsr feodal qalıqları, qadın hüquqsuzluğu, cəhalət, dini-fanatizm əleyihinə 
mübarizə aparırdı. XX əsrin əvvəllərində türkçülük və azərbaycançılıq  ideyası  milli özü-
nüdərk, tarixi köklərə qayıdış hərəkatına çevrildi. Milli özünüdərk prosesini həyata 
keçirən “Füyuzat” kimi mətbu orqanlardan biri də “ Şəlalə” jurnalı idi. “Şəlalə” jurnalı 
qısa fəaliyyəti dövründə Azərbaycan mətbuat tarixində mühüm rol oynamışdır.  
            Əsas mətn. Nəşrinin ilk günlərindən  jurnal yazıçı, tərcüməçi, jurnalist, filosof, 
“Füyuzat”  ədəbi məktəbinin yaradıcısı Əlibəy Hüseynzadənin “türkləşmək, müasirləş-
mək və islamlaşmaq”  ideyasını əsas məfkurə xətti kimi götürmüşdür.  

İctimai-siyasi, ədəbi, fəlsəfi dərgi olan "Şəlalə”nin ilk nömrəsi Bakıda 19 yan-
var 1913-cü il, son nömrəsi isə 1914-cü ilin 4 yanvarında  nəşr edilməklə 56 sayda çap 
olunub. Jurnal  ictimai, elmi, fənni, rəsmli mətbuat nümuəsi  idi və müasirsivil dünyanın 
həyat tərzinə diktə elədiyi xüsusiyyətləri aşılamağa çalışıb. Həftədə 2 dəfə çıxan 
bu jurnal dövrün, həyatın aktual məsələlərini əks etdirən məqalələri çap edirdi”[1,  s.11].  

“Şəlalə”çilərin ictimai-mədəni mövqeyini jurnalın birinci nömrəsinə yazılan mü-
qəddimədən öyrənmək olar. Burada ədəbi platformaya işarə edilərək deyilirdi: “... Milli 
bir ədəbiyyat vücudə gətirmək və mətbuat və ədəbiyyat sayəsində millətdaşlarını təqaza-
yi-zəmanədən xəbərdar edərək irşad etmək olmuş. Çünki: Ədəbiyyat bir millətin ruhunun 
qidası və vücudunu təlil edən əmrazın da mənəvi dəvasıdır. Qidasız ruhi, dəvasız mərəzi 
olan bir vücud yaşayamaz. Bir müddət yaşasa belə həyatı böhrani-əzim  və övcani-ələm 
ilə keçər. Buna misal olaraq vətəndaşlarımızın halını göstərə biliriz”[2, s. 137]. 

 “Şəlalə” jurnalı bir il müddətində naşırı olmuş Xalid Xürrəm Səbribəyzadənin fəa-
liyyəti dövründə daha da inkişaf etdi və ideya-bədii cəhətdən yetkinləşdi ictimai-siyasi 
proseslərdə öz mövqeyni fəal şəkildə göstərdi.  

“Xalid Xürrəm Səbribəyzadə türk əsilli lirik yazıçı, şair, publisist 1912-ci ildə  
Osmanlı Türkiyəsindən Bakıya gəlmiş, "İqbal" qəzetində şeir və publisistik məqalələr 
dərc etdirmişdir. 1913-1914-cü illərdə həftədə bir dəfə nəşr edilən ictimai-siyasi və elmi-
ədəbi "Şəlalə" jurnalının redaktoru olmuşdur (jurnalın sahibi və naşiri İsa bəy Aşurbəyov 
idi)."Sarı yapraqlar" (1913) hekayələr silsiləsinin, "Eşqü həvəs" romanının və lirik 
şeirlərin müəllifidir [ 3,  s.155]. 

 X.X.Səbribəyzadənin doğum və vəfat tarixi barədə məlumat yoxdur. Onun əslən 
Azərbaycan türklərindən olması barədə mülahizələr də mövcuddur. Fiologiya üzrə fəlsəfə 
doktoru Solmaz Həyatova onun İstanbul yaxınlığında Üsküdar qəsəbəsindən anadan 
olduğunu, ilk dini təhsil aldığını, sonra isə İstanbul Universitetinin Tibb fakültəsində 
təhsilini davam etdirdiyini qeyd edir.  

“Xalid Xürrəm Səbribəyzadə “Şəlalə”də ədəbi əsərlərini “Altun qələm”, “Xürrəm”, 
“Xürrəm  Səbribəyzadə”, “ Xalid Xürrəm”,  “İqbal” qəzetində isə “X” imzaları ilə 
yazırdı”  [4, s. 235].  

Rəhbərlik etdiyi mətbu orqan redaktorun  dünyagörüşünü, əqidəsini xalqa çatdır-
maqda əlverişli vasitə idi. Xalid Xürrəm Səbribəyzadə hələ “Şəlalə”nin redaktoru olma-
dan öncə öz siyasi məfkurəsini “İqbal” qəzetində çatdırmışdı.  

“Onun “İqbal” (1913) qəzetində çap etdirdiyi “Tarixçə” və “Osmanlı inqilablarının 
tarixi” adlı məqalələrindən aydın olur ki, Gənc türklər hərəkatına, onların demokratik 
ideyalarına xüsusi rəğbət göstərirdi”  [2, s. 261]. 

“Şəlalə” jurnalı  redaktoru  doğma şivəsində yazan  yazarların yaradıcılığına üstün-
lük verirdi.  Bununla belə, burada nəşr olunan yazılar Türkiyə və Azərbaycan yazarlarının 
ədəbi əlaqələrinin möhkəmlənməsinə xidmət edirdi.  
         “Səhifələrində Osmanlı-türk mədəniyyətinin, elmi-nəzəri fikrinin dərin təsiri duyu-
lan jurnalda daha çox türkiyəli müəlliflərin  əsərləri nəşr edilirdi.Və sözsüz ki, bu 
yazıların sənətkarlıq xüsusiyyətləri, dil, üslub və düşüncə tərzi jurnalın ideya-bədii 
səviyyəsinə güclü təsir edirdi. Burada X.X.Səbribəyzadə, N.Kamal, M.Ə.Yurdaqul, 
M.A.Ersoy, H.Tələt, Ə.Hikmət, R.Fəryad, Ə.Necdət, R.Tofiq, Rəbii, H.Şünas, İ.Səfa, 
Cənab Şəhabəddin və s. əsərləri nəşr edilirdi. Və sözsüz ki, bu yazıların sənətkarlıq xüsu-
siyyətləri, dil, üslub və düşüncə tərzi jurnalın ideya-bədii səviyyəsinə güclü təsir edirdi. 
Osmanlı şivəsinin  təbliğ olunduğu “Şəlalə”nin səhifələrində yer alan məqalələrin 
əksəriyyəti bu şivədə verilirdi.[5,]. 

“Şəlalə” öz səhifələrində bədii əsərlərə  geniş yer verən mətbuat orqanlarından idi.  

“Çox vaxt  “Şəlalə”də “Ədəbiyyatı cədidə”, “Milli hekayələr” rubrikasında çap olunmuş 
bu müəlliflər bədii təfəkkür elementlərinin gücləndirilməsinə təsir göstərdi” [2, s.253]. 

“Jurnalın “Ədəbiyyat” hissəsində baş redaktor Xalid Xürrəm Səbribəyzadənin 
əsərləri daha çox sayda çap olunmuşdur. “Şəlalə”nin bir çox saylarında “Eşq və həvəs”, 
“Milli hekayə”, “Naşadın dəftəri-xatiratından” kimi romanları, “Altun Uluq”, “Bahar və 
Xəzan”, “Nalə”, “Şair”, “O və mən”, “Sən” və s. şeirləri, qadın məsələlərinə aid 
“Qadınlarımız”, “Qadınlarımız və tərbiyə” adlı silsilə məqalələri dərc olunmuşdur. 
Ə.Hüseynzadənin “Faust”dan tərcümələri, sonrakı saylarda isə əksərən 1-ci səhifədə 
X.X.Səbribəyzadənin lirik-romantik üslubu ilə diqqəti çəkən şeirləri nəşr olunmuşdu”[1,  
s.11 ]. 
       Səbribəyzadə Osmanlı ləhcəsinin ümumi türk dilinə çevrilməsini arzulayırdı. Bu ar-
zusunu həyata keçirmək üçün ona redaktoru olduğu “Səlalə” jurnalı geniş imkanlar ya-
radırdı. Bu  məqsədlə "Şəlalə"də "Qafqaz şivəsi ilə kitabət" rubrikasını açmış, azərbay-
canlı şairlərin dilini osmanlılaşdırmağa, İstanbul şivəsinə uyğunlaşdırmağa çalışmışdır.  

O, məqsədini açıqlayaraq yazırdı: "Zatən "Şəlalə" də bu məqsədlə çıxıyordu. Bizim 
bura yazıçıların yazılarını son iki səhifəmizə dərc edişiniz.Yoxsa onların yazıları 
"Şəlalə"də deyil, süprüntü səbətində yer bulurdu" [3,  s.155]. 

Səbribəyzadənin “Şəlalə” jurnalında fəaliyyəti o dövrdə bəzi məsləkdaşları tərəfin-
dən müsbət qarşılanmamışdı. Bunun da əsas  səbəbi Azərbaycan dilində yazılan əsərləri 
jurnalda nəşr etdirməkdən imtina etməsi idi.  

“Xürrəm bəyin özü və əsərləri haqqında Azərbaycan sovet ədəbiyyatşünaslığındakı 
mülahizələrin hamısı qara rəng ilə yadda qalır, onun «mürtəce romantik», «mühafizəkar», 
«bulvar romançısı» müəllifi və s. bu qəbildən olan, ədəbi-elmi təhlilə o qədər də dəxli 
olmayan siyasi-ideoloji terminlərlə tanıdılmasına xidmət edir”  [2,  s.276]. 

Lakin  bəzi nöqsanları nəzərə almasaq, Xalid Xürrəm Səbribəyzadənin “Şəlalə” jur-
nalındakı fəaliyyəti və yaradıcılığı Azərbaycan-Türkiyə ədəbi əlaqələrində mühüm əhə-
miyyət kəsb etmişdir.  Bu baxımdan XX əsrin ilk illərində Azərbaycan ədəbiyyatının 
məzmun baxımından yenilənməsində şair, nasir Xalid Xürrəm Səbribəyzadənin önəmli 
rolu vardır.  

AMEA Məhəmməd Füzuli adına Əlyazmalar İnstitutunun fondunda hazırda 40 
mindən artıq əlyazma, 13 mindən artıq  ərəb, fars, türk və digər dillərdə, dünyanın müx-
təlif şəhərlərində nəşr olunmuş qədim çap  kitabları mühafizə olunur [6, s.4]. 

Həmin kitablar arasında X.X.Səbribəyzadənin 1913-cü ildə  İsa bəy Aşurbəyovun 
mətbəəsində çap olunmuş “Zəhərli çiçəklər” (X-1271\3567) adlı kitabı qorunur.” Həmin 
kitabı və müəllifin M.F.Axunzadə adına Milli Kitabxana fondunda saxlanılan 1915-ci il-
də İsa bəy  Aşurbəyovun mətbəsində çap olunmuş “Sarı yapraklar” adlı  kiçik həcmli 
kitabı ilə birlikdə tərəfimizdən əski əlifbadan  transfonelitrasiya  edilərək  nəşr edilmişdir.  
XX əsrin əvvəllərində yaşayıb-yaratmış bəzi müəlliflər kimi X.X. Səbri-bəyzadənin də  
dil leksikonu ərəb-fars tərkibləri ilə qarışıqdır. Ərəb və fars sözlərindən əlavə, kitabda  
Avropa mənşəli,  türk dilində  isə ümumişlək olan sözlərin  olduğunu  və müasir oxucu 
üçün anlaşıqlı olmadığına nəzərə alaraq  kitaba lüğət də hazırlanıb və əlavə olunub.  

“Zəhərli çiçəklər” adlı kitabda on kiçik hekayə yer alır. Həcmcə kiçik olan bu 
hekayələrin hər biri ayrı-ayrılıqda insan talelərini əks etdirir.  

Müəllif kitabın müqəddiməsində yazır: “Zəhərli çiçəklər, zəhərli beş-on sihheyi-
həyat içində yetişmişlər və yeni, həyatı zəhərli bir mühərririn qələmi ilə tənzim edilmiş-
lərdir. Şayəd, qiymət məziyyətləri varsa, zəhərlər arasından qareyə bir lövni-lətif və sehr 
göstərənləri bir hiss təsirilə ilad  bilməmələridir [ 7, s.3]. 

Müəllifin “Zəhərli çiçəklər” başlığı ilə ümumiləşdirdiyi  hekayələrin qəhrəmanları 
belə bir cəmiyyətdə  “zəhərlənən”  insanların  prototipləridir.    

Kitabda yer alan “Əsir” və ”Kin” adlı hekayələrin əsas mötivi vətənpərvərlikdir.  
Hekayələrin hər ikisində Osmanlı və Bolqar müharibəsi zamanı türklərin çəkdikləri mə-
şəqqəti və bu məşəqqətə baxmayaraq  vətənə olan sevgiləri tərənnüm edilir.  

“Macid” və “Cinan” adlı hekayələrinin qəhrəmanları olan gənclərin xəstəlik qurba-
nı olaraq həyatdan nakam getməsini  qələmə alınıb. 

 Müəllif “Namus”, “Qadın qəlbi” hekayələrinin  qəhrəmanlarının yaxınları tərəfin-
dən xəyanətə uğramalarını və yaşadıqları mənəvi iztirabları kiçik hekayələrdə  oxuculara 
çatdırmışdır. 

 Müxtəlif ictimai səbəblərdən  həyat tərzi pozulan faciəvi insanlar X.X.Səbribəyza-
dənin əsərlərinin əsas qəhrəmanları olmaqla yanaşı, həm də XX əsr Azərbaycan ədəbi 
hərəkatında orijinal keyfiyyətləri ilə sentimentalizm doğuran obrazlardır. Xalid Xürrəm 
Səbribəyzadənin əsərlərində emosional hiss və həyəcan doğuran lövhələrin təsviri geniş 
yer tutur. Hekayə qəhrəmanlarıın hər birinin həyatı  faciə ilə bitir.  Bu da müəllifin pessi-
mist olması anlamına gəlmir,  sadəcə şahidi olduğu real həyat hadisələrdən bəhrələndiyini 
göstərir. Hər bir hekayənin sonunda  müəllif lirik parçalardan istifadə etməklə əsərin 
bədii-estetik gücünü artırır.  

Məlum olduğu kimi, insanın fərdi dünyasını, hiss və həyəcanlarını, daxili iztirabla-
rını əks etdirmək sentimentalizmin başlıca prinsiplərindən biridir. XVIII əsrdə İngiltərədə 
yaranan bu ədəbi cərəyan inkişaf edərək Avropada yayılır, daha sonra Rusiyada məş-
hurlaşmışdır. Rus ədəbiyyatının təsiri ilə sentimentalizm Azərbaycan yazıçılarının   
müəyyən hissəsində  özünü göstərsə də, bir ədəbi cərəyan kimi formalaşmır. Yazıçılardan 
A.Şaiq, C.Cabbarlı, A.Divanbəyoğlu əsərlərində sentimentalizmin təsiri daha qabarıq 
görünür. X.X. Səbribəyzadənin yaradıcılığında duyulan sentimentalizm həmin dövr 
Azərbaycan yazarlarının yaradıcılığından bəhrənləndiyi hiss olunur.   

Müəllif  “Sarı yapraklar” adlı kiçik həcmli kitabında Naşad adlı bir gəncin kədərli 
həyatını gəncin öz dili ilə oxucuya çatdırır. Kitabın əvvəlində gənc dostunun  müəllifə 
verdiyi xatirələrdən ibarət gündəliyin onun xahişi ilə nəşr etdiridiyini qeyd edir. Kitab 
müəllifin adlandırdığı beş  yarpaqdan, yəni beş hissədən ibarətdir.  

Əsərin qəhrəmanı özünü  Naşad  (şad olmayan) adlandıran gəncin iki  uğursuz ni-
gahdan sonra sevdiyi qızla ailə qurub, nəhayət, həqiqi səadətə çatdığını əks etdirir. Lakin 
bu səadətin ömrü çox qısa olur. Naşadın gənc həyat yoldaşı Vəsimə  ailə   qurduqdan dörd 
ay sonra amansız vərəm xəstəliyindən həyatını itirir. Gənc ömür yoldaşının vaxtsız vəfatı 
Naşadı sarsıdır. O, vərəmə yoluxur və tezliklə öləcəyini bildiyindən taleyini yazdığı 
xatirat dəftərini yazara əmanət edir. Oxucu talesiz gəncin həyatına təəssüflənir,  həm də 
cəmiyyətdə olan problemləri görür. Naşadın dili ilə müəllif o zamankı türk-müsəlman 
cəmiyyətində  gənclərin bir-birlərini görmədən ailə  qurmalarını  təəssüf hissi ilə  
cəmiyyətə mesaj kimi çatdırır. 
 Əsərin müqəddiməsində  yazıçı oxucuya müracətlə yazır: “Üzərində yaşadığımız 
toprağın şimdi sinə siahındə yatan binəsib şadə bir rəfiqimin xatiratina ehya, namına ibqa 
etmək istədim; şu dəftər vücuda gəldi. Ünvan  için düşünərkən, Naşadın vərəmli həyatı 
ilə sarılıqlar arasında bir nisbəti-məxsus  gördüm; Hər şeydən əvvəl sarı yapraqlar dedim. 
İlk fikrim sonradan da keçmişdi; öylə yazdım, öylə tab etdim  və huzurunuza öylə 
çıkardım” [8,  s.3]. 

Nəticə. Səbribəyzadənin iki kitabda nəşr olunan hekayələrdən başqa digər hekayə-
lərinin olması ehtimalı vardır. Kitab ümümiləşdirilib “Hekayələr” adlandırılsa da, onun 
bütün hekayələrinin burada yer aldığını iddiasında deyilik. Səbribəyzadə yaradıcılığının 
muasir Türkiyədə necə təbliğ və tədqiq olunması haqqında məlumatımız yoxdur. 

Düşünürük, qısa müddət ərzində iki qardaş dövlət arasında ədəbi-mədəni əlaqələrin inki-
şafında  müəyyən rol oynayan Xalid Xürrəm Səbribəyzadə yaradıcılığı müasir oxuculara 
mütləq çatdırılmalıdır. 

Xalid Xürrəm Azərbaycanda yaşadığı qısa müddət ərzində “Şəlalə” jurnalında re-
daktor kimi çalışmaqla bərabər, yazdığı hekayələrlə Azərbaycan milli ədəbiyyatına yeni  
töhfələr vermişdir.  O, bununla da  XX yüzilliyin əvvəllərində ədəbi prosesdə müəyyən 
rol oynamışdır. Təəssüf ki, 1914-cü ildə Azərbaycandan gedəndən sonra onun taleyi haq-
qında heç bir məlumatımız yoxdur. Ümid edirik ki, müəllifin Azərbaycanı tərk etmə-
sindən bir əsrdən çox keçməsinə baxmayaraq Xalid Xürrəm Səbribəyzadə irsinin bir 
hissəsini müasir azərbaycanlı oxucusuna çatdırmaqla onun ruhu qarşısında borcumuzu 
ödəyə bilərik. 

Ханумбаджи Маликзаде 

 
ВЗГЛЯД  НА  ТВОРЧЕСТВО  ХАЛИДА ХУРРАМА  САБРИБЕКЗАДЕ 
 

Резюме 
 

В статье дается информация о творчестве писателя, публициста Халида 
Хуррама Сабрибекзаде, который в начале XX века приехал из Турции в Баку и в 
течение короткого времени был редактором журнала “Шалала”. Автор рассказы-
вает о том, как его книги “Ядовитые цветы” и “Желтые листья”, изданные в Баку в 
1913 и 1915 годах в типографии И. Б. Ашурбекова, a ныне хранящиеся в архиве 
Института рукописей имени Мухаммеда Физули НАНА, были транслитированы и 
переданы современным читателям, также раскрывается содержание рассказов пи-  
сателя, написанных в сентиментальном жанре. 

Автор подчеркивает, что люди с трагической судьбой, жизнь которых была 
нарушена в силу разных социальных причин, являются не только главными героя-
ми произведений Х.Х.Сабрибейзаде, но и персонажами, своими оригинальными 
качествами порождающими сентиментализм в азербайджанском литературном 
движении ХХ века. До внимания читателей доводится также кратковременная 
деятельность Сабрибейзаде в журнале "Шалала", которая имела важное значение в 
азербайджано-турецких литературных связях. 

 
        Ключевые слова: Халид Хуррам Сабрибекзаде, журнал “Шалала”, 
сентиментальный романтизм, тюркизм. 

A VIEW OF THE CREATION OF KHALID KHURRAM SABRIBEIZADE 
 

                                    Summary 
        The article provides information about the work of writer and publicist Khalid 
Khurram Sabribeyzadeh, who came to Baku from Turkey at the beginning of the 20th 
century and became the editor of “Shalala” magazine for a short time. The author 
mentions that his books “Poisonous Flowers” and “Yellow Leaves”, which were 
published in Baku1913 and 1915 at I.B.Ashurbeyov’s printing house, and are currently 
preserved in the archives of the Institute of Manuscripts named after Muhammed Fuzuli 
of ANAS,were transliterated and brought to modern readers, and the stories written by 
the writer in the sentimental genre reveals its contents. 
        The author emphasizes that tragic people whose lifestyles are disrupted due to 
various social reasons are not only the main heroes of Sabribeyzadeh’s works, but also 
the characters that evoke sentimentalism with their original qualities in the 20th century 
Azerbaijan literary movement. Also has drawns readers’ attention to his short-term work 
in “Shalala” magazine. Khalid Khurram Sabribeyzadeh’s activity in the magazine 
“Shalala” was of great importance in Azerbaijan –Turkey literary relations.  

romanticism, Turkism 

                            FİQH ELMİNİN ROLU VƏ TƏSİRİ 
 
 
Xülasə. Fiqh – şəriət hökmlərini araşdıran, araşdırma üsullarını göstərən, tətbiq 

qaydasını öyrədən və ya tətbiqi üçün göstəriş verən elmin adıdır. Bugünkü anlamını 
qazananadək bir sıra dəyişikliyə məruz qalmışdır. “Fiqh” sözü ilkin anlayışda  üslub, 
qavrama, dərk etmə demək idi. VIII yüzilliyin ortalarında “fiqh” sözü “elm” sözü ilə 
yaxın anlamda işlənməyə başlamışdır.  “Elm” dedikdə isə daha çox Quranı, hədisləri 
öyrənmək nəzərdə tutulduğu halda, “fiqh” sözü  dil araşdırmaları, müəyyən sahələrə aid 
tədqiqatı ifadə edirdi. IX yüzilliyin əvvəllərində isə həm o zamandakı bütün fənləri 
öyrənən elmə, həm də şəriətlə (müsəlman hüququ ilə) daha çox məşğul olmuş, başqa 
sahələrdəki yerini ilahiyyat, fəlsəfə, nəhv, tarix və s. elmlərə verilmişdir. Bundan sonra 
isə fiqh dedikdə yalnız müsəlman hüquqçuluğu başa düşülürdü. 

 
Açar sözlər: Fiqh, islam hüququ, müsəlmanların həyatı, inanc, əxlaq, Quran 
 
Giriş. Fiqhin mövzusu və təsnifi.  
Qurani – Kərim nazil olduqdan sonra cəmiyyətin sosial hüquqi idarəsi üçün ilahi 

kəlamlar şəklində daha ədalətli, daha mütərəqqi hazır “normativ aktlar” vardı. islamın ilk 
onilliklərində daha cahiliyyə dövrünün hüququna ehtiyac qalmamışdı. Həzrət 
Peyğəmbərin (s.ə.s.) besətindən vəfatına qədər keçən iyirmi üç il kimi qısa bir vaxta 
vəhyə əsaslanan qanunqoyma fəaliyyəti yalnız bu dövrdə baş tutmuşdur. Ona görə də bu 
dönəm fiqh və digər elmlər yönündən sonrakı dövrlərdə ediləcək fəaliyyətlərin əsaslarının 
təsbit etdiyi bir dövr hesab edilir[6, s.11].  

Hüququ, əxlaqı, iqtisadi və ictimai münasibətləri əhatə edən fiqh, müxtəlif 
millətlərdən təşkil olunmuş İslam ümmətini, bir - birinə bağlayan, birləşdirən 
müəssisədir. Başqa mənada ümmətin həyatıdır. Fiqhin əhatə etdiyi məsələlərə və 
yaratdığı münasibətlərə nəzər salınarsa olduqca geniş və misli olmayan bir mənzərə ilə 
qarşılaşmaq mümkündür: Fiqh Allah ilə qul arasındakı şəxsi münasibəti nizamlamaqla 
başlar. Namazı, orucu, zəkatı, həcci, görünən və görünməyən natəmizlikdən 
təmizlənməyi öyrədər. Belə bir münasibət daha əvvəl olmadığmdan müşriklər tərəfindən 
qəbul olunmurdu. Fiqh cəmiyyətin əxlaq və nizamına diqqət yetirərək müəyyən tədbirlər 
görmüşdür. Hətta fiqh bayram və cümə günlərində gözəl geyinməyi, gözəl ətirlənməyi, 
yeyiləcək və yeyilməyəcək şeyləri, yemə - içmə ədəbini öyrətmiş, o cümlədən hüquqi və 
iqtisadi münasibətlərdə doğruluğu, əqdi, verilən sözün yerinə yetirilməsini əmr etmiş, 
zina, içki, qeybət, iftira, yalan şahidlik, İslam hüququna zidd olan davranışları qadağan 

etmişdir. Bunlara mane olan əsasları gətirmişdir. Fiqh sosial ədaləti təmin etmək üçün 
zəkat, kəffarə, fitrə, qurban şəklində zənginlərin mallarında fəqirlər üçün haqq təyin 
etmişdir. Müsəlmanların bir yerdə cəm olub toplanmaları, görüşüb problemləri həll etmək 
üçün çarə tapmaları, elm, təcrübə, mədəniyyət mübadiləsi, aralarındakı qardaşlıq 
bağlarmın gücləndirmələri üçün həcc, cümə kimi məcburi toplantılar tərtib etmişdir. 
İctimai bir varlıq olan insanın ehtiyaclarını nəzərə alan fiqh alqı - satqı, müamilə, şirkət, 
ariyə kimi müqavilələri nizamlamış, hüquqda və iqtisadiyyatda hiyləni, xəyanəti, 
güclünün zəifi əzməsini qadağan etmiş, o cümlədən cəmiyyətin sağalmaz bəlası olan faizi 
haram buyurmuşdur. Bunu qeyd etmək lazımdır ki, Fiqh fərdin doğumundan yetkinlik 
dövrünə, evlənməsinə, uşaqları ilə münasibətinə, məsləyinə, peşəsinə, vəfatına, 
vəfatından sonra vəsiyyət və mirasına, geridə qalanların qorunmasına qədər həyatın bütün 
mərhələlərinə nəzər salmış, hər addımında insanla bərabər olmuş, yol göstərmişdir. Bu 
münasibət cəmiyyət və cəmiyyətlərarası münasibətlər üçün də eynidir. Fiqh cəmiyyətin 
yalnız dünya həyatına aid bir qism münasibətlərini nizama salmaqla kifayətlənməmiş, 
eyni zamanda dünya və axirət həyatını birlikdə göz önünə almış, mənfəəti buna görə 
nizamlamışdır. Xüsusən hüquqi məsələlərdə adət - ənənə və məsləhətlərə yer vermiş, 
hətta, dövlət rəhbərlərini cəmiyyətin dini həyatında da rəhbər olaraq təqdim etmişdir. 

Fiqh elminin əsas mövzusu insanın öz iradəsi ilə etdiyi hərəkətlərdir. Ancaq insanın 
öz ixtiyarında olmayan davranışları da fiqhin sahəsinə daxil olunur. Məsələn insan nəfəs 
olmaq kimi ixtiyarında olmayan hərəkətlərindən məsul deyil. Eyni şəkildə insan yuxuda 
olarkən şüursuzca etdiyi hərəkətlərdən də məsuliyyət daşımır. Lakin yuxuda olarkən 
(şüursuz halda) etdiyi hərəkətlə bir başqasının malına və canına zərər verərsə, buna 
təzminat ödəməlidir. 

Fiqh Hz. Peyğəmbər (s.ə.s.) və səhabə dövründə bir elm kimi sistemə 
salınmamışdır. Fiqhin lüğətdə mənası “anlamaq”, “qavramaq”, “dərk etməkdir”. Eyni 
mənanı ifadə edən kəlimələrdən fiqhin fərqi ondadır ki, buradakı anlayışlar səthi deyil, 
daha dərindir və müəllifin fikirlərini əhatə edir. Əbu Hənifənin verdiyi tərifə əsasən fiqhin 
terminoloji mənası “İnsanın əməl baxımdan lehinə və əleyhinə olan şəri hökmləri bir 
bacarıq halında bilməsi”dır [1, s.24]. Ancaq bu elm etiqad, əxlaq, nikah, miras, ticarət, 
alqı - satqı və bu kimi gündəlik həyat tərzi ilə bağlı məsələlərə şamil edilmişdi. Tanınmış 
fiqh alimi Xeyrəddin Qaraman isə öz “İslam hüquq tarixi” kitabında fiqhi – “Dinin əməli 
hökmlərini, müəyyən dəlil və qaydalarından alaraq əldə edilən məlumat” kimi 
açıqlamışdır. 

Hz. Peyğəmbər (s.a.s.)-in dövrü fiqhin yaranması üçün ən önəmli dövr sayılır. Fərdi 
və ictimai həyatın müxtəlif sahələrini nizamlayan qayda və hökmlər o zamanlar iki 
şəkildə yaranırdı:  

Birincisi – bir hökmü vacib edən hadisə baş verərkən, Hz. Peyğəmbər (s.a.s.)-ə ayə 
nazil olur, o da öz üslubu ilə hökmü və ya mənanı izah edirdi. Bu məsələ ilə bağlı Qurani 
- Kərimdə nazil olan ayələr ya “səndən soruşurlar” ifadəsi ilə ya da “səndən fətva 
istəyirlər” sözləri ilə zikr edilmişdir. 

İkincisi – hökmün əsasını təsis edərkən, bir sual meydana çıxmamışdan əvvəl 
öncədən, vaxtı - zamanı çatdıqca hökm və qayda yaradılırdı. Çünki İslam sadəcə lazım 
olan ehtiyacları təmin etmək üçün deyil, eyni zamanda yeni bir cəmiyyət, dövlət yaratmaq 
üçün gəlmişdir. Xüms, zəkat, ailə və miras hüququ ilə əlaqəli bəzi qaydalar bu qismin 
içində yer almaqdadır. 

İstər Qurani - Kərim, istərsə də onun ən sağlam təfsiri və tamamlayıcısı olan 
sünnətin hüquqi nizamlanması 23 ilə yaxın bir dövrü əhatə etmişdir. İslamın əsasını təşkil 
edən bu qaynaqlar, yəni qanunlar toplusu yavaş - yavaş tamamlanarkən, insanların onu 
daha yaxşı başa düşüb qavramalarına və eyni zamanda həyatlarında tətbiq etmələrinə 

səbəb olmuşdur. 
VII əsrin sonu ilə VIII əsrin əvvəllərində fiqhə dair ilk əsərlər yazılmışdır. Lakin, 

bunlardan yalnız Süleyman bin Qeys əl - Hilalinin bir əsəri, Qatadə bin Diamə və Zeyd 
bin Əlinin həclə bağlı risalələri, yenə Zeyd bin Əlinin müxtəlif məsələləri əhatə edən “əl 
- Məcmu” adlı əsəri bu günə qədər gəlib çatmışdır [2, s.4]. VIII əsrin I yarısından etibarən 
fiqhi məzhəblərin yaranması, məzhəb imamlarına aid fikir və görüşlərin müəyyən şəkildə 
fiqh qanunlarına təsir etmiş və sistem halına salmışdır. 

Klassik fiqh kitablarında müsəlman hüququ üç yerə bölünür: İbadətlər, müamilə 
(alış- veriş) və uqubət (rəftar, hərəkət, cəza). Klassik fiqhin əhatə etdiyi mövzuları 
dərindən öyrənmək və əhatə etdiyi təsnifatı yaxından görmək üçün Hənəfi məzhəbindən 
Əbul - Həsən əl - Bağdadinin (428/1036) “Müxtəsər əl - Quduri” və Cəfəri məzhəbindən 
Əbul-Qasım Nəcməddin Cəfər ibn Həsən əl - Hillinin (676 /1277) “əl - Müxtəsər ən – 
nafı fi fiqhil – İmamiyyə” adlı fiqh kitablarına müraciət etmək daha münasib olardır. 

Müasir dövrdə fiqh elmini əhatə edən bir sıra ədəbiyyatlar yazılmışdır. Bu elm 
yazılmış ədəbiyyatlar sayəsində inkişaf etmişdir. “Əhkami - Sultaniyyə”, “Xərac”, 
“Əmval”, “Hisbə” və “Nizamul - hukm” adı ilə yazılan kitablar bu ədəbiyyatın əsasını 
təşkil edir. Hətta müasir İslam hüququ alimləri, İslam hüququnu Qərb mənşəli hüquqlarla 
klassik İslam hüququ təsnifıni birləşdirərək yenidən təsnif etmişdirlər. Əbdürrəzzaq əs - 
Sənhurinin “Məsadirul - haqq”, Sübhi Məhmasaninin “ən - Nəzəriyyətul - ammə lil - 
mucəbat vəl - `uqud”, Mustafa Əhməd əz - Zərqanın “əl - Mədxəlul - amm (əl - Fifqul - 
İslami fi səvbihil - cədid)”, Xeyrəddin Qaramanın “Müqayisəli islam hüququ” və Vəhbə 
Züheylinin “əl - Fiqhul - İslami və ədillətuhu” adlı əsərlər bu şəkildə yazılmışdır. Bu 
ədəbiyyatlarda təsnifat təkmilləşərək aşağıdakı hissələ bölünmüşdür: 

1. İbadət - namaz, oruc, həcc və zəkat kimi ibadətləri əhatə edir. İbadət, Allaha 
təzim və hörmət göstərmək və onun bizə verdiyi saysız nemətlərə şükran borcunu yerinə 
yetirməkdir. İbadətlər ruhumuzu yüksəldir, bizi pisliklərdən çəkindirir, əxlaqımızı 
gözəlləşdirir və nəhayət ən dəyərli varlığımız olan imanımızı qoruyur. 

2. Əhvali - şəxsiyyə (Ailə və miras hüququ) : Ailə - kişi, qadın və uşaqlardan 
meydana gələn ən kiçik insan toplusudur. Bir millətin milli və mənəvi dəyərlərini 
öyrənildiyi bir məktəbdir. Hüquq tarixinin ən qədim dövrlərindən başlayaraq evlilik bağı 
ilə aralarında qohumluq əlaqəsi olan şəxslər müəyyən qayda və qanunlara riayət 
etməlidirlər. Miras hüququ da ailə hüququnun içərisinə daxil olur. 

3. Müaməlat ( borclar, şəxs və əşya hüququ) - borc və ticarət hüququ kimi çox 
geniş bir sahədir. Müaməlat alış-veriş, kirayə, şirkət kimi borclar və ticarət hüququ, itkin 
şəxs kimi şəxs hüququ, girov kimi əşya hüququ mövzuları, yəni xüsusi hüquqa daxil olan 
və gündəlik həyatda digər insanlarla əlaqələr ələ almır və daha çox prinsiplər 
səviyyəsində işlənir. 

4. Uqubət (cəza və mühakimə hüququ) - başqa birinin canına və malına qarşı 
işlənmiş cinayətlər və bunlara nəzərdə tutulan cəzalar, iddia, mühakimə etmə kimi daha 
çox ümumi hüququ maraqlandıran mövzular ilə insanın ölümü, vəsiyyət və miras 
başlıqları altında işlənir. İnsanların canına, malına, azadlığına, namus və şərəfinə təcavüz 
etmək dinimizdə qadağandır. Bunlar hər bir insanın toxunulmaz haqlarıdır. 

5. Əhkami - sultaniyyə (Konstitusiya və idarə hüququ) - Canımızı, malımızı, 
dinimizi, namus və şərəfimizi daxili və xarici düşmənlərə qarşı qoruyan dövlətdir. 
Dövlətin qoyduğu qayda və qanunları yerinə yetirməkdir. 

6. Siyər (Dövlətlər hüququ) - Dövlətə və millətə qarşı borclar nəzərdə tutulur. 
7. Ədəb (dini - hüquqi hökmlərin hikmətləri) - İnanc əsasına uyğun davranış 

qaydaları və qəlibləri meydana gətirərək, din-əxlaq və hüquq birliyini təmin etməkdir [3, 
s.22]. 

Klassik fiqh kitablarında mövzular “kitablar”a, kitablar “bablar”a, bablar isə 
“fəsillər”ə ayrılır. Fiqh kitabları ibadətə hazırlıq mahiyyəti daşıyan “Təharət” (paklıq) 
mövzusu ilə başlayır və “Miras” mövzusu ilə sona çatır. İbadətlər, müqavilələr, borc 
münasibətləri, ticarət, evlənmə, boşanma, cinayət, cəza, mühakimə, yemə - içmə, geyim 
kimi məsələlər bunların arasında yer alır. Bu şəkildə bölünmənin özlüyündə tutarlı bir 
məntiq və izah var. Bu təsnifi edənlər fiqhin bütün insan həyatını əhatə etdiyini 
düşünürlər. Çünki insanın heç bir hərəkəti fiqhin hüdudları xaricində deyil. İslami 
cəmiyyətlərinin həyat tərzini formalaşdıran fiqhin ən əsas və əhəmiyyətli məqsədi 
insanların zərərinə olacaq, onları dünya və axirətdə peşiman edəcək xüsusları aradan 
qaldırmaq və onlar üçün faydalı olan məsələləri təmin etməkdir. Fiqhin özünəməxsus bir 
sıra vəzifələri var. Bu vəzifələr insanın Allaha qulluq inancını həyat tərzinə çevirərək 
məcburi qulluqdan könüllü qulluğa çatmanın yollarını yaradır. Həmçinin, müsəlmanlara 
faydalı və zərərli olan məsələləri təyin edərək, axirət dünyasında insanları xoşbəxt bir 
həyata sövq edir. 

Fiqhin İlahi bir qaynaq olması və həqiqi qanunvericisi Allah olması onu digər 
hüquqlardan fərqləndirən xüsusiyyətlərdən biridir. Fiqh qanunları Qurani - Kərimdə və 
səhih hədislərdə öz əksini tapmışdır. Beləliklə fiqh din, əxlaq və hüquq sahələrini əhatə 
edərək fərd və cəmiyyəti inşa edir. Onun ümumi xarakteri mühafizəkarlıqdır. Meydana 
gəlmə müddətində yeni bir ümmət yaratmağı qarşısına məqsəd qoyan fiqh eyni zamanda 
təlim-tərbiyə prosesini də əhatə edir. Yaşadığımız dövrdə bəşəriyyət elmdən daha çox 
tərbiyəyə ehtiyaclıdır. İstər Şərq, istərsə Qərb alimləri bu fikirdədilər ki, insanlar 
mənəviyyat böhranından daha çox əziyyət çəkirlər. Bu gün peyğəmbər və imamların 
olmaması insanların təlim-tərbiyyəsinin başsız qalması demək deyil. İslam cəmiyyətində 
insanların bütün davranışlarının qiymətləndirilməsi və təsnifı fiqhə görə müəyyənləşir və 
cəmiyyət üçün doğru yola istiqamətləndirilir. 

Bir sözlə fiqhin insan həyatında çox böyük əhəmiyyəti vardır. Cəmiyyətimiz nə 
qədər inkişaf edirsə etsin, bizim yaşamımızın hər bir sahəsini əhatə edən fiqh qaydalarına 
hörmətlə yanaşmalıyıq. 

Nəticə: Fiqh ən geniş və əhatəli İslam elmlərindən biridir. Fiqh elminin tarixi digər 
İslam elmlərindən daha qədimdir. Bütün dövrlərdə olduqca geniş ölçüdə öyrənilmiş və 
tədris edilmişdir. İslamda saysız-hesabsız fəqihlər olmuşdur. Fiqhdə insan həyatının 
bütün sahələrini əhatə edən çoxsaylı məsələlərə aydınlıq gətirilir. Müasir dünyamızda 
hüquq adı ilə müzakirə edilən konstitusiya, mülki qanunvericilik, ailə qanunvericiliyi, 
cinayət qanunvericiliyi, idarəetmə qanunları, siyasi qanunlar və s. kimi müxtəlif növ 
məsələlər fiqhin müxtəlif bölümlərində başqa adlarda mövcuddur. Bildiyimiz kimi, fiqhin 
müasir hüquqla bağlı olan mövzuları müxtəlif ixtisaslar şəklində tədris edilir. Buna görə 
də fiqhdə müxtəlif ixtisasları əhatəetmə potensialı vardır[4, s.295]. 

Fiqhin inteqrativ xüsusiyyətə sahib olması onun inanc, əxlaq və hüquq meyarlarını 
əhatə etməsi deməkdir. İslamda bu hökmləri bir-birindən ayırmaq mümkün deyil. Hər bir 
fiqhi hökmün inanc, əxlaq və hüquq cəhəti vardır. İslam insanı inanc, davranış və 
fəzilətləri ilə bir bütün olaraq qiymətləndirir. 

Fiqhin özünə məxsus təsnifi var. Hər hökm və tətbiqdə İlahi iradəni axtarıb 
tapılması əsasdır. İlk planda mükəlləfin tabe olacağı dini-hüquqi hökmün təyin olunması 
məqsəd qoyulmuşdur. Bu xüsusiyyət fiqhin qaydaçı və doqmatik bir quruluş qazanmasını 
önləmiş, fərqli şərait və mühitə görə, fərqli hökm və həll yolları çıxarıla bilməsinə imkan 
vermişdir.  

                                                                               Рухсара Мамедова 
 

                         РОЛЬ И ВЛИЯНИЕ ЮРИСПРУДЕНЦИИ 
 
                                                        Резюме 
 
Фикх-это название науки, которая изучает шариатские постановления, 

указывает методы исследования, учит, как их применять, или дает инструкции по 
их применению. Он претерпел ряд изменений, пока не приобрел сегодняшнее 
значение. Слово” юриспруденция " в первоначальном понимании означало стиль, 
восприятие, понимание. В середине VIII века слово “Юриспруденция” стало 
употребляться в близком значении со словом “наука”. В то время как под «наукой»  
чаще всего подразумевалось изучение Корана, хадисов, слово «Фикх»  означало 
языковые исследования, а также исследования, относящиеся к определенным 
областям. А в начале IX века фикхом называлась как наука, изучавшая все 
существовавшие в то время дисциплины, так и отрасли, связанные с шариатом ( 
мусульманское право). Уже во второй половине  IX века  под юриспруденцией 
понималось только мусульманское право. 

Ключевые слова: Фикх, исламская юриспруденция , жизнь мусульман, вера, 
мораль, Коран 

                                                                                           Rukhsara Mammadova 

                              THE ROLE AND INFLUENCE OF JURISPRUDENCE 
 
                                                               Summary 
 
Fiqh is the name of a science that studies Sharia rulings, specifies research methods, teaches 

how to apply them, or gives instructions on their application. It has undergone a number of 
changes until it acquired its current significance. The word ”jurisprudence" in the original 

understanding meant style, perception, understanding. In the middle of the VIII century, the word 
“Jurisprudence” began to be used in a close sense with the word “science”. While "science" most 
often meant the study of the Quran, hadith, the word "Fiqh" meant language research, as well as 
research related to certain areas. And at the beginning of the IX century, fiqh was called as a 
science that studied all the disciplines that existed at that time, as well as branches related to 
Sharia (Muslim law). Already in the second half of the IX century, only Muslim law was 
understood by jurisprudence. 

 
Key words: Figh, islamic jurisprudence , muslim life, faith, morality, Holy Quran 

TARİXŞÜNASLIQ, MƏNBƏŞÜNASLIQ. 
 

Tahirə Həsənzadə. Azərbaycan, Qarabağ tarixi faktlarda 
// Elmi əsərlər, 2023, 1 (16), s.91-95  

 
UOT 94 (479.24)                                                                            Tahirə Həsənzadə, 

 tarix elmləri doktoru 
AMEA-nın Məhəmməd Füzuli adına Əlyazmalar İnstitutu 

Bakı ş., İstiqlaliyyət küç.26. 
 

AZƏRBAYCAN, QARABAĞ TARİXİ FAKTLARDA 
 

Xülasə. Məqalədə Azərbaycanın səfalı guşəsi olan Qarabağdan, onun füsunkar 
təbiətindən və ən zəngin mineral ehtiyatlarından bəhs edilir. Burada o da qeyd olunur ki, 
bir sıra tarixi şəxsiyyətlər, o cümlədən Əmir Teymur, I Şah Abbas, Şah Təhmasib və 
başqaları bu torpağa cəlb olunub, qışlamaq üçün Qarabağa gəliblər. Məqalədə 
ermənilərin Qarabağa köçürülməsi ilə bağlı tarixi faktlar da öz əksini tapıb, tanınmış 
türk tarixçisinin ermənilərin qəddarlığını təsvir edən əsərindən sitatlar gətirilib. 

 
Açar sözlər: Qarabağ, tarixi faktlar,  Əmir Teymur, Şah I Abbas, tarixi şəxsiyyətlər 

 
Giriş. Azərbaycan Milli Elmlər Akademiyası Məhəmməd Füzuli adına Əlyazmalar 

İnstitutunun zəngin xəzinələrində qədim əlyazmalarla, arxeoqrafik sənədlərlə bərabər əs-
ki çap kitabları da mühafizə olunur. Əlyazmaların elmi təsviri zamanı aparılan müqayisə, 
dəqiqləşdirmə baxımından bu nəşrlərin böyük əhəmiyyəti vardır. Azərbaycan, türk, fars, 
ərəb, rus və b. dillərdə olan, dünyanın müxtəlif mətbəələrində işıq üzü görmüş bu kitablar 
Azərbaycan tarixinin də bu və ya digər dövrlərini, baş verən hadisələri özündə əks etdirir. 
Məhz bu cəhətlər onların elmi dəyərini artırır.  

Əsas mətn. Aşağıda göstərilən bu mövzuda yazılmış əsərlərdən yalnız bir neçəsini 
nəzərdən keçirsək, Azərbaycan həqiqətlərini izləmiş olarıq: 

1. Rza Nur. Türk tarixi. Rəsmli və xəritəli. C.5. İstanbul: Mətbəeyi-Amirə, 
1343/1925, 389 s.  
Məşhur türk tarixçisi, çoxcildlik “Türk tarixi” əsərinin müəllifi olan Rza Nur 

əsərinin İstanbulda, Amirə mətbəəsində nəşr olunmuş 5-ci cildində yazır: “Şah İsmayıl 
Səfəvinin İmam Museyi-Kazimin nəslinə mənsub, yəni ərəb olması uydurmadır. Bütün 
bu məlumat baxılırsa, bu sülalə türkdür. Əvvəla, Şah İsmayıl ana cəhətilə iki göbək 
türkdür. Səfəvi təriqətini quran böyük babasının nəsəbcə imam Museyi-Kazimə nisbəti 
və bu surətlə ərəb olması lazım isə də, bu, uydurmadır. Çünki o vəqt bütün müsəlman 
məmləkətində, bilxassə İranda hər səltənətə keçmək istəyənin mütləqa kəndisinə ya 
övladi-rəsula və ya bir padşah sülaləsinə mənsub göstərməsi, bununla da şəcərələr uydur-
ması adət və zəruri idi. Halbuki bu zatın Ərdəbilli olduğuna şübhə yoxdur. Ərdəbil o vaxt 
və şimdi də türkdür. Hələ bu sülalənin bütün istinadgahının türkmanlar olması bu babda 
qəti bir dəlil mahiyyətindədir” [1, s.114]. Rza Nur əsərinin sonunda daha bir həqiqəti, 
danılmaz həqiqət olaraq, Azərbaycanı sevməyənləri məyus edən faktı da ortaya qoyaraq 
açıqlamışdır. Bu da cənubi Azərbaycanın taleyilə bağlıdır. Müəllif yazır: “Kitabımızın 
İran haqqında qismini bitirir ikən, Azərbaycan haqqında, bəlkə də bir tək rar olduğu halda, 
şu bir-iki sözü söyləmədən keçinəmiyəcəm: İran Azərbaycanı, əsl Azərbaycanın Cənub 
parçasıdır. Coğrafi adı Cənubi Azərbaycandır. İran Azərbaycanı təbiri-sünidir. Əhalisi 

kamilən türkdür. Orada əcəmlər (ərəb olmayan-fars) 50 minə qədər olub, əhalinin 1%-ni 
təşkil edirlər”.Rza Nur “Türk tarixi”nin 4-cü cildində Azərbaycanın xanlıqlar dövrünün 
bir sıra diqqət çəkən məqamlarına toxunmuş, Azərbaycanın yaşadığı tarixin müəyyən 
səhifələrini diqqətə çatdırmışdır. O göstərir ki, Qafqaz Azərbaycanında Azərbaycanın 
təqsimindən sonra və rusların əlinə keçmədən əvvəl gah Türkiyə; əksərən İran 
himayəsində, gah müstəqil bir taqım kiçik xanlıqlar peyda olmuşdur. Bu xanlıqlar 
bunlardır: 

1) Şirvan xanlığı. 
2) Muğan xanlığı. Muğan xanlıqları Muğan ölkəsində son dövrədə törəyən 

xanlıqlardır. Bunlar da şunlardır: 
1. Qarabağ xanlığı. 
2. Gəncə xanlığı. 
3. Rəvan xanlığı. 
4. Naxçıvan xanlığı. 
Bu şəhərlərdə əski və ya bu xanlıqlar dövrlərinə aid came, mədrəsə kibi asarlar 

vardır. Məsələn, Rəvanda Osmanlılar tərəfindən yapılan qələ ilə Pənah xan tərəfindən 
yapılan böyük bir came, Hüseynəli xan tərəfindən yapılmış olan və “Göy məscid” deyilən 
digər böyük came və s. vardır. Məsələn, bunlardan türk əsərlərini köksündə tutan Rəvanın 
erməniliyə aid bir şeyisi yoxdur... 

H.q. 1216-cı (1801 m.) ildə gürcülərin rus himayəsinə keçmələri Tiflisə rus 
ordularının yerləşməsini, bu da Azərbaycanla Türkiyə arasının kəsilməsini, Azərbaycanın 
rus boyunduruğuna girməsinə mövcüb olmuşdur. Bundan da Azərbaycanın cahan cən-
gindən əvvəlki vəziyyəti hasil olmuşdur. Gürcülər o vaxt Qafqaziyaya xəyanət etmiş-
lərdir. Azərbaycanın rus hökmü altına keçməsi, “Gəncə” müharibəsilə (1884) təyin et-
mişdir. [2, s.240-241]. 

2. Azərbaycan alimi, tarixçi-coğrafiyaşünas Vəlili (Baharlı) Məhəmmədhüseyn 
“Azərbaycan (Coğrafi-təbii, etnoqrafik və iqtisadi mülahizat)” adlı əsərini 1921-ci ilə 
Bakıda nəşr etdirmişdir. Əsərin 24-cü səhifəsində məlumat verilir ki, Azərbaycanın Şuşa 
və Zəngəzur qəzalarının dağlıq hissəsində ermənilər əhalinin 50%-ə qədərini təşkil edir, 
başqa yerlərdə isə çox azdırlar. Şuşa qəzasında əhalisi ermənilərdən ibarət olan bir 
kənddən başqa digər kəndlərin sakinləri olanlar isə türkdürlər. [3, s.24] 

Səhifə 232-dən başlayaraq müəllif Qarabağın yeraltı sərvətlərindən bəhs edir və 
bununla da bu zəngin məkanı əldən vermək istəməyən mənfur düşmənin niyyətini 
açıqlamış olur. Belə ki,  

1) Gümüş-qurşun mədənləri Şuşa qəzasında Xaçın çayının sol cəhətində − Ballıqaya 
kəndinin yaxınlığında, həmçinin Kətik kəndinin yaxınında, Cavanşir qəzasında – 
Mehmanlı kəndində (Qasapet və Səngər dağlarında), burada həmin filizatın bolluğu 
məşhurdur. Həmçinin Tərtər çayının ətrafında və Çin yatağında... 

2) Təmir daşları Şuşa qəzasında – Şuşa şəhərində və ətrafında, Cavanşir qəzasında – 
Xaçın kəndinin ətrafında mövcuddur. 

3) Mədən boyaqları – Şuşa qəzasında Qaratorpaq adlı yerdə qazılan yerlərdir. O 
cümlədən Zəngəzur qəzasında – Tey, Meqri, Bənövşə, Bişk kəndləri ətrafında, 

4) Daş kömür – Zəngəzur qəzasında – Meqri, Lişk və Göl kəndlərinin yaxınlığında, 
5) Qızıl (Altun) Zəngəzur qəzasında – Tərtər çayının dərəsində istehsal olunur. 

 
 

6) Qrafit – Cavanşir qəzasının Çin yatağı mövqeyi və Mehmanlı kəndində, Zəngəzur 
qəzasının Kigi kəndində, Aşavolu kəndlərində, Zəngəzurun Qovarət adlı kəndi 
ətrafında, 

7) Azbes faydalı mədəni və mətbəə daşı – Turşsu adlı mövqedə, 
8) Daş sabunu Zəngəzur qəzasında – Bənövşə, Püsək, Tey, Meqri kəndlərində, 
9) Mədən suları və müalicə palçıqları – Zəngəzur qəzasında – Ayrıçay, Axlatian, 

Bərgüşat, Daşkənd, Şıxlar suları, Cavanşir qəzasında – Tərtər suyu. 
10) Kükürdlü sular – Cavanşirdə Tərtər suyu. 

30 ildən  artıq düşmən əlində qalmış bu sərvətlər istismar edilərək yad ellərə 
daşınmış, əvəzində erməni qəsbkarlarına külli miqdarda qazanc gətirmişdir. 

3. Azərbaycanın teatr tarixinin araşdırıcıları üçün qiymətli məxəz olan “Azərbay-
can türk teatrosunun müxtəsər tarixçəsi” 1923-cü ildə nəşr olunmuşdur. Kitabda 1873-cü 
ildən başlamış Azərbaycanın sair şəhərlərində teatrın çinovniklər və müəllimlər 
tərəfindən təqdim olunduğu bildirilir. Bu tarixdən başlamış Qafqaziyanın Bakı, Gəncə, 
Tiflis, Şuşa və Nuxada türk dilində teatrolar veriyordular. Yenə bu sənədən (1873) başla-
mış Şişədə hər yay fəsli türk müəllimlər teatrolar çıxarıyorlar. Şişədə ilk teatro oynayanlar 
bunlardır: Yusif bəy, Məlik Haqnəzərov, Muxtar Muradov, Həsənəli bəy Sarıcalinski, Əli 
bəy Fuladov, Əliş Tahirov, İsmayıl bəy Şəfibəyov, Baxşəli bəy Məhərrəmbəyov, Haşım 
bəy Vəzirov. Bunlardan Haşım bəy Vəzirov iki komediya yazıbdır. Biri “Döymə qapımı, 
döyərlər qapını”, digəri “Evlənmək su içmək deyil”. Bunlardan əlavə Şekspirin 
“Otello”sunu tərcümə etmişdir. [4, s. 19] 

Azərbaycanın dilbər guşəsi olan Qarabağ mövzusu yuxarıda göstərilən müxtəlif 
dilli əski çap kitablarında öz əksini tapmışdır və xüsusilə dəyərlidir. Xəzinədə saxlanılan 
tarixə dair farsdilli kitablar həm nəşr tarixinə, həm də Qarabağla əlaqədar məzmununa 
görə diqqətəlayiqdir. Xəzinədə farsca ən qədim nəşr tarixli kitab isə 1783-cü ildə çap 
olunmuş Əmir Teymurun qanunnamələr (Tüzukhaye Teymur) əsəridir. Müəllifi Coze 
Vayt olan kitabı monqolcadan ingiliscəyə Meycə Deyvi, fars dilinə çevirən isə Əbu Talib 
əl Hüseynidir. Kitab Londonun Oksford Universiteti nəşriyyatında çap olunmuşdur. Biz 
bu yazımızda heç də böyük türk imperatoru Əmir Teymurun qanunnamələrindən söhbət 
açmayacağıq, sadəcə imperatorun və bir sıra tarixi şəxsiyyətlərin Qarabağa səfərlərini 
işıqlandıran bəzi mənbələri nəzərdən keçirəcəyik.  

Tarixçi-coğrafiyaşünas alim, Nəsrəddin şah Qacar (1843-1896) hakimiyyəti dövrü, 
ilk nəşriyyat naziri marağalı Məhəmmədhəsən xan Etimadüssəltənə yazır ki, Əmir 
Teymur Gürgan Qarabağın havasına və təbiətinə mail olmuşdu. (Bax: Miratül-buldani-
Nasiri, Cild 1). 

Mir Xond Bəlxi də “Rövzətüs-səfa” əsərinin 6-cı cildində Əmir Teymurun Qara-
bağda qışlaq etməsi barədə yazmışdır. Şərəf xan Bidlisi öz “Şərəfnamə”sində isə Əmir 
Teymurun h.q. 802/1400-cü ildə son dəfə olaraq İranda dayanması və həmin il Qarabağda 
qışlaması barədə yazmışdır. 

Həmdullah Mustofi Qəzvini “Zeylə tarixe qozide” əsərində yazır ki, qış fəslində 
Süleyman xan (1341-1344, 16-cı İlxani) Qarabağa getdi.  

Şərəf xan Bidlisi Nadir şah Əfşarın nəvəsi Şahrux Mirzənin də Qarabağa diqqətini 
qələmə almış, “Şərəfnamə”nin 83-cü səhifəsində yazmışdır: “Şahrux Mirzə Qara Yusiflə 
döyüşmək üçün Xorasandan böyük ordu ilə Azərbaycana yola düşmüş, yolda Qara 
Yusifin Ocan yaxınlığında dünyasını dəyişməsi xəbərini eşidərək, Sultaniyyədən 
Qarabağa hərəkət etmiş və qışı Qarabağda keçirmişdir. 

Şahrux Mirzə 1435-ci ildə də qışı Qarabağda keçirmiş, bahar fəslinin əvvəlində 
Qarabağdan çıxıb, Ocanda dayanmış, bu zaman Azərbaycan səltənətini Mirzə Cahanşaha, 
Qara Yusifin oğluna tapşırmışdı. 

İskəndər bəy Türkman (1560/1561-1634), Səfəvi tarixçisi “Tarixi-Aləmarayi-
Abbasi” əsərində Qarabağda qış günlərini keçirən ali hökmdar I Şah Abbas haqqında 

yazır: “Hümayunun Qarabağda qışlaq etməsi, Naxçıvan yaylağından yola düşüb, 
Qarabağa yollanması məlumdur. [5, s.261] 

Şərəf xan Bidlisi “Şərəfnamə”nin 2-ci cildində göstərir ki, I Şah Təhmasib (1513-
1576) Səfəvi 957-ci (1550) ildə Qəzvindən Sultaniyyə yaylağına yola düşmüş, oradan 
Azərbaycana gəlmiş, ordusunu İraqa göndərmiş, qışı Aran Qarabağda keçirməyi qərara 
almışdı. 

Müəllif daha sonra yazır: “958/1551-ci ildə qızılbaş ordusunda taun xəstəliyi 
yayıldı. I Təhmasib şah öz ordusunu pərakəndə edərək, göstəriş verdi ki, qışı Aran 
Qarabağda keçirsinlər”. 

Nəticə.   

Таxира Гасанзаде 
АЗЕРБАЙДЖАН, КАРАБАХ В ИСТОРИЧЕСКИХ ФАКТАХ 

 
Резюме 

  В статье говорится о Карабахе - пленительном уголке Азербайджана, его 
очаровывающей природе и богатейших недрах. Здесь также упоминается, что ряд 
исторических личностей, в том числе Амир Тимура, Шах Аббаса I, Шах Тахмасиба 
и других привлекала эта земля и они приезжали в Карабах, чтобы перезимовать. В 
статье также отражены исторические факты о расселении армян в Карабахе, 
приводятся цитаты из труда известного турецкого историка, описывающего 
жестокость армян. 
       Ключевые слова: Карабах, исторические факты, Амир Тимур, Шах Аббас I, 
исторические личности. 

Tahira Hasanzadeh 
 

AZERBAIJAN, KARABAKH IN HISTORICAL FACTS 
 

Summary 
             The article talks about Karabakh, the charming corner of Azerbaijan, its beautiful 
nature, underground resources. It is also mentioned here that a number of historical 
figures, including Amir Teymur, Shah I Abbas, Shah Tahmasib and others, were attracted 
to this land and came to Karabakh in winter to spend the winter. The article also shows 

the historical facts about the settlement of Armenians in Karabakh, quotes from the work 
of the famous Turkish historian describing the Armenian brutality. 

AZƏRBAYCANLILARIN SOYQIRIM FACİƏSİ 

 
    Xülasə. Tarixə nəzər saldıqda görürük ki, ermənilər XX əsrlərdə müəyyən mərhə-

lələrlə azərbaycanlılara qarşı kutləvi qırğınlar, soyqırımlar törətmişlər. Böyük torpaq id-
diasında olan ermənilər azərbaycanlılara qarşı zaman-zaman amansız hücumlar edib, 
var-yoxlarını talan etməklə, böyük Ermənistan yaratmaq arzusunda olmuşlar. Çox 
təəssüflər olsun ki, biz xalqımıza bu böyük faciəni yaşadan düşmənlə üz-üzəyik. 1918-ci 
ilin martında Bakıda minlərlə günahsız müsəlmanın qəddarcasına məhvinə səbəb olmuş 
qırğın da bu qanlı hadisələrdən biri idi.  

 
Açar sözlər: Azərbaycan tarixi, xalq, faciə, soyqırım, siyasət.  
 
Giriş. Azərbaycan xalqının Ümummilli Lideri Heydər Əliyev 31 mart – “Azərbay-

canlıların Soyqırımı Günü” ilə əlaqədar demisdir: “Xalqımıza qarşı törədilmiş soyqırımı 
haqqında həqiqətləri real faktlar, dəlillər əsasında dünya dövlətlərinə, nüfuzlu beynəlxalq 
təşkilatlara çatdırmaq, saxta erməni təbliğatı nəticəsində formalaşmış yalan təsəvvürləri 
dəyişdirmək, ona hüquqi-siyasi qiymət verdirmək, nə qədər çətin olsa da, şərəfli və mü-
qəddəs bir iş kimi bu gün də, gələcəkdə də davam etdirilməlidir. Bu, soyqırımı qurbanla-
rının xatirəsi qarşısında indiki nəslin müqəddəs borcudur”. 

1998-ci il martın 26-da Ümummilli Lider Heydər Əliyevin imzaladığı Azərbaycan-
lıların soyqırımı haqqında Fərmanda həmin dəhşətli hadisələrə adekvat siyasi qiymət 
verilib və 31 mart “Azərbaycanlıların Soyqırımı Günü” elan edilib. Fərmanda deyilirdi: 
Azərbaycanın XIX-XX əsrlərdə baş verən bütün faciələri torpaqlarının zəbti ilə müşayiət 
olunaraq, ermənilərin azərbaycanlılara qarşı düşünülmüş, planlı surətdə həyata keçirdiyi 
soyqırımı siyasətinin ayrı-ayrı mərhələlərini təşkil etmişdir. Bu hadisələrin yalnız birinə 
-1918-ci il mart qırğınına siyasi qiymət vermək cəhdi göstərilmişdir. Azərbaycan Xalq 
Cumhuriyyətinin varisi kimi Azərbaycan Respublikası bu gün onun axıra qədər həyata 
keçirə bilmədiyi qərarların məntiqi davamı olaraq soyqırımı hadisələrinə siyasi qiymət 
vermək borcunu tarixin hökmü kimi qəbul edir”. 
        Əsas mətn Ermənilər tərəfindən azərbaycanlılara qarşı törədilmiş qırğınların sonu 
yox idi. Onlar bu amansız qırğınları törətmək üçün fürsət gözləyir və müxtəlif yollar ax-
tarırdılar. Azərbaycanlıların yaşadığı öz torpaqlarında onlara gün verib işıq vermirdilər. 
Ən önəmlisi odur ki, ermənilərin arxasında havadarları olduğu üçün bu qırğınlar asanlıqla 
baş tuturdu.Erməni cəlladları əllərinə fürsət keçən kimi bu məqamdan istifadə edirdilər. 
Onlar azərbaycanlıları uşaq, qoca demədən dinc, günahsız əhalini kütləvi şəkildə qətlə 
yetirirdilər. Hətta yerli əhalinin tək sığındığı ov tüfənglərini belə əllərindən alırdılar. 
Qəfildən onların yaşadıqları qəsəbələrə hücumlar edib minlərlə Azərbaycanlı ilə yanaşı 
ləzgi, yəhudi, avar və talış milliyyətinə mənsub insanları amansızcasına qılıncdan ke-
cirirdilər. Erməni cəlladları azərbaycanlıların öldürülməsində gülləyə belə qənaət edib 

günahsız insanları ağla sığmayan işgəncələrlə öldürürdülər. Tariximizdə də bu faktlar öz 
təsdiqini tapmışdır. Bu haqda Ümummilli lider Heydər Əliyev  Respublika Elmlər Aka- 
demiyasının üzvləri ilə görüşündə demişdir: “XX əsr xalqımız üçün çox müsibətli əsr 
olubdur. Gərək onu doğru-düzgün, nə cür, necə olubdursa, elə də yazaq. Bunların hamısı 
həm xalqımızın özünü tanıması, həm də bu günkü siyasətimiz üçün lazımdır” [1, s.3]. 

1918-ci il soyqırımı Azərbaycan ədəbiyyatında da geniş əks olunmuşdur. Bu mövzu-
da dövrünbir çox ziyalıları müxtəlif tarixi əsərlər yaratmışlar. Bunlardan biri Azərbaycan 
mühacirətinin ən görkəmli nümayəndələrindən biri Əlimərdan bəy Topçubaşov ol-
muşdur. O, mart soyqırımını bu şəkildə ifadə etmisdir: “Bu müharibə qəribə bir şəkil al-
mağa başladı. Vətəndaş müharibəsi kimi başlanan döyüşlər öz şəklini dəyişməyə başladı. 
Döyüşlərin ilk günündə bolşeviklər müsəlman əhalisini soymağa və qırmağa başladılar. 
Çunki bolşeviklər Bakıda hakimiyyəti ələ keçirmək üçün bütün müsəlmanların qırıl-
masına belə razı idilər”[2, s.31]. 

Müəllif ermənilərin döyüşə girməyini belə xarakterizə edir: “Erməni daşnakları 
Bakıda güclü silahlı dəstəyə malik idilər. Erməni Milli Şurası qırğından əvvəl Müsəlman 
Milli Şurasını əmin etdi ki, onlar hadisələrin iştirakçısına çevrilməyəcəklər. Müsəlman-
ların da istəyi bu idi. Lakin hadisələrin ikinci günü şəhərin hər yerində erməni talanları 
başladı.  

Lakin hadisələr heç də erməni milli şurasının vəd etdiyi surətdə cərəyan etmədi. Er-
məni daşnakları Bakıda müsəlman məhəllələrində 6 mindən yuxarı müsəlman əhalisini 
vəhşicəsinə öldürərək, yüzlərlə evi dağıdaraq yandırmış, qarət etmişdir. Köməksiz, çarə-
siz qalan əhali canlarını qurtarmaq üçün öz ev-eşiklərini ataraq, qaçıb gizlənməyə çalış-
mış, lakin onlardan heç biri top atəşindən canlarını qurtara bilməmişlər.   

Yazıçı Manaf Süleymanov 1918-ci il mart qırğınını xatırlayaraq yazırdı: “1918-ci 
ilin əvvəlində bakıda bir neçə silahlı dəstə vardı: 1) Kommunistlər “Qızıl qvardiya”təşkil 
etmişdi. 3500 qvardiyaçı silah daşıyırdı. 2) Erməni milli daşnak qvardiyasının dörd min 
beş yüz piyada və atlı soldatları vardı. 3) Rus-slavyan tayfalarının silahlı dəstələri.4) 
Menşevik və eser dəstələri. Hərbi donanma matroslarının bir qismi bu dəstəyə daxil idi”. 
Müəllif erməni daşnak dəstələrinin yerli əhaliyə zülm etməsini belə təsvir edir: “Daşnak 
dəstələri şəhərdə təcavüzə başladılar, evləri yandırır, qarət edir, günahı olmayan dinc 
vətəndaşları qırır, əsasən azərbaycanlıları məhv edirdilər [3, s.220]. 

 Tarixən baş vermiş hadisələrdən belə məlum olur ki, erməni qvardiyası müsəlman 
əhalisini məhv etməkdə tək deyil, rus bolşevikləri ilə birgə olmuşlar. Bu gücün qarşısında 
günahsız, əliyalın Azərbaycan əhalisi hər şeyini itirərək kütləvi soyqırıma məruz qal-
mışdır. 

Mart qırğını ilə bağlı diqqəti cəlb edən Cahangir Zeynaloğlunun “Müxtəsər Azərbay-
can Tarixi” kitabıdır. Müəllifə görə, bu qırğının əsas günahkarı rus çarizmi və onun ye-
ritdiyi “Parçala, hökm sür” siyasəti olmuşdur. Müəllif böyük faciəyə səbəb olan bu ha-
disəni həyəcansız təsvir edə bilmir: Martın 31-də başlayan bu qırğın üç gün davam eylədi. 
“İslamiyyə” deyilən böyük və gözəl milli saray yandırıldı, Təzəpir və sair camelər də 
bombardman edildi. Şəhidlərin miqdarı 15 minə qədər təxmin edilməkdədir. Qətllərdən 
qurtulan müsəlmanlar ətraf köylərə (kəndlərə) və dağlara çəkildilər [4, s.110]. 

Buradan belə anlaşılır ki, 3 gün ərzində öldürülən azərbaycanlıların sayı, illər boyu 
davam edən bir müharibədə həlak olan insanların sayı qədərdir. Bu soyqırımla bağlı baş 
verən hadisələr bunu göstərir ki, biz qarşımızdakı düşməni heç bir zaman unutmamalı və 
düşmənlə əlaqədə səhvlərə yol verməyə haqqımız yoxdur.  
       Mart qırğını ilə bağlı yazılmış seçilən əsərlərdən biri də Hüseyn Baykaranın 
“Azərbaycan istiqlal mübarizəsi tarixi” adlı kitabıdır. Bu kitabda mart qırğını özünün 

hərtərəfli real təhlilini tapmışdır. Müəllif  bu qırğında şəhid olanların sayını bir çoxların-
dan fərqli olaraq on mindən çox göstərir. H.Baykara kitabında mart qırğınının Bakı mü-
sibəti ilə bitmədiyini və qanlı hadisələrin Şamaxı, Salyan, Kürdəmir, Quba və Lənkəranda 
da davam etdiyini bildirir. Müəllif qırğınla bağlı yazır: “Hər yeri yanğın bürümüşdü. Bol-
şeviklərin artilleriyası şəhəri xarabazara döndərmişdi. Müsəlmanların Cümə məscidi zə-
dələnmiş, “İsmailiyyə”yandırılmış, “Kaspi” qəzetinin mətbəəsi uçurulmuşdu. Müsəlman-
lar kütləvi şəkildə şəhəri tərk edirdilər [5, s.122]. 

Mart qırğını şəhidləri istiqlalımız yolunda canlarından keçən ilk qurbanlarımızdır ki, 
o vaxt özlərinə indiki Şəhidlər xiyabanını əbədi məskən seçmişlər və təbii ki, 1918-ci ilin 
mart ayında erməni daşnakları tərəfindən müsəlman əhalisinə qarşı törədilən bu amansız, 
insanlığa sığmayan qırğın heç bir zaman unudulmayacaq və Azərbaycan xalqının 
yaddaşından heç vaxt silinməyəcəkdir. 

2007-ci ildə Quba şəhərində tikinti məqsədilə aparılan qazıntılar zamanı təsadüfən 
aşkar edilmiş kütləvi məzarlıq 1918-ci ilin may ayında bolşevik adı altında quldur erməni 
dəstələri tərəfindən törədilmiş Qubanın müsəlman əhalisinin soyqırımının əyani sübutu 
olmuşdur. Bu həqiqətlərin dünya ictimaiyyətinə çatdırılması, Azərbaycan xalqının gələ-
cək nəsillərinin milli yaddaşının qorunması və soyqırım qurbanlarının xatirəsinin abə-
diləşdirilməsi məqsədilə Azərbaycan Respublikası Prezidenti cənab İlham Əliyev 30 de-
kabr 2009-cu il tarixli sərəncamı ilə Quba şəhərində “Soyqırımı Memorial Kompleksi”nin 
yaradılmasına qərar vermişdir. Memorial Kompleks 2012-2013-cü illərdə Quba 
şəhərində Qudyalçayın sol sahilində, keçmiş stadion ərazisində inşa edilmiş və 2013-cü 
il sentyabrın 18-də açılmışdır. Kompleksin ümumi sahəsi 3,5 hektardır və 5 hissədən 
ibarətdir. 

1918-ci ildə baş verən soyqırım tariximizdə baş verən sonuncu qanlı faciə olmadı. 
Hiyləgər düşmən növbəti soyqırımı Xocalı torpağında yüzlərlə günahsız insanı qətlə 
yetirməklə törətdi. Baş verən qanlı faciə ilə bağlı Azərbaycan xalqının Ümummilli Lideri 
Heydər Əliyev demişdir: “1992-ci il fevralın 26-da qədim Xocalı şəhərinin misli gö-
rünməmiş qəddarlıqla məhv edilməsi bu faciələrin ən dəhşətlisi oldu. Erməni hərbi bir-
ləşmələri 366 motoatıcı alayı ilə birlikdə qadınlara, uşaqlara, qocalara aman vermədən 
yüzlərlə insanı xüsusi vəhşiliklə qətlə yetirdi, onları hərb tarixində analoqu olmayan iş-
gəncə ilə öldürdü, təhqirlərə məruz qoydu. Öz amansızlığına,vəhşiliyinə, kütləviliyinə və 
törədilən cinayətlərin ağırlığına görə Xocalı faciəsi insanlığın tarixində qara ləkə kimi 
qalacaq. 

...Azərbaycanın dövlət rəhbərliyi Ermənistan-Azərbaycan, Dağlıq Qarabağ münaqi-
şəsinin beynəlxalq hüququ prinsiplərə uyğun ədalətli həlli, ərazilərimizin işğaldan azad 
edilməsi üçün məqsədyönlü və ardıcıl iş aparır. Haqq-ədalət, beynəlxalq hüquq bizim 
tərəfimizdədir, zaman bizim xeyrimizə işləyir. Bu gün dövlətimiz və xalqımız iqtisadi, 
siyasi və mənəvi cəhətdən müqayisə olunmaz dərəcədə güclənib, müstəqil Azərbaycan 
dövləti dünya siyasətinin mühüm faktoruna çevrilib. İnanıram ki, Azərbaycan dövlət 
müstəqilliyinin daha da möhkəmlənməsi, sərhədlərinin toxunulmazlığının və ərazi bütöv-
lüyünün təmin edilməsi Xocalı şəhidlərinə və xalqımızın bütün qəhrəman övladlarına 
ucaldılan möhtəşəm abidə olacaqdır! [6, s.9]. 

Xocalı əhalinin tarixən məskunlaşdığı yerdir. Burada əhali əsasən üzümçülük, hey-
vandarlıq, arıçılıq və əkinçiliklə məşğul olmuşdur. Şəhərdə toxuculuq fabriki, 2 orta mək-
təb və 2 natamam orta məktəb var idi. 

Şəhər 1991-ci ilin oktyabrından blokadada idi. Oktyabrın 30-da avtomobil əlaqəsi 
kəsilmiş və yeganə nəqliyyat vasitəsi vertolyot qalmışdı. Xocalıya sonuncu vertolyot 
1992-ci il yanvarın 28-də getmişdi. Şuşa şəhərinin səmasında mülkü vertolyotun vurul-

ması və nəticədə 40 nəfərin həlakından sonra bu əlaqədə kəsilmişdi. Yanvarın 2-dən şə-
hərə elektrik xəttinin kəsilməsi xocalıları çıxılmaz vəziyyətdə qoymuşdu. Nəticədə bir 
sıra xidmət təşkilatları öz fəaliyyətini dayandırmışdır. Çörək zavodu işləmir, qaz və su 
təchizatında tez-tez fasilələr yaranırdı. Xocalı şəhəri ancaq əhalinin qəhrəmanlığı və mü-
dafiəçilərin cəsurluğu sayəsində yaşayır və müdafiə olunurdu.  

“Fevralın 25-dən 26-na keçən gecə silahlı erməni birləşmələri Xocali şəhərinə hücum 
etmişlər. Şəhər əvvəlcə tank, BTR və zirehli maşınlardan top və raket atəşinə tutulmuş-
dur. Bundan sonra isə avtomat və pulemyotlarla silahlanmış quldurlar evlərə soxulmuşlar. 
Qanlı döyüş başlanmışdır. Respublika milli özünümüdafiə dəstələri, milis işçiləri və öz 
torpağının müdafiəsinə qalxan şəhər sakinləri gecə saat 3-ə qədər mərdlik və qəh-
rəmanlıqla vuruşmuşlar. Lakin qüvvələr nisbəti qeyri-bərabər idi. Digər tərəfdən döyüş 
sursatı da tükənməkdə idi. Mühasirə vəziyyəti olduğundan qonşu rayonlardan kömək 
göstərmək də mümkün olmamışdır. Ona görə də dörd tərəfdən mühasirəyə alınmış şəhər 
sakinləri geri çəkilməyə məcbur olmuşlar. 

Çıxılmaz vəziyyətə düşən xocalılar necə olursa-olsun, mühasirəni bir istiqamətdən –
Ağdam rayonunun Şelli kəndi tərəfdən yarmağı qərara aldılar. Yalnız bu yolla qadınları 
və uşaqları, o cümlədən, sağ qalmış döyüşçüləri salamat çıxarmaq mümkün idi. Artıq 
tükənməkdə olan son qüvvə də işə düşdü. Şəhər sakinləri mühasirəni yarıb dağ yolları ilə 
Şelli kəndinə tərəf üz tutdular. Lakin yollar ermənilər yaşayan Naxçıvanik kəndinin böy-
ründən keçirdi. Pusquda dayanmış erməni quldurları qaçıb canını qurtarmağa çalışan dinc 
sakinlərin qabağını kəsdilər. Azğınlaşmış düşmən köməksiz və müdafiəsiz adamlara 
rəhm etmədi. Sağ qalanlar böyük çətinliklə özlərini Şelli kəndinə çatdıra bildilər”[7, 
s.127]. 

Bu amansız qırğının nəticəsində 613 nəfər həlak olmuşdur. Onlardan 63 nəfər uşaq, 
106 nəfər qadın, 70 nəfər qoca, 8 ailə təmamilə məhv edilmişdir. 25 uşaq hər iki 
valideynini itirmişdir. 130 uşaq valideynlərindən birini itirmiş, 487 nəfər yaralanmış, 
onlardan: 76 nəfər uşaqlardır. 1275 nəfər əsir görürülmüş, 150 nəfər itkin düşmüşdür.  

Erməni silahlı dəstələrinin Xocalıya hücumunu şəhərin coğrafi mövqeyi şərtləndirir-
di. 7000 əhalisi olan Xocalı Xankəndindən 10 km cənub-şərqdə, Qarabağ dağ silsiləsində 
və Ağdam-Şuşa, Əskəran–Xankəndi yollarının üstündə yerləşir. Qarabağdakı yeganə 
hava limanı da Xocalı idi. 

Sonralar erməni tərəfi etiraf etmişdir ki, erməni silahlı dəstələrinin ilk əsas vəzifəsi 
Xocalı platsdarmının məhv edilməsi, bu məntəqədən keçən Əskəran-Xankəndi yolunun 
boşaldılması, azərbaycanlıların nəzarətində olan hava limanının ələ keçirilməsi idi. Məhz 
“Xocalı platsdarmının məhv edilməsi” ermənilər tərəfindən törədilmiş qanlı qırğının, 
uşaqların, qadınların, qocalarınkütləvi surətdə məhv edilməsinin səbəbini aydın şəkildə 
sübut edir. 

Nəticə. Azərbaycan Respublikasının Prezidenti İlham Əliyev Xocalı faciəsini 
dünyaya çatdıraraq demişdir: “...Azərbaycan hökuməti erməni şovinist millətçilərinin 
azərbaycanlılara qarşı törətdiyi cinayətlər, o cümlədən, Xocalı soyqırımı haqqında həqi-
qətlərin dünya ictimaiyyətinə çatdırılması onun soyqırımı kimi tanınması üçün məqsəd-
yönlü və ardıcıl fəaliyyət göstərir. Biz həm də, erməni millətçilərindən fərqli olaraq, bu 
məsələdən hər hansı siyasi, maliyyə, ərazi və başqa dividendlər qazanmaq məqsədi güd-
mürük. Məqsədimiz tarixi ədalətin bərpasına nail olmaq, cinayətkarları ifşa etmək və 
onları dünya ictimaiyyətinin mühakiməsinə verməkdir. Ona görə də erməni şovinist mil-
lətçilərinin regionda həyata keçirdikləri etnik separatizmin, başqa xalqlara qarşı nifrət və 
terror ideologiyasının dünya üçün təhlükəsi açılıb göstərilməlidir. Bu, qəhrəman Xocalı 
şəhidlərinin ruhu qarşısında bizim vətəndaşlıq və insanlıq borcumuzdur.  

Bu gün dövlətin rəsmi qurumları ilə yanaşı, bütün vətəndaşlarımız, soydaşlarımız, 
geniş ictimaiyyət Ermənistan-Azərbaycan, Dağlıq Qarabağ münaqişəsi, azərbaycanlılara 
qarşı həyata keçirilmiş soyqırımı siyasəti haqqında həqiqətlərin və faktların dünya parla-
mentlərinə, beynəlxalq ictimaiyyətə çatdırılması üçün ardıcıl və davamlı fəaliyyət göstər-
məlidir. 

Biz mübarizədə öz gücümüzə, potensialımıza, beynəlxalq hüquqa, dünya azərbay-
canlılarının həmrəyliyinə arxalanırıq” [8, s.10]. 

Azərbaycan xalqı ikinci Qarabağ müharibəsində qalib olduğu kimi hal-hazırki və-
ziyyətdə, yəni sülh prosesində də qalib olmaq üçün yetərincə ciddi addımlar atmaqdadır. 
Biz inanırıq ki, güclü Azərbaycan dövləti zamanla torpaq iddiasında olan, saxta tarix ya-
zan ermənilərin işğalçı millət olduqlarını bütün dünyaya sübut edəcək və təcavüzkar er-
mənilərin əsl üzü dünya tərəfindən ifşa olunacaqdır. 

ТРАГЕДИЯ ГЕНОЦИДА АЗЕРБАЙДЖАНЦЕВ  

 
Резюме 

 
Азербайджанский народ в течение 200 лет постоянно подвергался этнической 

чистке и политике геноцида со стороны армянских шовинистов. Захват исконных 
земель Азербайджана, массовое истребление мирного азербайджанского населения 
в 1918—1920 годах являлось целью политики геноцида. 

События, развернувшиеся вокруг Нагорного Карабаха с 1988 года привели к 
разрушению сел, городов, смерти десятков тысяч невинных людей, изгнанию сотен 
тысяч азербайджанцев со своих исторических земель. Ходжалинский геноцид 26 
февраля 1992 года вошел в историю Азербайджана как одна из самых страшных и 
трагических страниц.      

 Военные действия, которые прошли с 27 сентября по 10 ноября 2020 года, 
вошли в историю Азербайджана как Отечественная война. Наши земли были 
освобождены ценой крови и жизни солдат и офицеров, проявивших героизм в 

боях за суверенитет и территориальную целостность Азербайджана. Азер-
байджанский народ и государство всегда высоко ценят отвагу своих доб-
лестных сынов и дочерей, чтят память всех наших шехидов. 

 
Ключевые слова: Азербайджан, история, народ, трагедия, геноцид, 

THE GENOCIDE TRADEGY OF THE AZERBAIJANI PEOPLE 

 
Summary 

 
For 200 years, the Azerbaijani people have been constantly subjected to ethnic 

cleansing and a policy of genocide by Armenian chauvinists. The seizure of the ancestral 
lands of Azerbaijan, the mass extermination of the peaceful Azerbaijani population in 
1918-1920 was the goal of the policy of genocide. 

The events that unfolded around Nagorno-Karabakh since 1988 led to the 
destruction of villages and cities, the death of tens of thousands of innocent people, the 
expulsion of hundreds of thousands of Azerbaijanis from their historical lands. The 
Khojaly genocide on February 26, 1992 entered the history of Azerbaijan as one of the 
most terrible and tragic pages. 

The hostilities that took place from September 27 to November 10, 2020 entered 
the history of Azerbaijan as the Patriotic War. Our lands were liberated at the cost of the 
blood and lives of soldiers and officers who showed heroism in the battles for the 
sovereignty and territorial integrity of Azerbaijan. The Azerbaijani people and state 
always highly appreciate the courage of their valiant sons and daughters, honor the 
memory of all our martyrs. 

XIX ƏSRİN ORTALARI - XX ƏSRİN ƏVVƏLLƏRİNDƏ  
AZƏRBAYCAN MƏTBUATI 

 
           Xülasə. XIX əsrin sonlarında Azərbaycanda ilk mətbuat “Əkinçi” qəzet ilə 
başlandı. ”Əkinçi” qəzeti Azərbaycan dilində nəşr olunan ilk milli qəzetimizdir. Doğma 
dilimizdə nəşr olunan qəzetin dili sadə və anlayışlıdır. “Əkinçi” qəzetinin əsas məqsədi 
xalqı elmə, təhsilə, inkişafa, tərəqqiyə çağırıb cahilliyə, savadsızlığa, avamlığa son 
qoymaqdır. Həmin qəzetdə kənd təsərrüfatına dair məlumatlandırıcı xəbərlərə də yer 
verilmişdir. Bir müddət sonra Azərbaycan dilində çıxan “Ziyayi-Qafqaziyyə” və 
“Kəşkül” qəzetləri də “Əkinçi” qəzetinin ənənəsini davam etdirərək xalqın 
maariflənməsinə xidmət etmişdir. AXC dövrdə mətbuatımız daha da inkişaf edib 
Azərbaycanın digər bölgələrini də əhatə etməyə başladı. AXC dövründə icazə məsələsi 
asanlaşdığından, senzura ləğv olunduğundan qəzetlərin sayı əvvəlki illərə nisbətən 
çoxalmışdır. Həmin dövrdə çıxan qəzetlərin yalnız Azərbaycan dilində deyil, həmçinin 
digər xalqların dilində də nəşr olunurdu. 
 

Açar sözlər: mətbuat, AXC, maariflənmə, inkişaf, senzura, milli qəzet. 
 
Giriş. XVIII-XIX əsrlərdə Azərbaycan xırda feodal dövlətlərə-xanlıqlara parça-

lanmışdır. Xanlıqlar arasında baş verən müharibələr, torpaq uğrunda gedən mübarizə 
Azərbaycanın daxili vəziyyətini mürəkkəbləşdirirdi. Rus ordusu həmin fürsətdən istifadə 
edərək Azərbaycan ərazisini hissə-hissə işğal etməyə başlamışdır. Rus ordusu Azərbay-
can xanlıqları arasında nifah salaraq onların zəifləməsinə gətirib çıxartdı. Eyni zamanda 
rus ordusu Azərbaycan ərazisində mövcud olan xanlıqlara da hücum etmək niyyətində 
idi. Tarixə nəzər salsaq rus işğalından sonra Azərbaycan xalqının vəziyyəti daha da 
acanacaqlı oldu. Azərbaycan üçün o dövr feodal-patriarx dövrü hesab olunurdu. İşğalın 
ilk illərində mövhumat, istismar, elmdə, təhsildə gerilik  hökm sürürdü. Zamanla 
Azərbaycan xalqı arasında təhsilini xaricdə, o cümlədən Rusiyada almış və ölkəsinə qa-
yıtmış ziyalılar yetişməyə başladı. Həmin ziyalılar ölkənin taleyini dəyişdirmək, xalqı 
maarifləndirmək, yenilikləri öz vətənlərinə də tətbiq etmək niyyətində idi. Hər ziyalı bir 
yolla öz həmvətənlilərinə kömək etməyə çalışırdı. Görkəmli şair və yazıçılarımız öz əsər-
lərində, şeirlərində xalqı cəhalət yuxusundan ayılmağa, çıxış yolunu elmdə, təhsildə ol-
duğunu vurğulayaraq evladlarını təhsilə yönəltmələrinə çağırmışdır.  
Oxumuş, təhsilli azərbaycanlılar xalqı maarifləndirmək üçün çıxış yolunu Azərbaycan 
dilində qəzetin yaradılmasında görürdü. Həmin dövrdə ana dilində qəzet nəşr etdirmək 
çox qəliz və mürəkkəb bir məsələ idi. Car rejimi və mətbuata tədbiq olunan senzura 

redaktor və naşirlərin işini çətinləşdirirdi. Hər bir redaktorun qarşısında maneələr mövcud 
idi. Bizim ziyalılarımız həmin çətin maneələri dəf edərək qəzetin nəşrinə nail olmuşdu. 
XIX əsrin Azərbaycanda mövcud olan maddi çətinlik,texniki avadanlıqların olmaması, 
nəşriyyat üçün icazə almağım çətinliyi, senzura məsələsi, oxucu azlığı kimi maneələr 
qəzetin nəşrinə təsir edirdi [9, s.108]. Bayram Hüseynzadə “Azərbaycan Respublikasında 
demokratik mətbuatın formalaşması” adlı namizədlik işində “Əkinçi” qəzeti barəsində 
yazarkən qeyd etmişdi: “Əkinçi” Azərbaycan ədəbi dilinin milli dilə çevrilməsi və 
formalaşmasının sürətləndirilməsində, mətbuat üslubunun yaranmasında həlledici rol 
oynadı. Rusiyada ictimai-siyasi fəaliyyətin qadağan edildiyi bir şəraitdə Zərdabi “Əkinçi” 
qəzetini Azərbaycan ictimai-siyasi, elmi-fəlsəfi, bədii-etik və pedaqoji fikrinin 
tribunasına, aynasına çevirə bilmişdir. Nə qədər çətin olsa da, bütün bu cəhətlərdə 
qəzetçiliyin Qərb təcrübəsinə söykənirdi”[6, s.10].  

Əsas mətn.“Əkinçi” qəzeti Azərbaycan dilində nəşr olunan ilk milli qəzetimizdir. 
Bu səbəbdən onun dili sadə, anlayışlı və aydındır. Bununla yanaşı milli oyanışı təbliğ 
edən ilk qəzetimiz həm də dilin qorunması ilə bağlı xidmətləri də danılmazdır.   
 “Əkinçi” qəzetinə qədər Azərbaycanda rus dilində 1871-ci ildə “Bakinski listok” və on-
dan sonra 1876-cı ildə “Bakinskoye izvestiye” qəzetləri nəşr olunurdu. Ancaq ana dilində 
ilk qəzet “Əkinçi” olduğundan bizim mətbuatın əsası məhz bu qəzetlə qoyuldu. 
“Əkinçi” qəzetinin yaradıcısı dahi şəxsiyyət Həsən bəy Zərdabi olmuşdur. H.Zərdabinin 
redaktorluğu ilə qəzetin ilk nömrəsi 1875-ci il iyulun 22-də çap olunmuşdur. Qəzetdə 
kənd təsərrüfatı haqqında maraqlı, faydalı məlumatlar, məqalələr də verilmişdir. Həsən 
bəy Zərdabi qəzetin birinci nömrəsində “Qəzet hansı məsələləri əhatə edəcəkdir?” sualına 
cavab vermişdir. Həmin məqalədə qəzetin 4 əsas məzamədən ibarət olduğunu yazaraq 
onların adlarını və izahını vermişdir.  
          Məqalədə adı çəkilən məzamələr bunlardır: 

- Daxiliyyə - buradakı məqalələr qəzetin münşisinin özü tərəfindən yazılacaqdır. 
- Əkin və ziraət xəbərləri - yəni bizim, ya qeyri vilayətdə olan əkinçilərdən... onları 

becərmək vaxtında işlədilən əsbablardan, əkin yerini şum etməkdən, əkin yerini qüvvətli 
etməkdən ötrü o yerdə qeyri şeylər qarışdırmaqdan, xülasə, əkindən və əkinin biçib, 
götürüb, qurudub, döyüb saxlamaqdan olacaqdır. 

- Elm xəbərləri - yəni elm və imtahan yolu ilə aşkar olan, məsələn: insanın bədəninə 
və malına nəfi olan xəbərlərdən danışılacaqdır. 

- Tazə xəbərlər - bir neçə qism olacaqdır, əvvələn ticarət xəbərləri olacaq, yəni bi-
zim vilayətimizdə və ya qeyri vilayətlərdə bir şey, məsələn, buğdafilan şəhərdə, ya filan 
kənddə nə qiymətə və nə tövr satılmaqdan xəbər verəcəkdir və s. [5, s.59]. Əsas bu dörd 
şöbədən söhbət açılsa da, bir müddət sonra qəzetdə “məktublar” şöbəsi də açılır və bu 
başlıq altında da materiallar dərc olunurdu.  

Tarix üzrə fəlsəfə doktoru Esmira Cavadova “Həsən bəy Zərdabinin etnoqrafik gö-
rüşləri” adlı kitabında Zərdabinin kənd təsərrüfarı ilə bağlı yazdığı məqalələrə toxunur. 
Həsən bəy Zərdabi əkinçilik, maldarlıq, süd məhsulları, ev tikintisi ilə bağlı maraqlı mə-
qalələri var. H.Zərdabi təkcə “Əkinçi” qəzetində deyil, “Kaspi” qəzetində də bu 
mövzularda əhalini məlumatlandırmışdır. H.Zərdabinin “Gigiyena” adlı kitabı mövcud-
dur. Bu kitabı Y.V.Çəmənzəminli onun ölümdən sonra çap etdirmişdir. Müəllif həmin 
kitabda yuxarıda sadalananlarla yanaşı, milli mətbəxtdən, yeməklərdən də söz açmışdır. 
Yeməklərdən danışanda uşaq üçün verilməli olmayan içki və yeməklərdən də söz açır. 
Kitabda mütləq Avropa xalqlarının təcrübəsindən danışılır və əhalidən bu təcrübələrdən 
istifadə etməyi tövsiyyə edir. “Gigiyena” əsərində yeməklərin bişirilmə qaydasından, ət 
yeməklərindən düzgün istifadədən, xəstə insalara yeməyin, xüsusilə də ət yeməklərin 
bişirilmə şəklində də söz açmışdır. Bununla yanaşı üzümçülükdən, onun yetişdirilmə 

yollarından, yumurtanın saxlanma formasından, geyimlərdə istifadə olunmalı olan mate-
riallardan, bəzək əşyalarından ətraflı danışmışdır. Bu əsəri ilə H.Zərdabi Azərbaycan xal-
qı üçün kənd təsərrüfarı, məişət, geyim, kulinariya ilə bağlı misilsiz bir əsər yazıb onların 
maariflənmələri üçün böyük bir əsər qoyub getmişdir.  

Yusuf Akçura “Türkçülüyün tarixi” adlı kitabında “Əkinçi” qəzetindən bəhs edir. 
Onu Rusiyada nəşr olunan ilk “türk qəzet”i adlandıraraq bildirir: “Əkinçi” ümumiyyətlə, 
siyasətdən, xüsusən, siyasi olaylardan az bəhs etmişdir. Buna bəlkə zamanın senzura 
şərtləri əlverişli deyildir. Bununla bərabər, “Əkinçi”də siyasi məsələlər getdikcə çoxal-
mışdır; son nüsxələrinə doğru siyasi məqalələrində türk millətçiliyi, müəyyən dərəcəyə 
qədər sezilir: məsələn, XIV nömrəsində türk dillərinin birləşdirilməsi nəzərdə tutan bir 
məqalə nəşr olunmuşdur (26 sentyabr, 1876); öz dilimizdə “elm və ədəbiyyat meydana 
gətirilməsi” istəyi ilə yazılmış digər bir məqalə də eyni nüsxədə mövcuddur. Bir neçə 
nüsxə sonra təkrarən dil məsələlərindən bəhs edilərək elmin məktəblərdə, hətta 
gimnaziyalarda (yəni rus hökumətinin Azərbaycandakı gimnaziyalarında) ana dili ilə 
(türkcə ilə) təlim edilməsi zərurətindən bəhs edilməkdədir [7, s.46]. 

“Əkinçi” qəzetinin əsas məqsədi xalqı elmə, təhsilə, inkişafa, tərəqqiyə çağırıb ca-
hilliyə, savadsızlığa, avamlığa son qoymaqdır. Akif Aşırlı “Azərbaycan mətbuatı tarixi” 
adlı kitabında “Əkinçi” qəzetindən söz açarkən yuxarıda sadaladıqlarımızla yanaşı onu 
da əlavə edirdi ki: “Əkinçi” islamda mövhumatı və dini fanatizmi qəbul etmir, dini ayin-
ləri həyata keçirərkən Quranda nəzərdə tutulan qaydalardan kənara çıxmaları zərərli hal 
hesab edirdi. Aşura günü baş yarmanın əleyhinə müzakirə açan "Əkinçi" bu halın islam 
qayda-qanunları ilə bir araya sığmadığını göstərirdi. Qəzetdə H.Zərdabinin, Əhsənül-
Qəvaidin, Ə.Gorani, Heydəri və başqalarının bu mövzuda kəskin çıxış etmələrini qəbul 
etməyənlər də etirazlarını, mövqelərini qəzetə ünvanlayırdılar”[2, s.19].“Əkinçi” qəze-
tinin tərəfdaşları Nəcəf bəy Vəzirov, Əsgər ağa Gorani, Seyid Əzim Şirvani, Məhəmməd-
tağı Əlizadə Şirvani, Heydəri və Mirzə Fətəli Axundovun idi. Onlar qəzetə məqalə və 
digər maraqlı yazılar təqdim etmişlər.  

Esmira Cavadova özünün “Həsən bəy Zərdabinin etnoqrafik görüşləri”  adlı kita-
bında “Əkinçi” qəzeti barəsində danışan zaman bildirirdi: Mətbuatımızın “qaranquşu”  
“Əkinçi”nin bağlanmasının bir sıra səbəbləri olub.Lakin əsas səbəblər-
dən biri qubernator Staroselskinin Bakıdan getməsi sayılır. Onun yerinə təyin olunan ye-
ni qubernatorun nə Həsənbəydən, nə də onun qəzetindən xoşu gəlirdi.  

Odur ki, qəzetə ciddi senzura qoyulur, siyasi xəbərlərin qəzetdə çap olunmasına 
icazə verilmir, qəzetin əleyhdarları isə onun bağlanması üçün yuxarılara “donoslar” 
göndrəməyə başlayırlar.     

Bu vaxt ölkədə siyasi durum da çox pis vəziyyətdə idi. Qəzeti çıxarmaq mümkün 
olmurdu. İmkansız və köməksiz qalan Həsən bəy qəzetin 56-cı sayında oxucularına 
müraciət edərək yazırdı: "Əkinçi" baba naxoşlayıb. Qəzetin gələn nömrəsinin 
nə  vaxt çıxacağını bilmirik" [4, s.15]. Artıq 1877-ci il 29 sentyabrda “Əkinçi” qəzetinin 
sonuncu buraxılışı çıxdı və bundan sonra bir müddət Azərbaycan dilində qəzet çıxmadı. 
“Əkinçi” qəzetinin 2 il ərzində 56 sayı çıxdı. 

1879-cu ilin yanvarın 14-də “Ziya” qəzeti işıq üzü gördü. “Əkinçi” qəzetindən 
sonra uzun müddət Azərbaycan dilində qəzet nəşr olunmurdu. Nəşr olunan qəzetlər, əsa-
sən, rus dilində dərs olunurdu. “Ziya” qəzetinin təsisçisi Səid Ünsizadədir. O, Qafqaz 
Senzura Komitəsinə məktub yazaraq qəzet nəşr etmək istədiyini bildirir. Eyni zamanda 
məktubda Şərqdə yaşayan xalqın da maariflənməyə ehtiyacı olduğunu, Qərb ilə Şərq 
arasında düşmənliyi cəhalətin saldığını qeyd edir. Və nəhayət, 1879-cu ilin yanvarın 1-də 
Səid Ünsizadə qəzetin çap etdirilməsi üçün Senzura Komitəsindən icazəni ala bildi. 
“Ziya” qəzetində də şöbələr mövcud idi. “Əkinçi” qəzeti ilə müqayisədə onun şöbələrinin 

sayı 7 idi. Qəzetdə mövcud olan şöbələrə aiddir: dövlət sərancamları, beynəlxalq 
agentliklərin teleqramları, xarici xəbərlər, daxili xəbərlər, yerli xəbərlər, məlumat göstə-
ricisi və elanlar, fleytonlar. [8, s.36]. 

“Ziya” qəzetinin 76 nömrəsi nəşr olunduqdan sonra “Ziyayi-Qafqaziyyə” adlanma-
ğa başlandı. “Ziyayi-Qafqaziyyə”  adı altında qəzetin 107 nömrəsi nəşr olunmuşdur.  
“Ziyayi-Qafqaziyyə” qəzetində də din təbliğ olunurdu. Həttə bu qəzetdə dini islahatların 
keçirilməsinin zəruruiliyi də qeyd edilmişdir. Qəzetdə mövhuməti təbliğ edən Möhsün-
bəy Qübbəi, Qumri Dərbəndi, Müşfiqlə yanaşı, S.Ə.Şirvanı, H.Vəzirov, S. Vəlibəyov ki-
mi ziyalılarımız da fəaliyyət göstərirdi. 

Yusuf Akçura “Ziya” qəzeti haqqında bildirirdi: “... bu qəzetin Qafqazda yaşayan 
türkləri dünya durum və hadisələrindən xəbərdar etmək istədiyi, müsəlman və Osmanlı 
məmləkətlərinə aid xəbərləri öncəlik verərək yazdığı anlaşılır; fəqət dil, ədəbiyyat, tarix 
və siyasət sahələrində türk milliyyətçiliyi ilə ilgiləndiyinə dair bu nüsxələrdə bir işarə 
yoxdur. [7, s.47]. 

“Ziyayi-Qafqaziyyə” qəzetindən sonra 1883-cü ildə Tiflisdə “Kəşkül” jurnalı nəşr 
olunmağa başlandı. “Kəşkül” jurnalının təsisçisi Cəlal Ünsizadədir. B.Hüseynzadə öz 
araşdırmalarında “Kəşkül” qəzetinə də toxunur. Müəllif dissertasiyasında bildirir: “Əkin-
çi” qəzetinin demokratik ənənələrinə sadiq qalan “Kəşkül” mühüm ictimai və iqtisadi 
məsələləri işıqlandırmış, gerilik və cəhalət əleyhinə çıxmış, demokratik ideyalar yay-
mışdır. “Kəşkül”də Azəraycan dili və mədəniyyətinə, ədəbiyyat, incəsənət, elm, maarif 
və s. məsələlərə dair məqalələr verilmişdir. “Kəşkül”də Azərbaycan dilində Qərbi 
Avropa, Şərq ölkələri ədəbiyyatından nümunələr çap edilmişdir. Bu bədii nümunələrin 
hamısında insan hüquqları, Qərbdə insana demokratik yanaşma tərzi özünü göstərirdi [6, 
s.11]. Zeynalzadə Ağarəfi “Azərbaycan mətbuatı və çar zenzurası” kitabında “Kəşkül”üm 
“Əkinçi” qəzetinin davamçısı olduğunu deyərək bildirirdi: “...“Kəşkül” jurnalı da 
“Əkinçi” kimi cəhalət əleyhinə çıxır, elm və mədəniyyətinyayılması uğrunda mübarizə 
aparırdı” [9, s.178]. Jurnalın 11 nömrəsindən sonra jurnal qəzet olaraq nəşr olunmağa 
başlayır. Jurnal və qəzetin 9 şöbəsi vardır. Həmin şöbələrə aiddir : daxili şöbə, tarixi və 
siyasi şöbə, tənqid və mətbuat xülasəsi, pedaqogika, həkim məsləhəti, şeir şöbəsi, təqvim, 
müxtəlif materiallar və elanlar [8, s.41]. 

“Kəşkül” qəzetinin ətrafına Azəbaycan ziyalılarından Həsən bəy Zərdabi, Seyid 
Əzim Şirvani, Firidun bəy Köçərli, Sultan Məcid Qənizadə, Rəşid bəy Axundov, Nikolay 
İvanoviç Qulak, Aleksey Çernyayevski və başqaları toplanmışdır. Onlar öz dəyərli 
yazılarını qəzetə təqdim etmiş və xalqı öz fikirləri ilə maarifləndirməyə çalışmışdır.  

Yusuf Akçura “Türkçülüyün tarixi” əsərində “Ünsizadələr mətbuatı” başlığı altında 
“Ziya” və “Kəşkül” qəzetləri barəsində öz dəyərli fikirlərini bildirmişdir. Müəllif “Ziya” 
qəzetinə aid 2 nüsxəsinin onda mövcud olduğunu qeyd edərək qəzetlər barəsində belə 
fikir yürütmüşdür: Qənayətimə görə, “Ziyayi-Qafqaziyyə” və “Kəşkül” türk milliyyət-
çiliyi fikrindən çox, o zamanlar da xüsusi bir dəyəri olan və adətən  bütün türklük qayə-
sinə, bir mərhələ təşkil edən islam birliyi görüşünü yaymış və müdafiə etmiş olsalar gə-
rəkdir; şəxsən Cəlal bəyin xüsusi bir məktubunda mənə bildirdiyinə görə, “Kəşkül”ün 
bütün müsəlman məmləkətlərindən, Osmanlıdan, İrandan, Hindistandan, Türküstandan, 
Şimali Qafqasiyadan gələn türkcə, ərəbcə, əcəmcə məqalələri içinə alması bu qənaətimin 
doğruluğunu göstərir. Məncə, Ünsizadələrin fəaliyyətinin türk milliyyətçiliyi əsil ilgisi, 
Qaspıralı İsmailin ilk türkcə əsərini basmış olmasıdır [7, s.48]. 

1870-ci ildən 1889-cu ilədək Qafqazda 56 mətbuat orqanı fəaliyyət göstərmişdir. 
Bunun 20-si rus dilində, 15-i gürcü dilində, 3-ü Azərbaycan dilində idi. Əgər ayrı-ayrı 
elmi cəmiyyətlərin, idarə və təşkilatların rəsmi nəşrlərini də nəzərə alsaq, həmin rəqəm 

69-a çatar. Həmin mətbuat orqanlarının bir çoxunun ömrü lap az olmuşdur. Cəmi 23 mət-
buat orqanı 5 ildən yuxarı yaşaya bilmişdir [3, s.73].  

 AXC-nin dövrün Azərbaycan dövləti və xalqı çiçəklənmə yaşamışdır. Digər 
sahələridə olduğu kimi mətbuat, təhsil, elmdə də inkişaf özünü göstərmişdir. AXC döv-
ründə mətbuat əvvəlki illərə nisbətən hər tərəfli inkişaf edib özünün zirvəsini yaşayırdı. 
Bu 2 il ərzində 100-ə yaxın dövrü mətbuat çap olunurdu. Parlament 1919-cu il 30 oktya-
brda "Mətbuat haqqında nizamnamə"ni qəbul edir. Həmin nizamnamədə deyilirdi: 
"Mətbuat, litoqrafiya və buna bənzər müəssisələrin açılması üçün, habelə çap məhsulu-
nun nəşri və satılması üçün Hökumət idarələrinin heç bir icazəsi tələb olunmur" [3, s.76]. 
Mətbuat orqanı açmaq istəyən şəxs yalnız mətbuat üzrə baş müfəttişə ərizə yazmaqla 
orqanı rahat şəkildə aça bilərdi. Mətbuatla bağlı parlament 1918-ci il 9 noyabr tarixli sə-
rəncamı ilə mətbuat və kütləvi informasiya vasitələrinin məzmunu, nəşri və yayılması 
üzərində dövlət nəzarəti ləğv etdi [3, s.77]. Mətbuat azadlığı, sensuranın ləğvi, Azərbay-
can dilindən sərbəst istifadə qəzet və jurnalların sayının artmasına, onların əlçatan olma-
sına və uzun məsafələrə gedin çatması üçün imkan yaradırdı. Mətbuat orqanı təkcə Bakı-
da deyil, həmçinin Azərbaycanın  gözəl bölgələri olan Bakı, Gəncə, Şuşa, Tiflis, İrəvan 
və digər mədəni-inzibati mərkəzlərdə də yaradılmışdır. Dövrü mətbuat yalnız ana 
dilimizdə deyil, Azərbaycanda yaşayan digər qeyri-türk xalqaları da nəzərə alınaraq rus, 
gürcü, erməni, polyak, fars, alman dillərində nəşr edilirdi. 1918-1920-ci illər mətbuatı 
aşağıdakı kimi qruplaşdırılır: Azərbaycan Xalq Cümhuriyyəti ideyalarını təbliğ edən milli 
mətbuat, Cümhuriyyət Hökumətinə müxalifətdə olan bolşevik mətbuatı, bolşevik 
mətbuatı ilə müxalifətdə olan eser-menşevik mətbuatı, ermənilərin Azərbaycana qarşı 
ərazi iddialarına haqq qazandırmaq üçün canfəşanlıq edən erməni-daşnak mətbuatı, özü-
nü bitərəf adlandıran və heç bir siyasi partiyaya mənsub olmayan informatik qəzetlər, 
jurnallar. Lakin onların içərisində daha real həyat qüvvəsinə və geniş oxucu auditoriyası-
na malik olanı Azərbaycan Xalq Cümhuriyyətinin ideyalarını təbliğ edən və dəstəkləyən 
mətbuat idi [3, s.73]. 

İstiqlal ideyalı mətbuata “İstiqlal”, “Azərbaycan”, “Övraqi-nəfisə”, 
“Müsəlmanlıq”, "Qurtuluş", "Mədəniyyət", " Gənclər yurdu", "Şeypur", "Zənbur" kimi 
mətbuat orqanlarını göstərmək olar. Bununla yanaşı rus-Azərbaycan dilində çıxan “Al 
bayraq", "Zəhmət sədası", "Azərbaycan füqərası", "Bednota", "Raboçaya pravda", "Qolos 
truda", "Məşəl", "Oktyabr inqilabı" kimi qəzet və jurnallar da nəşr olunurdu. O dövrdə 
"Bakinets", "Bakinskayajizn", "Bakinskiy raboçiy", " Bakinskoye slovo", "Bakinskoye 
utro", "İskra", "Nabat", "Naşa jizn", "Proletariy" kimi qəzet və jurnallar rus dilində 
çıxırdı. 
  “Azərbaycan” qəzeti 1918-ci ildə çap olunan milli mətbuat nümunəsidir. İlk öncə 
qəzet Gəncədə nəşr olunur. Orada cəmi 4 sayı çıxdı daha sonra mətbə Bakıya köçürülür. 
Akif Aşırlı “Azərbaycan mətbuatı tarixi” adlı kitabında “Azərbaycan” qəzetinin ilk 
sayında Bakının azad olmasından, Qafqaz İslam Ordusunun köməyi barəsində məlumat 
verdildiyini yazır. Bununla yanaşı, Nuru Paşanın yazdığı teleqramdan, Bakının azad 
olmasına görə yazılmış təbrik teleqramından da bəhs olunur.  
 Ağayev İslam “Ədəbiyyat, mətbuat və publisistika problemləri” adlı kitabında 
AXC dövründən danışarkən bildirirdi: “1918-1920-ci illər Azərbaycan publisistikası 
ideya, mövzu cəhətdən çox zəngindir. Əslində burada Azərbaycanın daxili və xarici 
həyatı ilə bağlı bütün ictimai-siyasi, sosial və mənəvi-əxlaqi problemlər əhatə olunur. Elə 
1918-1920-ci illər Azərbaycan publisistikası məhz bu mövzular ilə səciyyələnirdi. 
Bunlardan birincisi, həm də başlıcası Azərbaycan xalqının yenicə əldə etdiyi milli 
müstəqilliyi qoruyub saxlamaq, onun qayğılarını əks etdirmək;  ikincisi, müasir cəmiy-

yətin ictimai təbəqələri arasında sosial ziddiyyətləri, sinfi qarşıdurmanı qızışdırmaq təbli-
ğatilə səciyyələnirdi. 1918-1920-ci illər Azərbaycan publisistikasının birinci istiqamətinə 
milli mətbuat, ikinci istiqamətinə isə bolşevik mətbuatı rəhbərlik edirdi” [1, s.139]. 
 “Azərbaycan” qəzeti fəal müasir jurnalistika tələblərinə cavab verən bir qəzet idi. 
Onun mövzu diapozunu daha geniş idi. Burada Azərbaycan dövlətinin ictimai-siyasi, 
iqtisadi, əxlaqi-mənəvi maraqlarını qorumaq uğrunda apardığı mübarizə onun rəngarəng 
şöbələrində öz əksi göstərmişdir. Qəzetdəki yazılar Bakı xəbərləri, baş məqalələr, xə-
bərlər, teatr və musiqi, fleyeton, müsahibə, ictimai-siyasi icmalar və sair rublikalar altında 
dərc edilirdi [1, s.134]. 
 “Azərbaycan” qəzetinin tərəfdarları, yazarları arasında ziyalılarımızda Məhəm-
məd Əmin Rəsulzadə, Üzeyir bəy Hacıbəyli, Əhməd Cavad, Əliabbas Müznib, Zülfüqar 
Hacıbəyli, Seyid Hüseyn, Əmin Abid, Əli Yusif, Əli Şövqi, Yusif Vəzir, Fərhad Ağazadə 
var idi. Ceyhun Hacıbəyli və Üzeyir Hacıbəyli “Azərbaycan” qəzetinin redaktoruluğu ilə 
məşğul olurdular. Əsas redaktor olaraq Üzeyir Hacıbəyli olsa da, Səfi bəy Rüstəmov, 
Ceyhun Hacıbəyli, Xəlil İbrahimov da redaktə işi ilə məşğul olurdu. 
       Nəticə. XIX əsrin ortaları və XX əsrin əvvələrini əhatə edən Azərbaycan mətbuatı 
uzun və  keşməkeşli bir tarixi yol keçmişdir. Azərbaycan mətbuatı bu keçməkeşli bir ta-
rixi yolda bir çox maneələrlə rastlaşsa da, tez bir zamanda bu maneələri aradan qaldırmış, 
yüksək bir inkişaf mərhələsinə qədəm qoymuşdur. “Əkinçi” qəzeti milli mətbuatımızın 
əsas özəyi hesab edilir. “Əkinçi” qəzetinin yolunu iftixarla davam etdirən “Ziyayi-
Qafqaziyyə”, “Kəşkül” kimi  mətbu orqanlarımız çəkinmədən sözlərini ifadə etmiş, 
böyük kütləni öz ətrafına toplamağı bacarmışdır. Mətbuatın hərtərəfli inkişafını AXC 
dövründən izləyə bilərik. Həmin dövrdə dərc olunan qəzet və  jurnalların əhatə və maraq 
dairəsi daha geniş olmuşdur. Yekun olaraq belə bir nəticəyə gələ bilərik ki, Azərbaycan 
mətbuatının inkişafı cəmiyyətimiz üçün böyük bir töhfədir. 

АЗЕРБАЙДЖАНСКАЯ ПРЕССА СЕРЕДИНЫ 19-го  

НАЧАЛА 20-го ВЕКА 
 

Резюме 
 B конце XIX века в Азербайджане первая печать началась с газеты 
“Экинчи”. Газета  “Экинчи” - первая национальная газета на азербайджанском 
языке. Язык газеты на родном языке, прост и понятен. Главная цель газеты 
«Əкинчи» - призвать людей к науке, образованию, развитию и прогрессу, положить 
конец невежеству, безграмотности и пошлости. В газете была представлены также 
информативные новости о сельском хозяйстве. Газеты “Зияйи-Кавказия” и 
“Кашкуль”, выходившие некоторое время спустя на азербайджанском языке, 
продолжили традиции газеты “Экинчи” и служили просвещению народа. В период 
Азербайджанской Демократической Республики наша пресса получила 
дальнейшее развитие и уже охватывала другие регионы Азербайджана. Количество 
их увеличилось по сравнению с предыдущими годами, поскольку в эпоху AДР 
цензура была отменена. Газеты выходившие в тот период, издавались не только на 
азербайджанском языке, но и на языках других народов.  

Ключевые слова: пресса, АДР, просвещение, развитие, цензура, 
национальная газета 

Gunel Shakirli  
 

AZERBAIJANI PRESS OF THE MIDDLE OF THE 19TH CENTURY, THE 
BEGINNING OF THE 20TH CENTURY 

 
Summary 

 At the end of the XIX century in Azerbaijan, the first press began with the 
newspaper “Ekinchi”. Newspaper “Ekinci” is the first national newspaper in the 
Azerbaijani language. The language of the newspaper published in our native language is 
simple and understandable. The main goal of the “Ekinchi” newspaper is to call people 
to science, education, development and progress, to put an end to ignorance, illiteracy and 
vulgarity. This newspaper also provided informative news about agriculture. The 
newspapers “Ziyayi-Kavkaziya” and “Kashkul”, published some time later in the 
Azerbaijani language, continued the traditions of the newspaper “Ekinci" and served to 
educate the people. During the period of the Azerbaijan Democratic Republic, our press 
was further developed and began to cover other regions of Azerbaijan. The number of 
newspapers has increased compared to previous years, as the issue of permits has become 
easier in the era of ADR, and censorship has been abolished. Newspapers published at 
that time were published not only in the Azerbaijani language, but also in the languages 
of other peoples. 

Keywords: press, ADR, enlightenment, development, censorship, national 
newspaper 

M Ü Ə L L İ F L Ə R İ N     N Ə Z Ə R İ N Ə ! 
 

Azərbaycan Milli Elmlər Akademiyası Məhəmməd Füzuli adına 
Əlyazmalar İnstitutunun“Elmi Əsərlər” jurnalının redaksiyasına  
təqdim edilən elmi məqalələr aşağıda göstərilən qaydalar əsasında 

 tərtib edilməlidir: 
 

1. Məqalənin mətni Times New Roman-12 şrifti ilə (Azərbaycan dilində – latın 
əlifbası; ingilis dilində –ingilis əlifbası; rus dilində – kiril əlifbası ilə); format – A4; 1,0. 
intervalla çap olunmalıdır. 

2. Müəllif (müəlliflər) haqqında məlumat verilməlidir: adı, soyadı açıq yazılmalı, işlə-
diyi və ya oxuduğu müəssisənin adı və ünvanı (ünvanları tam şəkildə yazılmalı), müəllifin 
(müəlliflərin) elektron poçt ünvanı göstərilməlidir. 

3. Məqalənin əvvəlində “giriş”, sonunda isə məqalənin xarakterinə uyğun olaraq, 
müəllifin (müəlliflərin) gəldiyi elmi nəticə, işin elmi yeniliyi, tətbiqi əhəmiyyəti, iqtisadi 
səmərəsi  və s. aydın şəkildə verilməlidir. 

4. Məqalənin mövzusu ilə bağlı elmi mənbələrə istinadlar olmalıdır.Məqalənin 
sonunda verilən ədəbiyyat siyahısı  istinad olunan ədəbiyyatların mətndə rast gəlindiyi 
ardıcıllıqla (məsələn, [1] və ya [1,s.119] kimi işarə olunmalı) ya da əlifba ardıcıllığı ilə 
nömrələnməlidir. Eyni ədəbiyyata mətndə başqa bir yerdə təkrar istinad olunarsa, onda  
istinad olunan həmin ədəbiyyat əvvəlki nömrə ilə göstərilməlidir. 

5. Ədəbiyyat siyahısında verilən hər bir istinad haqqında məlumat tam və dəqiq olma-
lıdır. İstinad  olunan  mənbənin  biblioqrafik  tasviri  onun  növündən  (monoqrafiya, 
dərslik,  elmi məqalə  və s.)  asılı  olaraq  verilməlidir.  Elmi məqalələrdə  simpozium, 
konfrans  və digər  nüfuzlu elmi tədbirlərin  materiallarına  və ya tezislərinə  istinad  edər-
kən məqalənin,  məruzənin  və ya  tezisin  adı göstərilməlidir. İstinad  olunan mənbənin 
biblioqrafik təsviri  verilərkən  Azərbaycan  Respublikasının Prezidenti  yanında  Ali 
Attestasiya  Komissiyasının  "Dissertasiyaların  tərtibi  qaydaları"  barədə qüvvədə  olan 
təlimatının  "İstifadə edilmiş  ədəbiyyat"  bölməsinin  10.2-10,4.6  tələbləri  əsas  
götürülməlidir. 

6. Məqalənin sonunda verilən ədəbiyyat siyahısında son 5-10 ilin elmi məqalələrinə, 
monoqrafiyalarına və b.etibarlı mənbələrə  üstünlük verilməlidir. 

7. Xülasə məqalənin dərc olunduğu dildən əlavə, 2 dildə verilməlidir. Müxtəlif dil-
lərdə olan xülasələri bir-birinin eyni olmalı və məqalənin məzmununa uyğun olmalıdır. 
Məqalədə müəllifin va ya müəlliflərin gəldiyi  elmi  nəticə, işin  elmi  yeniliyi,  tətbiqi  
əhəmiyyəti va s.  xülasədə  yığcam  şəkildə öz  əksini  taprmalıdır. Xülasələr  elmi va 
qrammatik  baxımdan ciddi  redaktə  olunmalıdır. Hər bir xülasədə məqalənin adı,  müəl-
lifin  və  ya  müəlliflərin  tam  adı  göstırilməlidir. 

8. Məqalənin Universal Onluq Təsnifat (UOT)  indeksi göstərilməli və 3 dildə açar 
sözlər verilməlidir (məqalənin və xülasələrin yazıldığı dildə). 

9. Səhifənin parametrləri yuxarıdan 3,0 sm, aşağıdan 3,0 sm, soldan 3,0 sm, sağdan 
2,5 sm. olmalıdır. 

10.Məqalə, elmi rəhbərin rəyi əlavə olaraq, çap olunmuş şəkildə disklə birlikdə təqdim 
olunmalıdır.  

К   С В Е Д Е Н И Ю   А В Т О Р О В! 
 

Научные статьи, представленные в редакцию журнала «Научные труды 
Института рукописей имени Мухаммеда Физули НАН Азербайджана» 

должны быть оформлены на основании указанных ниже правил: 
 
1. Текст статьи набирается на Times New Roman, шрифт – 12, межстрочный ин-

тервал - 1,0., формат - А4 (на азербайджанском языке - латинским алфавитом, на 
английском языке - английским алфавитом, на русском языке - кириллицей). Пара-
метры размещения статьи: сверху – 3,0 см, снизу – 3,0 см, слева 3,0см, справа 2,5 
см. 

2. Сведения об авторе (авторах)  даются следующие: имя, отчество, фамилия 
(полностью), указываются место работы и адрес (адреса) автора (авторов) статьи, а 
также адрес (адреса) его (их) электронной почты. 

3. В конце научной статьи, соответственно характеру статьи и  области  науки,к  
которой  она относится, в ясной форме излагаются научные результаты, получен-
ные автором (авторами), научная новизна работы,  значимость ее внедрения, эко-
номическая эффективность и т.д. 

4. Необходимы ссылки на научные источники по теме статьи. Список использо-
ванной литературы дается в конце статьи в той последовательности, в которой ис-
точники встречаются в тексте,  (например, [1] или [1, с.119]), или же они должны 
быть пронумерованы последовательно в алфавитном порядке. В случае, если на ка-
кой-либо источник ссылка повторяется в другой части текста, то она указывается 
под предыдущим номером.  

5. В списке использованной литературы сведения о каждом источнике должны 
быть полными и точными. Библиографическое описание использованной литера-
туры дается в зависимости от вида литературы (монография, учебник, научная 
статья и т.д.). Если источник, на который дается ссылка, является материалом 
симпозиума, конференции или других научный мероприятий, в этом случае дается 
полное название  статьи, доклада или тезисов. При библиографическом описании 
используемой литературы за  основу берутся требования, изложенные в пункте 
10.2-10,4.6  раздела «Использованная литература»  действующей инструкции 
Высшей Аттестационной Комиссии при Президенте Азербайджанской Республики  
«Правила оформления диссертаций». 

6. В списке использованной литературы необходимо отдавать предпочтение 
монографиям, научным статьям и другим источникам  за последние 5-10 лет. 

7. Резюме на статью дается на двух языках, помимо языка, на котором печатается 
статья. Резюме на разных языках не должны отличаться друг от друга, а также 
должны соответствовать содержанию статьи. В резюме в краткой форме излага-
ются научный итог и новизна работы, значимость внедрения и т.д. Резюме должны 
быть тщательно отредактированы с  научной точки зрения и грамматически. В 
каждом резюме  указывается имя автора и название статьи (полностью). 

8. В статье указывается индекс Универсальной Десятичной Классификации 
(УДК) и ключевые слова. Ключевые слова даются на трех языках  (на котором 
написана статья и резюме). 

10. Статья с рецензией научного руководителя представляется в распечатанном 
варианте  и на диске.  

